
ᐱᒋᐊᕐᓂᖓ 

ᐅᓂᒃᑳᕆᓂᐅᔪᖅ ᖃᓄᐃᓕᐅᖅᐸᓚᐅᕐᓂᖏᓐᓂ 

ᐃᓕᓐᓂᐊᕐᓂᖅ ᐊᒻᒪ 
ᐃᖅᑲᓇᐃᔮᖃᕐᓂᖅ 

 ᓄᓇᕗᒻᒥ ᒐᕙᒪᒃᑯᑦ ᓯᕗᓪᓕᐅᔾᔭᐅᑎᑦᑎᓯᒪᕗᑦ ᐃᓕᓐᓂᐊᕐᓂᕐᒧᑦ ᑐᓂᓯᓂᕐᒥ ᐊᒻᒪ 
ᐱᓕᒻᒪᒃᓴᕐᓂᐅᔪᒥ ᐸᕐᓇᐃᔪᓂ ᓱᕈᓯᕐᓂ, ᒪᒃᑯᒃᑐᓂ, ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ  
ᐱᐅᔪᓄᑦ ᐃᑲᔪᖅᓱᐃᓂᐅᔪᓄᑦ ᐃᓅᖃᑎᒌᖑᔪᓄᑦ ᐊᒻᒪ ᑐᑭᖃᑦᑎᐊᖅᑐᒥ 
ᐃᖅᑲᓇᐃᔮᖃᕐᓂᕐᒧᑦ. ᒐᕙᒪᒃᑯᓐᓄᑦ, ᑐᓂᓯᓂᕐᒥ ᐃᓕᓐᓂᐊᕐᓂᑦᑎᐊᕙᐅᔪᒥ ᐊᒻᒪ 
ᐱᓕᒻᒪᒃᓴᕐᓂᕐᒧᑦ ᐱᕕᒃᓴᖃᕐᓂᐅᔪᒥ ᐱᒻᒪᕆᐅᕗᖅ ᖃᓄᐃᙱᑦᑎᐊᖅᑐᒧᑦ, ᓴᙱᔪᒧᑦ, ᐊᒻᒪ 
ᐱᕈᖅᐸᓪᓕᐊᑦᑎᐊᖅᑐᒧᑦ ᓄᓇᕗᒻᒥ. 

 ᐱᒋᐊᕐᓂᖓᓂ 2018-2019 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓂ, 2,800−ᑲᓴᖕᓂ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ (ᖁᑦᑎᖕᓂᓕᖕᓂ 10−ᒥ 12−ᒧᑦ) ᓄᓇᕗᒻᒥ. 
ᐸᕐᓇᒃᑎᑕᐅᓪᓗᑎᒃ ᐃᓕᓐᓂᐊᕐᓂᒃᑯᑦ ᐊᒻᒪ ᑐᓂᔭᐅᓪᓗᑎᒃ ᐊᔪᕆᖅᓱᖅᑕᐅᓂᐅᔪᒥ ᐊᒻᒪ 
ᐃᑲᔪᖅᓯᖅᑕᐅᓂᕐᒧᑦ, ᐃᓚᖃᖅᑐᒥ ᐊᒡᒐᒥᑎᒍᑦ ᐃᓕᑦᑎᓂᕐᒥ ᐊᑐᕐᓂᖁᓂᑦ ᐃᑲᔪᕈᓐᓇᖅᐳᖅ 
ᐱᓕᕆᑦᑎᐊᖅᑐᒥ ᓅᓐᓂᖏᓐᓄᑦ ᐃᓕᓐᓂᐊᕐᕕ̀ᖕᒥ ᖁᑦᑎᖕᓂᖅᓴᒥ−ᐃᓕᓐᓂᐊᕐᕕᓄᑦ 
ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᕐᒧᑦ. ᐊᑐᐃᓐᓇᖃᕐᓂᕐᒧᑦ ᐃᓐᓇᕐᓄᑦ ᐃᓕᓐᓂᐊᕐᓂᕐᒥ 
ᐱᓕᕆᐊᖑᔪᓂ ᐱᒻᒪᕆᐅᕗᖅ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᐅᖓᕙᕆᐊᖅᓯᔪᒪᔪᓄᑦ 
ᐃᓕᓐᓂᐊᕐᓂᖏᓐᓄᑦ ᐊᒻᒪ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᓪᓗ ᐊᔪᙱᓐᓂᖏᓐᓂ, 
ᐱᓗᑎᒃ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᖏᓐᓂᑦ ᐅᕝᕙᓘᓐᓃᑦ ᐱᓇᓱᐊᕐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ. 

 ᖄᒃᑲᓐᓂᐊᒍᑦ ᓴᓇᓂᕐᒧᑦ ᖃᓄᐃᙱᑦᑎᐊᖅᑐᒥ ᐊᒻᒪ ᓴᙱᔪᒥᒃ ᓄᓇᕗᖃᕐᓂᕐᒧᑦ, 
ᐅᓄᖅᓯᒋᐊᖅᓯᓂᕐᒥ ᐅᓄᕐᓂᐅᔪᓂ ᐃᓄᖕᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᖃᖅᑐᓂᑦ ᐅᕝᕙᓘᓐᓃᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ 
ᐃᑲᔪᕋᔭᕆᕗᖅ  ᓄᓇᕗᒻᒥ ᒐᕙᒪᒃᑯᓐᓂ ᑭᐅᓂᖏᓐᓂ ᐱᓕᕆᐊᒃᓴᕆᔭᖏᓐᓂ ᐅᕘᓇ 
ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑕᐅᔪᒥ. ᐅᕘᓇ ᑎᑎᕋᖅᓯᒪᓂᐅᔪᒥ 23−ᒥ ᐊᖏᕈᑎᒥᒃ, 
ᓄᓇᕗᒻᒥ ᒐᕙᒪᒃᑯᑦ ᐱᔭᕆᐊᖃᖅᑎᑕᐅᕗᑦ ᐅᓄᖅᓯᒋᐊᖅᓯᓂᖏᓐᓂ ᐃᓄᐃᑦ 
ᐃᓚᐅᖃᑕᐅᓂᖏᓐᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᓄᑦ ᑭᒡᒐᖅᑐᐃᓂᕐᒧᑦ ᑭᒡᓕᐅᔪᒧᑦ 
85%−ᒧᑦ. 30 ᓯᑎᐱᕆ 2018−ᒥ, ᐃᓄᐃᑦ 50%−ᑲᓴᐅᓚᐅᖅᐳᑦ ᓄᓇᕗᒻᒥ ᒐᕙᒪᒃᑯᑦ 
3,500−ᖑᔪᓂ ᐃᖅᑲᓇᐃᔭᖅᑎᖁᑎᖏᓐᓂᑦ. 1,500−ᑲᓴᖕᓂ ᖄᒃᑲᓐᓂᐊᒍᑦ 
ᐃᓂᒃᓴᖅᑕᖃᓚᐅᖅᐳᑦ ᐃᓐᓄᒃᓯᒪᓚᐅᙱᓚᑦ. ᐃᒪᐃᒐᔪᒃᐳᖅ, ᐅᑯᐊ ᐃᓄᖃᙱᑦᑐᑦ 
ᐃᓂᒃᓴᐅᔪᑦ ᐱᖃᕆᐊᖃᓲᖑᕗᑦ ᐊᒃᓱᓪᓘᓐᓃᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ 
ᐅᕝᕙᓘᓐᓃᑦ ᖃᓄᐃᑦᑐᒐᓚᐅᔪᒥ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᕕᓂᕐᒥ. ᐅᓄᖅᓯᒋᐊᖅᓯᓂᕐᒥ ᐅᓄᕐᓂᖅᓴᐅᔪᓂ ᐃᓄᖕᓂ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᖃᖅᑐᓂᑦ ᐅᕝᕙᓘᓐᓃᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᒥ ᐅᓄᖅᓯᒋᐊᖅᓯᓇᔭᖅᐳᖅ ᐅᓄᕐᓂᐅᔪᓂ ᐃᓄᖕᓂ ᐱᓇᓱᐊᕋᔭᖅᑐᓄᑦ 
ᐅᑯᓄᖓ ᐃᖅᑲᓇᐃᔮᖑᔪᓄᑦ, ᐊᒻᒪᓗ ᐊᓯᖏᓐᓄᑦ ᐃᖅᑲᓇᐃᔮᒃᓴᐅᔪᓄᑦ ᐃᓄᓕᒫᓄᑦ ᐊᒻᒪ 
ᓇᖕᒥᓂᕆᔭᐅᔪᓄᑦ ᐱᓕᕆᓂᐅᔪᓄᑦ. 

ᐊᑐᕐᓂᖃᐅᑎᖏᑦ ᐊᒻᒪ 
ᑲᒪᒋᔭᕆᐊᖃᖅᑕᒥᓂᑦ 

 ᐃᓕᓐᓂᐊᕐᓂᓕᕆᔨᒃᑯᑦ. ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᖃᖅᐳᖅ ᐱᓕᕆᐊᖑᔪᓄᑦ 
ᐊᒻᒪ ᐱᔨᑦᑎᕋᕐᓂᕐᓄᑦ ᐃᑲᔪᖅᓱᐃᔪᓄᑦ ᓯᕗᓂᐊᓂ ᓱᕈᓯᕐᓄᑦ ᐃᓕᓐᓂᐊᓕᓚᐅᖅᑳᕋᑎᒃ 
ᐃᓕᓐᓂᐊᕐᓂᐅᔪᒥ ᐊᒻᒪ ᐱᒋᐊᓕᓵᖅᑐᓂᑦ ᑎᑭᓪᓗᒍ ᖁᑦᑎᖕᓂᓕᖕᒧᑦ 12−ᒧᑦ 
ᐃᓕᓐᓂᐊᕐᕕᓂ ᐱᓕᕆᔾᔪᓯᐅᔪᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᖃᕆᕗᑦ ᐊᔪᕆᖅᓯᐅᓂᕐᒥ 
ᐱᕙᓪᓕᐊᑎᑕᐅᓂᖓᓂ ᐊᐅᓚᑕᐅᓂᖏᓐᓂ, ᐊᑐᐊᒐᓂᑦ, ᐊᒻᒪ ᓇᓗᓇᐃᖅᓯᓂᐅᔪᒥ 
ᐊᑯᓂᐅᔪᒃᑯᑦ ᐸᕐᓇᐃᓂᐅᔪᒥ ᐃᓐᓇᕐᓄᑦ ᐃᓕᑦᑎᓂᐅᔪᒥ ᓄᓇᕗᒻᒥ. ᐅᓇ 
ᑲᒪᒋᔭᐅᔭᕆᐊᖃᕐᓂᖓ ᐃᓚᖃᖅᐳᖅ ᐱᓕᕆᐊᖑᔪᓂ ᐃᑲᔪᖅᓱᐃᔪᓂ ᓇᓕᒧᑎᑦᑎᔪᒥ 
ᐱᕕᒃᓴᖃᕐᓂᐅᔪᓂᑦ ᐊᒻᒪ ᐊᔭᐅᕆᔪᓂ ᐃᓐᓇᕐᓄᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ, 
ᓇᐃᓴᐅᓯᕆᓂᕐᒥ, ᐊᒻᒪ ᐱᔭᕆᐊᓕᖕᓂ ᐃᖅᑲᓇᐃᔭᖅᑎᐅᔪᓐᓇᕐᓂᕐᒧᑦ ᐊᔪᙱᓐᓂᐅᔪᓂᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᑕᐅᑐᙳᐊᖅᑕᖓ ᐅᓄᕐᓂᖅᓴᓂ ᐃᓕᓐᓂᐊᖅᓯᒪᑦᑎᐊᖅᑐᓂ ᐊᒻᒪ 
ᓇᖕᒥᓂᖅᓱᖅᑐᓂ ᓄᓇᕗᒻᒥᐅᓂᑦ, ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᕐᓄᑦ 
ᐅᓄᕐᓂᐅᔪᓂ ᓇᓕᒧᑦᑐᓄᑦ ᐊᒥᐊᒃᑯᖓᓂ ᑲᓇᑕᒥ, ᐊᒻᒪ ᑕᒪᕐᒥᒐᓚᑦ ᒪᒃᑯᒃᑐᑦ 
ᐃᓱᓕᑦᑎᔪᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ, ᓯᓚᑦᑐᖅᓴᕐᕕᓂᑦ ᐅᕝᕙᓘᓐᓃᑦ 
ᓯᓚᑦᑐᖅᓴᕐᕕᒡᔪᐊᕐᓂᑦ, ᑕᐃᒪᓐᓇᑎᒋ ᑭᒡᓕᐅᔪᒥ ᐊᔪᙱᓐᓂᓕᖕᓂ ᐊᒻᒪ ᐱᔪᓐᓇᕐᓂᐅᔪᓂ 
ᐃᓱᓕᑦᑎᓯᒪᔪᓄᑦ ᓇᒥᑐᐃᓐᓇᑎᑐᑦ ᑲᓇᑕᒥ  

 ᐃᓕᓐᓂᐊᕐᓂᓕᕆᔨᒃᑯᑦ ᐊᐅᓚᑦᑎᕗᑦ 44−ᓂ ᐃᓕᓐᓂᐊᕐᕕᓂᑦ ᓄᓇᕗᓕᒫᒥ, 
ᖁᑦᑎᒃᑐᒥ ᐃᓕᓐᓂᐊᕐᕕᓂᑦ ᐊᑐᐃᓐᓇᐅᑎᑕᐅᔪᓂ ᑕᒪᒃᑭᓂ 25−ᓂ ᓄᓇᓕᐅᔪᓂᑦ. 
ᑮᓇᐅᔭᑦ ᐊᑐᖅᑐᒃᓴᖏᓐᓂᑦ 2018–19 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ $213 
ᒥᓕᐊᓐ−ᖑᓚᐅᖅᐳᑦ. 2018–2019−ᒥ ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓂ, 10,814 
ᐃᓕᓐᓂᐊᖅᑏᑦ ᐊᑎᓕᐅᕆᓯᒪᓚᐅᖅᐳᑦ ᐃᓕᓐᓂᐊᕐᕕᓄᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᖃᑎᖃᓲᖑᕗᑦ ᓄᓇᓕᖕᓂ ᓂᕈᐊᖅᑕᐅᓯᒪᔪᓄᑦ ᐊᕕᒃᑐᖅᓯᒪᓂᐅᔪᓂ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᐅᔪᓄᑦ ᐊᓪᓚᕝᕕᓕᕆᓂᕐᒧᑦ ᐃᓕᓐᓂᐊᕐᕕᓂᑦ ᐊᒻᒪ 
ᑲᒪᒋᔭᖃᕐᓗᑎᒃ ᐃᓚᒋᔭᖏᓐᓂ ᐃᓕᓐᓂᐊᕐᕕᓂᑦ ᐱᓕᕆᐊᖑᔪᓂᑦ.  

 ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ. ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᕕᑐᐊᖅ ᓄᓇᕗᒻᒥ, ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᕗᖅ ᐊᔾᔨᒌᙱᕈᓘᔭᖅᑐᓂ 
ᓯᓚᑦᑐᖅᓴᕐᕕᖕᒥ- ᐊᒻᒪ ᓯᓚᑦᑐᖅᓴᕐᕕᒡᔪᐊᒧᑦ-ᑭᒡᓕᐅᔪᓂ ᐸᐃᑉᐹᖅᑖᕐᓂᕐᒧᑦ, ᐃᓱᓕᑦᑎᓂᕐᒧᑦ, 
ᐊᒻᒪ ᐃᓕᓴᕆᔭᓂᐅᔪᓄᑦ ᐱᓕᕆᐊᖑᔪᓂ ᐊᒻᒪ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᓄᑦ 
ᐊᒻᒪ ᐃᖅᑲᓇᐃᔮᒃᓴᒧᑦ−ᐸᕐᓇᒃᓯᒪᓂᕐᓄᑦ ᐱᓕᕆᐊᖑᔪᓂᑦ. ᐊᑐᐃᓐᓇᖃᖅᑎᑦᑎᒋᕗᖅ 
ᓯᓚᑦᑐᖅᓴᕐᕕᖕᓄᑦ ᐸᕐᓇᒃᐸᓪᓕᐅᓂᐅᔪᓄᑦ ᐱᓕᕆᐊᖑᔪᓂ ᐃᓄᖕᓄᑦ ᐃᓕᓐᓂᐊᕐᓂᕆᔭᒥᓂᑦ 
ᐱᔭᕆᐊᓕᖕᒥᓂ ᐱᓯᒪᙱᑦᑐᓄᑦ ᐊᖏᖅᑕᐅᓂᕐᒧᑦ ᓯᓚᑦᑐᖅᓴᕐᕕᖕᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ, ᓲᕐᓗ ᐃᓗᐊᖅᓴᐃᔨᙳᕐᓂᖅ, 
ᐃᓕᓴᐃᔨᙳᕐᓂᖅ, ᐊᒻᒪ ᐊᕙᑎᓕᕆᓂᕐᒧᑦ ᓄᑖᙳᖅᐸᓪᓕᐊᓂᕐᒥ. ᓯᓚᑦᑐᖅᓴᕐᕕᐅᑉ 
ᐱᓕᕆᐊᖑᔪᑦ ᐊᑐᐃᓐᓇᐅᕗᑦ ᐃᓕᓐᓂᐊᕐᕕᓂᑦ ᐃᖃᓗᖕᓂ, ᑲᖏᖅᖠᓂᖅ, ᐊᒻᒪ 
ᐃᖃᓗᒃᑑᑦᑎᐊᒥ, ᐊᒻᒪᓗ ᐅᕘᓇ ᓄᓇᓕᖕᓂ ᐃᓕᑦᑎᕝᕕᐅᔪᓂᑦ ᓄᓇᕗᓕᒫᒥ. 
ᓯᓚᑦᑐᖅᓴᕐᕕᒃ ᐃᓄᖕᓄᑦ ᐃᓕᑦᑎᕝᕕᖕᒥ ᐱᓕᕆᕝᕕᖃᕆᕗᖅ (ᐱᖅᑯᓯᓕᕆᕝᕕᒃ) 
ᑲᖏᖅᖢᒑᐱ`ᒥ, ᐱᓕᕆᐊᖑᔪᓂ ᐊᑐᐃᓐᓇᖃᖅᖢᑎᒃ ᖃᒪᓂᑦᑐᐊᕐᒥ ᐊᒻᒪ ᐃᒡᓗᓕᖕᒥ. 
ᐊᐅᓚᑦᑎᓲᖑᒋᕗᑦ ᓄᓇᕗᒻᒥ ᓄᑖᓂᒃ ᓴᖅᑭᑦᑎᓂᖅ ᐊᓯᔾᔨᕈᑕᐅᓂᐊᖅᑐᓄᑦ ᐊᒻᒪ 
ᖃᐅᔨᓴᕐᕕᖕᒧᑦ ᐃᖃᓗ̀ᖕᓂ, ᐱᓕᕆᐊᖑᔪᓂ ᐊᑐᐃᓐᓇᐅᓪᓗᑎᒃ ᒥᑦᑎᒪᑕᓕ̀ᒥ. 



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 3 
 

 ᐃᓚᒌᓄᑦ ᐱᔨᑦᑎᕋᕐᓂᐅᔪᒥ. ᐃᓚᒌᓄᑦ ᐱᔨᑦᑎᕋᕐᓂᕐᒧᑦ ᐊᐅᓚᑦᑎᓲᖑᕗᑦ ᐊᒻᒪ 
ᑐᓂᓯᓲᖑᕗᑦ ᓄᓇᕗᒻᒥ ᑮᓇᐅᔭᓕᕆᓂᕐᒧᑦ ᐃᑲᔪᖅᓱᐃᓂᐅᔪᒥ ᐃᓐᓇᕐᓄᑦ 
ᐃᓕᓐᓂᐊᖅᑎᓄᑦ: 

 ᑮᓇᐅᔭᑎᒍᑦ ᐃᑲᔪᖅᓱᐃᓂᐅᔪᒥ ᓄᓇᕗᒻᒥ ᐃᓕᓐᓂᐊᖅᑎᓄᑦ (FANS), 
ᑐᓂᓯᓲᖑᔪᓂ ᑐᓐᓂᕐᕈᑎᓂᑦ, ᐊᑐᖅᑐᐊᕐᓂᐅᔪᓂ ᐊᒻᒪ ᐊᑭᖃᙱᑦᑐᒥᒃ 
ᐃᓕᓐᓂᐊᕆᐊᒃᑲᓐᓂᕈᓯᐊᖏᓐᓂ ᐃᓕᓐᓂᐊᖅᑎᓄᑦ ᐃᓚᐅᖃᑕᐅᔪᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ; ᐊᒻᒪᓗ 

 ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ (ALTS), 
ᑐᓂᓯᓲᖑᔪᒥ ᑐᓐᓂᕐᕈᑎᓂᑦ ᐃᓕᑦᑎᔨᐅᔪᓄᑦ ᐱᓕᕆᔪᓂᒃ 
ᖁᑦᑎᖕᓂᖅᓴᒨᙱᑦᑐᒧᑦ−ᐃᓕᓐᓂᐊᕐᕕᓄᑦ ᐃᖅᑲᓇᐃᔮᖑᔪᒧᑦ ᐱᓕᒻᒪᒃᓴᕐᓂᐅᔪᒧᑦ 
ᐱᓕᕆᐊᖑᔪᓂᑦ.  

ᑕᐅᑐᒃᑕᑐᐊᖃᑲᐃᓐᓇᕐᓂᕐᒥ ᑮᓇᐅᔭᓂ ᖃᐅᔨᓴᖅᑕᐅᓂᖏᓐᓂ 
 ᐅᓇ ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᑕᐅᑐᒃᑕᑐᐊᖃᑲᐃᓐᓇᖅᑐᒥ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓄᑦ, ᐊᒻᒪᓗ 
ᐃᓚᒌᓄᑦ ᐱᔨᑦᑎᕋᕐᓂᕐᒧᑦ ᓈᒻᒪᒃᑐᒥ ᐃᑲᔪᖅᓱᐃᓚᐅᕐᒪᖔᑕ ᒪᒃᑯᒃᑐᓂ ᐊᒻᒪ ᐃᓐᓇᕐᓂ 
ᐃᓕᑦᑎᔨᐅᔪᓂᑦ ’ ᓅᓐᓂᖏᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 

 ᐅᓇ ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᐱᒻᒪᕆᐅᕗᖅ ᐃᓕᓐᓂᐊᕐᓂᖅ ᐱᒻᒪᕆᐅ`ᒪᑦ 
ᖃᓄᐃᙱᑦᑎᐊᕐᓂᐅᔪᒧᑦ ᐃᓄᑐᐃᓐᓇᕐᓄᑦ ᐊᒻᒪ ᓄᓇᕗᒻᒥ ᑕᒪᒃᑭᐅᒪᔪᒧᑦ. 
ᐃᓕᓐᓂᐊᑦᑎᐊᖅᓯᒪᔪᑦ ᐃᓄᐃᑦ ᐱᓕᕆᑦᑎᐊᕐᓂᖅᓴᐅᓂᐊᖅᑐᒃᓴᐅᕗᑦ, 
ᖃᓄᐃᙱᑦᑎᐊᕐᓗᑎᒃ, ᐃᓚᐅᖃᑕᐅᓗᑎᒃ ᐃᓚᒋᔭᐅᓗᑎᒃ ᐃᓅᖃᑎᒌᖑᔪᓄᑦ ᐊᒻᒪ 
ᓄᓇᓕᖕᓄᑦ. ᐃᓄᐃᑦ ᐃᓕᓐᓂᐊᕐᓂᖃᑦᑎᐊᙱᑦᑐᑦ ᓵᙵᕗᑦ ᐅᓄᙱᓐᓂᖅᓴᐅᔪᓂ 
ᐱᕕᒃᓴᖃᙱᓐᓂᖅᓴᐅᓂᕐᓄᑦ ᐃᖅᑲᓇᐃᔮᖑᔪᓄᑦ ᐊᒻᒪ ᓄᓇᓕᖕᓂ ᐃᓚᐅᖃᑕᐅᓂᕐᒧᑦ. 
ᑕᐃᒪᐃᓐᓂᖓᓄᑦ, ᐱᓪᓚᕆᐅᕗᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᖓ 
ᐱᓕᕆᑦᑎᐊᕐᓂᖓᓂ ᑕᒪᒃᑭᓄᑦ ᐃᓕᓐᓂᐊᖅᑎᐅᔪᓄᑦ, ᐃᓚᖃᖅᑐᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ  
ᐅᖓᕙᕆᐊᖅᑎᑦᑎᔪᒪᔪᓂᑦ ᐃᓕᓐᓂᐊᕐᓂᕆᔭᖓᓐᓂ. 

 ᑕᐃᔅᓱᒪᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ, ᓄᓇᕗᒻᒥ ᒐᕙᒪᒃᑯᑦ 
ᕿᒥᕐᕈᓚᐅᖅᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥ. ᑮᓇᐅᔭᓂᒃ 
ᖃᐅᔨᓴᖅᑕᐅᓂᖃᓚᐅᙱᑉᐳᒍᑦ ᕿᒥᕐᕈᔭᐅᓂᖓᓂ ᐱᓕᕆᓂᐅᔪᒥ ᐅᕝᕙᓘᓐᓃᑦ ᐃᓂᐅᔪᓂᑦ 
ᒪᓕᒐᑎᒍᑦ ᐊᓯᔾᔨᕐᓂᖃᑐᐃᓐᓇᕆᐊᖃᖅᑐᓄᑦ. ᕿᒥᕐᕈᓂᖃᓚᐅᙱᒃᑭᕗᒍᑦ ᐱᓕᒻᒪᒃᓴᕐᓂᕐᒧᑦ 
ᐱᓕᕆᐊᖑᔪᓂ ᑮᓇᐅᔭᖃᖅᑎᑕᐅᔪᓄᑦ ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ 
ᖃᓄᐃᓕᐅᕐᓂᐅᔪᓄᑦ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᐅᔪᓄᑦ. 

 ᐅᓂᒃᑳᖅᓯᒪᓂᖅᓴᐅᔪᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓄᑦ ᒥᒃᓵᓄᑦ 
ᑐᕌᒐᒃᓴᖏᓐᓂ, ᐊᖏᓂᖓᓂ, ᑐᕌᒐᖓᓂ, ᐊᒻᒪ ᓈᒻᒪᒋᔭᐅᔪᓂ ᐅᕙᓃᑉᐳᑦ ᑮᓇᐅᔭᓂᒃ 
ᖃᐅᔨᓴᖅᑕᐅᓂᖓᓄᑦ ᒥᒃᓵᓄᑦ ᐃᓱᐊᓂ ᐆᒧᖓ ᐅᓂᒃᑳᓕᐊᖑᔪᒥ (ᑕᑯᒍᒃ 
ᒪᒃᐱᖅᑐᒐᑦ 37−ᒥ 42−ᒧᑦ). 

ᓇᓂᔭᐅᓂᐅᔪᑦ, ᐊᑐᓕᖁᔭᐅᔪᑦ, ᐊᒻᒪ ᑭᐅᓂᐅᔪᑦ 

ᑕᒪᐃᑎᒍᑦ  
ᐅᖃᐅᓯᒃᓴᖅ  

 ᑕᒪᐃᑎᒍᑦ, ᓇᓂᓯᓚᐅᖅᐳᒍᑦ ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᖓ 
ᖃᔅᓯᒐᓚᖕᓂ ᐃᓚᑰᓂᖃᖅᐳᖅ ᐊᒻᒪ ᐊᒡᕕᐊᕈᑕᐅᔪᓂ ᐊᔪᕐᓇᖅᑎᑦᑎᔪᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ  
ᐱᓕᕆᑦᑎᐊᕈᓐᓇᕐᓂᖏᓐᓂ ᐃᓕᓐᓂᐊᕐᓂᒃᑯᑦ ᐊᒻᒪ ᓅᓐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. ᐊᒥᓱᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ ᐱᔭᕆᐊᖃᓚᐅᖅᐳᑦ ᐊᑕᐅᓯᕐᒥ ᐊᕐᕌᒍᒥ 
ᐅᖓᑖᓄᑦ ᐱᔭᕇᖅᓯᓂᕐᒧᑦ ᖁᑦᑎᖕᓂᐅᔪᒥ, ᐅᖓᕙᕆᐊᖅᑎᑦᑎᔪᒥ ᐊᑯᓂᐅᓂᖓᓂ 
ᐱᔭᕆᐊᖃᖅᑐᒥ ᐱᔭᕇᖅᓯᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ, ᐊᒥᓱᑦ ᓄᖅᑲᖅᖢᑎᒃ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓚᐅᖅᑳᕋᑎᒃ. ᑭᐅᓂᕐᒧᑦ ᐊᒃᓱᕈᕈᑕᐅᔪᓂ ᓵᙵᔭᐅᔪᓂ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐱᔭᕆᐊᖃᖅᑎᑦᑎᕗᖅ ᐃᑲᔪᖅᓱᐃᓂᐅᔪᓂ ᐊᒥᓱᓄᑦ 
ᐱᓕᕆᖃᑕᐅᔪᓄᑦ. ᑭᓯᐊᓂ, ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐸᕐᓇᐅᑎᖃᓚᐅᙱᓚᑦ ᓇᓗᓇᐃᖅᓯᔪᒥ ᖃᓄᐃᓕᐅᕐᓂᐅᔪᓂᑦ ᐊᒻᒪ ᐊᓯᖏᓐᓂ 
ᐱᓕᕆᖃᑎᒋᔭᐅᔪᓂ ᐱᓕᕆᔪᓐᓇᕐᓂᖏᓐᓂ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ ᐃᓱᓕᑦᑎᓂᕐᒧᑦ 
ᐊᒻᒪ ᓅᓐᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. ᓱᓕᒃᑲᓐᓂᖅ, ᐊᔪᕈᑎᖃᕋᓗᐊᖅᑎᓪᓗᒋᑦ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ ᐃᖅᑲᓇᐃᔭᖅᑎᓂᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐱᖃᓚᐅᙱᓚᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ 
ᐸᐸᑦᑏᓐᓇᕐᓂᕐᒧᑦ ᐸᕐᓇᒍᑎᒥᒃ ᑭᐅᓂᕐᒧᑦ ᐃᖅᑲᓇᐃᔭᖅᑎᖁᑎᖏᓐᓄᑦ ᐱᔭᕆᐊᓕᖏᓐᓂᑦ. 

 ᒪᕐᕈᐃᓐᓇᓂ 7−ᖑᔪᓂ ᖁᑦᑎᒃᑐᒥ ᐃᓕᓐᓂᐊᕐᕕᓂᑦ ᕿᒥᕐᕈᓚᐅᖅᑕᑦᑎᓐᓂ 
ᐃᓕᓴᐃᔨᖃᓚᐅᖅᐳᑦ ᑎᓕᐅᕆᔭᐅᓯᒪᔪᓂ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ 
ᖃᐅᔨᓴᕐᓂᖏᓐᓄᑦ ᐊᒃᓱᕈᕐᓇᖅᑐᒥ ᐊᖅᑯᑎᒋᔭᐅᔪᒥ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᖓᓂ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. ᐃᓕᓐᓂᐊᖅᑏᑦ 
ᐊᑐᐃᓐᓇᖃᖅᑎᑕᐅᓚᐅᖅᐳᖅ ᐱᓕᕆᓗᑎᒃ ᐃᓕᑦᑎᓂᕐᒧᑦ ᐊᑐᓕᒪᓂᖃᕐᓂᕐᒧᑦ, ᑭᓯᐊᓂ 
ᖃᔅᓯᐊᕐᔪᐃᑦ ᐃᖅᑲᓇᐃᔭᓚᐅᑲᖕᓂᕐᒧᑦ ᐃᓕᔭᐅᓯᒪᓂᖃᓚᐅᖅᐳᑦ ᐅᕝᕙᓘᓐᓃᑦ 
ᐊᖏᖃᑎᒌᒃᓯᒪᓂᐅᔪᒥ ᐱᕕᒃᓴᖃᕐᓂᐅᔪᓂ ᐊᑐᖅᑕᐅᔪᓐᓇᖅᑐᒥ ᓴᖅᑭᔮᕐᕕᐅᓂᖏᓐᓄᑦ 
ᐊᔾᔨᒌᙱᑦᑐᓄᑦ ᐃᖅᑲᓇᐃᔭᕐᕕᐅᔪᓄᑦ ᐊᒻᒪ ᐃᖅᑲᓇᐃᔮᓄᑦ. ᖄᒃᑲᓐᓂᐊᒍᑦ, ᓄᓇᕗᒻᒥ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᕕᑐᐊᖓ, ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ, ᐱᓕᕆᓂᖃᓚᐅᖅᐳᑦ ᑭᒡᓕᖃᖅᑐᒥᑐᐊᖅ ᐃᓴᒃᓯᒪᓂᐅᔪᓂ ᐅᖃᐅᔾᔨᓂᕐᒧᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐱᓕᕆᐊᖏᓐᓂᑦ, ᐊᒻᒪ ᐱᓕᕆᐊᖑᔪᓄᑦ 
ᐅᖃᐅᓯᒃᓴᓂ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓐᓂ ᓄᑕᐅᙱᓗᐊᖅᖢᑎᒃ. 

 ᓇᓂᓯᓚᐅᕆᕗᒍᑦ ᐃᓐᓇᕐᓂ ᐃᓕᑦᑎᔨᐅᔪᓂᑦ  ᖁᕝᕙᕆᐊᖅᑎᑦᑎᔪᒪᔪᓂ 
ᑎᑎᕋᕈᓐᓇᕐᓂᖏᓐᓂ ᐅᖃᓕᒫᕈᓐᓇᕐᓂᖏᓐᓂ ᐊᒻᒪ ᐊᓯᖏᓐᓂ ᐃᓕᓐᓂᐊᕐᓂᕐᒧᑦ 
ᐊᔪᙱᓐᓂᖓᓐᓂ ᓵᙵᓚᐅᖅᐳᑦ ᐊᒡᕕᐊᕈᑕᐅᔪᓂ. ᓲᕐᓗ, ᐃᓚᐅᖃᑕᐅᓂᕐᒧᑦ ᓄᓇᕗᒻᒥ 
ᖃᕋᓴᐅᔭᑎᒍᑦ ᐃᓐᓇᕐᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ, 
ᐃᓕᑦᑎᔨᐅᔪᑦ ᐱᔭᕆᐊᖃᖅᐳᑦ ᒥᑭᓛᖑᔪᒥ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ 
ᐊᔪᙱᓐᓂᐅᔪᓂ, ᐊᑕᐅᓯᕐᒥ ᐱᖓᓱᓄᑦ ᑐᒃᓯᕋᖅᑐᓄᑦ ᐱᖃᓚᐅᙱᖦᖢᑎᒃ. ᐊᒻᒪᓗ 
ᐃᓐᓇᕐᓄᑦ ᐱᒋᐊᓕᓵᖅᑐᓄᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᖅ ᐱᔪᓐᓇᖅᑎᑦᑎᔪᖅ ᐃᓐᓇᕐᓂ 
ᐃᓕᑦᑎᔨᐅᔪᓂᑦ  ᐱᐅᓯᒋᐊᖅᑎᑦᑎᓂᕐᒧᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ 



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 5 
 

ᐊᔪᙱᓐᓂᖏᓐᓂ ᐊᒻᒪ ᐱᔪᓐᓇᖅᓯᓇᔭᕐᓗᑎᒃ ᖃᕋᓴᐅᔭᑎᒍᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ ᐊᑐᐃᓐᓇᐅᑎᑕᐅᓚᐅᙱᓚᑦ ᑕᒪᒃᑭᒐᓚᖕᓂ ᓄᓇᕗᒻᒥ ᓄᓇᓕᐅᔪᓂ 
ᖄᖏᖅᓯᒪᓕᖅᑐᓄᑦ ᐊᕐᕌᒍᓄᑦ ᑕᓪᓕᒪᓄᑦ. 

 ᐅᖃᐅᓯᐅᓪᓗᓂ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐊᒥᓱᑦ 
ᑐᒃᓯᕋᕋᓱᐊᖅᑐᓂ ᐱᔭᕆᐊᖃᓚᐅᖅᐳᑦ ᐃᓕᓐᓂᐊᕐᓂᕐᒧᑦ ᖁᕝᕙᕆᐊᖅᑎᑦᑎᓇᓱᐊᕐᓂᕐᒧᑦ 
ᐱᔪᓐᓇᕐᓂᖏᓐᓂ ᐱᓕᕆᐊᖑᔪᓄᑦ. ᓇᓂᓯᓚᐅᖅᐳᒍᑦ ᓯᓚᑦᑐᖅᓴᕐᕕᒃ 
ᐊᑐᐃᓐᓇᖃᖅᑎᑦᑎᓚᐅᖅᐳᑦ ᐸᕐᓇᒃᐸᓪᓕᐊᓂᕐᒧᑦ ᐱᓕᕆᐊᖑᔪᓂ, ᑭᓯᐊᓂ 
ᑮᓇᐅᔭᖃᖅᑎᑕᐅᓂᕐᒧᑦ ᑭᒡᓕᖃᖅᑎᑕᐅᓂᐅᔪᓂ ᐊᑐᐃᓐᓇᐅᔪᓐᓇᑐᐃᓐᓇᓚᐅᖅᐳᑦ 
ᖃᔅᓯᐊᕐᔪᑐᐃᓐᓇᓂ ᓄᓇᓕᐅᔪᓂ. ᑕᐃᒪᐃᓐᓂᖓᓄᑦ, ᐊᒥᓱᑦ  ᐃᓐᓇᕐᓂ ᐃᓕᑦᑎᔨᐅᔪᑦ 
ᕿᒪᒃᓯᔭᕆᐊᖃᕋᔭᖅᐳᑦ ᓄᓇᓕᖏᓐᓂ ᐊᑐᐃᓐᓇᖃᕐᓂᕐᒧᑦ ᐅᑯᓂᖓ ᐱᓕᕆᐊᖑᔪᓂᑦ. 
ᐊᑐᐃᓐᓇᖃᕐᓂᖅ ᓄᓇᕗᒻᒥ ᑮᓇᐅᔭᓄᑦ ᐃᑲᔪᖅᑕᐅᓂᕐᓄᑦ ᐱᓕᕆᐊᖑᔪᓂ 
ᓂᕈᐊᖅᑕᐅᓯᒪᔪᓄᑦ ᐃᓐᓇᕐᓂ ᐃᓕᑦᑎᔨᐅᔪᓄᑦ  ᑭᒡᓕᖃᖅᑎᑕᐅᕗᖅ. ᓲᕐᓗ, ᑮᓇᐅᔭᒧᑦ 
ᐃᑲᔪᖅᑕᐅᓂᖅ ᐊᑐᐃᓐᓇᐅᓚᐅᙱᓚᖅ ᐃᓐᓇᕐᓂ ᐃᓕᑦᑎᔨᐅᔪᓄᑦ  ᐱᓕᕆᔪᓂᒃ ᐅᓪᓘᑉ 
ᐃᓚᐃᓐᓇᖓᓂ ᐱᓕᕆᐊᖑᔪᓄᑦ, ᐃᓐᓇᐃᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑐᓂ, 
ᐊᒻᒪ ᐃᓕᑦᑎᔨᐅᔪᓄᑦ ᐱᓕᕆᔪᓄᑦ ᐃᓐᓇᕐᓄᑦ ᐱᒋᐊᓕᓵᖅᑐᓄᑦ ᐃᓕᓐᓂᐊᕐᓂᐅᔪᒥ 
ᐃᓕᓐᓂᐊᕐᓂᓂᑦ. ᐅᓇ ᑭᒡᓕᖃᖅᑐᒥ ᐊᑐᐃᓐᓇᐅᓂᖓᓂ ᑮᓇᐅᔭᒧᑦ ᐃᑲᔪᖅᑕᐅᓂᐅᔪᒥ 
ᐊᒡᕕᐊᕈᑕᐅᔪᓐᓇᖅᐳᖅ ᐃᓐᓇᕐᓂ ᐃᓕᑦᑎᔨᐅᔪᓄᑦ ᐅᖓᕙᕆᐊᖅᓯᔪᒪᔪᓄᑦ 
ᐃᓕᓐᓂᐊᖅᓯᒪᓂᖏᓐᓂ. 

ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᐃᓚᐅᙱᓚᑦ ᐃᓕᓐᓂᐊᖅᑎᓂᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᐅᔪᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᕐᒧᑦ 

ᓇᓂᓚᐅᖅᑕᕗᑦ 
 ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᙱᓗᐊᓚᐅᕐᓂᖏᓐᓂ 

ᐸᕐᓇᐃᓂᕐᒧᑦ ᐃᓕᓐᓂᐊᖅᑎᓂᑦ ᐃᓕᓐᓂᐊᕐᓂᒃᑯᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᕐᒧᑦ. ᐊᑦᑎᒃᑲᓗᐊᖅᑎᓪᓗᒍ 
ᐃᓱᓕᑦᑎᓂᕐᓄᑦ ᐅᓄᕐᓂᖏᓐᓂ ᐊᒻᒪ ᐊᒥᓱᓂ ᐃᓕᓐᓂᐊᖅᑎᑦ ᓄᖅᑲᖅᑐᓂ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓚᐅᖅᑳᕋᑎᒃ, ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐸᕐᓇᒍᑎᖃᓚᐅᙱᓚᑦ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ ᐃᓱᓕᑦᑎᓂᕐᒧᑦ ᐊᒻᒪ ᓅᓐᓂᕐᒧᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ 
ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᕐᒧᑦ. ᓱᓕᒃᑲᓐᓂᖅ, ᐃᓕᓐᓂᐊᕐᓂᓕᕆᔨᒃᑯᑦ 
ᐸᕐᓇᒍᑎᖃᓚᐅᙱᓚᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ 
ᐃᓕᓴᐃᔨᓂᑦ, ᐃᓕᓴᐃᔨᓄᑦ ᐊᖓᔪᖅᑳᓂᑦ ᐊᒻᒪ ᐊᓯᖏᓐᓂ ᐱᒻᒪᕆᐅᔪᓂ 
ᐃᖅᑲᓇᐃᔭᖅᑎᐅᔪᓂᑦ. 

 ᓇᓂᓯᓚᐅᖅᐳᒍᑦ ᓂᕈᐊᖅᑕᐅᓯᒪᔪᓂ ᐃᓚᖏᓐᓂ ᐃᓕᓐᓂᐊᕐᓂᓕᕆᔨᒃᑯᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐱᔾᔪᑎᖃᖅᑐᓂ 
ᐃᖅᑲᓇᐃᔮᕆᔪᒪᔭᖏᓐᓄᑦ ᐸᕐᓇᐃᓂᕐᒧᑦ ᐊᒻᒪ ᐱᕙᓪᓕᐊᑎᑕᐅᓂᖓᓐᓂ 
ᐊᑐᓕᖅᑎᑕᐅᓚᐅᙱᓚᑦ ᒪᓕᑦᑎᐊᖅᑐᒥ, ᑕᒪᒃᑭᑦ 7−ᖑᔪᓂ ᐃᓕᓐᓂᐊᕐᕖᑦ 
ᕿᒥᕐᕈᓚᐅᖅᑕᑦᑎᓐᓂ ᐊᑐᐃᓐᓇᖃᖅᑎᑦᑎᓚᐅᖅᐳᑦ ᐱᓕᕆᓪᓗᑎᒃ ᐃᓕᑦᑎᓂᐅᔪᒥᑦ 
ᐃᓕᓐᓂᐊᖅᑎᓄᑦ, ᑎᓴᒪᐃᓐᓇᓂ ᐃᓕᓐᓂᐊᕐᕕᓂᑦ ᐃᓕᓐᓂᐊᖅᑎᖃᓚᐅᖅᐳᑦ 

ᐸᕐᓇᐃᑎᑦᑎᓚᐅᖅᐳᑦ ᐱᔭᕆᐊᓕᖕᓂ ᐃᖅᑲᓇᐃᔮᕆᔪᒪᔭᒥᓂᑦ ᐊᒻᒪ ᐱᓕᕆᐊᖑᔪᒧᑦ 
ᐸᕐᓇᐅᑎᓂᑦ ᐃᑲᔪᕈᑕᐅᓂᐊᖅᑐᓄᑦ ᒥᐊᓂᕆᓂᖏᓐᓂ ᐃᓕᓐᓂᐊᖅᑎᓂᑦ ᖁᑦᑎᒃᑐᒥ 
ᐃᓕᓐᓂᐊᕐᓂᐅᔪᒧᑦ. ᓇᓂᓯᒃᑲᓐᓂᓚᐅᖅᐳᒍᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᐅᑉ 
ᐊᒃᓱᕈᕐᓂᖓ ᐅᖃᐅᔾᔨᓂᕐᒧᑦ ᐃᓕᓐᓂᐊᖅᑎᓂᑦ ᐱᓕᕆᐊᕆᔭᖏᓐᓂ ᑭᒡᓕᖃᓚᐅᖅᐳᑦ. 

 ᖃᐅᔨᓴᐃᓂᕗᑦ ᐃᑲᔪᖅᓱᐃᔪᒥ ᐆᒥᖓ ᓇᓂᓯᓂᐅᔪᓄᑦ ᑕᑯᒃᓴᐅᑎᑦᑎᕗᑦ 
ᕿᒥᕐᕈᓯᒪᔭᑦᑎᓐᓂ ᐊᒻᒪ ᐅᖃᐅᓯᖃᖅᐳᖅ ᐅᑯᓂᖓ ᐅᖃᐅᓯᐅᓂᐅᔪᓄᑦ: 

 ᐸᕐᓇᒍᑎ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ ᐃᓱᓕᑦᑎᓂᖏᓐᓂ ᐊᒻᒪ ᓅᓐᓂᕐᒧᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᕐᒧᑦ 

 ᐸᕐᓇᒍᑎᒥᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ 
ᐃᖅᑲᓇᐃᔭᖅᑎᓂᑦ 

 ᐃᓕᓐᓂᐊᖅᑎᓂᑦ ᖃᐅᔨᓴᐃᓂᐅᔪᒥ 

 ᐅᖓᕙᕆᐊᖅᑐᒥ ᐃᓕᓐᓂᐊᕐᓂᐅᔪᓂ ᐊᒻᒪ ᐅᖓᓯᒃᑐᒥ ᐃᓕᑦᑎᓂᐅᔪᒥ 

 ᐃᓅᓯᓕᕆᓂᕐᒧᑦ ᐊᒻᒪ ᐅᖃᐅᔾᔨᓂᐅᔪᒧᑦ ᐃᓕᓐᓂᐊᕐᓂᕐᓂ ᐊᒻᒪ 
ᐃᖅᑲᓇᐃᔮᕆᔪᒪᔭᖏᓐᓄᑦ ᓂᕈᐊᒐᒃᓴᐅᔪᓂ 

 ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᑕ ᐃᓕᓐᓂᐊᕐᕕᖕᒧᑦ ᐃᓴᒃᓯᒪᓂᐅᔪᒥ 

 ᐱᓕᕆᓗᑎᒃ ᐃᓕᑦᑎᓂᐅᔪᒥ 

ᖃᓄᐃᒻᒪᑦ ᑕᒪᒃᑯᐊ 
ᓇᓂᔭᐅᓂᐅᔪᑦ 
ᐱᒻᒪᕆᐅᓂᖏᓐᓂ 

 ᐅᑯᐊ ᓇᓂᔭᐅᓂᐅᔪᑦ ᐱᒻᒪᕆᐅᕗᑦ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ 
ᐃᓱᓕᑦᑎᓂᖏᓐᓂᑦ ᐊᒻᒪ ᐸᕐᓇᐃᑎᑦᑎᓂᕐᒧᑦ ᐃᓕᓐᓂᐊᕐᓂᒃᑯᑦ ᐱᒻᒪᕆᐅᕗᑦ 
ᑎᑭᐅᑎᓂᖏᓐᓄᑦ ᐃᓕᓐᓂᐊᕐᓂᓕᕆᔨᒃᑯᑦ ᑕᐅᑐᙳᐊᕐᓂᖓᓐᓂ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᕐᓄᑦ ᐅᓄᕐᓂᖏᓐᓂ ᓇᓕᒧᓕᕐᓗᑎᒃ ᑲᓇᑕᓕᒫᒥ ᐊᒻᒪᓗ 
ᐅᓄᕐᓂᖅᓴᐅᔪᓄᑦ ᓄᓇᕗᒻᒥ ᒪᒃᑯᒃᑐᓄᑦ ᐃᓱᓕᑦᑎᓂᖏᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᑕᐃᒪᓐᓇᑦᑕᐃᓐᓇᖅ ᐊᔪᙱᓐᓂᐅᔪᓂ ᐊᒻᒪ ᐱᔪᓐᓇᕐᓂᐅᔪᓂ ᐊᓯᓕᒫᖓᓐᓂ ᑲᓇᑕᒥ. 
ᑐᓂᓯᓂᖅ ᐊᔪᕆᖅᓱᐃᓂᐅᔪᒥ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᓂᐅᔪᒥ ᐊᒻᒪ 
ᐃᖅᑲᓇᐃᔮᕆᔪᒪᔭᖏᓐᓂ ᐊᖅᑯᑎᐅᔪᓂ ᐅᔾᔨᕈᓱᒃᑎᑦᑎᓲᖑᕗᖅ ᓂᕈᐊᒐᒃᓴᕆᔭᖏᓐᓂᑦ 
ᐊᒻᒪᓗ ᐱᒻᒪᕆᐅᓂᖓᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥᑦ ᓇᓂᓯᔪᓐᓇᕐᓂᕐᒧᑦ 
ᐃᖅᑲᓇᐃᔮᖑᔪᒥᑦ. ᖃᐅᔨᓴᐃᓂᐅᔪᒥ ᐃᓕᓐᓂᐊᖅᑎᓂᑦ ᐅᖃᐅᔾᔨᕗᖅ ᓴᙱᓂᖏᓐᓂ ᐊᒻᒪ 
ᓇᐅᒃᑯᑦ ᐱᐅᓯᒋᐊᕐᓂᖃᕆᐊᖃᕐᓂᖏᓐᓂ, ᐊᒻᒪ ᐊᑐᖅᑕᐅᔪᓐᓇᖅᐳᖅ 
ᐱᐅᓯᒋᐊᖅᑎᑦᑎᓂᕐᒧᑦ ᐃᓕᓴᐃᓂᐅᔪᓂ ᐱᓕᕆᔾᔪᓯᐅᔪᓂᑦ. ᐱᓕᕆᓗᑎᒃ ᐃᓕᑦᑎᓂᐅᔪᒥ 
ᓴᖅᑭᔮᖅᑎᑦᑎᕗᖅ ᐃᓕᓐᓂᐊᖅᑎᓂᑦ ᐱᓕᕆᓂᕐᓄᑦ ᐊᕙᑎᐅᔪᓄᑦ ᐊᒻᒪ 
ᐃᑲᔪᕐᓂᖃᕈᓐᓇᖅᐳᖅ ᐸᕐᓇᐃᓂᕐᒥ ᐃᖅᑲᓇᐃᔭᖅᑎᐅᓂᕐᓄᑦ. ᑕᑯᒃᓴᐅᑎᑦᑎᒋᕗᖅ ᐃᓄᐃᑦ 
ᐱᓐᓇᕆᔭᐅᔪᓂ ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ (ᐱᕙᓪᓕᐊᑎᑦᑎᓂᖅ ᐊᔪᙱᓐᓂᐅᔪᓂ 
ᖁᙱᐊᕐᓂᒃᑯᑦ, ᐊᔪᕆᖅᓱᐃᓂᒃᑯᑦ, ᐆᒃᑐᕐᓂᕐᒧᑦ ᐊᒻᒪ ᐊᒃᓱᕈᕐᓂᕐᒧᑦ). 

ᐋᖅᑭᒃᑕᐅᓯᒪᓂᐅᔪᒧᑦ 
 ᓄᓇᕗᒻᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ ᐱᔭᕆᐊᖃᖅᐳᑦ 

100 ᑲᑎᙵᓂᐅᔪᓂᑦ ᐊᒻᒪ ᖄᖏᖅᓯᒪᓗᑎᒃ ᖁᑦᑎᖕᓂᓕᖕᒥ 12−ᒥ ᖃᓪᓗᓈᑎᑐᒻᒥ 
ᐃᓱᓕᑦᑎᓂᕐᒧᑦ. ᖁᑦᑎᖕᓂᓕᒃ 12 ᖃᓪᓗᓈᑎᑐᑦ ᐃᓚᖃᖅᐳᖅ ᐱᓕᕆᓂᕐᒥ ᐋᓪᐴᑕ 
ᒐᕙᒪᒃᑯᓐᓄᑦ ᐊᔾᔨᒌᓕᖅᑎᓐᓇᓱᖕᓂᕐᒥ ᖁᑦᑎᖕᓂᓕᖕᒧᑦ 12−ᒥ ᖃᓪᓗᓈᑎᑐᑦ 
ᖃᐅᔨᓴᖅᑕᐅᓂᖓᓂ. ᑭᖑᓪᓕᖅᐹᖅ ᐃᓕᓐᓂᐊᕐᓂᕐᒧᑦ ᓈᓴᐅᑎᖓ ᑲᑎᙵᓂᐅᕗᖅ 
ᓇᐃᓴᐅᑎᖓᓂ ᑐᓂᔭᐅᔪᒥ ᐃᓕᓴᐃᔨᒧᑦ ᑐᙵᕕᖃᖅᑐᒥ ᐃᓕᓐᓂᐊᕐᕕᐊᕈᓯᕐᒥ 
ᐱᓕᕆᓂᖓᓄᑦ (70%) ᐊᒻᒪ ᓇᐃᓴᐅᑎᖓ ᐱᔭᖓ ᐊᔾᔨᒌᓕᖅᑎᓐᓇᓱᖕᓂᕐᒧᑦ 
ᖃᐅᔨᓴᖅᑕᐅᓂᖓᓄᑦ (30%). 

 ᓯᕗᓂᐊᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ ᐃᓕᓐᓂᐊᕐᓂᕐᒧᑦ ᓄᓇᕗᒻᒥ 
2013−ᒥ, ᐅᓂᒃᑳᕆᓚᐅᖅᐳᒍᑦ, ᐊᓯᖏᓐᓂᓪᓗ, ᐃᓕᓐᓂᐊᖅᑎᑦ ᐃᓕᓐᓂᐊᕐᕕᐊᕈᓯᐅᑉ 
ᓇᐃᓴᐅᑎᖏᓐᓂ ᖁᑦᑎᖕᓂᓕᖕᒥ 12 ᖃᓪᓗᓈᑎᑐᑦ 26 ᐳᓴᓐᑎᖓᓂ 
ᖁᑦᑎᖕᓂᖅᓴᐅᓂᖓᓂ ᓇᐃᓴᐅᑎᓂᑦ ᐱᓚᐅᖅᑕᒥᓂᑦ ᐊᔾᔨᒌᓕᖅᑎᓐᓇᓱᖕᓂᕐᒧᑦ 
ᖃᐅᔨᓴᐃᓂᐅᔪᓄᑦ. ᐃᒪᐃᖁᔨᓇᔭᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᐃᓂᖏᓐᓂ 
ᐅᑯᓂᖓ ᐊᔾᔨᒌᙱᓐᓂᐅᔪᓂᑦ ᓇᓗᓇᐃᖅᓯᓂᕐᒧᑦ ᐱᑕᖃᑐᐃᓐᓇᕆᐊᓕᖕᓂ ᐃᓂᐅᔪᓂᑦ 
ᒥᒃᖠᒋᐊᖅᑎᑦᑎᓂᕐᒧᑦ ᐆᒥᖓ ᐃᓚᑰᓂᐅᔪᒥᑦ.  

 ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ ᖁᑦᑎᒃᑐᒧᑦ 
ᐃᓕᓐᓂᐊᕐᕕᖕᒧᑦ ᐃᓕᓐᓂᐊᖅᑎᓄᑦ ᐃᓚᖃᖅᐳᖅ ᐃᖅᑲᓇᐃᔮᕆᔪᒪᔭᒥᓂᑦ−ᐱᔾᔪᑎᓕᖕᓂ 
ᐃᓕᓐᓂᐊᕐᓂᐅᔪᓂ ᑐᓂᓯᓲᖑᔪᒥ ᐃᓕᓐᓂᐊᖅᑎᓂᑦ ᐊᒡᒐᒥᒍᑦ−ᐱᓕᕆᔪᓐᓇᕐᓂᐅᔪᒥ 
ᐊᑐᕐᓂᖃᕐᓂᕐᒧᑦ. ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕆᐊᖃᖅᑎᑦᑎᕗᖅ ᖁᑦᑎᖕᓂᓕᒃ 9−ᒥ 
ᐃᓕᓐᓂᐊᖅᑎᓂᑦ ᐱᕙᓪᓕᐊᑎᑦᑎᓂᕐᒧᑦ ᓇᖕᒥᓂᕐᒥ ᐃᖅᑲᓇᐃᔮᕆᔪᒪᓇᔭᖅᑕᒥᓂᑦ ᐊᒻᒪ 
ᐱᓕᕆᐊᖑᔪᒧᑦ ᐸᕐᓇᐅᑎᒥᒃ. ᐸᕐᓇᐅᑎ ᑐᕌᖓᓇᓱᐊᖅᐳᖅ ᓇᓗᓇᐃᖅᓯᓂᕐᒥ 
ᐃᓕᓐᓂᐊᖅᑎᐅᑉ ᐊᖅᑯᑎᒋᔪᒪᔭᒥᓂ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᕐᒧᑦ ᐊᒻᒪᓗ 
ᓄᑖᙳᕆᐊᖅᑎᑕᐅᕙᒡᓗᓂ ᐊᑕᐅᓯᐊᓪᓗᐊᖅᑐᒥ ᐊᕐᕌᒍᒥ. ᐸᕐᓇᐃᓂᖅ ᐸᕐᓇᐅᑎᒥᒃ 
ᐃᑲᔪᓲᖑᕗᖅ ᐃᓕᓐᓂᐊᖅᑎᓂᑦ ᓇᓗᓇᐃᖅᓯᓂᖏᓐᓂ ᓇᓕᐊᑦ ᐃᓕᓐᓂᐊᒐᒃᓴᓂ 
ᐊᑑᑎᖃᓛᖑᓂᖏᓐᓂ ᐱᔪᒪᔭᖏᓐᓄᑦ, ᐱᔪᓐᓇᕐᓂᕆᔭᒥᓄᑦ, ᐊᒻᒪ ᐃᓅᓯᕐᒧᑦ 
ᑐᕌᒐᒃᓴᖏᓐᓄᑦ, ᐃᓚᖃᖅᑐᒥ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒧᑦ.  

 ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᐳᑦ ᖃᔅᓯᒐᓚᖕᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓂ, ᐃᓚᖃᖅᑐᒥ ᐃᓗᐊᖅᓴᐃᔨᙳᕐᓂᕐᒧᑦ 
ᐊᒻᒪ ᐃᓕᓴᐃᔨᙳᕐᓂᕐᒧᑦ. ᐅᓄᖅᓯᒋᐊᖅᓯᓂᕐᒥ ᐅᓄᕐᓂᐅᔪᓂ ᐃᓄᖕᓂ ᐃᓗᐊᖅᓴᐃᔨᓂᑦ 
ᐊᒻᒪ ᐃᓕᓴᐃᔨᓂᑦ ᓯᕗᓪᓕᐅᔾᔭᐅᑎᑕᐅᕗᖅ ᓄᓇᕗᒻᒥ ᒐᕙᒪᒃᑯᓐᓄᑦ. ᐅᓄᖅᓯᒋᐊᖅᓯᓂᖅ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ ᐅᔾᔨᕈᓯᖕᓂᖏᓐᓂ ᐅᑯᓂᖓ 
ᐱᓕᕆᐊᖑᔪᓄᑦ ᐊᔭᐅᕆᓂᖃᕈᓐᓇᖅᐳᖅ ᐃᓯᕐᓂᕐᒧᑦ ᐅᑯᓄᖓ ᐃᖅᑲᓇᐃᔮᖑᔪᓄᑦ. 

ᐊᑐᓕᖁᔭᐅᔪᑦ 
 ᐊᑐᓕᖁᓇᔭᖅᑕᕗᑦ ᐅᕙᓂ ᐃᓂᐅᔪᒥ ᖃᐅᔨᓴᖅᑕᐅᓂᖓᓂ ᑕᑯᒃᓴᐅᕗᑦ 

ᑎᑎᕋᖅᓯᒪᓂᐅᔪᓂ 31, 32, 38, 39, 44, 47, 52, 55, ᐊᒻᒪ 59−ᒥ. 

ᖃᐅᔨᓴᐃᓂᖅ 
ᐃᑲᔪᖅᓱᐃᓂᕐᒧᑦ 
ᐆᒧᖓ ᓇᓂᓯᓂᐅᔪᒧᑦ 

 ᑭᓱᓂᒃ ᖃᐅᔨᓴᓚᐅᖅᑕᑦᑎᓐᓂ. ᖃᐅᔨᓴᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᖅᑕᐅᔪᒃᓴᖃᕐᒪᖔᑕ ᐊᒻᒪ ᐊᑐᐊᒐᕐᓂ ᐸᕐᓇᐃᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᓂᑦ ᓅᓐᓂᖏᓐᓄᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ 
ᐃᖅᑲᓇᐃᔮᖃᕐᓂᕐᒧᑦ. ᖃᐅᔨᓴᓚᐅᖅᐳᒍᑦ ᐃᓕᓐᓂᐊᖅᑎᑦ ᐱᓚᐅᕐᒪᖔᑕ ᐋᒃᑲᓘᓐᓃᑦ 
ᐊᔪᕆᖅᓱᖅᑕᐅᓂᕐᓂ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᕆᔪᒪᔭᖏᓐᓄᑦ ᓂᕈᐊᒐᒃᓴᐅᔪᓂ, 
ᐃᓚᖃᖅᑐᒥ ᐱᓕᕆᓪᓗᑎᒃ ᐃᓕᑦᑎᓂᐅᔪᓂ ᐱᕕᒃᓴᖃᕐᓂᐅᔪᓂᑦ. ᖃᐅᔨᓴᓚᐅᕆᕗᒍᑦ 
ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᑕ ᐃᓴᒃᓯᒪᓂᐅᔪᓂ ᖁᑦᑎᒃᑐᒥ 
ᐃᓕᓐᓂᐊᕐᕕᖕᓄᑦ.  

 ᐊᑐᖅᑕᐅᔪᒃᓴᓂ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ ᐃᓱᓕᑦᑎᓂᕐᒧᑦ ᐊᒻᒪ 
ᓅᓐᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᕐᒧᑦ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᕐᒧᑦ. ᓇᓂᓯᓚᐅᖅᐳᒍᑦ 
ᐃᓕᓐᓂᐊᕐᓂᓕᕆᔨᒃᑯᑦ ᐊᑐᖅᑕᐅᔪᒃᓴᖃᓚᐅᙱᓚᑦ ᓇᓗᓇᐃᖅᓯᔪᒥᒃ ᖃᓄᐃᓕᐅᕐᓂᐅᔪᓂᑦ 
ᐊᒻᒪ ᐊᓯᖏᓐᓂ ᐱᓕᕆᖃᑎᒋᔭᐅᔪᓂ ᐱᓕᕆᔪᓐᓇᕐᓂᖓᓐᓂ ᐃᑲᔪᕐᓂᕐᒧᑦ 
ᐃᓕᓐᓂᐊᖅᑎᓂᑦ ᐃᓱᓕᑦᑎᓂᖏᓐᓄᑦ ᐊᒻᒪ ᓅᓐᓂᕐᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᑐᕌᒐᒃᓴᖃᓚᐅᙱᓐᓂᕗᑦ ᐊᑯᓂᐅᓂᐅᔪᓂᓪᓘᓐᓃᑦ 
ᐃᑲᔪᖅᓱᐃᓂᕐᒧᑦ ᑕᐅᑐᙳᐊᖅᑕᒥᓂᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᕐᓄᑦ 
ᐅᓄᕐᓂᐅᔪᓂ ᐊᒻᒪ ᐃᓱᓕᑦᑎᓯᒪᔪᓄᑦ ᐊᔪᙱᓐᓂᖏᓐᓂ ᓇᓕᒧᑦᑐᓄᑦ ᑕᐃᒃᑯᓄᖓ 
ᐊᒥᐊᒃᑯᓄᑦ ᑲᓇᑕᒧᑦ. 

 ᖃᔅᓯᒐᓚᖕᓂ ᐱᔾᔪᑕᐅᔪᓂ ᐱᔭᕇᖅᓯᓂᕐᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐊᒃᓱᕈᕐᓇᖅᑎᑦᑎᕗᖅ ᓄᓇᕗᒻᒥᐅᓄᑦ.  ᐸᖕᒥᐅᓗᐊᖅᑐᓄᑦ ᐃᒡᓗᖃᖅᑐᓄᑦ, 
ᓂᕿᒃᓴᖃᑦᑎᐊᙱᓗᐊᕐᓂᕐᒧᑦ, ᐊᒻᒪ ᐊᑐᖅᑕᐅᓂᑯᓂ ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓄᑦ ᐊᒃᑐᐃᔪᓐᓇᖅᐳᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᕐᓂᖓᓄᑦ ᐱᓕᕆᑦᑎᐊᕈᓐᓇᕐᓂᖏᓐᓂ. ᓱᓕᒃᑲᓐᓂᖅ, ᖃᐅᔨᓴᕐᓂᐅᔪᑦ 
ᑕᑯᒃᓴᐅᑎᑦᑎᓯᒪᕗᑦ ᖁᑦᑎᒃᑐᒥ ᐳᓴᓐᑎᐅᔪᒥ ᐃᓕᓐᓂᐊᕐᓂᕐᒧᑦ−ᐅᑭᐅᓕᖕᓂ ᐃᓄᖕᓂ 
ᓱᕈᓯᓂᑦ ᑕᑯᒃᓴᐅᑎᑦᑎᓯᒪᕗᑦ ᑐᓵᑦᑎᐊᙱᓐᓂᖃᕐᓂᖏᓐᓂ ᑭᖑᕙᕆᐊᖅᑎᑦᑎᔪᓐᓇᖅᑐᒥ 
ᐅᖃᐅᓯᕐᒧᑦ ᐱᕙᓪᓕᐊᑎᑕᐅᓂᖓᓂ ᐊᒻᒪ ᑭᖑᕙᕆᐊᖅᑎᑦᑎᓗᓂ ᐃᓕᓐᓂᐊᕐᓂᕐᒧᑦ 
ᐱᓕᕆᑦᑎᐊᕈᓐᓇᕐᓂᕐᒥ. ᑭᐅᓂᕐᒧᑦ ᐅᑯᓂᖓ ᐊᒃᓱᕈᕈᑕᐅᔪᓂ ᐱᔭᕆᐊᖃᖅᑎᑦᑎᕗᖅ 
ᖃᓄᐃᓕᐅᕐᓂᐅᔪᓂᑦ ᐃᓕᓐᓂᐊᕐᓂᓕᕆᔨᒃᑯᓐᓂᑐᐊᖑᙱᑦᑐᖅ ᑭᓯᐊᓂ ᐊᓯᖏᓐᓂᑦᑕᐅᖅ 
ᓄᓇᓕᖕᓂ (ᓲᕐᓗ ᐊᓯᖏᓐᓂ ᓄᓇᕗᒻᒥ ᒐᕙᒪᒃᑯᓐᓂ ᐱᓕᕆᕝᕕᐅᔪᓂᑦ, ᓄᓇᓕᖕᓂ 
ᐱᓕᕆᖃᑕᐅᔪᓄᑦ, ᐊᒻᒪ ᐊᖓᔪᖅᑳᖑᔪᓂᑦ). ᓈᒻᒪᒃᑐᒥ ᐃᑲᔪᖅᓱᐃᓂᐅᔪᒥ 
ᐃᓕᓐᓂᐊᖅᑎᓂᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓯᓚᐅᙱᓐᓂᖓᓐᓂ ᐱᒻᒪᕆᐅᒋᕗᖅ 
ᐱᓕᕆᑦᑎᐊᕈᓐᓇᕐᓂᐊᕐᓂᖏᓐᓂ. 

 ᓇᓂᓯᓚᐅᖅᐳᒍᑦ ᐊᒥᓱᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 
ᐱᔭᕆᐊᖃᓚᐅᖅᐳᑦ ᐊᕐᕌᒎᒥ ᐊᑕᐅᓯᕐᒥ ᐅᖓᑖᓄᑦ ᐱᔭᕇᖅᓯᓂᕐᒧᑦ ᖁᑦᑎᖕᓂᓕᖕᒥ. 
ᐅᖃᐅᓯᐅᓪᓗᓂ ᐃᓕᓐᓂᐊᕐᓂᓕᕆᔨᒃᑯᓐᓂ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᓂᐅᔪᓄᑦ, 
ᐱᖓᓱᓄᑦ ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓄᑦ ᖃᐅᔨᓴᓚᐅᖅᑕᑦᑎᓐᓂ (2015-2016−ᒥ 
2017-2018−ᒧᑦ), ᐅᓄᕐᓂᖅᓴᐅᔪᓂ ᐊᑕᐅᓯᕐᒥ ᐱᖓᓱᓄᑦ (39%) ᐃᓕᓐᓂᐊᖅᑎᓂᑦ 
ᐃᓕᓐᓂᐊᖅᑐᓂ ᖁᑦᑎᖕᓂᓕᒃ 10, 11 ᐅᕝᕙᓘᓐᓃᑦ 12−ᒥ ᐃᓕᓐᓂᐊᖅᓯᒪᓚᐅᖅᐳᑦ 
ᑕᐃᑲᓂᑦᑕᐃᓐᓇᖅ ᖁᑦᑎᖕᓂᓕᖓᓐᓂ ᐊᕐᕌᒎᓚᐅᖅᑐᒥ. ᐃᓕᓐᓂᐊᖅᑎᓂᑦ 



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 9 
 

ᐃᓕᓐᓂᐊᓚᐅᖅᑐᓂ ᖁᑦᑎᖕᓂᓕᖕᒥ 10-ᒥ 2015-2016−ᒥ ᐃᓕᓐᓂᐊᕐᕕᐅᑉ ᐊᕐᕌᒍᖓᓂ, 
22% ᐃᓱᓕᑦᑎᓚᐅᖅᐳᑦ ᐊᕐᕌᒍᑦ ᐱᖓᓱᑦ ᐃᓗᐊᓂ (ᐃᒫᒃ, ᐃᓱᐊᓂ 2017-2018 
ᐃᓕᓐᓂᐊᕐᕕᐅᑉ ᐊᕐᕌᒍᖓᓂ). ᐃᓕᓐᓂᐊᖅᑎᓂᑦ ᐃᓕᓐᓂᐊᖃᑕᐅᔪᓂ ᖁᑦᑎᖕᓂᓕᖕᒥ 
10−ᒥ 2014-2015 ᐃᓕᓐᓂᐊᕐᕕᐅᑉ ᐊᕐᕌᒍᖓᓂ, 29% ᐃᓱᓕᑦᑎᓚᐅᖅᐳᑦ ᐊᕐᕌᒍᑦ 
ᑎᓴᒪᑦ ᐊᓂᒍᖅᑎᓪᓗᒍ. ᐊᒥᓱᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 
ᓄᖅᑲᖅᓵᓕᓚᐅᖅᐳᑦ. ᓲᕐᓗ, ᕿᑎᐊᓂ 2015–2016 ᐊᒻᒪ 2017–2018 ᐃᓕᓐᓂᐊᕐᕕᐅᑉ 
ᐊᕐᕌᒍᖓᓂ, ᐅᓄᕐᓂᐅᔪᑦ ᐃᓕᓐᓂᐊᖅᑎᓂᑦ ᓄᖅᑲᓚᐅᖅᑐᓂ ᖁᑦᑎᖕᓂᓕᒃ 10, 11 
ᐅᕝᕙᓘᓐᓃᑦ 12−ᒥ ᐱᔭᕇᓚᐅᖅᑳᕋᑎᒃ ᖁᑦᑎᖕᓂᓕᖓᓐᓂ  1,275−ᖑᓚᐅᖅᐳᑦ 
(ᓇᓕᒧᑦᑐᒧᑦ 16%−ᒥ ᑕᒪᒃᑭᓂ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᓂ ᐅᑯᓇᓂ 
ᖁᑦᑎᖕᓂᓕᖕᓂᑦ ᑕᐃᑲᓂ ᐊᑯᓂᐅᓂᐅᔪᒥ). ᑖᒃᑯᓇᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᓂᑦ ᐊᑕᐅᓯᕐᒥ ᐊᕐᕌᒍᒥ ᐅᖓᑖᓄᑦ ᐱᔭᕇᖅᓯᓂᕐᒧᑦ ᖁᑦᑎᖕᓂᓕᖕᒥ, 
ᑎᑭᐅᒪᔪᓄᑦ ᐊᑕᐅᓯᕐᒥ ᐱᖓᓱᓄᑦ ᓄᖅᑲᓚᐅᖅᐳᑦ ᐃᓕᓐᓂᐊᕐᕕᖕᒥ ᐱᔭᕇᓚᐅᖅᑳᕋᑎᒃ 
ᖁᑦᑎᖕᓂᓕᖓᓐᓂ. 

 ᑕᐃᔅᓱᒪᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᑎᒍᑦ, ᐊᑕᐅᓯᕐᒥ ᓯᕗᓪᓕᐅᔪᒥ 
ᐃᓱᓕᑦᑎᓂᕐᓄᑦ ᐊᖅᑯᑎᖃᓚᐅᖅᐳᖅ ᐃᓕᓐᓂᐊᖅᑎᓄᑦ. ᐃᓕᓐᓂᐊᕐᕕᓂ ᑲᑎᒪᔨᐅᔪᑦ 
ᐅᕙᑦᑎᓐᓄᑦ ᐅᖃᓚᐅᖅᐳᑦ ᐃᓱᒪᓚᐅᖅᐳᑦ ᐊᓯᐊᒎᖅᑐᓂ ᐃᓱᓕᑦᑎᓂᕐᓄᑦ ᐊᖅᑯᑎᐅᔪᓂ 
ᐱᔭᕆᐊᖃᖅᐳᑦ ᐊᔭᐅᕆᓂᕐᒥ ᐃᓕᓐᓂᐊᖅᑎᓂᑦ ᐃᓕᓐᓂᐊᖏᓐᓇᖁᓪᓗᒋᑦ. 
ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᓇᓚᐅᖅᐳᑦ ᐊᓯᐊᒎᖅᑐᓂ ᐃᓱᓕᑦᑎᓂᕐᒧᑦ 
ᓂᕈᐊᒐᒃᓴᓂᑦ ᓈᒻᒪᖕᓂᖅᓴᐅᓇᔭᖅᑐᓂ ᐃᓕᓐᓂᐊᖅᑏᑦ ᐱᔭᕆᐊᓕᖏᓐᓂᑦ ᐊᒻᒪ 
ᓴᙱᓂᐅᔪᓂᑦ ᐊᒻᒪ ᐅᓂᒃᑳᕆᑦᑎᐊᕐᓂᖅᓴᐅᔪᓐᓇᖅᑐᓂ ᐃᓕᓐᓂᐊᖅᑎᑦ 
ᑎᑭᐅᑎᓯᒪᔭᖏᓐᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓯᓯᒪᙱᓚᑦ ᑐᑭᓯᓇᖅᑐᓂ 
ᑐᕌᖓᓂᐅᔪᓂᑦ ᐅᕝᕙᓘᓐᓃᑦ ᐊᑯᓂᐅᓂᐅᔪᓂᑦ ᐱᔭᕇᖅᓯᓂᕐᒧᑦ ᐆᒥᖓ ᐱᓕᕆᓂᐅᔪᒥ. 

 ᐃᓕᓴᐃᔩᑦ ᐊᒻᒪ ᐃᓕᓴᐃᔨᓄᑦ ᐊᖓᔪᖅᑳᖏᑦ ᓇᓗᓇᐃᖅᓯᓚᐅᖅᐳᑦ ᐊᑦᑎᒃᑐᒥ 
ᐅᐸᖃᑦᑕᕐᓂᐅᔪᓂ ᐃᓕᓐᓂᐊᕐᕕᓂᑦ ᐱᔾᔪᑎᓪᓗᐊᑕᐅᔪᓄᑦ ᐃᓕᓐᓂᐊᖅᑏᑦ 
ᐃᓕᓐᓂᐊᕐᓂᖏᓐᓄᑦ ᐊᔪᖅᓴᕐᓂᕆᕙᒃᑕᖏᓐᓄᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᓇᓗᓇᐃᖅᓯᕆᓚᐅᕆᕗᑦ ᐃᓕᓐᓂᐊᖅᑎᐅᑉ ᐅᐸᑦᑎᐊᖃᑦᑕᕐᓂᖓ ᑐᕌᖓᔪᒥ 
ᐊᒃᑐᕐᓂᖃᓲᖑᓂᖓᓂ ᐃᖏᕐᕋᓂᕆᔭᖓᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᐅᔪᒃᑯᑦ. 
ᓇᓂᓯᓚᐅᖅᐳᒍᑦ ᖃᔅᓯᒐᓚᖕᓂ ᐊᑲᐅᙱᓕᐅᕈᑕᐅᔪᓂ ᐱᔭᕇᖅᓯᓯᒪᓂᐅᔪᒥ ᐊᒻᒪ 
ᑕᒻᒪᖅᓯᒪᙱᑦᑎᐊᕐᓂᐅᔪᒥ ᐅᐸᑦᑎᐊᖃᑦᑕᕐᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓂᑯᓂ 
ᐅᕙᑦᑎᓐᓄᑦ ᑐᓂᔭᐅᔪᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᐱᐅᔪᓂ ᑎᑎᕋᖅᓯᒪᔪᓂᒃ 
ᖃᐅᔨᓴᖅᑕᐅᓂᑯᓂ ᐅᐸᑦᑎᐊᖃᑦᑕᕐᓂᕐᒧᑦ ᐱᒻᒪᕆᐅᕗᖅ ᑐᑭᓯᐅᒪᓂᕐᒧᑦ ᐊᖏᓂᖓᓂ 
ᐊᑲᐅᙱᓕᐅᕈᑕᐅᔪᒧᑦ, ᓇᓗᓇᐃᖅᓯᓂᕐᒥ ᐋᖅᑭᒍᑎᒃᓴᐅᔪᓐᓇᖅᑐᓂ, ᐊᒻᒪ 
ᐃᓱᒪᓕᐅᕆᓂᕐᒧᑦ ᐱᓕᕆᑦᑎᐊᕈᓐᓇᕐᓂᖓᓂ ᖃᓄᐃᓕᐅᕐᓂᐅᔪᓄᑦ ᐱᓕᕆᐊᖑᔪᓂ 
ᐱᐅᓯᒋᐊᖅᑎᑦᑎᓂᕐᒧᑦ ᐅᐸᑦᑎᐊᖃᑦᑕᕐᓂᐅᔪᓂᑦ. 

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓪᓗᐊᖅᐳᑦ ᐊᒻᒪ 
ᐊᑐᓕᖅᑎᑦᑎᓗᑎᒃ ᐅᐸᓗᖓᐃᔭᐅᑎᖓᓐᓂ ᓇᓗᓇᐃᖅᓯᔪᒥ ᖃᓄᐃᓕᐅᕐᓂᐅᓂᐊᖅᑐᓄᑦ 
ᐃᒻᒥᖕᓂᒃ ᐊᒻᒪ ᐊᓯᖏᓐᓂ ᐱᓕᕆᖃᑎᒋᔭᖏᓐᓂ ᐱᓕᕆᓂᐊᖅᑐᓂᑦ ᐃᑲᔪᕐᓂᕐᒧᑦ 
ᐃᓕᓐᓂᐊᖅᑎᓂᑦ ᐃᓱᓕᑦᑎᓂᐊᕐᓂᖏᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐊᒻᒪ ᓅᓐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᕐᒧᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐊᑐᓕᖁᔭᐅᔪᓄᑦ. 2019-20−ᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓂᐊᖅᐳᑦ 
ᐊᕐᕌᒍᓄᑦ−10-ᓄᑦ ᐅᐸᓗᖓᐃᔭᐅᑎᖓᓐᓂ ᐸᕐᓇᐅᑎᒥᒃ. ᐊᑐᖅᑕᐅᔪᒃᓴᓂᑦ 

ᐃᑲᔪᕐᓂᐊᖅᑐᓂ ᐃᓕᓐᓂᐊᖅᑎᓂᑦ ᐱᓕᕆᑦᑎᐊᖅᑐᒥ ᐃᓱᓕᑦᑎᓂᕐᓂᑦ ᐊᒻᒪ ᓅᓐᓂᕐᒧᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓚᓕᐅᔾᔭᐅᓂᐊᖅᐳᑦ ᐆᒥᖓ ᐸᕐᓇᐅᑕᐅᔪᒥ. ᐱᓕᕆᐊᒃᓴᒧᑦ 
ᐸᕐᓇᐃᓂᖅ ᐆᒧᖓ ᐱᒋᐊᓚᐅᖅᐳᖅ ᐅᑭᐊᒃᓵᖅ 2018−ᒥ. 

ᐅᐱᕐᙶᖅ 2018−ᒥ, ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᑦᑎᓕᓚᐅᖅᐳᑦ ᓄᑖᖑᔪᒥ 
ᐃᓂᐅᔪᒥ ᐃᓗᐊᓂ ᐅᖓᕙᕆᐊᖅᓯᒪᔪᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᕕᒃᑐᖅᓯᒪᓂᐅᔪᒥ. 
ᑕᐅᑐᒃᑕᑐᐊᖃᑲᐃᓐᓇᕐᓂᖓ ᐆᒧᖓ ᐃᓂᐅᔪᒧᑦ ᐃᑲᔪᖅᓱᐃᓂᐅᔪᒥ ᓅᓐᓂᐅᔪᒥ ᐃᓐᓇᕐᓂ 
ᐃᓕᑦᑎᔨᐅᔪᓂᑦ  ᐅᕙᙵᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ, ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᒥ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᓄᑦ.  

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᓂᖃᓪᓗᐊᖅᐳᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐱᐅᓂᖓᓂ ᐅᐸᑦᑎᐊᖃᑦᑕᕐᓂᕐᒧᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 2012−ᒥ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᓕᖅᑎᑦᑎᓚᐅᖅᐳᑦ ᐃᓕᓐᓂᐊᖅᑎᓄᑦ ᐅᖃᐅᓯᒃᓴᓕᐊᓄᑦ ᐱᓕᕆᔾᔪᓯᐅᔪᒥ (SIS) 
ᐊᔾᔨᒌᓕᖅᑎᑦᑎᓇᓱᖕᓂᕐᒧᑦ ᐊᒻᒪ ᐱᐅᓯᒋᐊᖅᑎᑦᑎᓂᕐᒧᑦ ᐱᐅᓂᖓᓂ ᐃᓕᓐᓂᐊᖅᑎᓄᑦ 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐃᓕᓐᓂᐊᕐᓂᓕᕆᔨᒃᑯᑦ ᐊᑐᐃᓐᓇᖃᕈᓐᓇᖅᑕᖓᓐᓂ. 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᖃᕋᓴᐅᔭᕐᒧᐊᖅᑕᐅᓂᖏᓐᓂ ᐱᓕᕆᐊᖑᒐᔪᒃᐳᑦ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᑦ ᐃᑲᔪᖅᓯᖅᑕᐅᒃᑲᓐᓂᖅᖢᑎᒃ ᑐᓂᔭᐅᓪᓗᓂ ᐅᖓᓯᒃᑐᒥ 
ᐊᕕᒃᑐᖅᓯᒪᓂᐅᔪᓄᑦ ᐃᖅᑲᓇᐃᔭᖅᑎᓄᑦ. ᑐᙵᕕᖃᑦᑎᐊᖅᑐᒥ ᐊᒻᒪ 
ᑕᒻᒪᖅᓯᒪᙱᑦᑎᐊᕐᓂᐅᔪᒥ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᖃᕋᓴᐅᔭᕐᒧᐊᖅᑕᐅᓂᖏᓐᓂ ᐊᒃᑐᖅᑕᐅᓂᖃᖅᐳᖅ ᐃᖅᑲᓇᐃᔭᖅᑎᓂ 
ᐃᓄᖃᕈᓐᓃᕐᓂᐅᔪᓄᑦ ᐊᒻᒪ ᐃᓇᖏᖅᑕᐅᓂᐅᔪᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓯᒪᕗᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ ᖃᕋᓴᐅᔭᑎᒍᑦ 
ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕈᑕᐅᔪᓂᑦ ᐊᒻᒪ ᐱᓕᕆᔾᔪᓯᓄᑦ ᒪᓕᒃᑕᐅᔭᕆᐊᓕᖕᓂ 
ᐃᓕᓐᓂᐊᕐᕕᖕᓄᑦ ᑎᑎᕋᕐᕕᖓᓂ ᐊᓪᓚᕝᕕᓕᕆᔨᐅᔪᓄᑦ, ᑎᑎᕋᖅᑎᓄᑦ ᐊᒻᒪ ᐃᓕᓴᐃᔨᓄᑦ, 
ᓇᓗᓇᐃᖅᓯᓂᕐᒥ ᑕᒪᒃᑭᓂ ᐱᒻᒪᕆᐅᔪᓂ ᐊᑐᖅᑎᐅᔪᑦ ᐱᓕᒻᒪᒃᓴᕐᓂᕐᒥ ᐱᓂᖏᓐᓂ ᖃᓄᖅ 
ᐊᑐᖅᑕᐅᓲᖑᓂᖓᓐᓂ, ᐊᒻᒪ ᖃᕋᓴᐅᔭᕐᒧᐊᖅᑎᕆᓂᕐᒧᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐅᕗᖓ, ᐃᓕᓐᓂᐊᖅᑎᓄᑦ ᐅᖃᐅᓯᒃᓴᓕᐊᓄᑦ ᐱᓕᕆᔾᔪᓯᐅᔪᒧᑦ (SIS). 
ᑕᒪᓐᓇ ᐃᑲᔪᖅᓱᐃᓂᖅ ᐃᑲᔪᓲᖑᕗᖅ ᐃᖏᕐᕋᑦᑎᐊᕐᓂᐅᔪᒥ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᖃᕋᓴᐅᔭᕐᒧᐊᖅᑎᑦᑎᓂᕐᒧᑦ ᐱᓕᕆᓂᐅᔪᒥ ᐊᒻᒪ ᐱᕈᖅᓴᐃᓲᖑᕗᖅ 
ᐱᔪᓐᓇᕐᓂᐅᔪᓂ ᐃᖅᑲᓇᐃᔭᖅᑎᓄᑦ ᓇᓗᓇᐃᖅᓯᓂᕐᒧᑦ ᑕᒪᐃᑎᒍᑦ ᐱᐅᓂᖓᓂ 
ᐃᓕᓐᓂᐊᖅᑎᓄᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ. 

 ᐅᐸᓗᖓᐃᔭᐅᑎᖓᓐᓂ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ 
ᐸᐸᑦᑏᓐᓇᕐᓂᕐᒧᑦ ᐃᖅᑲᓇᐃᔭᖅᑎᓂᑦ. ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ ᐊᑐᖅᑕᐅᔪᒃᓴᖃᓚᐅᙱᓚᑦ 
ᑭᐅᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ ᐱᔭᕆᐊᓕᖏᓐᓄᑦ ᐊᒻᒪ ᐊᒃᓱᕈᕈᑕᐅᔪᓄᑦ, ᓲᕐᓗ 
ᖁᑦᑎᒃᑐᒥ ᐃᓇᖏᖅᑕᐅᕙᖕᓂᖏᓐᓂ ᐃᓕᓴᐃᔨᐅᔪᓄᑦ ᐊᒻᒪ ᐃᓕᓴᐃᔨᓄᑦ 
ᐊᖓᔪᖅᑳᖑᔪᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᐅᕙᑦᑎᓐᓄᑦ ᐅᖃᓚᐅᖅᐳᑦ ᖁᑦᑎᒃᑐᒥ 
ᐃᓇᖏᖅᓯᖃᑦᑕᕐᓂᐅᔪᒥ ᐃᓕᓴᐃᔨᓄᑦ ᐊᖏᒡᓕᒋᐊᖅᑎᑦᑎᓲᖑᕗᖅ ᐃᓕᓴᐃᔨᓄᑦ 
ᐊᖓᔪᖅᑳᓄᑦ ᐊᒻᒪ ᐃᓕᓴᐃᔨᓄᑦ ᐱᔭᒃᓴᖏᓐᓂ ᐊᒻᒪ ᐊᒃᑐᐃᓲᖑᕗᖅ ᐱᐅᓂᖓᓂ 
ᐃᓕᓐᓂᐊᖅᑏᑦ ᐃᓕᓐᓂᐊᕐᓂᖏᓐᓂ.  



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 11 
 

 ᐃᓄᖃᙱᓐᓂᖃᓚᐅᕆᕗᑦ ᐊᕕᒃᓯᒪᓂᐅᔪᓂ ᐃᓗᐊᓂ ᐃᓕᓐᓂᐊᕐᓂᓕᕆᔨᒃᑯᓐᓂᑦ 
ᑲᒪᒋᔭᖃᖅᑐᓄᑦ ᐃᑲᔪᖅᓱᐃᓂᕐᒧᑦ ᐃᓕᓐᓂᐊᕐᕕᓂᑦ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᑕᒪᒃᑭᐅᒪᔪᒥ. ᓲᕐᓗ, ᐅᖃᐅᓯᐅᓪᓗᓂ ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ, ᐅᒃᑐᐱᕆ 2018 ᐃᓱᐊᓂ ᑕᑯᒃᓴᐅᑎᑦᑎᕗᒃ ᐅᑯᓂᖓ: 

 ᐃᓕᓴᐃᔨᓄᑦ ᐱᕙᓪᓕᐊᑎᑕᐅᓂᖓᓂ ᐊᕕᒃᓯᒪᓂᐅᔪᒥ, 18−ᓂ 22−ᖑᔪᓄᑦ 
ᐃᓂᐅᔪᓂ (82%) ᐃᓕᓴᐃᔨᓄᑦ ᐱᕙᓪᓕᐊᑎᑕᐅᓂᖓᓂ ᐊᕕᒃᓯᒪᓂᐅᔪᒥ 
ᐃᓄᖃᓚᐅᙱᓚᑦ. ᐅᓇ ᐊᕕᒃᓯᒪᓂᐅᔫᑉ ᑲᒪᒋᔭᒃᓴᖓ ᐃᓚᖃᖅᐳᖅ 
ᐱᓕᒻᒪᒃᓴᐃᓂᐅᔪᒥ ᐃᓕᓐᓂᐊᕐᕕᓄᑦ ᐃᖅᑲᓇᐃᔭᖅᑎᖏᓐᓄᑦ 
ᐃᓕᓐᓂᐊᕐᓂᓕᕆᔨᒃᑯᑦ ᑐᕌᕈᑕᐅᔪᓄᑦ, ᐱᓕᕆᐊᖑᔪᓄᑦ, ᐊᒻᒪ ᐊᑐᐊᒐᓄᑦ, 
ᐱᐅᓯᒋᐊᖅᑎᑦᑎᓂᕐᒧᑦ ᐃᓕᓴᐃᓂᕐᓄᑦ ᐊᑐᖅᑕᐅᕙᒃᑐᓂᑦ, ᐊᒻᒪ ᐃᑲᔪᖅᓱᐃᓂᕐᒧᑦ 
ᐃᓕᓐᓂᐊᖅᑎᓂᑦ ᐃᓂᖃᕆᐊᖃᖅᑐᓄᑦ. 

 ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐱᕙᓪᓕᐊᑎᑕᐅᓂᖓᓂ ᐊᕕᒃᓯᒪᓂᐅᔪᒥ, 
12−ᖑᔪᓂ 21−ᓂ ᐃᓂᐅᔪᓂᑦ (57%)  ᐃᓄᖃᓚᐅᙱᓐᓂᕗᑦ. ᐅᓇ 
ᑭᒡᓕᖃᖅᑎᑦᑎᓚᐅᖅᐳᖅ ᐃᓕᓐᓂᐊᕐᓂᓕᕆᔨᒃᑯᑦ ᐱᔪᓐᓇᕐᓂᖓᓂ 
ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᓄᑖᙳᕆᐊᖅᑎᑦᑎᓂᕐᒧᑦ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ. ᐃᓕᓐᓂᐊᕈᑎᓕᐅᖅᑕᐅᓯᒪᔪᑦ ᐊᒥᓱᓄᑦ 
ᐃᓕᓐᓂᐊᒐᒃᓴᓄᑦ ᓄᑖᙳᕆᐊᖅᑎᑕᐅᓯᒪᙱᓚᑦ ᐊᕐᕌᒍᑦ 10 ᐅᖓᑖᓄᑦ 
ᐅᕝᕙᓘᓐᓃᑦ ᑕᑯᒃᓴᐅᑎᑦᑎᓂᕐᒧᑦ ᓄᓇᕗᒻᒥ ᐋᖅᑭᒃᑕᐅᓯᒪᓂᐅᔪᒧᑦ.  

 ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᓕᕆᔨᕐᔪᐊᖑᔪᑦ ᐅᖃᓚᐅᖅᐳᑦ ᖃᔅᓯᒐᓚᖕᓂ 
ᐱᔾᔪᑕᐅᔪᓂ ᐃᓕᓐᓂᐊᕐᓂᓕᕆᔨᒃᑯᑦ ᐱᔪᓐᓇᕐᓂᖓᓂ ᐃᓗᓪᓕᖅᓯᓂᕐᒧᑦ ᐃᓄᖃᙱᑦᑐᓄᑦ 
ᐃᓂᒃᓴᐅᔪᓄᑦ, ᐃᓚᖃᖅᑐᒥ ᐃᒡᓗᒃᓴᖃᙱᓗᐊᕐᓂᖓᓂ, ᐃᓕᓴᐃᔩᑦ ᐊᒻᒪ ᐊᓯᖏᓐᓂ 
ᐃᖅᑲᓇᐃᔭᖅᑎᒃᓴᓂᑦ ᓯᕗᓪᓕᐅᔾᔭᐅᑎᑕᐅᙱᓐᓂᖓᓐᓂ ᑐᓐᓂᖅᓴᐃᑎᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐃᒡᓗᒃᓴᕆᔭᐅᔪᓂᑦ, ᐱᔭᕆᐊᖃᕐᓂᐅᔪᒥ ᐃᓕᓴᐃᔨᓄᑦ ᖃᔅᓯᒐᓚᖕᓂ 
ᐊᑕᐅᓯᕐᒥ ᐃᒡᓗᖃᕆᐊᖃᖅᑎᑕᐅᓂᖏᓐᓂ ᖃᐅᔨᒪᙱᑦᑎᐊᖅᑕᒥᓂᑦ, ᐊᑯᓂᐅᔪᒥ 
ᐃᖅᑲᓇᐃᔭᖅᑎᑖᕐᓂᕐᒧᑦ ᐱᓕᕆᓂᐅᔪᒥ, ᐊᒻᒪᓗ ᐊᑦᑎᒃᑐᒥ ᐅᓄᕐᓂᐅᔪᓂ ᑐᒃᓯᕋᖅᑐᓄᑦ 
ᐃᓚᖏᓐᓄᑦ ᐃᓂᒃᓴᐅᔪᓄᑦ.  

 ᑭᐅᓂᕐᒧᑦ ᐃᖅᑲᓇᐃᔭᖅᑎᖁᑎᓕᕆᓂᕐᒧᑦ ᐱᔭᕆᐊᓕᖏᓐᓂ, 
ᐃᓕᓐᓂᐊᕐᓂᓕᕆᔨᒃᑯᑦ ᑎᓕᐅᕆᓚᐅᖅᐳᑦ ᒪᕐᕉᖕᓂ ᑳᓐᑐᕌᒃᑎᐅᔪᓂ 2018−ᒥ 
ᐱᓕᕆᓕᒪᔪᓄᑦ ᐃᓕᓐᓂᐊᕐᓂᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᓚᐅᖅᑐᓂ ᐃᓚᐅᖃᑕᐅᓂᕐᒥ 
ᐃᖅᑲᓇᐃᔮᕆᔭᐅᔪᒪᔪᓄᑦ ᑕᑯᒃᓴᐅᑎᑕᐅᓂᐅᔪᓂ ᑲᓇᑕᒥ ᓯᓚᑦᑐᖅᓴᕐᕕᒡᔪᐊᖑᔪᓂ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐃᓕᓴᐃᔨᓂᑦ ᐱᓕᕆᓂᖏᓐᓄᑦ ᓄᓇᕗᒻᒥ. 
ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓚᐅᕆᕗᑦ ᓄᑖᒥᒃ ᓄᓇᕗᒻᒥ ᐃᓕᓴᐃᔨᒧᑦ 
ᐱᕙᓪᓕᐊᑎᑕᐅᓂᖓᓂ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓐᓂ ᐊᒻᒪ 
ᐸᕐᓇᒃᐸᓪᓕᐊᓚᐅᕆᕗᑦ ᐱᓕᕆᐊᒃᓴᐅᔪᒥ ᐱᔪᓐᓇᖅᑎᑕᐅᔪᒃᓴᐅᑕᐅᔪᒥᒃ 
ᐱᕙᓪᓕᐊᑎᑦᑎᓂᕐᒧᑦ ᐊᑯᓂᐅᔪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ ᐸᐸᑦᑏᓐᓇᕐᓂᕐᒧᑦ 
ᐅᐸᓗᖓᐃᔭᐅᑎᖓᓐᓂ. ᑭᓯᐊᓂ, ᐊᑐᖅᑕᐅᔭᕆᐊᓕᒃ ᑕᐅᑐᒃᑕᑐᐊᖃᑲᐃᓐᓇᑐᐃᓐᓇᖅᐳᖅ 
ᐃᓕᓴᐃᔨᓂᑐᐊᖅ, ᐊᓯᖏᓐᓂ ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᐅᙱᑦᑐᓄᑦ ᓲᕐᓗ 
ᑕᐃᒃᑯᓄᖓ ᐃᓕᓴᐃᔨᓄᑦ ᐱᕙᓪᓕᐊᑎᑕᐅᓂᐅᔪᓄᑦ ᐅᕝᕙᓘᓐᓃᑦ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐱᕙᓪᓕᐊᑎᑕᐅᓂᖏᓐᓂᑦ ᐊᕕᒃᓯᒪᓂᐅᔪᓄᑦ, ᐊᒻᒪᓗ 
ᓇᓗᓇᐃᖅᓯᓯᒪᓚᐅᙱᓚᑦ ᐊᑯᓂᐅᓂᐊᕐᓂᖏᓐᓂ ᐊᒻᒪ ᐃᑲᔪᕈᑎᒃᓴᓂᒃ ᐃᓕᓯᓂᕐᒧᑦ 
ᐅᐸᓗᖓᐃᔭᐅᑎᖓᓐᓂ ᖃᓄᐃᓕᐅᕐᓂᐅᓂᐊᖅᑐᓄᑦ.  

 ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᑐᕌᒐᒃᓴᖃᓚᐅᖅᐳᑦ 
ᐅᓄᖅᓯᒋᐊᖅᓯᓂᕐᒧᑦ ᐃᓄᖕᓂ ᑭᒡᒐᖅᑐᖅᑕᐅᓂᖓᓂ ᐃᓗᐊᓂ ᐃᖅᑲᓇᐃᔭᖅᑎᐅᔪᓄᑦ, 
ᑭᓯᐊᓂ ᐱᖃᓚᐅᙱᓚᑦ ᐅᐸᓗᖓᐃᔭᐅᑎᖓᓐᓂ ᐊᔭᐅᕆᓂᕐᒧᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐃᓕᓐᓂᐊᓕᕋᓱᐊᕐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ ᑐᕌᖅᑎᑦᑎᓇᔭᖅᑐᓂ ᐃᓂᐅᔪᓂᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᑭᓯᐊᓂ ᐅᕙᑦᑎᓐᓄᑦ ᓇᓗᓇᐃᖅᓯᓚᐅᖅᐳᖅ 
ᐸᕐᓇᒃᐸᓪᓕᐊᓂᖏᓐᓂ ᐋᔩᖃᑎᒌᖕᓂᐅᔪᒥ ᖃᓄᐃᓕᐅᕐᓂᐅᔪᓄᑦ ᑐᕌᖓᔪᓂ ᐊᔭᐅᕆᓂᕐᒥ 
ᐃᓕᓐᓂᐊᖅᑎᓂᑦ ᐱᓇᓱᐊᕐᓂᖏᓐᓂ ᐃᖅᑲᓇᐃᔮᕆᔭᐅᓇᔭᖅᑐᓂ ᐃᓕᓐᓂᐊᕐᓂᓕᕆᓂᕐᒧᑦ. 
ᑕᐅᑐᒃᖢᒍ ᑕᒪᕐᒥᒐᓚᑦ ᐃᓕᓐᓂᐊᖅᑎᓂᑦ ᓄᓇᕗᒻᒥ ᐃᓅᕗᑦ, ᑕᒪᒃᑭᐅᒪᔪᒥ ᐸᕐᓇᒍᑎᒥᒃ 
ᖁᕝᕙᖅᓴᐃᓂᕐᒧᑦ ᐃᓚᐅᖃᑕᐅᓂᖏᓐᓂ ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᓄᑦ 
ᐃᑲᔪᕈᓐᓇᖅᐳᖅ ᑭᐅᓂᕐᒧᑦ ᐃᓄᖃᙱᓐᓂᐅᔪᓄᑦ ᐊᒻᒪ ᐃᓇᖏᖅᑕᐅᖃᑦᑕᕐᓂᖏᓐᓂ.  

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓪᓗᐊᖅᐳᑦ ᐊᒻᒪ 
ᐱᓕᕆᓗᑎᒃ ᐅᐸᓗᖓᐃᔭᐅᑎᖓᓐᓂ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ 
ᐸᐸᑦᑏᓐᓇᕐᓂᕐᒧᑦ ᐃᖅᑲᓇᐃᔭᖅᑎᓂᑦ ᐃᓕᓐᓂᐊᕐᕕᓂᑦ ᐊᒻᒪ ᑕᐃᑲᓂᓗᒃᑖᖅ 
ᐃᓕᓐᓂᐊᕐᓂᓕᕆᔨᒃᑯᓐᓂ. ᐊᑐᖅᑕᐅᔭᕆᐊᓕᑦ ᐃᒪᐃᓪᓗᐊᖅᐳᑦ:  

• ᑐᙵᕕᖃᕐᓗᓂ ᐱᔭᕆᐊᖃᕐᓂᕐᓄᑦ ᖃᐅᔨᓴᐃᓂᐅᔪᒥ,  

• ᓇᓗᓇᐃᖅᓯᓗᓂ ᐊᒻᒪ ᑭᐅᓗᓂ ᖃᓄᐃᓕᖓᓂᐅᔪᓄᑦ ᓄᖅᑲᖅᑎᑦᑎᕙᒃᑐᓂ 
ᐱᓕᕆᓂᕐᒧᑦ ᐃᓕᓴᐃᔨᐅᔪᒥ ᓄᓇᕗᒻᒥ, ᐊᒻᒪᓗ 

• ᓇᓗᓇᐃᖅᓯᓗᓂ ᑐᓂᔭᒃᓴᐅᑕᐅᔪᓂ ᐊᒻᒪ ᐱᔾᔪᑎᖃᖅᑐᓂ 
ᐊᑯᓂᐅᓂᕆᓂᐊᖅᑕᖓᓂ ᐊᒻᒪ ᐃᑲᔪᕈᑎᒃᓴᓂᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᐃᓛᓐᓂᓚᐅᓱᖓᒃᑯᑦ ᖃᐅᔨᓴᐃᓪᓗᐊᖅᐳᑦ ᐊᑑᑎᕆᓂᕆᔭᖓᓂ 
ᐊᑐᖅᑕᐅᔭᕆᐊᓕᖏᓐᓂᑦ ᐊᒻᒪ ᐱᓕᕆᓗᑎᒃ ᐋᖅᑭᒍᑎᒃᓴᐅᔪᒥ ᖃᓄᐃᓕᐅᕐᓂᐅᔪᓂ 
ᐱᔭᕆᐊᖃᕌᖓᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 2019-20−ᒥ ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂ, ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓂᐊᖅᐳᑦ ᐊᕐᕌᒍᓄᑦ−10-ᓄᑦ 
ᐃᓕᓴᐃᔨᓄᑦ ᐸᐸᑦᑏᓐᓇᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᕐᓇᒍᑎᒥᒃ. 
ᐱᓕᕆᐊᒃᓴᒧᑦ ᐸᕐᓇᐃᓂᖅ ᐆᒧᖓ ᐅᐸᓗᖓᐃᔭᐅᑎᖓᓐᓂ ᐱᕙᓪᓕᐊᑎᑕᐅᓂᖓᓂ 
ᐱᒋᐊᓚᐅᖅᐳᖅ ᐅᑭᐊᒃᓵᒥ 2018−ᒥ. 

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓪᓗᐊᖅᐳᑦ 
ᓇᓗᓇᐃᖅᑕᐅᓯᒪᔪᓂ ᖃᓄᐃᓕᐅᕐᓂᐅᔪᓂᑦ ᐊᔭᐅᕆᓂᕐᒧᑦ ᐃᓕᓐᓂᐊᖅᑎᓂᑦ 
ᐃᓕᓐᓂᐊᓕᖃᑕᐅᓇᓱᐊᕐᓂᕐᒧᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᓄᑦ 
ᐱᓕᕆᐊᖑᔪᓂ ᑐᕌᕈᓐᓇᖅᑐᓄᑦ ᐃᓂᐅᔪᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐊᕐᕌᒍᓄᑦ−10-ᓄᑦ ᐃᓕᓴᐃᔨᓄᑦ 
ᐸᐸᑦᑏᓐᓇᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᕐᓇᒍᑎᒥᒃ ᐱᕙᓪᓕᐊᑎᑕᐅᓂᐅᔪᒥ 
2019-20−ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᒥ ᐃᓚᓕᐅᔾᔨᓂᐊᖅᐳᖅ ᖃᓄᐃᓕᐅᕐᓂᐅᔪᓂ 
ᐊᔭᐅᕆᓂᕐᒧᑦ ᐃᓕᓐᓂᐊᖅᑎᓂᑦ ᐃᓕᓐᓂᐊᕋᓱᐊᕐᓂᖏᓐᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ ᑐᕌᕈᓐᓇᖅᑐᓄᑦ 
ᐃᖅᑲᓇᐃᔮᕆᔭᐅᓂᐊᖅᑐᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᓱᐃᓂᐊᖅᐳᑦ ᐃᓕᓐᓂᐊᖅᑎᓂᑦ ᕿᒥᕐᕈᓇᖕᓂᖏᓐᓂ 
ᐊᔾᔨᒌᙱᕈᓘᔭᖅᑐᓂ ᐱᕕᒃᓴᖃᕐᓂᐅᓇᔭᖅᑐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐱᓕᒻᒪᒃᓴᕐᓂᐅᔪᒥ ᐃᓯᖃᑎᖃᕐᓂᒃᑯᑦ ᐱᓕᕆᖃᑎᒌᖕᓂᐅᔪᒥ ᐃᓚᓕᐅᔾᔨᓂᐊᖅᑐᒥ 
ᐱᓕᕆᓗᑎᒃ ᐃᓕᑦᑎᓂᕐᓄᑦ ᐱᕕᒃᓴᖃᕐᓂᐅᔪᓂ ᐃᓕᓐᓂᐊᕐᓂᒃᑯᑦ ᐱᓕᕆᓕᒻᒪᒃᓴᕐᓂᐅᔪᒥ, 
ᐃᖅᑲᓇᐃᔮᒧᑦ ᐊᑐᓕᒪᓂᐅᔪᒥ, ᐃᖅᑲᓇᐃᔮᕆᔭᐅᔪᒥ ᐱᓕᕆᖃᑕᐅᓂᕐᒥ 
ᐃᓕᓐᓂᐊᖅᐸᓪᓕᐊᓗᓂ ᐊᒻᒪ ᑲᑐᔾᔨᖃᑎᒌᖑᔪᓄᑦ ᐃᓕᑦᑎᓂᐅᔪᒥ. ᐃᓕᓐᓂᐊᕐᓂᓕᕆᔨᒃᑯᑦ 
ᐃᑲᔪᖅᓱᐃᕗᑦ ᕿᑐᕐᙵᑎᑦ ᐃᖅᑲᓇᐃᔭᕐᕕᓕᐊᕈᑎᓗᒋᑦ ᐅᓪᓗᖓᓂ.  

 ᐃᓕᓐᓂᐊᖅᑎᒥ ᖃᐅᔨᓴᐃᓂᐅᔪᒥ. ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᐊᒐᖃᓚᐅᙱᓚᑦ ᐊᒻᒪ ᒪᓕᒋᐊᓕᖕᓂ ᐃᑲᔪᕐᓂᕐᒧᑦ ᐃᓕᓴᐃᔨᓂᑦ ᖃᐅᔨᓴᐃᓂᖏᓐᓄᑦ 
ᐃᓕᓐᓂᐊᖅᑎᐅᑉ ᑎᑭᐅᑎᓯᒪᓂᖏᓐᓂ ᐃᓕᓐᓂᐊᕐᕕᐊᕈᓯᕐᒥ. ᑕᐃᒪᐃᓐᓂᖓᓄᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᓯᓕᓂᕋᐃᓂᖃᓚᐅᙱᓚᑦ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓂᖏᓐᓂ 
ᑕᐃᒪᐃᒐᔪᒃᑐᒥ ᐃᓕᓐᓂᐊᕐᕕᓂᑦ ᑕᐃᔅᓱᒧᖓ ᐃᓕᓐᓂᐊᕐᕕᐊᕈᓯᕐᒥ ᓇᐅᓴᐅᓯᖅᑕᐅᓂᖏᑦ 
ᑐᙵᕕᖃᑦᑎᐊᕐᒪᖔᑕ. ᑕᐃᔅᓱᒪᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ, 
ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᑕᐅᒋᐊᙵᕈᒻᒥ ᖃᐅᔨᓴᐃᓂᕐᒧᑦ, ᖃᐅᔨᓴᖅᑕᐅᓂᖓᓂ, 
ᐊᒻᒪ ᐅᓂᒃᑳᕆᓂᕐᒥ ᐊᖅᑭᒃᓱᖅᑕᐅᓯᒪᓂᖓᓐᓂ ᐊᒻᒪ ᐃᓚᒋᔭᖏᓐᓂ ᐊᑐᐊᒐᕐᒥ 
ᐱᒋᐊᓕᓵᖅᑐᓄᑦ ᖁᑦᑎᖕᓂᓕᖕᓄᑦ 12-ᒧᑦ ᐃᓕᓐᓂᐊᖅᑎᓄᑦ. ᐸᕐᓇᒃᐸᓪᓕᐊᓚᐅᕆᕗᑦ 
ᐱᕙᓪᓕᐊᑎᑦᑎᓂᕐᒧᑦ ᒪᓕᒍᑎᒥᒃ ᐃᓕᓴᐃᔨᓄᑦ ᐃᑲᔪᕐᓂᕐᒧᑦ ᐊᒡᔭᖅᓯᖃᑕᐅᓂᕐᒧᑦ 
ᐊᑐᐊᒐᖓᓂ.  

 ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᐃᕙᓪᓕᐊᓕᓚᐅᕐᓂᖏᓐᓂ 
ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᑭᒡᓕᐅᔪᓄᑦ ᐃᓕᓐᓂᐊᖅᑎᓂᑦ ᐱᒋᐊᓕᓵᖅᑐᓂᑦ 
ᖁᑦᑎᖕᓂᓕᒃ 12−ᒧᑦ. ᐅᑯᐊ ᖃᐅᔨᓴᐃᓂᐅᔪᑦ ᑐᕌᖓᓂᖃᓚᐅᖅᐳᑦ ᐃᑲᔪᕐᓂᕐᒥ 
ᐃᓕᓴᐃᔨᓂᑦ ᐃᓱᒪᓕᐅᕆᓂᖏᓐᓂ ᐃᓕᓐᓂᐊᖅᑎᐅᑉ ᐅᖃᓕᒫᕈᓐᓇᕐᓂᖓᓂ 
ᑭᒡᓕᒋᔭᖏᓐᓂ, ᐅᖃᐅᔾᔨᓗᓂ ᐃᓕᓴᐃᓂᕐᓄᑦ ᐊᑐᖅᑕᐅᕙᒃᑐᓂ, ᐊᒻᒪ 
ᑎᑎᕋᐃᕙᓪᓕᐊᓂᕐᒧᑦ ᐃᓕᓐᓂᐊᖅᑎᐅᑉ ᐅᖃᓕᒫᕈᓐᓇᕐᓂᖓᓂ ᐃᖏᕐᕋᓂᕆᔭᖓᓂ 
ᐊᑯᓂᐅᔪᒃᑯᑦ.  

 2013−ᒥ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ, ᖃᐅᔨᓴᓚᐅᖅᐳᒍᑦ 
ᐊᔾᔨᒌᙱᓐᓂᐅᔪᓂ ᐅᑯᓇᓂ ᐊᔾᔨᒌᓕᖅᑎᓐᓇᓱᖕᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᖃᐅᔨᓴᖅᑕᐅᓂᐅᔪᓄᑦ ᐊᒻᒪ ᐃᓕᓐᓂᐊᕐᕕᐊᕈᓯᕐᒥ ᓈᓴᐅᑎᖏᓐᓂ ᖁᑦᑎᖕᓂᓕᒃ 12 
ᖃᓪᓗᓈᑎᑐᒻᒥ. ᓇᓂᓯᓚᐅᖅᐳᒍᑦ ᐱᖓᓱᓄᑦ ᐃᓕᓐᓂᐊᕐᓂᕐᒧᑦ ᐊᕐᕌᒎᔪᓄᑦ 
ᖃᐅᔨᓴᓚᐅᖅᑕᑦᑎᓐᓂ (2009–2010−ᒥ 2011–2012−ᒧᑦ), ᑕᐃᒪᐃᒐᔪᒃᑐᒥ 
ᐃᓕᓐᓂᐊᕐᕕᐊᕈᓯᕐᒥ ᖁᑦᑎᖕᓂᓕᒃ 26 ᐳᓴᓐᑎᒥ ᖁᑦᑎᖕᓂᖅᓴᐅᓚᐅᖅᐳᑦ 
ᐊᔾᔨᒌᓕᖅᑎᓐᓇᓱᖕᓂᕐᒧᑦ ᖃᐅᔨᓴᕈᑎᒥᒃ ᖁᑦᑎᖕᓂᓕᖕᓄᑦ. ᐆᒧᖓ ᑮᓇᐅᔭᓂᒃ 
ᖃᐅᔨᓴᖅᑕᐅᓂᖓᓄᑦ, ᖃᐅᔨᓴᐃᒃᑲᓐᓂᓚᐅᖅᐳᒍᑦ ᐃᓕᓐᓂᐊᖅᑎᐅᑉ ᐱᓕᕆᑦᑎᐊᕐᓂᖓᓂ 
ᐊᔾᔨᒌᓕᖅᑎᓐᓇᓱᖕᓂᕐᒧᑦ ᖃᐅᔨᓴᖅᑕᐅᓂᕐᒧᑦ ᐊᒻᒪ ᕿᒥᕐᕈᐊᖃᑎᒋᓪᓗᒍ ᐃᓕᓐᓂᐊᖅᑎᓂᑦ 
ᐃᓕᓐᓂᐊᕐᕕᐊᕈᓯᕐᒥ ᓈᓴᐅᑎᑖᖏᓐᓂ ᐱᖓᓱᓂ ᒫᓐᓇᓕᓴᐅᓛᖑᔪᓂ  ᐃᓕᓐᓂᐊᕐᓂᕐᒧᑦ 
ᐊᕐᕌᒍᖏᓐᓂ (2015–2016−ᒥ 2017–2018−ᒧᑦ). ᓇᓂᓯᓚᐅᖅᐳᒍᑦ ᐃᓚᑰᓂᐅᓂᖓᓂ 
ᑐᐊᒡᓕᒋᐊᖅᓯᓚᐅᖅᐳᖅ. ᐃᓕᓐᓂᐊᕐᕕᐊᕈᓯᕐᒥ ᖁᑦᑎᖕᓂᓕᖕᓂ 20 ᐳᓴᓐᑎᐸᓗᖕᒥ 
ᖁᑦᑎᖕᓂᖅᓴᐅᓚᐅᖅᐳᑦ ᑕᐃᒪᐃᒐᔪᖕᓂᐅᔪᒥ ᑖᔅᓱᒪᙵᑦ ᐊᔾᔨᒌᓕᖅᑎᓐᓇᓱᖕᓂᕐᒧᑦ 
ᖃᐅᔨᓴᖅᑕᐅᓂᖓᓂ ᖁᑦᑎᖕᓂᓕᖕᓄᑦ.  

 ᐃᓚᒋᔭᐅᓪᓗᓂ ᐆᒧᖓ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ, 
ᖃᐅᔨᒋᐊᒃᑲᓐᓂᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᓄᐃᓕᐅᕐᓂᐅᓚᐅᖅᑐᓄᑦ 

ᐱᓕᕆᓚᐅᕐᓂᖏᓐᓂ 2013−ᒥ ᐊᑐᓕᖁᔭᐅᔪᓄᑦ ᖃᐅᔨᓴᐃᓂᖏᓐᓂ ᐊᔾᔨᒌᙱᓐᓂᐅᔪᓂᑦ 
ᓇᐃᓴᐃᑎᕆᔭᐅᔪᓄᑦ ᐱᔭᐅᔪᓂ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕕᐊᕈᓯᕐᒥ ᐊᒻᒪᓗ 
ᐊᔾᔨᒌᓕᖅᑎᓐᓇᓱᖕᓂᕐᒧᑦ ᖃᐅᔨᓴᖅᑕᐅᓂᖓᓂ ᓇᓗᓇᐃᖅᓯᓂᕐᒧᑦ ᐱᑕᖃᑐᐃᓐᓇᕆᐊᓕᖕᓂ 
ᐃᓂᐅᔪᓂᑦ ᒥᒃᖠᒋᐊᖅᑎᑦᑎᓂᕐᒧᑦ ᐅᑯᓂᖓ ᐊᔾᔨᒌᙱᓐᓂᐅᔪᓄᑦ. ᓇᓂᓯᓚᐅᖅᐳᒍᑦ 
ᐃᓕᓐᓂᐊᕐᓂᓕᕆᔨᒃᑯᑦ ᒫᓐᓇᓕᓴᒥᒃ ᖃᐅᔨᓴᖅᓯᒪᓚᐅᙱᓚᑦ ᐆᒥᖓ ᑐᓴᒐᒃᓴᐅᖁᔭᑦᑎᓐᓂ. 
ᑕᐃᒪᐃᓐᓂᖓᓄᑦ, ᑐᓴᒐᒃᓴᖃᓚᐅᙱᓚᑦ ᐱᔭᕆᐊᓕᖏᓐᓂ ᐅᖃᐅᔾᔨᓂᕐᒧᑦ 
ᐃᓱᒪᓕᐊᖑᔪᓐᓇᖅᑐᓂ ᑭᓱᓂᒃ ᐱᐅᓯᒋᐊᖅᑎᑦᑎᓂᐅᔪᓂᒃ ᐅᕝᕙᓘᓐᓃᑦ ᐊᓯᔾᔨᕐᓂᐅᔪᓂ 
ᐱᓕᕆᔪᓐᓇᕐᓂᖏᓐᓂ ᐃᓕᓴᐃᓂᕐᒧᑦ ᐊᒻᒪ ᐃᓕᓐᓂᐊᖅᑎᒧᑦ ᖃᐅᔨᓴᐃᓂᐅᔪᓄᑦ 
ᐱᓕᕆᔾᔪᓯᐅᔪᓄᑦ. 2013−ᒥ, ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓚᐅᖅᐳᑦ 
ᑎᑎᕋᖅᑕᐅᒋᐊᙵᕈᒻᒥ ᑎᓕᓯᓂᐅᔪᒥᒃ ᓇᓗᓇᐃᖅᓯᔪᒥ ᐱᓕᕆᓂᐅᔪᓂ ᐃᓕᓴᐃᔩᑦ ᐊᒻᒪ 
ᐃᓕᓴᐃᔨᓄᑦ ᐊᖓᔪᖅᑳᖏᑦ ᐱᓕᕆᓪᓗᐊᕐᓂᖏᓐᓂ ᒥᒃᖠᒋᐊᖅᑎᑦᑎᓂᕐᒧᑦ ᐃᓚᑰᓂᐅᔪᓂᑦ 
ᐅᑯᓇᓂ ᐃᓕᓐᓂᐊᕐᕕᐊᕈᓯᕐᒥ ᓈᓴᐅᑎᖏᓐᓂ ᐊᒻᒪᓗ ᐊᔾᔨᒌᓕᖅᑎᓐᓇᓱᖕᓂᕐᒧᑦ 
ᖃᐅᔨᓴᖅᑕᐅᓂᕐᒧᑦ ᓇᐃᓴᐃᑎᖏᓐᓂ. ᑭᓯᐊᓂ, ᐱᔭᕇᖅᓯᓚᐅᙱᓚᑦ ᑎᓕᔭᐅᓂᐅᔪᒥ.  

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕇᖅᓯᓪᓗᐊᖅᐳᑦ ᐊᑐᐊᒐᖏᓐᓂ 
ᐊᒻᒪ ᒪᓕᒋᐊᖃᑦᑕᒥᓂᑦ ᐃᓕᓐᓂᐊᖅᑎᓄᑦ ᖃᐅᔨᓴᐃᓂᐅᔪᓄᑦ ᐊᒻᒪ ᐊᑐᓕᖅᑎᑕᐅᓗᑎᒃ. 
ᐱᔭᕇᖅᓯᓪᓗᐊᕆᕗᑦ ᐊᒻᒪ ᐊᑐᓕᖅᑎᑦᑎᓗᑎᒃ ᑎᑎᕋᖅᑕᐅᒋᐊᙵᕈᒻᒥ ᐃᓕᓐᓂᐊᕐᕕᐅᑉ 
ᐃᖅᑲᓇᐃᔭᖅᑎᖏᓐᓄᑦ ᐱᓕᕆᓂᐅᔪᓂ ᐱᓕᕆᔪᓐᓇᕐᓂᖏᓐᓂ ᐱᐅᓯᒋᐊᖅᑎᑦᑎᓂᕐᒧᑦ 
ᐃᓕᓐᓂᐊᖅᑎᐅᑉ ᐱᓕᕆᑦᑎᐊᕈᓐᓇᕐᓂᖓᓂ ᐊᒻᒪ ᒥᒃᖠᒋᐊᖅᑎᑦᑎᒃᑲᓐᓂᕐᓗᓂ 
ᐃᓚᑰᓂᐅᔪᒥ ᐃᓕᓐᓂᐊᕐᕕᐊᕈᓯᕐᒥ ᓇᐃᓴᐅᑎᑖᖏᓐᓂ ᐊᒻᒪ ᐊᕐᕌᒎᑉ ᐃᓱᐊᓂ 
ᐊᔾᔨᒌᓕᖅᑎᓐᓇᓱᖕᓂᕐᒧᑦ ᖃᐅᔨᓴᕈᑕᐅᔪᓄᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓐᓂᐊᖅᑎᓄᑦ ᖃᐅᔨᓴᐃᓂᐅᔪᒥ ᐊᒻᒪ ᐅᓂᒃᑳᕆᓂᕐᒧᑦ ᐊᑐᐊᒐᖅ, 
ᐋᖅᑭᒃᓱᖅᑕᐅᓯᒪᓂᖓᓂ ᐊᒻᒪ ᒪᓕᒍᑎᒥᒃ ᑐᕌᒐᖃᖅᐳᖅ ᑐᓂᓯᓂᕐᒥ ᒪᓕᒐᒃᓴᐅᔪᓂ ᖃᓄᖅ 
ᖃᐅᔨᓴᐃᓂᕐᒧᑦ ᐃᓕᓐᓂᐊᖅᑎᓂᑦ ᐱᓕᕆᑦᑎᐊᕐᓂᐅᔪᒧᑦ ᐊᒻᒪ ᑎᑭᐅᑎᓗᑎᒃ 
ᑕᐃᒪᐃᓕᖓᐃᓐᓇᐅᔭᕐᓂᕐᒥ ᐊᒻᒪ ᑐᙵᕕᖃᑦᑎᐊᕐᓗᑎᒃ ᖃᐅᔨᓴᐃᓂᐅᔪᒧᑦ 
ᐊᑐᖅᑕᐅᕙᒃᑐᓂ ᓄᓇᕗᓕᒫᒥ ᐃᓕᓐᓂᐊᕐᕕᓂᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᑕᐅᒋᐊᙵᕈᒻᒥ ᐃᓕᓐᓂᐊᖅᑎᒧᑦ ᖃᐅᔨᓴᐃᓂᐅᔪᒥ ᐊᒻᒪ 
ᐅᓂᒃᑳᕆᓂᕐᒧᑦ ᐊᑐᐊᒐᕐᒥ ᕿᒥᕐᕈᔭᐅᔪᓂ ᒪᓕᒃᑐᒥ ᐅᖃᐅᓯᒃᓴᓂ ᑲᑐᔾᔨᖃᑎᒌᑦ ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᓄᑦ. ᓄᓇᕗᒻᒥ ᐃᓕᓐᓂᐊᖅᑐᓕᕆᔨᑦ ᐃᒪᐃᖁᔭᐅᓚᐅᖅᐳᖅ 
ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒋᐊᖅᓯᓂᖏᓐᓂ ᐊᑐᐊᒐᖓᓐᓂ ᑕᑯᒃᓴᐅᑎᑦᑎᒃᑲᓐᓂᕐᓂᕐᒧᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᖅᓯᒪᕗᑦ ᕿᒥᕐᕈᔭᐅᓂᖓᓂ ᐱᓕᕆᓂᐅᔪᒥ ᐊᒻᒪ 
ᑎᑎᖅᑲᖁᑕᐅᔪᖅ ᐱᔭᕇᖅᓯᒪᓂᐊᖅᐳᖅ 2020-2021 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓄᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕇᓐᓇᕐᓂᐊᖅᐳᑦ ᐊᒃᓱᕈᕐᓂᖏᓐᓂ ᒥᒃᖠᒋᐊᖅᑎᑦᑎᓂᕐᒧᑦ 
ᐃᓚᑰᓂᐅᔪᓂ ᐅᑯᓇᓂ ᐊᕐᕌᒎᑉ−ᓄᙳᐊᓂ ᐊᔾᔨᒌᓕᖅᑎᓐᓇᓱᖕᓂᕐᒧᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᐅᔨᓴᕈᑕᐅᔪᓂᑦ ᐊᒻᒪ ᐃᓕᓐᓂᐊᕐᕕᐊᕈᓯᕐᒥ 
ᓇᐃᓴᐅᑎᑖᖏᓐᓄᑦ ᖁᑦᑎᖕᓂᓕᒃ 12 ᖃᓗᓈᑎᑐᒻᒥ. 

ᐃᓕᓴᖅᓯᓂᕐᒥ ᑲᑎᙵᓂᕆᔭᖓᓂ ᐅᑯᓇᓂ ᑭᐅᓂᖃᖅᑐᓂ, ᑐᙵᓱᒃᑎᑦᑎᓂᕐᒥ ᐊᒻᒪ 
ᐊᑦᑕᓇᙱᑦᑐᒥ ᐃᓕᑦᑎᓂᐅᔪᒥ ᐊᕙᑎᐅᔪᒥᒃ ᐊᒻᒪ ᐃᓕᓐᓂᐊᖅᑎᒧᑦ 
ᑎᑭᐅᑎᑦᑎᐊᕈᓐᓇᕐᓂᕐᒧᑦ, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕙᓪᓕᐊᕗᑦ ᐅᓄᖅᓯᒋᐊᖅᓯᓂᕐᒧᑦ 



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 15 
 

ᐱᓕᕆᑦᑎᐊᕈᓐᓇᕐᓂᕐᒧᑦ ᐅᓄᕐᓂᐅᔪᓂ ᐊᔾᔨᒌᓕᖅᑎᑦᑎᓐᓇᓱᖕᓂᕐᒧᑦ ᖃᐅᔨᓴᖅᑕᐅᓂᐅᔪᓄᑦ 
ᐅᕘᓇ ᐱᕙᓪᓕᐊᑎᑕᐅᓂᖓᓂ ᐊᑦᑕᓇᙱᑦᑐᓂ ᐊᒻᒪ ᓇᒡᓕᒍᓱᒃᑐᓂ ᐃᓕᓐᓂᐊᕐᕕᖕᒥ 
ᐋᖅᑭᒃᑕᐅᓯᒪᓂᐅᔪᒥ. ᑕᒪᓐᓇ ᐋᖅᑭᒃᑕᐅᓯᒪᓂᖓ ᓴᖅᑭᑎᑦᑎᓂᐅᕗᖅ ᐃᓕᓴᐃᓂᕐᒧᑦ ᐊᒻᒪ 
ᐃᓕᑦᑎᓂᕐᒧᑦ ᐊᕙᑎᐅᔪᒥ ᖁᕝᕙᖅᑎᑦᑎᔪᒥᒃ ᐃᒃᐱᒍᓱᖕᓂᐅᔪᒥ ᑎᑭᐅᑎᑦᑎᐊᕈᓐᓇᕐᓂᕐᒧᑦ 
ᐃᓕᓐᓂᐊᖅᑎᓂᑦ ᐊᒻᒪ ᐃᓕᓴᐃᔨᐅᔪᓄᑦ, ᑕᐃᒪᓐᓇ ᑐᕌᖅᑎᑦᑎᓗᓂ ᖁᑦᑎᖕᓂᖅᓴᐅᔪᒥ 
ᐱᓕᕆᑦᑎᐊᕐᓂᐅᔪᓄᑦ ᐅᓄᕐᓂᐅᔪᓄᑦ. 

ᑎᑭᑉᐸᓪᓕᐊᔪᓄᑦ ᐊᕐᕌᒍᓄᑦ ᒪᕐᕉᖕᓄᑦ, ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᖃᐅᔨᓴᕐᓂᐅᔪᓂ ᐱᓕᕆᔾᔪᓯᖃᓛᕈᒪᕗᑦ ᐊᑐᐊᒐᓄᑦ ᐃᓱᒪᓕᐊᖑᔪᑦ  
ᐅᖃᐅᔾᔨᓯᒪᓂᐊᕐᒪᑕ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂᑎᒍᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᕐᓂᐊᕆᕗᑦ ᕿᒥᕐᕈᔭᐅᓂᖓᓂ ᐱᓕᕆᓂᐅᔪᒥ 
ᐃᓕᓐᓂᐊᕐᕕᐅᑉ ᐊᐅᓚᑕᐅᓂᖓᓂ ᑎᓕᓯᒪᓂᐅᔪᒥ: ᕿᒥᕐᕈᓇᖕᓂᕐᒧᑦ 
ᓇᐃᓴᐅᑎᑖᕆᔭᐅᔪᓄᑦ ᐊᔾᔨᒌᙱᓐᓂᐅᔪᓄᑦ ᑎᓂᓯᓂᐅᔪᒥᑦ (2013). 

 ᐅᖓᕙᕆᐊᖅᓯᒪᔪᓄᑦ ᐃᓕᓐᓂᐊᕐᓂᐅᔪᑦ ᐊᒻᒪ ᐅᖓᓯᒃᑐᒥ ᐃᓕᑦᑎᓂᐅᔪᒥ. 
ᓇᓂᓯᓚᐅᖅᐳᒍᑦ ᐊᒥᓱᑦ ᐃᓕᓐᓂᐊᕐᕕᐅᔪᑦ ᐊᑐᐃᓐᓇᖃᖅᑎᑦᑎᓚᐅᙱᓚᑦ 
ᐅᖓᕙᕆᐊᖅᓯᒪᔪᓂ ᑭᒡᓕᐅᔪᓄᑦ ᐃᓕᓐᓂᐊᕐᓂᐅᔪᓂ, ᓲᕐᓗ ᐅᖓᕙᕆᐊᖅᑐᓂ 
ᖃᐅᔨᓴᕐᓂᐅᔪᒥ ᐊᒻᒪ ᐃᓚᐅᕈᑎᒃᓴᓕᕆᓂᕐᒥ. ᐱᔾᔪᑕᐅᔪᑦ ᐊᑐᐃᓐᓇᖃᖅᑎᑦᑎᙱᓐᓂᕐᒧᑦ 
ᐅᑯᓂᖓ ᐃᓕᓐᓂᐊᕐᓂᐅᔪᓂ ᐱᔾᔪᑎᖃᖅᐳᖅ ᓲᕐᓗ ᐃᓕᓴᐃᔨᒃᓴᑭᒃᓴᓗᐊᕐᓂᕐᒧᑦ ᐊᒻᒪ 
ᐅᓄᙱᓐᓂᐅᔪᓂ ᐃᓕᓐᓂᐊᖅᑎᓂᑦ ᐱᔪᒪᔪᓂᑦ ᐅᕝᕙᓘᓐᓃᑦ ᐃᓕᓐᓂᐊᕐᓂᒃᑯᑦ 
ᐸᕐᓇᒃᓯᒪᔪᓄᑦ ᐱᓕᕆᓂᕐᒧᑦ ᐅᑯᓂᖓ ᐃᓕᓐᓂᐅᕐᓂᐅᔪᓂᑦ. ᐊᑐᐃᓐᓇᖃᕐᓂᕐᒥ 
ᑕᐃᒪᐃᑦᑐᓄᑦ ᐃᓕᓐᓂᐊᕐᓂᐅᔪᓂ ᐱᒻᒪᕆᐅᕗᖅ ᐅᑯᓄᖓ ᐃᓕᓐᓂᐊᖅᑎᓄᑦ 
ᐱᔪᓐᓇᖅᓯᑎᑕᐅᓇᔭᖅᑐᓂ ᓂᕈᐊᖅᓯᒪᔭᖏᓐᓄᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐱᓕᕆᐊᖑᔪᓄᑦ. 

 ᐃᓕᓐᓂᐊᕐᓂᓕᕆᔨᒃᑯᑦ, ᐅᕘᓇ ᐋᓪᐴᑕᒥ ᐅᖓᓯᒃᑐᒥ ᐃᓕᓐᓂᐊᕐᕕᖓᓐᓂ, 
ᐊᑐᐃᓐᓇᖃᖅᑎᑦᑎᓚᐅᖅᐳᑦ ᐅᖓᓯᕐᑐᒥ ᐃᓕᑦᑎᓂᐅᔪᒥ ᐃᓕᓐᓂᐊᖅᑎᓄᑦ 
ᐅᖓᕙᕆᐊᖅᓯᒪᔪᒥ ᐃᓕᓐᓂᐊᕈᒪᓚᐅᖅᑐᓄᑦ ᐃᓕᓐᓂᐊᕐᕕᓂᑦ. ᑭᓯᐊᓂ, ᓇᓂᓯᓚᐅᖅᐳᒍᑦ 
ᐃᓕᓐᓂᐊᕐᓂᓕᕆᔨᒃᑯᑦ ᑎᓕᐅᕈᑎᖃᓚᐅᙱᓚᑦ ᐅᖓᓯᒃᑐᒥ ᐃᓕᑦᑎᓂᐅᔪᒧᑦ 
ᓇᓗᓇᐃᖅᓯᓚᐅᖅᑐᒥ ᐱᓕᕆᓂᐅᔪᒥ ᐃᓕᓐᓂᐊᖅᑎᑦ, ᐊᖓᔪᖅᑳᓂᑦ, ᐃᓕᓴᐃᔨᑦ 
ᐊᖓᔪᖅᑳᖏᓐᓄᑦ, ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᒪᓕᒋᐊᖃᕐᓂᖏᓐᓂ 
ᐃᓚᐊᖃᑕᐅᓂᕐᒧᑦ ᐃᓕᓐᓂᐊᖅᑎᓂᑦ ᐅᖓᓯᒃᑐᒥ ᐃᓕᓐᓂᐊᕐᓂᕐᒧᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᕙᓪᓕᐊᓚᐅᖅᐳᑦ ᑎᑎᕋᖅᑕᐅᒋᐊᙵᕈᒻᒥ ᐆᒥᖓ ᓇᓗᓇᐃᖅᓯᓇᔭᖅᑐᒥ.  
ᐃᓕᓐᓂᐊᕐᓂᓕᕆᔨᒃᑯᑦ ᐅᓂᒃᑳᕆᓚᐅᖅᐳᑦ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ 
ᐱᕙᓪᓕᐊᑎᑦᑎᒃᑲᓐᓂᕐᓂᖏᓐᓂ ᑐᓂᓯᓂᐅᔪᒥᒃ ᐸᕐᓇᐅᑎᒥᒃ ᐅᖓᓯᒃᑐᒧᑦ 
ᐃᓕᓐᓂᐊᕐᓂᐅᔪᒧᑦ. ᓇᓗᓇᐃᖅᓯᔪᓐᓇᓚᐅᙱᓚᑦ ᑭᓇ ᑲᒪᒋᔭᖃᕐᒪᖔᑦ ᐱᔭᕇᖅᓯᓂᕐᒧᑦ 
ᐆᒥᖓ ᐱᓕᕆᐊᒃᓴᐅᔪᒥ ᐊᒻᒪ ᖃᖓ ᐱᔭᕇᖅᑕᐅᓂᐊᕐᓂᖓᓂ. 

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕇᖅᓯᓪᓗᐊᖅᐳᑦ ᐊᒻᒪ 
ᐊᑐᓕᖅᑎᑦᑎᓗᑎᒃ ᑎᓕᐅᕈᑎᒋᔭᖓᓂ ᐊᒻᒪᓗ ᑐᓂᔭᐅᓂᖓᓂ ᐸᕐᓇᐅᑎᖓᓐᓂ 
ᐅᖓᓯᒃᑐᒧᑦ ᐃᓕᑦᑎᓂᐊᔪᒥᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐱᔭᕇᖅᓯᕙᓪᓕᐊᕗᑦ ᐅᖓᓯᒃᑐᒥ ᐃᓕᑦᑎᓂᐅᔪᒥ ᑎᓕᐅᕈᑕᐅᔪᒥ ᐃᓕᓐᓂᐊᖅᑎᓄᑦ 
ᐊᑎᓕᐅᕆᓯᒪᔪᓄᑦ ᓄᓇᕗᒻᒥ ᐱᒋᐊᓕᓵᖅᑐᓂ ᖁᑦᑎᖕᓂᓕᖕᓄᑦ 12−ᒧᑦ ᐃᓕᓐᓂᐊᕐᕕᓂᑦ 

2019-2020−ᒥ ᐃᓕᓐᓂᐊᕐᓂᕐᒧᑦ ᐊᕐᕌᒎᔪᒥ. ᐅᓇ ᑎᓕᐅᕈᑕᐅᔪᖅ ᓇᓗᓇᐃᖅᓯᕗᖅ 
ᐱᓕᕆᓂᐅᔪᒥ ᐃᓕᓐᓂᐊᖅᑎᓄᑦ, ᐊᖓᔪᖅᑳᓄᑦ, ᐃᓕᓴᐃᔨᓄᑦ ᐊᖓᔪᖅᑳᖏᓐᓄᑦ, ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᐊᔪᕐᓇᕈᓐᓃᖅᑎᑦᑎᒃᑲᓐᓂᖅᓯᒪᕗᖅ ᐱᓕᕆᓂᐅᔪᒥ 
ᐊᑐᐃᓐᓇᖃᕐᓂᕐᒧᑦ ᐅᖓᓯᒃᑐᒥ ᐃᓕᑦᑎᓂᐅᔪᒥ ᐊᖓᔪᖅᑳᖑᔪᓄᑦ ᐊᒻᒪ ᐃᓕᓐᓂᐊᖅᑎᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᒃᓱᕈᕐᓂᐊᖅᐳᑦ ᐱᒋᐊᖅᑎᑦᑎᓂᕐᒧᑦ ᐱᓕᕆᓂᐅᔪᒥ 
ᐱᕙᓪᓕᐊᑎᑦᑎᓂᕐᒧᑦ ᑐᓂᓯᓂᐅᔪᒥ ᐸᕐᓇᐅᑎᒥᒃ ᐅᖓᓯᒃᑐᒥ ᐃᓕᑦᑎᓂᐅᔪᒥ ᑲᑐᔾᔨᓂᑎᒍᑦ 
ᐱᓕᕆᓂᐅᔪᒥ ᐃᓚᖃᖅᑐᒥ ᖃᔅᓯᒐᓚᖕᓂ ᐊᕕᒃᑐᖅᓯᒪᓂᐅᔪᓄᑦ. ᑐᓂᔭᐅᓂᖓᓂ ᐸᕐᓇᐅᑎ 
ᐃᑲᔪᖅᓱᐃᒃᑲᓐᓂᕐᓂᐊᖅᐳᖅ ᐊᑐᓕᖅᑎᑕᐅᓂᖓᓂ. 

 ᐃᓅᓯᓕᕆᓂᕐᒥ ᐊᒻᒪ ᐅᖃᐅᔾᔨᓂᐅᔪᒥ ᐃᓕᓐᓂᐊᕐᓂᕐᒧᑦ ᐊᒻᒪ 
ᐃᖅᑲᓇᐃᔮᕆᔭᐅᔪᒪᔪᓄᑦ ᓂᕈᐊᒐᒃᓴᓂ. ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ 
ᐊᔪᕆᖅᓱᐃᓂᕐᒧᑦ ᐃᓅᓯᓕᕆᔨᖃᓚᐅᙱᓚᑦ ᖁᑦᑎᒃᑐᒥ ᐃᓕᓐᓂᐊᕐᕕᖏᓐᓂᑦ. ᑕᐃᔅᓱᒪᓂ 
ᑮᓇᐅᔭᓂᒃ ᖃᐅᔨᓴᖅᑕᐅᓂᑦᑎᓐᓂ ᐃᓱᒪᒃᓴᖅᓯᐅᕆᓚᐅᖅᐳᑦ ᐱᓇᓱᐊᕐᓂᖏᓐᓂ 
ᑮᓇᐅᔭᖃᖅᑎᑕᐅᓂᕐᒥ ᐅᑯᓄᖓ ᐃᓂᒃᓴᐅᔪᓄᑦ. ᐃᓕᓴᐃᔨᓄᑦ ᐊᖓᔪᖅᑳᖑᔪᑦ ᒪᕐᕉᖕᓂ 
7−ᖑᔪᓂ ᖁᑦᑎᒃᑐᒥ ᐃᓕᓐᓂᐊᕐᕕᓂᑦ ᐳᓚᕋᓚᐅᖅᑕᑦᑎᓐᓂ ᑎᓕᐅᕆᓯᒪᓚᐅᖅᐳᑦ 
ᐃᓕᓴᐃᔨᓂᑦ ᑐᓂᓯᓂᕐᒥ ᐊᔪᕆᖅᓱᐃᓂᐅᔪᒥ ᐊᒻᒪ ᐅᖃᐅᔾᔨᓂᐅᔪᓂ ᐃᓕᓐᓂᐊᖅᑎᓄᑦ. 
ᐊᔪᕆᖅᓱᐃᓂᕐᒧᑦ ᐃᓅᓯᓕᕆᔨᖃᙱᑎᓪᓗᒋᑦ, ᐃᓕᓴᐃᔨᓄᑦ ᐊᖓᔪᖅᑳᖑᔪᑦ, ᐃᓕᓴᐃᔨᓄᑦ 
ᐊᖓᔪᖅᑳᖑᔪᓄᑦ−ᑐᒡᓕᖏᑦ, ᐊᒻᒪ ᐃᓕᓴᐃᔨᐅᔪᑦ ᐅᖃᐅᔾᔨᓂᖃᓲᖑᕗᑦ ᖄᒃᑲᓐᓂᐊᒍᑦ 
ᑲᒪᒋᔭᕆᐊᖃᕐᓂᕆᔭᖏᓐᓂᑦ.  

 ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᒻᒪᒃᓴᕐᓂᕐᒥ ᑐᓂᓯᕙᙱᓚᑦ 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᐅᔪᓄᑦ ᖃᓄᖅ ᑐᓂᓯᓂᕐᒥ ᐃᓕᓐᓂᐊᖅᑎᓂᑦ 
ᐃᖅᑲᓇᐃᔮᕆᔪᒪᔭᖏᓐᓂ ᐅᖃᐅᔾᔨᓂᐅᔪᓂ ᐊᒻᒪ ᑐᓂᔭᐅᓚᐅᖅᐳᑦ ᖃᔅᓯᐊᕐᔪᖕᓂ 
ᓱᓇᒃᑯᑖᓂ ᓲᕐᓗ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓂ, 
ᑮᓇᐅᔭᖃᖅᑎᑕᐅᓂᕐᒧᑦ ᐃᑲᔪᖅᓱᐃᓂᕐᒥ, ᐊᒻᒪ ᐃᖅᑲᓇᐃᔮᒃᓴᓂ ᐱᕕᒃᓴᖃᕐᓂᐅᔪᓄᑦ. 
ᓇᓂᓯᒃᑲᓐᓂᓚᐅᖅᐳᒍᑦ ᑎᓴᒪᐃᓐᓇᑦ 7−ᓂ ᐃᓕᓐᓂᐊᕐᕕᐅᔪᓂ ᐳᓚᕋᓚᐅᖅᑕᑦᑎᓐᓂ 
ᐃᓕᓐᓂᐊᖅᑎᓂᑦ ᐸᕐᓇᐃᓂᕐᒧᑦ ᐃᖅᑲᓇᐃᔮᕆᔪᒪᔭᖏᓐᓄᑦ ᐊᒻᒪ ᐱᓕᕆᐊᖑᔪᓄᑦ 
ᐸᕐᓇᐅᑎᓂᑦ. ᐊᔪᕆᖅᓱᐃᓂᕐᒧᑦ ᐊᒻᒪ ᐃᖅᑲᓇᐃᔮᕆᔭᐅᔪᒪᔪᓄᑦ ᐸᕐᓇᐃᓂᖅ 
ᐃᑲᔪᕈᓐᓇᖅᐳᑦ ᐃᓕᓐᓂᐊᖅᑎᓂᑦ ᓇᓗᓇᐃᖅᓯᓂᕐᒥ ᐅᔾᔨᕈᓱᖕᓂᖏᓐᓂ ᓇᓕᐊᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᐅᔪᓂ ᐱᔪᓐᓇᕐᓂᕐᒧᑦ ᐃᓯᕐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ ᐱᓕᕆᐊᖑᔪᓄᑦ 
ᐱᔪᒪᓂᖃᕐᕕᒋᔭᖏᓐᓂ. ᐱᓯᒪᓇᑎᒃ ᐅᖃᐅᓯᒃᓴᐅᔪᓂ, ᐃᓕᓐᓂᐊᖅᑎᑦ 
ᐱᓕᕆᙱᑐᐃᓐᓇᕆᐊᖃᖅᐳᑦ ᐃᓕᓐᓂᐊᕐᓂᐅᔪᓂ ᐱᔭᕆᐊᓕᖕᒥᓂᑦ, 
ᑭᖑᕙᕆᐊᖅᑎᑦᑎᓗᓂ ᐃᓯᕈᓐᓇᕐᓂᖓᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᓄᑦ. 

 ᐃᓚᖏᓐᓂ ᐃᓕᓐᓂᐊᕐᕕᐅᔪᑦ ᕿᒥᕐᕈᓚᐅᖅᑕᑦᑎᓐᓂ ᖃᐃᖁᔭᐅᓯᒪᔪᓂ 
ᐅᖃᖅᑎᖃᓚᐅᖅᐳᑦ ᐅᖃᐅᓯᖃᕆᐊᖅᑐᓚᐅᖅᐳᑦ ᐃᖅᑲᓇᐃᔮᒥᓂᑦ 
ᐃᖅᑲᓇᐃᔮᕆᔭᐅᔪᒪᔪᕐᓄᑦ ᑕᑯᒃᓴᐅᑎᑦᑎᓂᖃᖅᖢᑎᒃ ᐊᑐᐃᓐᓇᐅᓚᐅᕆᕗᑦ 
ᐃᓕᓐᓂᐊᖅᑎᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᐃᓚᐅᖃᑕᐅᓲᖑᒋᕗᑦ ᑲᑎᙵᓂᖃᕐᓂᕐᒥ 
ᐅᑭᐅᖅᑕᖅᑐᒥ, ᐱᓕᕆᐊᖑᔪᒥ ᐊᐅᓚᑕᐅᔪᒥ TakingITGlobal−ᒥ, 
ᑎᑎᕋᖅᑕᐅᖃᑕᐅᓯᒪᔪᒥ ᑲᑐᔾᔨᖃᑎᒌᖑᔪᒥ ᐃᑲᔪᕐᓂᕐᒥ ᑐᓂᓯᓲᓂᒃ ᐊᑐᓲᖑᔪᓂ 
ᑕᓚᕖᓴᒃᑯᑦ−ᑲᑎᒪᑎᑦᑎᓂᐅᔪᒥ ᑲᑎᑎᕆᓂᕐᒧᑦ ᐃᓕᓐᓂᐊᖅᑎᓂᑦ ᐃᑲᔪᖅᓱᐃᔨᐅᔪᓄᑦ, 
ᖃᐅᔨᒪᕐᔪᐊᖅᑐᓄᑦ, ᐊᒻᒪ ᐊᓯᖏᓐᓂ ᐃᓕᓐᓂᐊᕐᕕᐊᕈᓯᕐᓂᑦ. 12−ᖑᔪᓂ ᓄᓇᕗᒻᒥ 
4−ᖑᔪᓂ ᐱᒋᐊᓕᓵᖅᑐᓄᑦ ᐊᒻᒪ ᖁᑦᑎᒃᑐᒥ ᐃᓕᓐᓂᐊᕐᕕᖕᓂᑦ ᐃᓚᐅᖃᑕᐅᓯᒪᕗᑦ. 

ᐸᕐᓇᐅᑎᖃᓚᐅᖅᐳᑦ ᑲᑎᓪᓗᒍ 20−ᓂ ᐃᓕᓐᓂᐊᕐᕕᓂᑦ ᐃᓚᐅᖃᑕᐅᓂᕐᓂᖏᓐᓂ 2018–
2019 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓂ. ᐊᔪᙱᓐᓃᑦ ᑲᓇᑕᒥ ᓄᓇᕗᒻᒥ, ᒐᕙᒪᐅᙱᑦᑐᓂ 
ᑲᑐᔾᔨᖃᑎᒌᖑᔪᑦ, ᐊᑐᐃᓐᓇᖃᖅᑎᑦᑎᓚᐅᕆᕗᑦ ᐊᔪᙱᓐᓂᐅᔪᓂ ᑲᑎᙵᓂᐅᔪᓂ ᐊᒻᒪ 
ᓵᓚᖃᕋᓱᐊᕐᓂᐅᔪᓂ ᐃᓚᐅᑎᑦᑎᓇᓱᐊᕐᓂᕐᒧᑦ ᐱᓕᕆᐊᕆᔭᐅᕙᒃᑐᓄᑦ ᐊᒻᒪ 
ᓄᑖᙳᖅᐸᓪᓕᐊᓂᐅᔪᓄᑦ. 

 2018−ᒥ, ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ ᐱᖓᓱᓂᒃ-ᐃᓄᓕᖕᓂ 
ᑲᑎᙵᓂᐅᔪᓂ ᑲᒪᒋᔭᖃᖅᑐᓄᑦ ᐃᖅᑲᓇᐃᔮᕆᔭᐅᔪᒪᔪᓄᑦ ᐱᕙᓪᓕᐊᑎᑕᐅᓂᖓᓂ 
ᐱᓕᕆᐊᖑᓂᐅᔪᓄᑦ ᐊᒻᒪ ᐃᓚᒋᔭᖏᓐᓂ ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ. ᐊᑕᐅᓯᖅ 
ᑲᑎᙵᓂᐅᔪᓄᑦ ᓯᕗᓪᓕᖅᐸᐅᓪᓗᓂ ᐱᔭᒃᓴᖏᓐᓂ ᕿᒥᕐᕈᓂᕐᒧᑦ ᐊᒻᒪ ᐋᖅᑭᒋᐊᖅᓯᓗᑎᒃ 
ᐃᓕᓐᓂᐊᕐᓂᓕᕆᔨᒃᑯᑦ ᐊᔪᕆᖅᓱᐃᕙᖕᓂᖏᓐᓂ ᐊᒻᒪ ᐃᓕᓐᓂᐊᕐᓂᕐᒧᑦ 
ᐊᑐᐃᓐᓇᐅᓂᖏᓐᓂ ᐃᖅᑲᓇᐃᔮᕆᔭᐅᔪᒪᔪᓄᑦ ᐸᕐᓇᐃᓂᖏᓐᓄᑦ. ᐃᓱᐊᓂ ᑮᓇᐅᔭᓂᒃ 
ᖃᐅᔨᓴᖅᑕᐅᓂᖓᓂ ᐱᓕᕆᓂᐅᔪᒥ, ᑲᑎᙵᓂᐅᔫᑉ ᑐᕌᖅᑎᑦᑎᓂᐅᔪᒧᑦ ᐃᓂᒃᓴᖓ 
ᐃᖅᑲᓇᐃᔮᖃᓕᓚᐅᖅᐳᖅ.  

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓪᓗᐊᖅᐳᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ ᐅᖃᐅᔾᔨᓂᖅᑖᖅᐸᖕᓂᖏᓐᓂ ᐃᓕᓐᓂᐊᕐᓂᕐᒧᑦ ᐊᒻᒪ 
ᐃᖅᑲᓇᐃᔮᕆᔪᒪᔭᒥᓂᑦ ᓂᕈᐊᒐᒃᓴᐅᔪᓂᑦ, ᐊᒻᒪᓗ ᐃᓕᓐᓂᐊᖅᑎᑦ ᐱᔭᕇᖅᓯᓂᖏᓐᓂ 
ᐃᖅᑲᓇᐃᔮᕆᔪᒪᔭᖏᓐᓂ ᐊᒻᒪ ᐱᓕᕆᐊᖑᔪᓄᑦ ᐸᕐᓇᐅᑎᓂᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᑐᓂᓯᓪᓗᐊᕆᕗᑦ ᐱᓕᒻᒪᒃᓴᕐᓂᕐᒧᑦ ᐊᒻᒪ ᐃᑲᔪᖅᓯᖅᑕᐅᓂᕐᓄᑦ ᓱᓇᒃᑯᑖᓂᑦ 
ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓄᑦ ᖃᓄᖅ ᑐᓂᓯᓂᖏᓐᓂ ᐃᓕᓐᓂᐊᖅᑎᒧᑦ 
ᐃᖅᑲᓇᐃᔮᕆᔪᒪᔭᐅᔪᓄᑦ ᐅᖃᐅᔾᔨᓂᐅᔪᒥ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐱᔭᕇᖅᑕᐅᓂᖓ 
ᐃᖅᑲᓇᐃᔮᕆᔭᐅᔪᒪᔪᓄᑦ ᐊᒻᒪ ᐱᓕᕆᐊᖑᔪᒧᑦ ᐸᕐᓇᐃᓂᕐᒧᑦ ᐱᓕᕆᓂᐅᔪᒥ 
ᐱᔭᕆᐊᖃᖅᑑᕗᖅ ᖁᑦᑎᖕᓂᓕᒃ 9−ᒥ ᐊᒻᒪ ᐃᓚᓕᐅᔾᔭᐅᓯᒪᓪᓗᑎᒃ ᐊᐅᓚᔮᖅᑐᑦ 
ᐃᓕᓐᓂᐊᕐᓂᐅᔪᓂ ᖁᑦᑎᖕᓂᓕᖕᓂ 10 ᐊᒻᒪ 11−ᒥᑦ. ᐃᓕᓐᓂᐊᕐᕖᑦ ᖁᑦᑎᒃᑐᒥ 
ᐃᖅᑲᓇᐃᔭᖅᑎᓂ ᐊᒻᒪ ᐊᓪᓚᕝᕕᖕᒥ ᓄᖅᑲᕐᕕᐅᒐᔪᒃᑐᓂ ᒪᓕᙱᑐᐃᓐᓇᕆᐊᖃᖅᐳᑦ 
ᑐᕌᒐᒃᓴᐅᔪᒥ. ᐃᑲᔪᖅᓯᐃᓂᕐᒧᑦ ᐃᓕᓐᓂᐊᖅᑎᓂᑦ ᐃᖅᑲᓇᐃᔮᕆᔪᒪᔭᖏᓐᓂ ᕿᓂᕐᓂᕐᒧᑦ, 
ᐃᓕᓐᓂᐊᒐᒃᓴᖏᓐᓂ ᓂᕈᐊᖅᓯᓂᖏᓐᓄᑦ, ᐊᒻᒪ ᐃᓚᐅᑎᑦᑎᓂᕐᒥ ᐊᖓᔪᖅᑳᖑᔪᓂᑦ 
ᐅᑯᓇᓂ ᐃᓅᓯᕐᒧᑦ ᓂᕈᐊᒐᒃᓴᐅᔪᓂ, ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ 
ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕐᕕᓂᑦ ᐊᐅᓚᑕᐅᓂᐅᔪᓄᑦ ᐊᓪᓚᕝᕕᓕᕆᔨᖏᓐᓂ 
ᓇᓗᓇᐃᖅᓯᓂᕐᒧᑦ ᐃᓕᓐᓂᐊᕐᕕᖕᒥ ᐊᓪᓚᕝᕕᓕᕆᔨᐅᔪᑦ ᐊᒻᒪ ᐃᖅᑲᓇᐃᔭᖅᑎᐅᔪᑦ 
ᐅᔾᔨᕈᓱᖕᓂᖏᓐᓂ ᐃᖅᑲᓇᐃᔮᕆᔭᐅᔪᒪᔪᓄᑦ ᐱᓕᕆᐊᖑᔪᒥ ᐱᓕᕆᓂᖓᓂ; ᐊᒻᒪ 
ᐃᓚᓕᐅᔾᔨᓯᒪᓂᖏᓐᓂ ᐊᑯᓂᐅᔪᒥ / ᐊᕐᕌᒍᒧᑦ ᐸᕐᓇᐅᑎᖏᓐᓂ ᐱᓕᕆᖃᑎᖃᕐᓂᐊᕐᓗᑎᒃ 
ᐆᒥᖓ ᐱᓕᕆᓂᐅᔪᒥ ᐃᓕᓐᓂᐊᖅᑎᖁᑎᖏᓐᓄᑦ. ᐅᓇ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐊᑐᖅᑕᐅᓂᐊᖅᐳᖅ ᐅᖃᐅᔾᔨᓂᕐᒧᑦ ᐃᓕᓐᓂᐊᕐᕕᓂᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᔪᒧᑦ ᐸᕐᓇᐅᑎᖓᓂ (EPP). 

ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕇᖅᓯᓂᐊᖅᐳᑦ ᐃᖅᑲᓇᐃᔭᖅᑖᖅᑎᑦᑎᓂᐅᔪᒥ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐱᕙᓪᓕᐊᑎᑦᑎᓂᐅᔪᒥ ᐊᕕᒃᓯᒪᓂᖓᓄᑦ ᓅᑎᕆᓂᕐᒧᑦ 
ᑲᑎᙵᓂᐅᔪᓄᑦ, ᐱᒋᐊᕈᑕᐅᔪᑦ ᓲᕐᓗ ᕿᑐᙵᑎᑦ ᐃᖅᑲᓇᐃᔭᕐᕕᖕᒧᐊᖃᑎᖃᕐᓂᕐᒥ 
ᐅᓪᓗᕐᒥ, ᐃᖅᑲᓇᐃᔮᕆᔭᐅᔪᒪᔪᓄᑦ ᑕᑯᒃᓴᐅᑎᑕᐅᓂᐅᔪᑦ, ᐊᒻᒪ ᑲᓱᕐᕕᐅᔪᑦ 
ᐸᕐᓇᐃᑎᑦᑎᓂᕐᒧᑦ ᐃᓕᓐᓂᐊᖅᑎᓂᑦ ᐱᓕᕆᑦᑎᐊᖅᓯᒪᔪᒥ ᐃᓅᓯᖃᕐᓂᕐᒧᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐱᔭᕇᖅᐸᑕ ᐊᑐᐃᓐᓇᐅᓂᖏᓐᓄᑦ ᑕᒪᒃᑭᓄᑦ ᐃᓕᓐᓂᐊᖅᑎᓄᑦ.  

 ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕐᕕᖕᒥ ᐃᓴᒃᓯᒪᓂᖏᑦ. 
ᓇᓂᓯᓚᐅᖅᐳᒍᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐃᓴᒃᓯᒪᓂᖃᓚᐅᙱᓚᑦ 
ᐅᐸᓗᖓᐃᔭᐅᑎᖓᓐᓂ ᐅᕝᕙᓘᓐᓃᑦ ᑲᑎᙵᔪᓂ ᑐᕌᖓᓂᖃᖅᑐᒥ ᐅᖃᐅᔾᔨᔪᓂᒃ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᔪᓐᓇᕋᔭᖅᑐᓂ 
ᐱᓕᕆᐊᕆᔭᖏᓐᓄᑦ. ᐃᖅᑲᓇᐃᔭᖅᑏᑦ ᑲᒪᒋᔭᖃᓚᐅᖅᐳᑦ ᖁᕝᕙᖅᓴᐃᓂᕐᒥ ᓇᖕᒥᓂᖏᓐᓂ 
ᐱᓕᕆᐊᕆᔭᒥᓂᑦ ᑭᓯᐊᓂ ᐅᕙᑦᑎᓐᓂ ᐅᖃᐅᔾᔨᓚᐅᖅᐳᑦ ᐱᕕᒃᓴᖃᓗᐊᕌᓗᙱᓐᓂᖏᓐᓂ 
ᐃᓴᒃᓯᒪᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ ᐊᒻᒪ ᐳᓚᕋᒐᔪᓚᐅᙱᓚᑦ 
ᐃᓕᓐᓂᐊᕐᕕᓄᑦ. 

 ᓇᓂᓯᓚᐅᖅᐳᒍᑦ ᖃᔅᓯᒐᓚᖕᓂ ᐊᑲᐅᙱᓕᐅᕈᑕᐅᔪᓂ ᐅᖃᐅᓯᒃᓴᐅᔪᓄᑦ 
ᐃᓄᓕᒫᓄᑦ ᐊᑐᐃᓐᓇᐅᔪᓄᑦ ᓯᓚᑦᑐᖅᓴᕐᕕᐅᑉ ᐱᓕᕆᐊᕆᔭᖏᓐᓄᑦ. ᓲᕐᓗ, 
ᑭᖑᓪᓕᖅᐹᖑᔪᒥ ᐱᓕᕆᐊᖑᔪᒧᑦ ᐅᓪᓗᖅᓯᐅᑎᖓ ᐅᓂᒃᑳᕆᓯᒪᑦᑎᐊᖅᑐᒥ ᐅᖃᐅᓯᒃᓴᓂ 
ᓯᓚᑦᑐᖅᓴᕐᕕᐅᑉ ᐱᓕᕆᐊᕆᔭᖏᓐᓂ ᐊᒻᒪ ᐃᓕᓐᓂᐊᕈᓐᓇᕐᓂᕐᒧᑦ ᐱᔭᕆᐊᓕᖏᓐᓄᑦ 
ᐅᓪᓗᖃᓚᐅᖅᐳᖅ 2012−2014-ᒥ. ᖄᒃᑲᓐᓂᐊᒍᑦ, ᔪᓚᐃ 2018−ᒥ, ᐅᖃᐅᓯᒃᓴᐃᑦ 
ᓯᓚᑦᑐᖅᓴᕐᕕᐅᑉ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ ᐱᓕᕆᐊᖑᔪᓄᑦ 
ᐊᑐᐃᓐᓇᐅᓂᖏᓐᓂ, ᐊᑐᖅᑐᒃᓴᐅᔪᓂ, ᐊᒻᒪ ᑐᒃᓯᕋᕐᓂᕐᓄᑦ ᐃᓱᓕᕝᕕᒃᓴᖏᓐᓂ 2016–
2017 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓂᐅᓚᐅᖅᐳᖅ, 2018–2019−ᖑᖏᑦᑐᒥ. ᑕᐃᔅᓱᒪᓂ 
ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ, ᓯᓚᑦᑐᖅᓴᕐᕕᒃ ᐱᓕᕆᕙᓪᓕᐊᓚᐅᖅᐳᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐃᓴᒃᓯᒪᓂᐅᔪᓂ. ᐃᖅᑲᓇᐃᔭᖅᑎᑦᑎᓕᓚᐅᖅᐳᑦ ᐃᓄᓕᒫᓄᑦ 
ᑐᓴᐅᒪᖃᑦᑕᐅᑎᓕᕆᓂᕐᒥ ᐊᒻᒪ ᕿᓂᓚᐅᖅᐳᑦ ᐊᒻᒪ ᐱᓚᐅᖅᐳᑦ ᖄᒃᑲᓐᓂᐊᒍᑦ 
ᑮᓇᐅᔭᖃᖅᑎᑕᐅᓂᕐᒥ ᑐᕌᖓᓂᐊᖅᑐᓄᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑲᑎᙵᓂᐅᔪᓂ. 
ᓄᑖᙳᕆᐊᖅᑎᑦᑎᕙᓪᓕᐊᓕᓚᐅᖅᐳᑦ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ. ᑭᓯᐊᓂ, 
ᐃᓱᐊᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ ᐱᓕᕆᓂᐅᔪᒥ, ᓇᓂᓰᓐᓇᓚᐅᖅᐳᒍᑦ ᐊᒥᓱᓂ 
ᐆᒃᑑᑎᐅᔪᓂ ᐅᖃᐅᓯᒃᓴᐅᔪᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᔭᕆᐊᖃᕐᓂᐅᔪᓂ 
ᓯᓚᑦᑐᖅᓴᕐᕕᖕᒧᑦ ᐱᓕᕆᐊᖑᔪᓄᑦ ᑐᑭᓯᓇᑦᑎᐊᙱᑦᑐᓂ ᐅᕝᕙᓘᓐᓃᑦ 
ᑕᒻᒪᖅᓯᒪᓂᖃᖅᖢᑎᒃ. ᐊᔪᕐᓇᖅᑎᑦᑎᓇᔭᖅᐳᖅ ᐊᔪᕆᖅᓱᐃᓂᕐᒧᑦ ᐃᓅᓯᓕᕆᔨᐅᔪᓄᑦ, 
ᐃᓕᓴᐃᔨᓄᑦ, ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ, ᐊᓯᖏᓐᓂ 
ᐃᓕᑎᔨᐅᔪᓐᓇᕋᔭᖅᑐᓂ, ᐊᒻᒪ ᐊᖓᔪᖅᑳᖑᔪᓄᑦ ᓇᓗᓇᐃᖅᓯᓂᖏᓐᓂ ᐃᓯᕈᓐᓇᕐᓂᕐᒧᑦ 
ᐱᔭᕆᐊᖃᕐᓂᐅᔪᓄᑦ. 

 ᐊᑐᓕᖁᔭᐅᔪᖅ. ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐅᖃᐅᔾᔨᓪᓗᐊᖅᐳᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᔾᔨᒌᙱᕈᓘᔭᖅᑐᓂ ᐃᓕᓐᓂᐊᕐᓂᕐᒧᑦ 
ᐱᓕᕆᐊᖑᔪᓂ ᐊᑐᐃᓐᓇᖃᕐᓂᖏᓐᓂ ᐊᒻᒪ ᓇᓗᓇᐃᖅᓯᓗᑎᒃ ᐅᖃᐅᓯᒃᓴᐅᔪᓂ 
ᐱᓕᕆᐊᕆᔭᖏᓐᓂ ᐊᒻᒪ ᐃᓯᕈᓐᓇᕐᓂᕐᒧᑦ ᐱᔭᕆᐊᖃᕐᓂᐅᔪᓂ ᑐᑭᓯᓇᑦᑎᐊᕐᓗᑎᒃ ᐊᒻᒪ 
ᒫᓐᓇᒨᓕᖓᓗᑎᒃ.  

ᓯᓚᑦᑐᖅᓴᕐᕕᐅᑉ ᑭᐅᓂᖓ. ᐊᖏᖃᑎᖃᖅᐳᑦ. ᒥᓂᔅᑕ ᑲᒪᒋᔭᖃᖅᑐᒥ ᓄᓇᕗᒻᒥ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒧᑦ ᐊᒻᒪᓗ ᑲᑎᒪᔨᐅᔪᓄᑦ ᑎᓕᓯᓯᒪᕗᑦ ᓯᓚᑦᑐᖅᓴᕐᕕᖕᒥ 
ᖃᐅᔨᒋᐊᕐᓂᕐᒧᑦ ᖃᓄᖅ ᑭᐅᕙᓪᓕᐊᔪᓐᓇᕋᔭᕐᓂᖏᓐᓂ ᐅᑯᓂᖓ ᐃᓚᑰᓂᐅᔪᓄᑦ.  
ᓯᓚᑦᑐᖅᓴᕐᕕᖓ ᓴᖅᑭᑎᑦᑎᓯᒪᕗᑦ ᓄᑖᙳᕆᐊᖅᑎᑕᐅᓯᒪᔪᒥ ᖃᕋᓴᐅᔭᑎᒍᑦ 
ᑐᑭᓯᒋᐊᖅᑕᕐᕕᖓᓐᓂ ᐊᒻᒪ ᒫᓐᓇᐅᔪᒥ ᓄᑖᙳᕆᐊᖅᓯᒪᔪᒥ ᐱᓕᕆᐊᖑᔪᒥ 
ᐊᑐᖅᑐᒃᓴᓕᐅᖅᓯᒪᕗᑦ 2019-2020 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓂ. ᐋᖅᑭᐅᒪᔭᐅᓂᖓᓂ 
ᖃᕋᓴᐅᔭᑎᒍᑦ ᐱᑕᖃᕐᓂᐅᔪᒥ ᐱᔾᔪᑎᖃᖅᑐᒧᑦ ᐋᔩᖃᑎᖃᕐᓂᕐᒧᑦ ᐅᖃᐅᓯᒃᓴᓂ 
ᐃᓄᓕᒫᓄᑦ ᑕᐃᒪᐃᒐᔪᒋᐊᖃᕐᓂᐅᔪᒥ ᐱᓕᕆᓂᐅᕗᖅ, ᐊᒻᒪ ᓯᓚᑦᑐᖅᓴᕐᕕᒃ 
ᓄᑖᙳᕆᐊᖅᑎᑦᑏᓐᓇᕐᓂᐊᖅᐳᑦ ᐊᒻᒪ ᐱᐅᓯᒋᐊᖅᑎᑦᑎᓗᑎᒃ ᖃᕋᓴᐅᔭᑎᒍᑦ 
ᑐᑭᓯᒋᐊᖅᑕᕐᕕᖓᓂ ᐃᓗᓕᖏᓐᓂ ᐱᔾᔪᑎᖃᖅᑐᒧᑦ ᑐᓂᓯᓂᕐᒥ ᒫᓐᓇᓕᓴᐅᔪᓂ ᐊᒻᒪ 

ᑐᑭᓯᓇᑦᑎᐊᖅᑐᓂ ᐅᖃᐅᓯᒃᓴᖃᖅᑐᓂ ᐃᓄᓕᒫᓄᑦ. ᓯᓚᑦᑐᖅᓴᕐᕕᒃ ᐱᓯᒪᕗᑦ 
ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᓂᕐᒥ ᐅᑯᓄᖓ ᖃᓄᐃᓕᐅᕐᓂᐅᔪᓄᑦ. 

ᐅᑭᐅᒃᑯᑦ ᐃᒃᓯᕚᕐᓂᐅᔪᒥ ᒪᓕᒐᓕᐅᕐᕕᖕᒥ (ᕕᕈᐊᕆᒥ – ᒫᔾᔨ 2019−ᒧᑦ), ᖄᒃᑲᓐᓂᐊᒍᑦ 
ᑐᙵᕕᒋᔭᐅᔪᓄᑦ ᑮᓇᐅᔭᖃᖅᑎᑕᐅᓂᐅᔪᒥ ᐊᑐᖅᑕᐅᔪᒃᓴᐅᑕᐅᔪᓂ ᓯᓚᑦᑐᖅᓴᕐᕕᖕᒧᑦ 
ᐱᔾᔪᑎᖃᓪᓗᐊᑕᕐᓂᐊᖅᑐᒥ ᓴᖅᑭᑎᑦᑎᓂᕐᒧᑦ ᖁᕝᕙᖅᓴᐃᓂᕐᒧᑦ, ᐋᔩᖃᑎᒌᖕᓂᕐᒧᑦ, ᐊᒻᒪ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑲᑎᙵᓂᐅᔪᓄᑦ.  ᐅᓇ ᑲᑎᙵᓂᐅᔪᖅ ᐃᓚᖃᕐᓂᐊᖅᐳᖅ 
ᐊᕕᒃᓯᒪᓂᐅᔪᒥ ᐊᐅᓚᑦᑎᔨᐅᔪᒥ, ᖁᕝᕙᖅᓴᐃᓂᕐᒧᑦ ᓱᓇᒃᑯᑖᓄᑦ ᐱᓕᕆᔨᒻᒪᕆᐅᔪᒥ, ᐊᒻᒪ 
ᒪᕐᕉᖕᓂ ᑕᒪᐃᑎᒍᑦ ᑐᕌᒐᒃᓴᐅᔪᓄᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓕᕆᔨᐅᔪᓄᑦ.  ᐅᓇ 
ᑮᓇᐅᔭᖃᖅᑎᑕᐅᓂᐅᔪᖅ ᐊᑐᐃᓐᓇᐅᓕᕐᓂᐊᖅᐳᖅ ᓯᓚᑦᑐᖅᓴᕐᕕᖕᒧᑦ 1 ᐊᐃᑉᕆᓕ, 
2019−ᒥ, ᐊᒻᒪ ᓯᓚᑦᑐᖅᓴᕐᕕᒃ ᐸᕐᓇᒃᐸᓪᓕᐊᓕᕇᖅᐳᑦ ᐃᓐᓄᒃᓯᓂᖏᓐᓂ ᐅᑯᓂᖓ 
ᐃᓂᒃᓴᐅᔪᓂ ᐊᔪᕐᓇᕈᓐᓃᑐᐊᖅᐸᑦ ᕿᓚᒻᒥᐅᓛᒃᑯᑦ. 

ᓯᓚᑦᑐᖅᓴᕐᕕᒃ ᓇᓗᓇᐃᖅᓯᕗᑦ, ᐱᔾᔪᑎᖃᖅᑐᒥ ᐊᖏᓂᖓᓂ ᓄᓇᕘᔪᒥ, ᐃᓚᖏᓐᓂ 
ᖁᕝᕙᖅᓴᐃᓂᐅᔪᓂ ᖃᓄᐃᓕᐅᕐᓂᐅᔪᑦ ᐱᓕᕆᐊᖑᔭᕆᐊᖃᕐᓂᐊᖅᐳᑦ ᓇᖕᒥᓂᖅ 
ᐃᓕᓐᓂᐊᕐᕕᐅᔪᓄᑦ, ᐊᕕᒃᓯᒪᓂᐅᔪᓄᑦ, ᐅᕝᕙᓘᓐᓃᑦ ᓯᕗᓂᐊᓂ ᐱᓕᕆᕙᒃᑐᓄᑦ 
ᐃᖅᑲᓇᐃᔭᖅᑎᐅᔪᓄᑦ ᓄᓇᓕᐅᔪᓂ. ᑕᐃᒪᐃᓐᓂᖓᓄᑦ ᖄᒃᑲᓐᓂᐊᒍᑦ ᖃᐅᔨᒪᓂᕐᔪᐊᖑᔪᓂ 
ᐊᖓᔪᖅᑳᖃᕐᕕᖕᒥ ᐊᕕᒃᓯᒪᓂᐅᔪᒥ ᐃᓚᖃᖅᑐᒥ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᓂᐅᔪᒥ 
ᖁᕝᕙᖅᓴᐃᓂᕐᓄᑦ ᓱᓇᒃᑯᑖᓄᑦ ᐊᒻᒪ ᖃᓄᐃᓕᐅᕐᓂᐅᔪᓄᑦ ᑐᕌᖓᓂᖃᖅᐳᖅ 
ᐃᓚᒋᐊᖅᓯᓂᐅᔪᒧᑦ ᐱᑕᖄᓂᒃᑐᓂ ᖃᓄᐃᓕᐅᕐᓂᐅᔪᓄᑦ ᐊᒻᒪ ᐃᑲᔪᕐᓂᕐᒧᑦ ᐱᕈᖅᓴᐃᓂᕐᒥ 
ᐱᔪᓐᓇᕐᓂᐅᔪᓄᑦ ᐱᔭᕆᐊᖃᖅᑐᓂ ᐅᓇᐅᙱᑦᑐᖅ ᕿᑎᖅᐸᓯᐊᓄᐊᖅᓯᑦᑎᐊᒻᒪᕆᖕᓂᐅᔪᒥ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᐅᓚᑕᐅᓂᐅᔪᓄᑦ.   

ᓯᓚᑦᑐᖅᓴᕐᕕᒃ ᐃᓕᓴᖅᓯᕗᖅ ᐱᔭᕆᐊᖃᕐᓂᐅᔪᒥ ᐅᖃᐅᔾᔨᓂᕐᓄᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪᓗ ᐃᓐᓇᐅᓂᖅᓴᓄᑦ ᐃᓕᑦᑎᔨᐅᔪᓄᑦ 
ᐃᓕᓐᓂᐊᕐᓂᐅᔪᒥ ᐱᓕᕆᐊᖑᔪᓄᑦ ᐊᑐᐃᓐᓇᐅᔪᓂ ᑕᒪᒃᑭᓂ ᓯᓚᑦᑐᖅᓴᕐᕕᓂ 
ᐃᓕᓐᓂᐊᕐᕕᓕᖕᓂ ᓄᓇᓕᐅᔪᓂ ᐊᒻᒪᓗᑦᑕᐅᖅ ᓄᓇᓕᖕᓂ ᐃᓕᑦᑎᕕᖃᖅᑐᓄᑦ, ᐊᒻᒪ 
ᐊᖏᖅᓯᒪᕗᑦ ᐱᐅᓯᒋᐊᖅᑎᑦᑎᓂᕐᒧᑦ ᖃᓄᖅ ᐋᔩᖃᑎᖃᓲᖑᓂᖏᓐᓂ ᐊᒻᒪ 
ᖁᕝᕙᖅᓴᐃᓂᕐᒥ ᐱᓕᕆᐊᕆᔭᒥᓂᑦ ᐊᒻᒪ ᐃᓕᓐᓂᐊᒐᒃᓴᓂ ᐊᑐᐃᓐᓇᐅᔪᓄᑦ 
ᓄᓇᕗᒻᒥᐅᓄᑦ. 

 ᐱᓕᕆᓗᑎᒃ ᐃᓕᑦᑎᓂᖅ. ᓇᓂᓯᓚᐅᖅᐳᒍᑦ ᑕᒪᒃᑭᑦ 7−ᖑᔪᓂ ᖁᑦᑎᒃᑐᒥ 
ᐃᓕᓐᓂᐊᕐᕕᖕᓂ ᐳᓚᕋᓚᐅᖅᑕᑦᑎᓐᓂ ᐊᑐᐃᓐᓇᖃᓚᐅᖅᐳᑦ ᐃᓕᓐᓂᐊᕐᓂᐅᔪᓂ ᑐᓂᓯᔪᓂ 
ᐃᓕᓐᓂᐊᖅᑎᓂᑦ ᐱᓕᕆᓪᓗᑎᒃ ᐃᓕᑦᑎᓂᐅᔪᓂ ᐊᑐᓕᒪᓂᖃᖅᑐᓂ ᐃᓕᓐᓂᐊᕐᕕᐊᕈᓯᕐᒥ 
ᐅᕝᕙᓘᓐᓃᑦ ᓄᓇᒥᑦ. ᐅᑯᐊ ᐃᓕᓐᓂᐊᕐᓂᐅᔪᑦ ᐃᓚᖃᖅᐳᑦ: 

 ᐱᖅᑯᓯᑐᖃᖅᑎᒍᑦ ᖃᐅᔨᒪᓂᐅᔪᒥ ᐊᒻᒪ ᖃᓄᐃᓕᐅᕐᓂᐅᔪᓂᑦ, ᓲᕐᓗ 
ᐃᒡᓗᕕᒐᓕᐅᖅᓴᓂᕐᒥ ᐊᒻᒪ ᖃᔭᓕᐅᕐᓂᕐᓂ, ᐃᖃᓪᓕᐊᕐᓂᕐᒧᑦ, ᑮᔭᖃᑦᑕᐃᓂᕐᒧᑦ, 
ᓄᓇᐃᓐᓇᕐᒥ ᐃᖏᕐᕋᓂᕐᒧᑦ ᐃᓕᓐᓂᐊᕐᓂᐅᔪᓂ, ᓯᓚᒥ ᐆᒪᔪᓐᓇᕐᓂᕐᓄᑦ 
ᐊᔪᙱᓐᓂᐅᔪᓂ, ᓂᕿᓕᐅᕐᓂᖅ ᐃᑯᒪᔪᓄᑦ, ᐊᒻᒪ ᒥᖅᓱᕐᓂᕐᒧᑦ; ᐊᒻᒪ 

 ᓇᖕᒥᓂᖃᕐᓂᖅ, ᒪᑭᒪᔾᔪᑕᐅᔪᓐᓇᖅᑐᓂ ᐳᓚᕋᖅᑐᓕᕆᓂᕐᒧᑦ, ᐊᔾᔨᓕᐊᖑᔪᓂ 
ᐋᖅᑭᒃᓱᐃᓂᕐᒥ, iMovie, ᓄᔭᓕᕆᓂᖅ, 
ᐱᐅᓴᐃᓂᐅᔪᓄᑦ,ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᕐᓂᕐᒥ, 
ᓂᕿᑦᑎᐊᕙᓕᕆᓂᖅ ᐊᒻᒪ ᖃᓄᐃᙱᑦᑎᐊᕐᓂᐅᔪᒥ, ᐊᒻᒪ ᓂᕿᓕᐅᕐᓂᕐᒥ. 

 ᓇᓂᓯᓚᐅᖅᐳᒍᑦ ᐊᑕᐅᓯᑐᐊᕐᒥ 7−ᖑᔪᓄᑦ ᐃᓕᓐᓂᐊᕐᕕᓂᑦ 
ᕿᒥᕐᕈᓚᐅᖅᑕᑦᑎᓐᓂ ᐊᑐᐃᓐᓇᖃᖅᑎᑦᑎᓚᐅᖅᐳᑦ ᓯᕗᓂᐊᓂ−ᐱᓕᕆᐊᖑᔪᓄᑦ 
ᐱᓕᕆᐊᖑᓂᐅᔪᒥ. ᐅᔾᔨᕆᓚᐅᖅᐳᒍᑦ ᐱᓕᕆᓪᓗᑎᒃ ᐃᓕᑦᑎᓂᐅᔪᓂ ᐱᒋᐊᕈᑕᐅᔪᓂ 
ᐊᓯᖏᓐᓂ ᐃᓕᓐᓂᐊᕐᕕᐅᔪᓄᑦ ᐊᒻᒪ ᓄᓇᓕᐅᔪᓂ ᐊᑐᕈᓐᓇᖅᑕᖏᓐᓂ 
(ᑕᑯᒃᓴᐅᑎᑕᐅᓂᐅᔪᖅ 1). 

ᑕᑯᒃᓴᐅᑎᑕᐅᓂᔪᖅ 1  ᖃᔅᓯᒐᓚᐃᑦ ᐱᒋᐊᕈᑕᐅᔪᓂ ᑐᓂᔭᐅᔪᓂ ᐃᓕᓐᓂᐊᖅᑎᓄᑦ 
ᐱᓕᕆᓪᓗᑎᒃ ᐃᓕᑦᑎᓂᐅᔪᒥ 

ᓯᕗᓂᐊᓂ-ᐱᓕᕆᐊᒃᓴᓄᑦ ᐱᓕᕆᐊᖑᔪᒥ. ᐊᑕᐅᓯᖅ 7−ᖑᔪᓂ 
ᐃᓕᓐᓂᐊᕐᕕᓂᑦ ᕿᒥᕐᕈᓚᐅᖅᑕᑦᑎᓐᓂ, ᖁᕐᓗᖅᑐᖅ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ, ᐊᑐᐃᓐᓇᖃᓚᐅᖅᐳᑦ ᓯᕗᓂᐊᓂ−ᐱᓕᕆᐊᒃᓴᓄᑦ 
ᐱᓕᕆᐊᖑᔪᒥ. ᐱᓕᕆᐊᖑᔪᖅ ᑲᑎᙵᓂᖃᓚᐅᖅᐳᖅ ᐱᓕᕆᓪᓗᑎᒃ 
ᐃᓕᑦᑎᓂᐅᔪᒥ, ᓲᕐᓗ ᖃᔭᓕᐅᕐᓂᕐᒥ ᐃᒡᓗᒥᐅᑕᓄᓪᓘᓐᓃᑦ, 
ᐃᓕᓐᓂᐊᕐᓂᐅᔪᒥ−ᑭᒡᓕᖃᖅᑐᒥ ᖃᐅᔨᓴᕐᓂᐅᔪᓂ, ᐃᓚᖃᖅᑐᒥ 
ᓇᐃᓴᐅᓯᕆᓂᐅᔪᒥ—ᐱᒻᒪᕆᐅᔪᒥ ᐊᔪᙱᓐᓂᐅᔪᒥ ᐃᓕᓐᓂᐊᖅᑎᓄᑦ 
ᐃᓯᕈᒪᓛᕈᒪᔪᓄᑦ ᖃᓄᐃᑦᑑᔪᓄᑦ ᐱᓕᕆᕕᖃᕐᓂᐅᔪᓄᑦ.  ᐃᓚᒋᔭᐅᓪᓗᓂ 
ᐱᓕᕆᐊᖑᓂᐅᔪᒥ, ᐃᓕᓐᓂᐊᖅᑎᑦ ᐳᓚᕋᖅᓯᒪᕗᑦ ᐅᔭᕋᖕᓂᐊᕐᓂᕐᒧᑦ 
ᐊᐅᓚᑕᐅᓂᐅᔪᓂ ᓄᓇᑦᓯᐊᕐᒥ ᐊᒻᒪᓗᑦᑕᐅᖅ ᐅᐊᖕᓇᒥ ᐋᓪᐴᑕᒥ 
ᐃᓕᓐᓂᐊᕐᕕᖓᓂ ᓄᑖᙳᖅᐸᓪᓕᐅᓂᐅᔪᓄᑦ ᐃᐊᑦᒪᓐᑕᓐᒥ. ᐅᖃᐅᓯᐅᓪᓗᓂ 
ᐃᓕᓐᓂᐊᕐᕕᖕᒧᑦ 75%−ᑲᓴᖕᓂ ᐃᓕᓐᓂᐊᖅᑎᓂᑦ ᐱᓕᕆᐊᖑᔪᒥ 
ᐃᓱᓕᑦᑎᓯᒪᕗᑦ; ᐊᒥᓱᑦ ᐱᓇᓱᐊᖅᓯᒪᕗᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᓂ ᐊᒻᒪᓗ/ᐅᕝᕙᓘᓐᓃᑦ ᐃᖅᑲᓇᐃᔮᖃᖅᓯᒪᓕᖅᐳᑦ 
ᐱᓕᕆᐊᒃᓴᐅᔪᓂ. ᓯᕗᓂᐊᓂ−ᐱᓕᕆᐊᒃᓴᓄᑦ ᐱᓕᕆᐊᖑᔪᒥ 
ᐱᕙᓪᓕᐊᑎᑕᐅᓚᐅᖅᐳᖅ ᐃᓚᒋᔭᐅᓪᓗᓂ ᐃᓕᓐᓂᐊᕐᓂᓕᕆᔨᒃᑯᑦ 
ᖃᔅᓯᒐᓚᖕᓂ ᓂᕈᐊᒐᒃᓴᐅᔪᓄᑦ ᐱᒋᐊᕈᑕᐅᔪᒥ. 

ᐱᓕᕆᐊᒃᓴᐅᔪᓂ ᐅᔾᔨᕈᓱᖕᓂᕐᒥ ᐊᔪᙱᓐᓂᐅᔪᓄᑦ ᐊᒻᒪ ᖃᐅᔨᒪᓂᐅᔪᒥ 
ᐱᓇᓱᐊᕈᓯᐅᔪᒥ. ᖃᒪᓂᑦᑐᐊᒥ, ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 
ᐃᓚᐅᖃᑕᐅᔪᓐᓇᖅᐳᑦ ᐱᓕᕆᐊᒃᓴᐅᔪᓂ ᐅᔾᔨᕈᓱᖕᓂᕐᒥ ᐊᔪᙱᓐᓂᐅᔪᓄᑦ 
ᐊᒻᒪ ᖃᐅᔨᒪᓂᐅᔪᒥ (TASK) ᐱᓇᓱᐊᕈᓯᐅᔪᒥ. 2018−ᒥ, ᐃᓕᓐᓂᐊᖅᑎᑦ 
ᐱᓕᕆᓕᒪᓂᖃᓚᐅᖅᐳᑦ ᐱᓕᕆᐊᒃᓴᐅᔪᓂ ᓲᕐᓗ ᓱᓪᓗᐊᓗᓕᕆᓂᖅ, 
ᐅᐊᔭᓕᕆᓂᖅ, ᓄᔭᓕᕆᓂᖅ, ᐊᐅᖅᑭᒃᓱᐃᓂᖅ, ᐊᐅᓚᐅᓯᕆᓂᖅ, 
ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓂᕐᒥ, ᐊᒻᒪ ᓂᕿᓕᐅᕆᐅᖅᓴᓂᕐᒥ. 
ᐱᓕᕆᐊᒃᓴᐅᔪᓂ ᐅᔾᔨᕈᓱᖕᓂᕐᒥ ᐊᔪᙱᓐᓂᐅᔪᓄᑦ ᐊᒻᒪ ᖃᐅᔨᒪᓂᐅᔪᒥ 
ᐱᓇᓱᐊᕈᓯᖅ ᐃᓚᖃᓚᐅᖅᐳᖅ ᐊᒡᓂᑯ ᐄᒍᓪ ᐅᔭᕋᖕᓂᐊᕐᕕᖓᓂ 
ᐊᒻᒪᓗᑦᑕᐅᖅ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ. ᐅᑭᐊᒃᓵᒥ 2018−ᒥ, 
ᐃᓕᓐᓂᐊᖅᑎᑦ ᐳᓚᕋᓚᐅᖅᐳᑦ ᓄᓇᓕᖕᓂ ᐅᔭᕋᖕᓂᐊᕐᕕᖓᓂ ᐊᐅᓚᑕᐅᔪᒥ 
ᐊᒡᓂᑯ ᐄᒍᓪᒧᑦ. 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔮᒃᓴᐅᔪᓄᑦ ᑕᖕᒫᕐᓂᐅᔪᑦ. 
ᕕᕈᐊᕆ 2018−ᒥ, ᐅᐊᖕᓇᒥ ᐋᓐᑎᐊᕆᐅ ᐃᓕᓐᓂᐊᕐᕕᖓᓂ 
ᐃᓅᓕᓴᐃᓂᕐᒧᑦ, ᖃᐅᔨᒋᐊᖅᑏᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᖃᐅᔨᓴᕐᕕᖓ, ᐊᒻᒪ ᓄᓇᕗᒻᒥ ᑐᙵᕕᒃᑯᑦ ᑲᑐᔾᔨᖃᑎᒌᓚᐅᖅᐳᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ, ᐊᒻᒪ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ 
ᐱᓕᕆᓂᕐᒧᑦ ᐱᓇᓱᐊᕈᓯᓕᒫᒥᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐃᖅᑲᓇᐃᔮᒃᓴᐅᔪᓄᑦ ᑕᖕᒫᕐᓂᐅᔪᒥ ᓯᕗᓪᓕᖅᐹᒥ ᖃᐅᔨᓴᕈᑕᐅᓪᓗᓂ 
ᐱᓕᕆᐊᒃᓴᐅᔪᒥ ᐃᖃᓗᖕᓂ. 20−ᐸᓗᖕᓂ ᓄᓇᕗᒻᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐃᓚᐅᔪᖃᓚᐅᖅᐳᖅ, ᑭᒡᒐᖅᑐᐃᔪᓂ 
ᑕᒪᒃᑭᓂ ᐱᖓᓱᓂᑦ ᐊᕕᒃᑐᖅᓯᒪᓂᐅᔪᓂ ᓄᓇᕗᒻᒥ. ᐃᓕᓐᓂᐊᖅᑏᑦ 
ᐱᕕᒃᓴᖃᖅᑎᑕᐅᓚᐅᖅᐳᑦ ᐃᓕᑦᑎᓂᕐᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥ 
ᐃᖅᑲᓇᐃᔮᖑᔪᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓪᓗᑎᒃ 
ᐃᓅᓕᓴᐃᓂᕐᓄᑦ ᐊᔪᙱᓐᓂᐅᔪᓂ, ᓲᕐᓗ ᕿᑯᖅᓯᓂᕐᓂ ᐊᒻᒪ 
ᒥᖅᓱᖅᓯᓂᐅᔪᓂ.  

 ᓇᓂᓯᓚᐅᖅᐳᒍᑦ 7−ᖑᔪᓂ ᐃᓕᓐᓂᐊᕐᕕᓂᑦ ᕿᒥᕐᕈᓚᐅᖅᑕᑦᑎᓐᓂ, ᒪᕐᕈᑐᐊᑦ 
ᐃᖅᑲᓇᐃᔮᒧᑦ ᐃᓕᔭᐅᓚᐅᑲᖕᓂᖃᓚᐅᖅᐳᑦ ᐃᓕᓐᓂᐊᖅᑎᓂᑦ ᐃᓚᐅᖃᑕᐅᔪᓂ 
ᐃᖅᑲᓇᐃᔭᓕᒪᓂᕐᒧᑦ ᐃᓕᓐᓂᐊᕐᓂᐅᔪᓂ ᐊᑐᓂ ᑭᖑᓪᓕᖅᐹᖑᔪᓄᑦ ᐱᖓᓱᓄᑦ 
ᐃᓕᓐᓂᐊᕐᓂᕐᒧᑦ ᐊᕐᕌᒎᔪᓄᑦ (2015-2016−ᒥ 2017-2018−ᒧᑦ). ᐊᓯᖏᓐᓂ ᑕᓪᓕᒪᓂᒃ 
ᐃᓕᓐᓂᐊᕐᕕᐅᔪᓂ, ᐃᓕᓐᓂᐅᖅᑎᓂ ᐱᑕᖃᙱᓚᖅ ᐅᕝᕙᓘᓐᓃᑦ ᖃᔅᓯᐊᕐᔪᑐᐃᓐᓇᓂᒃ 
ᐃᓕᓐᓂᐊᖅᑎᓂᑦ ᐃᓚᐅᖃᑕᐅᓚᐅᖅᐳᑦ ᐃᖅᑲᓇᐃᔭᕆᐅᖅᓴᓂᕐᒥ ᐃᓕᓐᓂᐊᕐᓂᐅᔪᓂ. 
ᐃᓕᓐᓂᐊᕐᕕᓂᑦ ᕿᒥᕐᕈᓚᐅᖅᑕᑦᑎᓐᓂ ᑲᑐᔾᔨᖃᑎᒌᖑᔪᒥ ᐃᓕᓐᓂᐊᕐᓂᕐᒧᑦ 
ᓂᕈᐊᒐᒃᓴᐅᔪᒥ ᐱᖃᓚᐅᙱᓚᑦ. ᐱᖃᙱᓗᐊᕐᓂᖏᓐᓂ ᐃᑲᔪᕈᑎᒃᓴᓂᑦ ᑲᒪᒋᔭᖃᕐᓂᕐᒧᑦ 
ᐊᒻᒪ ᐊᐅᓚᑦᑎᓂᕐᒧᑦ ᐋᖅᑭᒃᓱᐃᓂᐅᔪᓂ ᐱᑕᖃᑐᐃᓐᓇᕆᐊᓕᖕᓄᑦ 
ᐃᖅᑲᓇᐃᔭᖅᑎᖁᑎᓕᖕᓄᑦ. ᐅᔾᔨᕆᓚᐅᖅᐳᒍᑦ 2016 ᐱᒋᐊᕐᓂᖓᓂ, ᐃᓚᒌᓄᑦ 
ᐱᔨᑦᑎᕋᕐᓂᕐᒧᑦ ᐱᒋᐊᓚᐅᖅᐳᑦ ᐊᐅᔭᒃᑯᑦ ᐃᖅᑲᓇᐃᔭᕆᐅᖅᓴᓂᕐᒥ ᐱᓕᕆᐊᖑᔪᒥ 
ᒪᒃᑯᒃᑐᓄᑦ ᐅᑎᓛᖅᑐᓄᑦ ᐃᓕᓐᓂᐊᕐᕕᖕᒧᑦ ᐅᑭᐊᒃᓵᒥ. 2017−ᒥ ᐊᒻᒪ 2018−ᒥ, 54 
ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐊᒻᒪ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᖅᑎᓂᑦ 
ᐃᓚᐅᖃᑕᐅᓚᐅᖅᐳᑦ ᐱᓕᕆᐊᖑᔪᒥ. 

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ, ᑲᑐᔾᔨᖃᑎᒌᒡᓗᑎᒃ ᐊᓯᖏᓐᓂ 
ᐱᓕᕆᕝᕕᐅᔪᓂ ᐊᒻᒪ ᐱᓕᕆᖃᑎᒋᔭᐅᔪᓂ, ᐊᖏᒡᓕᒋᐊᖅᑎᑦᑎᓗᑎᒃ ᐃᓕᓐᓂᐊᖅᑏᑦ 
ᐊᑐᐃᓐᓇᐅᓂᖏᓐᓂ ᐱᕕᒃᓴᖃᕐᓂᐅᔪᓄᑦ ᐱᓕᕆᓪᓗᑎᒃ ᐃᓕᑦᑎᓂᐅᔪᒥ, ᐃᓚᖃᖅᑐᒥ 
ᐃᖅᑲᓇᐃᔮᒧᑦ ᐃᓕᔭᐅᓚᐅᑲᖕᓂᐅᔪᓄᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᓄᑦ ᐃᓕᓐᓂᐊᕐᓂᕐᒧᑦ 
ᓂᕈᐊᒐᒃᓴᐅᔪᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ 
ᐱᕙᓪᓕᐊᑎᑕᐅᓂᖓᓂ ᐊᕕᒃᓯᒪᓂᐅᔪᑦ ᓅᑎᕆᓂᕐᓄᑦ ᑲᑎᙵᓂᐅᔪᑦ 
ᐃᓕᓐᓂᐊᕐᓂᓕᕆᔨᒃᑯᓐᓂ ᐱᓕᕆᐊᒃᓴᖃᖅᑎᑕᐅᔪᓄᑦᐊᖏᒡᓕᒋᐊᖅᓯᓂᕐᒥ ᐅᔾᔨᕈᓱᖕᓂᐅᔪᒥ 
ᐱᓕᕆᓪᓗᑎᒃ ᐃᓕᑦᑎᓂᐅᔪᒥ ᐱᕕᒃᓴᖃᕐᓂᐅᔪᓄᑦ ᐃᖅᑲᓇᐃᔭᖅᑎᓄᑦ, ᐃᓕᓐᓂᐊᖅᑎᓄᑦ 
ᐊᒻᒪ ᐊᖓᔪᖅᑳᖑᔪᓄᑦ. ᓅᑎᕆᓂᕐᓄᑦ ᑲᑎᙵᓂᐅᔪᑦ ᐃᓚᐅᑎᑦᑎᓂᐊᖅᐳᑦ 
ᐱᓕᕆᖃᑎᒋᔭᐅᔪᓂ ᓇᓗᓇᐃᖅᓯᓂᕐᒧᑦ ᐃᓕᓐᓂᐊᕐᓂᐅᔪᒥ ᐊᒻᒪ ᐊᑐᕐᓂᖃᖅᑐᒥ 
ᐃᓕᑦᑎᓂᐅᔪᒥ ᐱᕕᒃᓴᖃᕐᓂᐅᔪᓂ ᑲᑎᙵᓂᖃᖅᑎᑕᐅᓂᖏᓐᓂ ᐱᓕᕆᐊᖑᔪᒧᑦ 
ᐸᕐᓇᐃᓂᐅᔪᒥ, ᐃᓕᓐᓂᐊᒐᒃᓴᓂ ᓂᕈᐊᖅᓯᓂᐅᔪᓂ ᐊᒻᒪ ᐃᖅᑲᓇᐃᔮᕆᔪᒪᔭᖏᓐᓄᑦ 
ᐊᖅᑯᑎᒃᓴᐅᔪᓄᑦ. 

ᓅᑎᕆᓂᕐᓄᑦ ᑲᑎᙵᓂᐅᔪᑦ ᐊᒻᒪ ᐃᖅᑲᖅᑲᐅᒃᑲᕆᖏᖅ ᑲᑎᙵᓂᐅᔪᓂ ᕿᒥᕐᕈᓂᐊᖅᐳᑦ 
ᐅᓇᐅᓚᐅᖅᑐᒥ ᓄᓇᕗᒻᒥ ᓴᓇᔨᙳᓛᕐᓂᕐᒧᑦ ᐱᓕᒻᒪᒃᓴᕐᓂᐅᔪᒥ (NEAT) ᐱᓕᕆᐊᖑᔪᖅ 
ᑕᑯᓇᓱᖕᓂᕐᒥ ᓄᑖᙳᕆᐊᖅᑐᒥ ᐸᕐᓇᐅᑎᒥᒃ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 
ᐱᒋᐊᕐᓂᖏᓐᓄᑦ ᓴᓇᔨᐅᓂᙳᕐᓂᕐᒥ ᐱᓕᒻᒪᒃᓴᕐᓂᐅᔪᒥ ᓯᕗᓂᐊᒍᑦ ᐱᔪᓐᓇᕐᒪᖔᑦ 
ᐅᕝᕙᓘᓐᓃᑦ ᐊᑐᓕᖅᑎᑕᐅᓪᓗᐊᕐᒪᖔᑕ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᓱᒪᒃᓴᖅᓯᐅᕆᒋᕗᑦ ᖃᓄᖅ ᐊᖅᑯᑎ ᐃᓐᓇᕐᓄᑦ 
ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᖅ (PASS) ᐃᓚᓕᐅᔾᔨᔪᓐᓇᕐᒪᖔᑦ 
ᐃᖅᑲᓇᐃᔮᒧᑦ ᐃᓕᔭᐅᓚᐅᑲᖕᓂᐅᔪᒥ ᐊᒻᒪ ᑲᑐᔾᔨᖃᑎᒌᖑᔪᓄᑦ ᐃᓕᓐᓂᐊᕐᓂᐅᔪᒥ 
ᓂᕈᐊᒐᒃᓴᐅᔪᓄᑦ. 

ᐃᓐᓇᕐᓂ ᐃᓕᑦᑎᔨᐅᔪᑦ  

ᐃᓐᓇᕐᓂ ᐃᓕᑦᑎᔨᐅᔪᑦ ᓵᙵᕗᑦ ᐊᒡᕕᐊᕈᑕᐅᔪᓂ ᐅᖓᕙᕆᐊᖅᓯᓂᖏᓐᓂ 
ᐃᓕᓐᓂᐊᕐᓂᖓᓐᓂ 

ᐋᖅᑭᒃᑕᐅᓯᒪᓂᐅᔪᒧᑦ 
 ᓄᓇᕗᒻᒥ, ᑕᒪᕐᒥᒐᓚᑦ ᐃᓄᖕᓂ ᐃᓐᓇᐅᓕᖅᑐᓄᑦ ᐅᑭᐅᓕᖕᓂ ᕿᑎᐊᓂ 25 ᐊᒻᒪ 

64−ᒧᑦ ᐱᔭᕇᖅᓯᓯᒪᙱᓚᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ. ᐅᖃᐅᓯᐅᓪᓗᓂ ᓇᐃᓴᐃᔩᑦ 
ᑲᓇᑕᒥ, 2016−ᒥ, ᐃᓄᖕᓂ ᓄᓇᕗᒻᒥ ᐅᑭᐅᓕᖕᓂ 25−ᒥ 64−ᒧᑦ, ᐃᒪᓐᓇᐸᓗᒃ: 

 52% ᐱᔭᕇᖅᓯᓯᒪᓚᐅᙱᓚᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ (ᑲᓇᑕᒥ 
ᑕᐃᒪᐃᒐᔪᖕᓂᐅᔪᖅ 11%−ᖑᓚᐅᖅᐳᖅ),  

 15% ᐱᔭᕇᖅᓯᓯᒪᕗᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᑭᓯᐊᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥᐅᙱᑦᑐᖅ (ᑲᓇᑕᒥ 
ᑕᐃᒪᐃᒐᔪᖕᓂᐅᔪᖅ 24%−ᖑᓚᐅᖅᐳᖅ), ᐊᒻᒪ 

 33% ᐱᔭᕇᖅᓯᓯᒪᓚᐅᖅᐳᑦ ᐃᓚᖓᒍᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᒥ (ᑲᓇᑕᒥ ᑕᐃᒪᐃᒐᔪᖕᓂᐅᔪᖅ 65%−ᖑᓚᐅᖅᐳᖅ). 

ᖄᒃᑲᓐᓂᐊᒍᑦ, ᐅᖃᐅᓯᐅᓪᓗᓂ ᓄᓇᕐᔪᐊᒧᑦ ᖃᐅᔨᓴᐃᓂᐅᔪᒥ ᐃᓐᓇᕐᓄᑦ 
ᐱᔪᓐᓇᕐᓂᖃᑦᑎᐊᕐᓂᐅᔪᒥ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ 
ᓇᐃᓴᐅᓯᕆᓂᐅᔪᒥ ᐱᓕᕆᐊᖑᔪᒥ ᕿᑎᐊᓂ 2011−ᒥ ᐊᒻᒪ 2012−ᒥ, 83% 
ᓄᓇᕗᒻᒥᐅᓂ ᐅᑭᐅᓕᖕᓂ 16−ᒥ 65−ᒧᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ 
ᑭᒡᓕᖃᓚᐅᖅᐳᑦ ᐊᑖᓃᑦᑐᒥ ᐱᔭᕆᐊᖃᕐᓂᐅᔪᓄᑦ ᑕᒪᒃᑭᒐᓚᖕᓄᑦ ᐱᓕᕆᐊᒃᓴᐅᔪᓄᑦ 
ᐃᓅᖃᑎᒌᖑᔪᓄᑦ ᐊᒻᒪᓗ ᐃᖅᑲᓇᐃᔭᕐᕕᖕᒥ. ᐱᒻᒪᕆᐅᕗᖅ ᐅᔾᔨᕈᓱᖕᓂᕐᒥ 
ᖃᐅᔨᓴᐃᓂᐅᔪᖅ ᐱᓕᕆᐊᖑᓚᐅᕐᓂᖓᓂ ᖃᓪᓗᓈᑎᑐᑦ ᐅᐃᕖᑎᑐᓪᓘᓐᓃᑦ; 
ᓇᓕᐊᑐᐃᓐᓇᑦ ᓯᕗᓪᓕᐅᓪᓗᓂ ᐅᖃᐅᓯᐅᓚᐅᙱᓚᖅ ᑕᒪᒃᑭᒐᓚᖕᓄᑦ ᐃᓄᖕᓄᑦ 
ᑭᐅᓂᐅᔪᓄᑦ. 

 2006−ᒥ, ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᑐᙵᕕᒃᑯᑦ ᓴᖅᑭᑎᑦᑎᓚᐅᖅᐳᑦ 
ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥᒃ. ᐅᐸᓗᖓᐃᔭᐅᑎ 
ᐅᔾᔨᕈᓱᓚᐅᖅᐳᑦ ᐅᓄᓛᖑᔪᓂ ᐃᓐᓇᕐᓂ ᐃᓕᑦᑎᔨᐅᔪᓂᑦ  ᑕᐃᒃᑯᐊᖑᕗᑦ 
ᐱᓕᕆᐊᖃᕆᐊᖃᓚᐅᖅᐳᑦ ᑕᐅᑐᒃᑕᑐᐊᖃᑲᐃᓐᓇᖅᑐᒥ ᑎᑎᕋᕈᓐᓇᕐᓂᕐᒧᑦ 
ᐅᖃᓕᒫᕈᓐᓇᕐᓂᕐᒧᑦ, ᐃᓅᓯᕐᒥ ᐊᔪᙱᓐᓂᐅᔪᓄᑦ, ᐱᔭᕇᖅᓯᓂᕐᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐅᕝᕙᓘᓐᓃᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᓇᓕᒧᑦᑐᒧᑦ, ᐊᒻᒪ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥᒃ. ᐊᑕᐅᓯᖅ ᐅᐸᓗᖓᐃᔭᐅᑎᐅᑉ ᑐᕌᒐᒃᓴᖓᓂ 
ᐱᕙᓪᓕᐊᑎᑦᑎᓂᕐᒧᑦ ᓴᖑᓴᕋᐃᑦᑐᒥ ᐃᓕᑦᑎᓂᕐᒧᑦ ᐱᓕᕆᔾᔪᓯᐅᔪᒥ ᐱᔪᓐᓇᖅᑎᑦᑎᔪᒥᒃ 
ᐃᓕᑦᑎᔨᐅᔪᓂ ᐃᓯᕈᓐᓇᕐᓂᕐᒧᑦ ᐊᒻᒪ ᓄᖅᑲᕐᓂᕐᒧᑦ ᐱᔭᕆᐊᖃᓕᕌᖓᑕ. ᑕᐃᒪᑦᑐᒥ 

ᐱᓕᕆᔾᔪᓯᐅᔪᒥ ᑕᑯᒃᓴᐅᑎᑦᑎᓂᖃᕋᔭᖅᐳᖅ ᓇᖕᒥᓂᖅ ᐃᓅᑉ ᖃᓄᐃᓐᓂᕆᔭᖓᓂ ᐊᒻᒪ 
ᐃᓅᓯᐅᑉ ᐊᖅᑯᑎᖓᓐᓂ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᓄᓇᕗᒻᒥ. ᐃᓕᓐᓂᐊᕐᓂᓕᕆᔨᒃᑯᑦ 
ᐊᒻᒪ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᑲᒪᒋᔭᖃᖅᐳᑦ ᐊᑐᓕᖅᑎᑦᑎᓂᕐᒥ 
ᐃᓱᒪᒋᔭᐅᓂᐅᔪᓂ ᐅᐸᓗᖓᐃᔭᐅᒻᒥ 

 ᐃᓐᓇᕐᓂ ᐃᓕᑦᑎᔨᐅᔪᓂᑦ ᐊᔾᔨᒌᙱᕈᓘᔭᖅᐳᑦ. ᐃᓚᖏᑦ ᐃᓐᓇᐃᑦ 
ᐱᕙᓪᓕᐊᑎᑦᑎᔪᒪᑐᐃᓐᓇᕆᐊᖃᖅᐳᑦ ᐅᖃᓕᒫᕈᓐᓇᕐᓂᕐᒥ ᐊᒻᒪ ᑎᑎᕋᕈᓐᓇᕐᒥ 
ᐊᔪᙱᓐᓂᐅᔪᓂ. ᐊᓯᖏᑦ ᓄᑖᙳᕆᐊᖅᑎᑦᑎᔪᒪᑐᐃᓐᓇᕆᐊᖃᖅᐳᑦ ᐃᓕᓐᓂᐊᕐᓂᖏᓐᓂ 
ᐊᔪᙱᓐᓂᖓᓐᓂ ᐱᔪᓐᓇᕐᓂᐊᕐᒪᑕ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᖓᓂ 
ᐅᕝᕙᓘᓐᓃᑦ ᐃᓯᕈᓐᓇᕐᓂᕐᒧᑦ ᓯᓚᑦᑐᖅᓴᕐᕕᖕᒧᑦ ᓯᓚᑦᑐᖅᓴᕐᕕᒡᔪᐊᕐᒥᓪᓘᓐᓃᑦ 
ᐱᓕᕆᐊᖑᔪᓄᑦ. ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᑦᓴᕐᕕᐅᑉ ᐊᑐᐃᓐᓇᖃᕐᓂᕐᒥ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒧᑦ (ABE) ᐃᑲᔪᕈᓐᓇᖅᐳᑦ ᐃᓐᓇᕐᓂ ᐱᐅᓯᒋᐊᖅᑎᑦᑎᓂᖏᓐᓂ 
ᐅᑯᓂᖓ ᐊᔪᙱᓐᓂᐅᔪᓄᑦ. ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 
ᐊᑐᐃᓐᓇᖃᖅᑎᑦᑎᕗᖅ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐃᑦ ᐱᓕᕆᐊᖑᔪᑦ 
ᑕᐅᑐᒃᑕᑐᐊᖃᑲᐃᓐᓇᖅᑐᒥ ᐃᓕᒃᑯᐊᒥ ᐃᓕᓐᓂᐊᕐᓂᕐᒧᑦ ᐱᔪᓐᓇᑦᑎᐊᕐᓂᕐᓄᑦ (ABE-
core). ᐅᓇ ᐱᓕᕆᐊᖑᔪᖅ ᑐᓂᓯᓲᖑᕗᖅ ᐃᓐᓇᕐᓂ ᐃᓕᑦᑎᔨᐅᔪᓂᑦ  
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐊᔾᔨᐸᓗᐊᓂ ᐊᑐᐃᓐᓇᐅᔪᓄᑦ ᓄᓇᕗᒻᒥ ᐱᒋᐊᓕᓵᖅᑐᓂ 
ᖁᑦᑎᖕᓂᓕᖕᓄᑦ 12−ᒧᑦ ᐱᓕᕆᐊᖑᔪᒥ ᐊᒻᒪ ᐃᓗᓕᖃᖅᐳᖅ ᖃᓪᓗᓈᑎᑐᑦ, ᐃᓄᒃᑎᑐᑦ, 
ᓇᐃᓴᐅᓯᕆᓂᖅ, ᖃᐅᔨᓴᕐᓂᖅ, ᐊᒻᒪ ᐃᓅᖃᑎᒌᖑᔪᓄᑦ ᖃᐅᔨᓴᕐᓂᕐᒥ, ᐊᒻᒪᓗ ᐊᓯᖏᓐᓂ 
ᐅᖃᐅᓯᐅᓂᐅᔪᓂᑦ. 6−ᓂ ᑭᒡᓕᖃᖅᐳᑦ, ᐊᖏᓂᖃᖅᑐᓂ ᓇᓕᒧᖓᓐᓂᑦ ᖁᑦᑎᖕᓂᓕᖕᓄᑦ 
1−ᒥ 3−ᒧᑦ, ᖁᑦᑎᖕᓂᓕᖕᒧᑦ 12−ᒧᑦ: 

 ᑭᒡᓕᐅᔪᖅ 110—ᖁᑦᑎᖕᓂᓕᖕᓂ 1−ᒥ 3−ᒧᑦ 

 ᑭᒡᓕᐅᔪᖅ 120—ᖁᑦᑎᖕᓂᓕᖕᓂ 4−ᒥ 6−ᒧᑦ 

 ᑭᒡᓕᐅᔪᖅ 130—ᖁᑦᑎᖕᓂᓕᖕᓂ 7−ᒥ 9−ᒧᑦ 

 ᑭᒡᓕᐅᔪᖅ 140—ᖁᑦᑎᖕᓂᓕᖕᓂ 10 ᐊᒻᒪ 11 

 ᑭᒡᓕᐅᔪᖅ 150—ᖁᑦᑎᖕᓂᓕᒃ 12 (ᑕᒪᐃᑎᒍᑦ) 

 ᑭᒡᓕᐅᔪᖅ 160—ᖁᑦᑎᖕᓂᓕᒃ 12 (ᐅᖓᕙᕆᐊᖅᓯᒪᔪᒥ) 

 ᓯᓚᑦᑐᖅᓴᕐᕕᒃ ᑐᓂᓯᓲᖑᕗᖅ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒧᑦ 
ᐱᓕᕆᐊᖑᔪᓂ ᐃᓕᓐᓂᐊᕐᓂᕐᒧᑦ ᐱᔪᓐᓇᑦᑎᐊᕐᓂᕐᓄᑦ ᐊᒻᒪᓗᑦᑕᐅᖅ ᐊᔾᔨᒌᙱᑦᑐᓄᑦ 
ᓯᕗᓂᐊᓂ−ᐃᖅᑲᓇᐃᔮᖃᓚᐅᖅᑳᕋᓂ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖑᔪᓂ ᐃᓚᖃᖅᑐᒥ 
ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒧᑦ—ᐱᔭᕆᐊᖃᓪᓚᕆᒃᑐᓂ ᐊᔪᙱᓐᓂᐅᔪᓄᑦ (ABE—
Essential Skills). ᐅᓇ ᐱᓕᕆᐊᖑᔪᖅ ᐱᔪᓐᓇᖅᑎᑦᑎᕗᖅ ᐃᓕᑦᑎᔨᐅᔪᓂ 
ᐱᕙᓪᓕᐊᑎᑦᑎᓂᖏᓐᓄᑦ ᐊᔪᙱᓐᓂᐅᔪᓂ ᐱᔭᕆᐊᓕᖏᓐᓂ ᐃᓯᕈᓐᓇᕐᓂᕐᒧᑦ-ᑭᒡᓕᐅᔪᒧᑦ 
ᐅᕝᕙᓘᓐᓃᑦ ᐃᓚᖓᒍᑦ−ᐊᔪᙱᓐᓂᓕᖕᓂ ᐃᖅᑲᓇᐃᔮᖑᔪᓂ ᓄᓇᕗᒻᒥ. ᐱᓕᕆᐊᖑᔪᖅ 
ᐃᓗᓕᖃᖅᐳᖅ ᐅᖃᓕᒫᕐᓂᕐᒥ, ᑎᑎᕋᕐᓂᕐᒥ, ᐊᒻᒪ ᓇᐃᓴᐅᓯᕆᓂᕐᒥ ᐊᔪᙱᓐᓂᐅᔪᓂᑦ; 
ᐱᓕᕆᐊᖑᓲᖅ ᒪᕐᕉᖕᓄᑦ ᐊᑉᕌᒎᑉ ᓇᑉᐸᓪᓕᐊᖏᓐᓂ ᐅᓪᓗᒃᑯᑦ; ᐊᒻᒪ ᐃᓚᖃᖅᖢᓂ 
ᐃᑲᕐᕋᓂ 90−ᓂ ᐃᖅᑲᓇᐃᔭᕐᕕᖕᒥ ᐱᓕᕆᓕᒪᓂᖃᖅᑐᒥ. ᓯᓚᑦᑐᖅᓴᕐᕕᒃ ᐱᓚᐅᖅᐳᑦ 
ᑮᓇᐅᔭᓂᒃ ᑐᓂᓯᓂᕐᒧᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒧᑦ-ᐱᔭᕆᐊᖃᓪᓚᕆᒃᑐᓂ 
ᐊᔪᙱᓐᓂᐅᔪᓄᑦ.  

 ᐃᓚᖏᑦ ᐃᓐᓇᐃᑦ ᐊᒥᒐᑐᐃᓐᓇᕆᐊᖃᖅᐳᑦ ᐃᓚᖏᓐᓂ ᑕᒪᒃᑭᓂᓪᓘᓐᓃᑦ 
ᓇᐅᓴᑎᓂᒃ ᐱᔭᕆᐊᓕᖏᓐᓂ ᐃᓱᓕᑦᑎᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ. ᐊᓯᖏᑦ 

ᐃᓱᓕᑦᑎᓯᒪᔪᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐊᒥᒐᕈᓐᓇᖅᐳᑦ 
ᓯᕗᓂᐊᓂ−ᐱᓯᒪᔭᕆᐊᓕᖏᓐᓂ ᐃᓕᓐᓂᐊᕐᓂᐅᔪᓂ ᐅᕝᕙᓘᓐᓃᑦ ᐃᓕᓐᓂᐊᕐᓂᕐᒧᑦ 
ᐊᔪᙱᓐᓂᐅᔪᓂ ᐱᔭᕆᐊᓕᖏᓐᓂ ᐃᓯᕐᓂᕐᒧᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐱᓕᕆᐊᖑᔪᓄᑦ. ᐅᑯᓇᓂ ᑕᐃᒪᐃᓐᓂᐅᔪᓄᑦ, ᐱᒻᒪᕆᐅᕗᖅ ᐃᓕᑦᑎᔨᐅᔪᓄᑦ 
ᐊᑐᐃᓐᓇᖃᕈᓐᓇᕐᓂᖏᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐱᓕᕆᐊᖑᔪᓂ ᐊᒻᒪ 
ᓯᓚᑦᑐᖅᓴᕐᕕ̀ᒥ ᐅᕝᕙᓘᓐᓃᑦ ᓯᓚᑦᑐᖅᓴᕐᕕᒡᔪᐊᕐᒧᑦ ᐸᕐᓇᒃᐸᓪᓕᐊᓂᕐᓄᑦ ᐅᕝᕙᓘᓐᓃᑦ 
ᐱᔪᓐᓇᕐᓂᐅᔪᓄᑦ ᐱᓕᕆᐊᖑᔪᓂ.  

 2013-ᒥ, ᐃᑲᔪᕐᓂᕐᒧᑦ ᐃᓕᑦᑎᔨᐅᔪᓂ ᐱᓂᖏᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ, 
ᐃᓱᓕᑦᑎᓂᖏᓐᓂ, ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 
ᓴᖅᑭᑎᑦᑎᓚᐅᖅᐳᑦ ᐊᖅᑯᑎ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ (PASS), ᐊᑭᖃᙱᑦᑐᒥ ᖃᕋᓴᐅᔭᑎᒍᑦ ᐱᓕᕆᐊᖑᔪᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᐅᔪᓂ ᐃᓐᓇᕐᓂ ᐃᓕᑦᑎᔨᐅᔪᓄᑦ . ᐃᓐᓇᕐᓂ ᐃᓕᑦᑎᔨᐅᔪᑦ 
ᐱᔪᓐᓇᖅᐳᑦ 35−ᖑᔪᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᓇᐅᓴᐅᑎᖃᕆᐊᖃᕐᓂᖏᓐᓂ ᐅᕘᓇ 
ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ . ᐱᓕᕆᐊᖑᔪᖅ 
ᐱᔪᓐᓇᖅᑎᑦᑎᕗᖅ ᐃᓐᓇᕐᓂ ᐃᓕᑦᑎᔨᐅᔪᓂᑦ  ᐱᓕᕆᓗᓂ ᐃᓱᒪᖅᓱᕐᓗᓂ ᓱᒃᑲᓂᖓᓂ 
ᐊᒻᒪ ᐊᑐᐃᓐᓇᖃᖅᐳᖅ ᐃᓚᖏᓐᓂ ᐃᓕᒃᑯᐊᖑᔪᓂ ᖁᑦᑎᖕᓂᓕᖕᓂ 11 ᐊᒻᒪ 12−ᒥ 
ᐅᖃᐅᓯᐅᓂᐅᔪᓄᑦ, ᐃᓚᖃᖅᑐᒥ ᖃᓪᓗᓈᑎᑐᑦ, ᓇᐃᓴᐅᓯᕆᓂᕐᒥ, ᖃᐅᔨᓴᕐᓂᖅ, 
ᐃᓅᖃᑎᒌᓂᒃ ᖃᐅᔨᓴᕐᓂᐅᔪᓂ, ᐊᒻᒪᓗ ᐊᐅᓚᔮᖅᑐᑦ (ᐱᓕᕆᕙᒃᑐᒥ ᐅᖃᐅᓯᐅᓂᐅᔪᓂ 
ᓲᕐᓗ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᐊᒻᒪ ᖃᓄᐃᙱᑦᑎᐊᕐᓂᐅᔪᒥ). 

 ᐅᖃᐅᓯᐅᓪᓗᓂ ᓯᓚᑦᑐᖅᓴᕐᕕᖕᒥ, ᐊᒥᓱᑦ ᑐᒃᓯᕋᖅᓯᒪᔪᑦ ᐱᔭᕆᐊᖃᖅᑎᑦᑎᕗᑦ 
ᖁᕝᕙᕆᐊᕐᓂᐅᔪᒥ ᐊᕐᕌᒍᒥ ᐱᔪᓐᓇᕐᓂᕐᒧᑦ ᐱᓕᕆᐊᖑᔪᓄᑦ, ᐊᒥᒐᓗᐊᓚᐅᕐᒪᑕ 
ᓇᐃᓴᐅᑎᖏᓐᓂᑦ, ᐱᔭᕆᐊᓕᖏᓐᓂ ᐃᓕᓐᓂᐊᕐᓂᐅᔪᓄᑦ, ᐊᒻᒪᓗ/ᐅᕝᕙᓘᓐᓃᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒧᑦ. ᑭᐅᓂᕐᒧᑦ ᐱᔭᕆᐊᖃᕐᓂᐅᔪᒥ, ᓯᓚᑦᑐᖅᓴᕐᕕᒃ 
ᐊᑐᐃᓐᓇᖃᖅᑎᑦᑎᕗᖅ ᐃᓐᓇᕐᓂ ᐃᓕᑦᑎᔨᐅᔪᓄᑦ  ᐊᔾᔨᒌᙱᕈᓘᔭᖅᑐᓂ 
ᐸᕐᓇᒃᐸᓪᓕᐊᓂᕐᓄᑦ ᐱᓕᕆᐊᖑᔪᓂ ᐱᔪᓐᓇᖅᓯᓂᐊᕐᒪᑕ, ᐊᒻᒪ ᐱᓕᕆᑦᑎᐊᕈᓐᓇᕐᓗᑎᒃ, 
ᐃᓕᓴᕆᔭᐅᓂᖓᓂ, ᐃᓱᓕᑦᑎᓂᖓᓂ, ᐅᕝᕙᓘᓐᓃᑦ ᐱᓕᕆᐊᒃᓴᒧᑦ ᐱᓕᕆᐊᖑᔪᒧᑦ. ᐅᑯᐊ 
ᐱᓕᕆᐊᖑᔪᑦ ᐃᓚᖃᓚᐅᖅᐳᑦ: 

 ᓯᓚᑦᑐᖅᓴᕐᕕᖕᒧᑦ ᑐᙵᕕᒋᔭᖓᓂ, ᐃᓕᑦᑎᔨᐅᔪᓄᑦ ᐱᔪᓐᓇᖅᓯᔪᒪᔪᓄᑦ 
ᓯᓚᑦᑐᖅᓴᕐᕕᐅᑉ ᐱᓕᕆᐊᖏᓐᓄᑦ (ᐊᒻᒪᓗᑦᑕᐅᖅ ᐱᓕᕆᐊᖑᔪᓂ 
ᐃᓕᓐᓂᐊᖅᑎᓄᑦ ᐃᓯᕈᒪᔪᓄᑦ ᓯᓚᑦᑐᖅᓴᕐᕕᐅᑉ ᐃᓕᓴᐃᔨᙳᕐᓂᕐᒧᑦ 
ᐱᓕᕆᐊᖑᔪᒧᑦ);  

 ᓯᕗᓂᐊᓂ-ᐃᓗᐊᖅᓴᐃᔨᙳᕐᓂᕐᒧᑦ, ᐃᓕᑦᑎᔨᓄᑦ ᐱᔪᓐᓇᖅᓯᔪᓐᓇᕈᒪᔪᓄᑦ 
ᓯᓚᑦᑐᖅᓴᕐᕕᐅᑉ ᐃᓗᐊᖅᓴᐃᔨᙳᕐᓂᕐᒧᑦ ᐱᓕᕆᐊᖑᔪᒧᑦ; ᐊᒻᒪ 

 ᓯᕗᓂᐊᓂ-ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕋᓱᐊᕐᓗᑎᒃ, ᐃᓕᑦᑎᔨᓄᑦ 
ᐱᔪᓐᓇᖅᓯᔪᓐᓇᕈᒪᔪᓄᑦ ᓴᓇᔨᐅᓂᕐᓄᑦ ᓲᕐᓗ ᐅᐊᔭᓕᕆᔨᐅᓂᕐᒧᑦ, 
ᓱᓪᓗᓕᕆᔨᙳᕐᓂᕐᒧᑦ, ᕿᔪᓕᕆᔨᙳᕐᓂᕐᒧᓪᓘᓐᓃᑦ.  



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 25 
 

 ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐃᓕᓐᓂᐊᕈᓐᓇᕐᓂᕐᒧᑦ 
ᐱᔭᕆᐊᖃᕐᓂᖃᖅᐳᑦ ᐊᔾᔨᒌᙱᕈᓘᔭᖅᑐᓄᑦ ᐱᓕᕆᐊᖑᔪᓄᑦ. ᓲᕐᓗ ᐃᓕᑦᑎᔨᐅᔪᑦ 
ᐃᒪᐃᑦᑐᖃᕆᐊᖃᖅᐳᑦ: 

 ᖃᓪᓗᓈᑎᑐᑦ ᐅᖃᓕᒫᕐᓂᕐᒧᑦ ᐊᒻᒪ ᑎᑎᕋᕐᓂᕐᒧᑦ ᐊᒻᒪ ᓇᐃᓴᐅᓯᕆᓂᕐᒧᑦ 
ᐊᔪᙱᓐᓂᐅᔪᓂ ᑭᒡᓕᐅᔪᖅ 120 ᑭᒡᓕᐅᔪᒥ (ᓇᓕᒧᑦᑐᒧᑦ ᖁᑦᑎᖕᓂᓕᖕᒥ 5−ᒥ) 
ᐱᔪᓐᓇᕐᓂᕐᒧᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒧᑦ—ᐱᔭᕆᐊᖃᓪᓚᕆᒃᑐᓂ 
ᐊᔪᙱᓐᓂᐅᔪᓄᑦ.  

 ᖃᓪᓗᓈᑎᑐᑦ ᐅᖃᓕᒫᕐᓂᕐᒧᑦ ᐊᒻᒪ ᑎᑎᕋᕈᓐᓇᕐᓂᕐᒧᑦ ᐊᔪᙱᓐᓂᐅᔪᓂ 
140 ᑭᒡᓕᐅᔪᒧᑦ (ᓇᓕᒧᑦᑐᒧᑦ ᖁᑦᑎᖕᓂᓕᖕᓄᑦ 10 ᐊᒻᒪ 11−ᒧᑦ) ᐃᓯᕐᓂᕐᒧᑦ 
ᐊᖅᑯᑎ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ; 

 ᖃᓪᓗᓈᑎᑐᑦ ᐅᖃᓕᒫᕐᓂᕐᒧᑦ ᐊᒻᒪ ᑎᑎᕋᕐᓂᕐᒧᑦ ᐊᒻᒪ ᓇᐃᓴᐅᓯᕆᓂᕐᒧᑦ 
130 ᑭᒡᓕᐅᔪᒧᑦ (ᓇᓕᒧᖓᓂ ᖁᑦᑎᖕᓂᓕᒃ 9−ᒧᑦ) ᐃᓯᕐᓂᕐᒧᑦ ᓯᓚᑦᑐᖅᓴᕐᕕᒃ 
ᑐᙵᕕᕆᔭᖓᓄᑦ ᐱᓕᕆᐊᖑᔪᒥ, ᐅᕝᕙᓘᓐᓃᑦ. 

 ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ (ᖁᑦᑎᖕᓂᓕᒃ 12−ᒥ ᖃᓪᓗᓈᑎᑐᑦ 
ᐊᒻᒪ ᓇᐃᓴᐅᓯᕆᓂᕐᒧᑦ) ᐃᓯᕐᓂᕐᒧᑦ ᓯᕗᓂᐊᓂ−ᐃᓗᐊᖅᓴᐃᔨᙳᕋᓱᖕᓂᕐᒧᑦ 
ᐱᓕᕆᐊᖑᔪᒧᑦ.  

ᐃᓯᕈᓐᓇᕐᓂᕐᒧᑦ ᐱᔭᕆᐊᖃᕐᓂᐅᔪᑦ ᓯᕗᓂᐊᓂ-ᐃᓕᓐᓂᐊᖅᐸᓪᓕᐊᓗᓂ 
ᐃᖅᑲᓇᐃᔮᖅᑖᕋᓱᐊᕐᓗᑎᒃ ᐱᓕᕆᐊᖑᔪᓄᑦ ᐊᔾᔨᒌᙱᕈᓘᔭᖅᐳᑦ. ᓲᕐᓗ, ᐃᓯᕐᓂᕐᒧᑦ 
ᓯᕗᓂᐊᓂ-ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕋᓱᐊᕐᓗᑎᒃ (ᐅᐊᔭᓕᕆᔨᒧᑦ) 
ᐱᓕᕆᐊᖑᔪᒧᑦ, ᐃᓕᑦᑎᔨᐅᔪᑦ ᐱᖃᕆᐊᖃᖅᐳᖅ ᑭᒡᓕᐅᔪᖅ 130−ᒥ ᓇᐃᓴᐅᓯᕆᓂᕐᒧᑦ 
ᐊᒻᒪ ᖃᓪᓗᓈᑎᑐᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᑎᑎᕋᕈᓐᓇᕐᓂᕐᒧᑦ. 

 ᐃᓕᑦᑎᔨᐅᔪᑦ ᕿᒪᒃᓯᔭᕆᐊᖃᑐᐃᓐᓇᕆᐊᖃᖅᐳᑦ ᓄᓇᓕᖓᓐᓂ ᐅᕝᕙᓘᓐᓃᑦ 
ᓄᓇᕗᒻᒥ ᐅᐸᖕᓂᕐᒧᑦ ᐱᓕᕆᐊᖑᔪᓂ ᓯᓚᑦᑐᖅᓴᕐᕕᖕᒥ ᐅᕝᕙᓘᓐᓃᑦ ᐱᓇᓱᐊᕐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ ᐅᕝᕙᓘᓐᓃᑦ ᐊᔪᙱᓐᓂᐅᔪᓄᑦ 
ᐱᓕᒻᒪᒃᓴᕐᓂᐅᔪᓄᑦ ᐊᓯᖏᓐᓂ ᐃᓕᓐᓂᐊᕐᕕᐅᔪᓄᑦ. ᐊᑭᖓ ᐊᐅᓪᓛᕐᓂᕐᒧᑦ ᐊᒻᒪ 
ᑐᔪᕐᒥᕕᖓᓄᑦ ᓄᖅᑲᖅᑎᑦᑎᔪᓐᓇᖅᐳᖅ ᐃᓕᑦᑎᔨᐅᔪᓂᑦ ᓅᓐᓂᕐᒧᑦ ᐱᓇᓱᐊᕐᓂᖏᓐᓄᑦ 
ᐃᓕᓐᓂᐊᕐᓂᖓᓂ ᐱᓕᒻᒪᒃᓴᕐᓂᕐᒥᓪᓘᓐᓃᑦ.  

ᓇᓂᓚᐅᖅᑕᕗᑦ 
 ᓇᓂᓯᓚᐅᖅᐳᒍᑦ ᐃᓐᓇᕐᓂ ᐃᓕᑦᑎᔨᐅᔪᑦ ᓵᙵᕗᑦ ᐊᒡᕕᐊᕈᑕᐅᔪᓂ 

ᐅᖓᕙᕆᐊᖅᓯᓂᖏᓐᓄᑦ ᐃᓕᓐᓂᐊᕐᓂᖏᓐᓂ. ᖄᖏᖅᓯᒪᓕᖅᑐᓄᑦ ᐃᓕᓐᓂᐊᕐᕕᖕᓄᑦ 
ᐊᕐᕌᒍᖏᓐᓂ, ᑕᒪᒃᑭᒐᓚᖕᓂ ᓄᓇᕗᒻᒥ ᓄᓇᓕᐅᔪᓂ (17−ᓂ 25−ᓄᑦ), ᓄᓇᕗᒻᒥ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᙱᓚᑦ ᐃᓕᒃᑯᐊᖑᔪᒥ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ (ABE-Core) ᐱᓕᕆᐊᖑᔪᓄᑦ ᐃᓐᓇᕐᓂ ᐃᓕᑦᑎᔨᐅᔪᓄᑦ 
ᐱᕙᓪᓕᐊᑎᑦᑎᔪᒪᓚᐅᖅᑐᓄᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᐊᓯᖏᓐᓂ 
ᐃᓕᓐᓂᐊᕐᓂᕐᒧᑦ ᐊᔪᙱᓐᓂᐅᔪᓄᑦ. ᐱᑕᖃᙱᓗᐊᕐᓂᖓᓂ ᐊᑐᐃᓐᓇᖃᕐᓂᕐᒧᑦ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ ᐱᓕᕆᐊᖑᔪᓄᑦ ᓄᖅᑲᖅᑎᑦᑎᔪᓐᓇᖅᐳᑦ ᐃᓐᓇᕐᓂ 
ᐃᓕᑦᑎᔨᐅᔪᓂᑦ ᐱᓂᖏᓐᓂ ᐊᔪᙱᓐᓂᐅᔪᓂ ᐱᔭᕆᐊᓕᖏᓐᓂ ᐱᓂᖏᓐᓄᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ ᐊᒻᒪᓗ/ᐅᕝᕙᓘᓐᓃᑦ ᐃᓯᕐᓂᕐᒧᑦ ᓴᓇᔨᐅᔪᓄᑦ 
ᐅᕝᕙᓘᓐᓃᑦ ᐊᓯᖏᓐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ, ᐃᓚᖃᖅᑐᒥ 
ᑕᐃᒃᑯᓄᖓ ᐊᑐᐃᓐᓇᐅᑎᑕᐅᔪᓄᑦ ᓯᓚᑦᑐᖅᓴᕐᕕᖕᒧᑦ. ᐊᔾᔨᒋᙱᑕᖓᒍᑦ, ᓯᓚᑦᑐᖅᓴᕐᕕᒃ 

ᐊᑐᐃᓐᓇᖃᖅᑎᑦᑎᓚᐅᖅᐳᖅ ᐱᔭᕆᐊᖃᓪᓚᕆᒃᑐᓂ ᐊᔪᙱᓐᓂᐅᔪᓄᑦ, ᐸᕐᓇᐃᓲᓂᑦ 
ᐃᓕᑦᑎᔨᐅᔪᓄᑦ ᐃᓚᖓᒍᑦ-ᐊᔪᙱᓐᓂᓕᖕᓄᑦ ᐃᖅᑲᓇᐃᔮᖑᔪᓄᑦ, ᐱᑕᖃᒐᔪᖕᓂᖅᓴᐅᔪᓂ 
ᐊᒻᒪᓗ ᐅᓄᕐᓂᖅᓴᐅᔪᓂ ᓄᓇᓕᖕᓂᑦ. ᐃᓕᑦᑎᔨᐅᔪᑦ ᐱᔪᓐᓇᓚᐅᖅᐳᑦ 
ᑮᓇᐅᔭᖃᖅᑎᑕᐅᓂᕐᒥ ᐃᑲᔪᖅᑕᐅᓂᕐᒧᑦ ᐱᓕᕆᒍᑎᒃ ᐃᖅᑲᓇᐃᔮᒧᑦ-ᐱᔾᔪᑎᓕᖕᓂ 
ᐊᔪᙱᓐᓂᐅᔪᓄᑦ ᖁᕝᕙᕆᐊᖅᑎᑦᑎᓂᕐᓄᑦ ᐱᓕᕆᐊᖑᔪᓄᑦ, ᓲᕐᓗ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ—ᐱᔭᕆᐊᖃᕐᓂᐅᔪᓄᑦ ᐊᔪᙱᓐᓂᐅᔪᓄᑦ, ᑭᓯᐊᓂ 
ᐅᑯᓄᖓᐅᙱᑦᑐᖅ ᐱᓕᕆᒍᑎᒃ ᐃᓕᒃᑯᐊᒧᑦ ᐃᓕᓐᓂᐊᕐᓂᐅᔪᓂ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ−ᐃᓕᒃᑯᐊᖑᔪᒥ ᐱᓕᕆᓂᐅᔪᒧᑦ. 

 ᓇᓂᓯᓚᐅᖅᐳᒍᑦ ᐃᓐᓇᕐᓂ ᐃᓕᑦᑎᔨᐅᔪᑦ ᓵᙵᓂᖃᕐᓂᖏᓐᓂ ᐊᒡᕕᐊᕈᑕᐅᔪᓄᑦ 
ᐊᑐᐃᓐᓇᖃᕐᓂᕐᒥ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥᐊᒻᒪ 
ᐱᓂᕐᒥ ᓈᒻᒪᒃᑐᓂ ᓇᐃᓴᐅᑎᓂᒃ ᐃᓱᓕᑦᑎᓂᕐᒧᑦ. ᓯᑎᐱᕆ 2018−ᒥ, 8−ᖑᔪᓂ 
ᐃᓚᐅᖃᑕᐅᔪᓂ ᐱᓕᕆᐊᖑᔪᒥ ᑭᐅᓂᖃᓚᐅᖅᐳᑦ ᓄᓇᕗᒻᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᕐᓄᑦ ᐱᔭᕆᐊᖃᕐᓂᐅᔪᓄᑦ.  

 ᓇᓂᓯᓚᐅᖅᐳᒍᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓ 
ᐊᑐᐃᓐᓇᖃᖅᑎᑦᑎᓚᐅᕐᓂᖏᓐᓂ ᓯᓚᑦᑐᖅᓴᕐᕕᐅᑉ ᐸᕐᓇᐃᕙᓪᓕᐊᓂᐅᔪᒥ ᐊᒻᒪ 
ᖁᕝᕙᕆᐊᖅᓯᑎᑦᑎᓂᐅᔪᓂ ᐱᓕᕆᐊᖑᔪᓄᑦ ᖃᔅᓯᐊᕐᔪᑐᐃᓐᓇᓂ ᓄᓇᓕᐅᔪᓂᑦ. 
ᑕᐃᒪᐃᓐᓂᖓᓄᑦ, ᐊᒥᓱᑦ ᐃᓐᓇᕐᓂ ᐃᓕᑦᑎᔨᐅᔪᓂᑦ  ᕿᒪᒃᓯᔭᕆᐊᖃᕋᔭᖅᐳᑦ 
ᓄᓇᓕᖏᓐᓂᑦ ᐊᑐᐃᓐᓇᖃᕈᓐᓇᕐᓂᕐᒧᑦ. ᓯᓚᑦᑐᖅᓴᕐᕕᒃ ᑭᒡᓕᖃᖅᑐᒥ ᑐᙵᕕᐅᔪᒥ 
ᑮᓇᐅᔭᖃᓚᐅᖅᐳᑦ ᓯᓚᑦᑐᖅᓴᕐᕕᖕᒧᑦ ᑐᙵᕕᐅᔪᒧᑦ, ᓄᖅᑲᖅᑎᑦᑎᓪᓗᓂ 
ᐊᑐᐃᓐᓇᖃᖅᑎᑦᑎᓂᕐᒧᑦ ᑖᒃᑯᓂᖓ ᐱᓕᕆᐊᖑᔪᓄᑦ ᐅᖓᓯᖕᓂᖅᓴᐅᔪᒧᑦ. ᐃᓕᑦᑎᔨᐅᔪᑦ 
ᐱᓕᕆᔪᓂ ᐅᑯᓂᖓ ᐱᓕᕆᐊᖑᔪᓂ ᐱᔪᓐᓇᖅᑎᑕᐅᕗᑦ ᑮᓇᐅᔭᓂᒃ ᐃᑲᔪᖅᓯᖅᑕᐅᓂᐅᔪᓂ 
ᐅᕘᓇ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ (ALTS). 
ᑭᓯᐊᓂ, ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ 
ᐊᑭᓖᓲᖑᙱᓚᑦ ᐊᑭᖓᓂ ᐸᖅᑭᕙᒃᑕᒥᓂᑦ (ᐃᓚᖃᖅᑐᒥ ᓱᕈᓯᕐᓂ  ᐊᒻᒪᓗ 
ᐃᖅᑲᓇᐃᔮᖃᙱᑦᑐᓄᑦ ᐊᐃᑉᐸᕆᔭᐅᔪᓄᑦ).  

 ᖃᐅᔨᓴᕐᓂᕆᔭᕗᑦ ᐃᑲᔪᖅᓱᐃᓂᐅᔪᓄᑦ ᐅᑯᓂᖓ ᓇᓂᔭᐅᓂᐅᔪᓄᑦ ᑐᓂᓯᕗᖅ 
ᖃᐅᔨᓴᓚᐅᖅᑕᑦᑎᓐᓄᑦ ᐊᒻᒪ ᐅᖃᐅᓯᖃᖅᐳᖅ ᐅᑯᓂᖓ ᐅᖃᐅᓯᐅᓂᐅᔪᓄᑦ: 

 ᐊᑐᐃᓐᓇᖃᕐᓂᕐᒥ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓂ ᐃᓕᒃᑯᐊᖑᔪᒥ 
ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ ᐱᓕᕆᐊᖑᔪᓄᑦ 

 ᐊᑐᐃᓐᓇᖃᕐᓂᕐᒥ ᐱᓕᕆᐊᖑᔪᓄᑦ ᐃᓐᓇᕐᓄᑦ ᐱᔪᒪᔪᓂᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᓂᑦ  

 ᐃᑲᔪᖅᓱᐃᓂᕐᒥ ᐃᓐᓇᕐᓂ ᐃᓕᑦᑎᔨᐅᔪᓄᑦ  ᐱᔪᒪᔪᓄᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᓂᑦ ᐃᓚᐅᖃᑕᐅᓂᕐᒥ ᐃᓕᓐᓂᐊᕐᕕᖕᒥ 
ᓄᓇᓕᖏᓐᓂᑦ 

 ᐊᑐᐃᓐᓇᖃᕐᓂᕐᒥ ᓯᓚᑦᑐᖅᓴᕐᕕᖕᒧᑦ ᐸᕐᓇᐃᕙᓪᓕᐊᓂᐅᔪᒧᑦ ᐱᓕᕆᐊᖑᔪᓂ 
ᐊᑐᐃᓐᓇᐅᑎᑕᐅᔪᓄᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ 

 ᐅᖃᐅᓯᒃᓴᓄᑦ ᐃᓱᒪᓕᐅᕆᓂᕐᓄᑦ 



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 27 
 

ᖃᓄᐃᒻᒪᑦ ᐅᓇ 
ᓇᓂᔭᐅᓂᐅᔪᖅ 
ᐱᒻᒪᕆᐅᓂᖓᓂ 

 ᐅᓇ ᓇᓂᔭᐅᓂᐅᔪᖅ ᐱᒻᒪᕆᐅᕗᖅ ᐱᐅᓯᒋᐊᖅᑎᑦᑎᓂᕐᒧᑦ ᐃᓕᓐᓂᐊᕐᓂᖏᓐᓂ ᑭᒡᓕᐅᔪᓂ 
ᐊᒻᒪᓗ ᐃᖅᑲᓇᐃᔮᖅᑖᕈᓐᓇᒃᑲᓐᓂᕐᓂᕐᒧᑦ, ᐃᓐᓇᕐᓂ ᐃᓕᑦᑎᔨᐅᔪᑦ ᐱᔭᕆᐊᖃᖅᐳᑦ ᐊᑐᐃᓐᓇᖃᕐᓂᕐᒥ 
ᐱᓕᕆᐊᖑᔪᓂᑦ ᐱᔪᓐᓇᖅᑎᑦᑎᔪᓂ ᐱᕕᒃᓴᖃᕐᓂᐅᔪᓂ ᐃᒪᐃᓐᓂᕐᒧᑦ: 

 ᖁᕝᕙᕆᐊᖅᑎᑦᑎᓗᑎᒃ ᐃᓕᒃᑯᐊᒥ ᐃᓕᓐᓂᐊᕐᓂᕐᒧᑦ ᐊᔪᙱᓐᓂᐅᔪᓂ, 
ᐃᓚᖃᖅᑐᒥ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᓇᐃᓴᐅᓯᕆᓂᕐᓄᑦ 
ᐊᔪᙱᓐᓂᐅᔪᓄᑦ,  

 ᐱᓗᑎᒃ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᓂᑦ, ᐊᒻᒪᓗ 

 ᐱᓇᓱᒋᐊᕐᓗᑎᒃ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᓂ, 
ᐊᔪᙱᓐᓂᐅᔪᓂ ᐅᕝᕙᓘᓐᓃᑦ ᓴᓇᔨᐅᔪᓄᑦ ᐱᓕᒻᒪᒃᓴᕐᓂᐅᔪᓂ, 
ᐃᖅᑲᓇᐃᔮᖃᕐᓂᕐᒥᓪᓘᓐᓃᑦ. 

ᐊᑐᓕᖁᔭᐅᔪᑦ 
 ᐊᑐᓕᖁᔭᕗᑦ ᐅᕙᓂ ᐃᓂᐅᔪᒥ ᖃᐅᔨᓴᖅᑕᐅᓂᐅᔪᒥ ᓴᖅᑭᔮᖅᐳᑦ 

ᑎᑎᕋᖅᓯᒪᓂᐅᔪᓄᑦ 87, 94, ᐊᒻᒪ 95−ᒥ.  

ᖃᐅᔨᓴᐃᓂᐅᔪᑦ 
ᐃᑲᔪᖅᓱᐃᓂᕐᒧᑦ 
ᐅᑯᓄᖓ 
ᓇᓂᔭᐅᓂᐅᔪᓄᑦ 

 ᕿᒥᕐᕈᓚᐅᖅᑕᑦᑎᓐᓂ. ᕿᒥᕐᕈᓚᐅᖅᐳᒍᑦ ᐃᓐᓇᕐᓂ ᐃᓕᑦᑎᔨᐅᔪᑦ 
ᐊᑐᐃᓐᓇᖃᕐᒪᖔᑕ ᓂᕈᐊᖅᑕᐅᓯᒪᔪᓂ ᖃᓄᐃᑦᑑᓂᖏᓐᓂ ᐃᓐᓇᕐᓄᑦ ᐃᓕᓐᓂᐊᕐᓂᐅᔪᓂ 
ᐱᓕᕆᐊᖑᔪᓂᑦ ᐊᒻᒪ ᑮᓇᐅᔭᑎᒍᑦ ᐃᑲᔪᖅᓱᐃᓂᐅᔪᒥ ᓄᓇᕗᒻᒥ ᐃᓕᓐᓂᐊᖅᑎᓄᑦ 
(FANS) ᐊᒻᒪ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ 
ᐱᓕᕆᐊᖑᔪᓂᑦ.  

 ᐊᑐᐃᓐᓇᖃᕐᓂᕐᒥ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓄᑦ 
ᐃᓕᒃᑯᐊᖑᔪᒥ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ ᐱᓕᕆᓂᐅᔪᒧᑦ. ᓇᓂᓯᓚᐅᖅᐳᒍᑦ 
ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᕐᓂᖏᓐᓂ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-
ᐱᔭᕆᐊᖃᓪᓚᕆᒃᑐᓂ ᐊᔪᙱᓐᓂᐅᔪᓄᑦ  18−ᓂ 25−ᖑᔪᓄᑦ ᓄᓇᓕᐅᔪᓂ 
ᐱᖓᓱᐃᓪᓗᐊᖅᑐᒥ ᖄᖏᖅᓯᒪᓕᖅᑐᓄᑦ ᑕᓪᓕᒪᓄᑦ ᐃᓕᓐᓂᐊᕐᓂᕐᒧᑦ ᐊᕐᕌᒍᖏᓐᓂ 
(2014–2015−ᒥ 2018–2019−ᒧᑦ) (ᑕᑯᒃᓴᐅᑎᑕᐅᓂᔪᖅ 2). ᐅᓇ ᐱᓕᕆᓂᐅᔪᖅ 
ᓴᓇᔭᐅᓯᒪᕗᖅ ᐱᕙᓪᓕᐊᑎᑦᑎᓂᖏᓐᓂ ᖃᓪᓗᓈᑎᑐᑦ ᐊᒻᒪ ᓇᐃᓴᐅᓯᕆᓂᕐᒧᑦ 
ᐊᔪᙱᓐᓂᖓᓐᓂ 120−ᒧᑦ ᑭᒡᓕᐅᔪᒧᑦ, ᐊᒻᒪ ᐃᓚᖃᖅᑐᒥ ᐊᓯᖏᓐᓄᑦ ᐊᔪᙱᓐᓂᐅᔪᓄᑦ 
ᐃᓐᓇᕐᓂ ᐃᓕᓐᓂᐊᖅᑎᐅᔪᑦ ᐱᔭᕆᐊᓕᖕᒥᓂ ᐃᓯᕐᓂᕐᒧᑦ -ᑭᒡᓕᐅᔪᒧᑦ ᐅᕝᕙᓘᓐᓃᑦ 
ᐃᓚᖓᒍᑦ−ᐊᔪᙱᓐᓂᓕᖕᓄᑦ ᐃᖅᑲᓇᐃᔮᖑᔪᓄᑦ ᓄᓇᕗᒻᒥ.  

 ᐊᔾᔨᒌᙱᓐᓂᐃᔪᓄᑦ, ᓇᓂᓯᓚᐅᖅᐳᒍᑦ ᐃᓐᓇᕐᓂ ᐃᓕᑦᑎᔨᐅᔪᑦ ᐊᖏᐸᓗᒃᑐᒥ 
ᐊᑐᐃᓐᓇᖃᓚᐅᙱᓚᑦ ᓯᓚᑦᑐᖅᓴᕐᕕᐅᑉ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-
ᐃᓕᒃᑯᐊᖑᔪᒥᑦ ᐱᓕᕆᐊᖑᔪᓄᑦ ᐱᔪᓐᓇᖅᑎᑦᑎᓇᔭᖅᑐᒥ ᐱᕙᓪᓕᐊᑎᑦᑎᓂᕐᒧᑦ 
ᐱᒋᐊᓕᓵᖅᑐᓄᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᓇᐃᓴᐅᓯᕆᓂᐅᔪᓂ 

ᐊᔪᙱᓐᓂᐅᔪᓄᑦ ᓇᓕᒧᑦᑐᒥ ᖁᑦᑎᖕᓂᓕᖕᓄᑦ 1−ᒥ 3−ᒧᑦ (ᑭᒡᓕᐅᔪᖅ 110) 
ᐅᖓᕙᕆᐊᖅᓯᒪᒃᑲᓐᓂᖅᑐᒧᑦ ᐃᓕᓐᓂᐊᕐᓂᐅᔪᓄᑦ ᐊᔪᙱᓐᓂᐅᔪᓄᑦ ᓇᓕᒧᑦᑐᓄᑦ 
ᖁᑦᑎᖕᓂᓕᖕᓄᑦ 7−ᒥ 12−ᒧᑦ (ᑭᒡᓕᐅᔪᖅ 130 ᐊᒻᒪ ᐅᖓᑖᓄᑦ). ᓯᓚᑦᑐᖅᓴᕐᕕᒃ 
ᑐᓂᓯᓚᐅᖅᐳᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-ᐃᓕᒃᑯᐊᖑᔪᒥ ᐱᓕᕆᐊᖑᔪᒥ 4−ᓂ 
25−ᓄᑦ ᓄᓇᓕᐅᔪᓄᑦ ᐱᖓᓱᐃᖅᓱᓪᓗᐊᖅᑐᒥ ᖄᖏᖅᓯᒪᔪᓄᑦ ᑕᓪᓕᒪᓄᑦ 
ᐃᓕᓐᓂᐊᕐᓂᕐᒧᑦ ᐊᕐᕌᒍᖏᓐᓄᑦ (ᕿᑎᐊᓂ 2014–2015−ᒥ 2018–2019−ᒧᑦ), ᑕᒪᒃᑭᑦ 
ᕿᑎᕐᒥᐅᓂ ᐊᕕᒃᑐᖅᓯᒪᓂᐅᔪᒥ (ᑕᑯᒃᓴᐅᑎᑕᐅᓂᔪᖅ 3). ᑕᐃᑲᓂᑦᑕᐃᓐᓇᖅ 
ᐱᓕᕆᓂᐅᔪᒥ, ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᙱᓚᖅ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ-ᐃᓕᒃᑯᐊᖑᔪᓂ ᐱᓕᕆᐊᖑᔪᒥᑦ 17−ᓂ 25−ᖑᔪᓄᑦ 
ᓄᓇᓕᐅᔪᓄᑦ. ᑕᐃᒪᐃᓐᓂᖓᓄᑦ, ᐃᓐᓇᐃᑦ ᓄᓇᖃᖅᑐᓂ ᐅᑯᓇᓂ ᓄᓇᓕᐅᔪᓂ 
ᑭᒡᓕᖃᖅᑐᒥ ᐊᑐᐃᓐᓇᖃᓚᐅᖅᐳᑦ ᖁᕝᕕᕆᐊᖅᓴᓂᐅᔪᓂ ᐱᔪᓐᓇᖅᑎᑦᑎᓇᔭᖅᑐᓂ 
ᐱᔪᓐᓇᖅᓯᓂᕐᒧᑦ ᐃᓯᕐᓂᕐᒧᑦ ᐊᔾᔨᒌᙱᑦᑐᓂ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ 
ᐱᓕᕆᐊᖑᔪᓄᑦ, ᓲᕐᓗ ᐸᕐᓇᐃᕙᓪᓕᐊᓂᐅᔪᓄᑦ ᐱᓕᕆᐊᖑᔪᓄᑦ, ᓴᓇᔨᐅᓂᕐᓄᑦ 
ᐱᓕᕆᐊᖑᔪᓄᑦ, ᐊᒻᒪᓗ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᓂᐅᔪᒥ ᐱᓕᕆᐊᖑᔪᒧᑦ.  

ᑕᑯᒃᓴᐅᑎᑕᐅᓂᖅ 2  ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᖅᐳᖅ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒧᑦ—ᐱᔭᕆᐊᖃᓪᓚᕆᒃᑐᓂ 
ᐊᔪᙱᓐᓂᐅᔪᓄᑦ ᑕᒪᕐᒥᒐᓚᖕᓂ ᓄᓇᓕᐅᔪᓂᑦ 
ᖄᖏᖅᓯᒪᓕᖅᑐᓄᑦ ᐊᕐᕌᒍᓄᑦ ᑕᓪᓕᒪᓄᑦ  
(2014-2015-ᒥ 2018-2019-ᒧᑦ) 

ᑕᑯᒃᓴᐅᑎᑕᐅᓂᖅ 3  ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᖅᐳᖅ ᐃᓕᒃᑯᐊᖓᓂ 
ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒧᑦ ᐱᓕᕆᐊᖑᔪᒥ 
ᖃᔅᓯᐊᕐᔪᖕᓂ ᓄᓇᓕᐅᔪᓂ ᖄᖏᖅᓯᒪᓕᖅᑐᓂ ᐊᕐᕌᒍᓄᑦ 
ᑕᓪᓕᒪᓄᑦ  
(2014–2015-ᒥ 2018–2019-ᒧᑦ) 

  

ᓇᑭᙶᕐᓂᖓ: ᑐᙵᕕᖃᖅᑐᖅ ᖃᐅᔨᓴᖅᑕᐅᓂᑯᓂ 
ᑎᑎᕋᖅᓯᒪᔪᓂ ᑐᓂᔭᐅᔪᓂ ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖕᒥ (ᖃᐅᔨᓴᖅᑕᐅᓂᑯᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓯᒪᙱᑦᑐᑦ) 

ᓇᑭᙶᕐᓂᖓ: ᑐᙵᕕᖃᖅᑐᖅ ᖃᐅᔨᓴᖅᑕᐅᓂᑯᓂ 
ᑎᑎᕋᖅᓯᒪᔪᓂ ᑐᓂᔭᐅᔪᓂ ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖕᒥ (ᖃᐅᔨᓴᖅᑕᐅᓂᑯᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓯᒪᙱᑦᑐᑦ) 

ᐊᐅᓱᐃᑦᑐᖅ

ᖃᐅᓱᐃᑦᑐᖅ

ᒥᑦᑎᒪᑕᓕᒃᐃᒃᐱᐊᕐᔪᒃ
ᑲᖏᖅᖢᒑᐱᒃ

ᕿᑭᖅᑕᕐᔪᐊᖅ

ᐸᖕᓂᖅᑑᖅ

ᐃᖃᓗᐃᑦ
ᑭᒻᒥᕈᑦ

ᑭᙵᐃᑦ

ᓴᓂᕋᔭᒃ

ᐃᒡᓗᓕᒃᐃᖃᓗᒃᑑᑦᑎᐊᖅ

ᐅᖅᓱᖅᑑᖅ ᖁᕐᓗᖅᑐᖅ
ᑰᒑᕐᔪᒃ

ᑕᓗᕐᔪᐊᖅ

ᐊᕐᕕᐊᑦ

ᖃᒪᓂᑦᑐᐊᖅ
ᐃᒡᓗᓕᒑᕐᔪᒃ

ᓴᓪᓖᑦ

ᑲᖏᖅᖠᓂᖅ

ᓇᐅᔮᑦ

ᓴᓂᑭᓗᐊᖅ

ᑎᑭᕋᕐᔪᐊᖅ

ᕿᑭᖅᑖᓗᒃ
ᕿᑎᕐᒥᐅᑦ
ᑭᕙᓪᓕᖅ

ᓄᓇᕗᒻᒥ ᐊᕕᒃᓯᒪᓂᐅᔪᑦᓄᓇᕗᑦ

ᐱᖓᓱᑦ ᐅᖓᑖᓄᓪᓘᓐᓃᑦ ᑐᓂᔭᕆᐊᓖᑦ
ᐊᑕᐅᓯᕐᒥ ᒪᕐᕈᖕᓄᓪᓘᓐᓃ ᑐᓂᔭᕆᐊᓖᑦ
ᑐᓂᔭᐅᓂᖃᙱᑦᑐᑦ

ᐊᐅᓱᐃᑦᑐᖅ

ᖃᐅᓱᐃᑦᑐᖅ

ᒥᑦᑎᒪᑕᓕᒃᐃᒃᐱᐊᕐᔪᒃ
ᑲᖏᖅᖢᒑᐱᒃ

ᕿᑭᖅᑕᕐᔪᐊᖅ

ᐸᖕᓂᖅᑑᖅ

ᐃᖃᓗᐃᑦ
ᑭᒻᒥᕈᑦ

ᑭᙵᐃᑦ

ᓴᓂᕋᔭᒃ

ᐃᒡᓗᓕᒃᐃᖃᓗᒃᑑᑦᑎᐊᖅ

ᐅᖅᓱᖅᑑᖅ ᖁᕐᓗᖅᑐᖅ
ᑰᒑᕐᔪᒃ

ᑕᓗᕐᔪᐊᖅ

ᐊᕐᕕᐊᑦ

ᖃᒪᓂᑦᑐᐊᖅ
ᐃᒡᓗᓕᒑᕐᔪᒃ

ᓴᓪᓖᑦ

ᑲᖏᖅᖠᓂᖅ

ᓇᐅᔮᑦ

ᓴᓂᑭᓗᐊᖅ

ᑎᑭᕋᕐᔪᐊᖅ

ᕿᑭᖅᑖᓗᒃ
ᕿᑎᕐᒥᐅᑦ
ᑭᕙᓪᓕᖅ

ᓄᓇᕗᒻᒥ ᐊᕕᒃᓯᒪᓂᐅᔪᑦᓄᓇᕗᑦ

ᐱᖓᓱᑦ ᐅᖓᑖᓄᓪᓘᓐᓃᑦ ᑐᓂᔭᕆᐊᓖᑦ
ᐊᑕᐅᓯᕐᒥ ᒪᕐᕈᖕᓄᓪᓘᓐᓃ ᑐᓂᔭᕆᐊᓖᑦ
ᑐᓂᔭᐅᓂᖃᙱᑦᑐᑦ



 

ᐃᑲᔪᖅᓱᐃᓂᖅ ᖁᑦᑎᒃᑐᒧᑦ ᐃᓕᓐᓂᐊᕐᕕᖕᓄᑦ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ 29 
 

 ᓇᓂᓯᓚᐅᖅᐳᒍᑦ ᐱᑕᖃᙱᓗᐊᕐᓂᖓᓂ ᐊᑐᐃᓐᓇᖃᕐᓂᕐᒥ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ-ᐃᓕᒃᑯᐊᖓᓂ ᑐᓂᓯᓂᖃᓚᐅᕆᕗᖅ ᐊᒡᕕᐊᕈᑕᐅᔪᒥ ᐃᓐᓇᕐᓂ 
ᐃᓕᑦᑎᔨᐅᔪᓄᑦ  ᐃᓯᕈᒪᔪᓄᑦ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ  ᐱᓕᕆᐊᖑᔪᒧᑦ. ᓇᓂᓯᓚᐅᕆᕗᒍᑦ 165−ᓂ 452−ᖑᔪᓄᑦ 
ᑐᒃᓯᕋᖅᑎᐅᔪᓄᑦ (37%) ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ  
ᑕᓪᓕᒪᓄᑦ ᐊᑉᕌᒎᑉ ᓇᑉᐸᓪᓕᐊᖏᓐᓂ (ᐅᑭᐊᒃᓴᖅ 2016−ᒥ ᐅᑭᐊᒃᓵᖅ 2018−ᒧᑦ) 
ᐊᖏᖅᑕᐅᓚᐅᙱᓚᑦ ᑐᒃᓯᕋᖅᑎᑦ ᐱᔭᕆᐊᖃᕐᓂᐅᔪᓂ ᐱᔪᓐᓇᕐᓂᖃᓚᐅᙱᒻᒪᑕ 
ᖁᑦᑎᖕᓂᓕᒃ 10 ᐅᕝᕙᓘᓐᓃᑦ 11−ᒥ ᖃᓪᓗᓈᑎᑐᑦ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᓪᓗ 
(ᑭᒡᓕᐅᔪᖅ 140) ᐃᓯᕐᓂᕐᒧᑦ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ . ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᐅᔪᑦ ᐅᕙᑦᑎᓐᓂ ᐅᖃᐅᔾᔨᓚᐅᖅᐳᑦ 
ᐃᑲᔪᕋᓱᓚᐅᕐᓂᖏᓐᓂ ᑕᐃᒃᑯᓂᖓ ᐃᓐᓇᕐᓂ ᐃᓕᑦᑎᔨᐅᔪᓂᑦ ᐱᕙᓪᓕᐊᑎᑦᑎᓂᕐᒧᑦ 
ᐃᓕᑦᑎᓂᕐᒧᑦ ᐸᕐᓇᐅᑎᐅᔪᓂᑦ. ᑭᓯᐊᓂ, ᓯᓚᑦᑐᖅᓴᕐᕕᒃ ᐅᖃᓚᐅᖅᐳᖅ ᑖᒃᑯᐊ 
ᐃᓕᑦᑎᔨᐅᔪᑦ ᓇᒧᙵᐅᕝᕕᒃᓴᖃᒐᔪᙱᓚᑦ ᖁᕝᕙᕆᐊᖅᓯᓂᕐᒧᑦ ᐊᔪᙱᓐᓂᕆᔭᖏᓐᓂ 
ᐱᔪᓐᓇᕐᓂᐊᕐᒪᑕ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ , 
ᐆᒧᖓ ᐃᓕᒃᑯᐊᒧᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-ᐃᓕᒃᑯᐊᖓᓂ 
ᐊᑐᐃᓐᓇᐅᓚᐅᙱᒻᒪᑕ ᓄᓇᓕᖏᓐᓂ ᐅᕝᕙᓘᓐᓃᑦ ᐅᐸᒍᓐᓇᙱᒻᒪᑕ ᐱᓕᕆᐊᖑᔪᓂ 
ᐊᑐᐃᓐᓇᐅᑎᑕᐅᓚᐅᖅᐳᑦ. ᖁᑦᑎᒃᑐᒧᑦ ᐃᓕᓐᓂᐊᕐᕕᖕᒧᑦ ᐅᑎᕐᓂᕐᒥ 
ᓂᕈᐊᒐᒃᓴᐅᔪᓐᓇᖅᐳᖅ ᐃᓚᖏᓐᓄᑦ ᐃᓕᑦᑎᔨᐅᔪᓄᑦ, ᑭᓯᐊᓂ ᐱᔪᓐᓇᕋᔭᙱᓚᑦ  
ᑕᐃᒃᑯᓄᖓ ᐃᖅᑲᓇᐃᔭᖅᑐᓄᑦ ᕿᑐᕐᙵᖃᖅᑐᓄᑦ ᐊᓯᖏᓐᓂᓪᓘᓐᓃᑦ ᐊᓯᖏᓐᓂ 
ᐃᓚᒌᖑᔪᓄᑦ ᑲᒪᒋᔭᖃᖅᑐᓄᑦ . 

 ᓇᓂᓯᓚᐅᖅᐳᒍᑦ ᓇᑉᐸᓪᓗᐊᖓᑕ ᐅᓄᕐᓂᖅᓴᐅᔪᓂ ᑐᒃᓯᕋᖅᑎᐅᔪᓂᑦ (87−ᓂ 
165−ᖑᔪᓂ, ᐅᕝᕙᓘᓐᓃᑦ 53%) ᐊᖏᖅᑕᐅᓚᐅᙱᑐᓄᑦ ᐃᓐᓇᕐᓄᑦ 
ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ  ᑕᓪᓕᒪᐅᔪᓄᑦ ᐊᕐᕌᒎᑉ 
ᓇᑉᐸᓪᓕᐊᖏᓐᓂ ᖃᐅᔨᓴᓚᐅᖅᑕᑦᑎᓐᓂ 6-ᖑᔪᓂ ᓄᓇᓕᖕᓂᙶᓚᐅᖅᐳᑦ—ᐃᖃᓗᐃᑦ, 
ᐊᕐᕕᐊᑦ, ᖃᒪᓂᑦᑐᐊᖅ, ᒥᑦᑎᒪᑕᓕᒃ, ᑲᖏᖅᖠᓂᖅ, ᐊᒻᒪ ᑎᑭᕋᕐᔪᐊᒥ— ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ-ᐃᓕᒃᑯᐊᖓᓂ ᐱᓕᕆᐊᖑᔪᓂ ᐊᑐᐃᓐᓇᐅᑎᑕᐅᓚᐅᙱᑦᑐᓂ 
ᖄᖏᖅᓯᒪᓕᖅᑐᓄᑦ ᐊᕐᕌᒍᓄᑦ ᑕᓪᓕᒪᓄᑦ.  

 ᓄᓇᕗᒻᒥ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐅᐸᓗᖓᐃᔭᐅᑎ ᐊᑐᖁᔨᓇᔭᖅᐳᑦ 
ᐅᓄᖅᓯᒋᐊᕐᓂᐅᔪᒥ ᐃᓐᓇᕐᓄᑦ ᐅᓐᓄᐊᒃᑯᑦ−ᐃᓕᓐᓂᐊᕐᓂᐅᔪᒥ ᓂᕈᐊᒐᒃᓴᐅᔪᓂ. 
ᓇᓂᓯᓚᐅᖅᐳᒍᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ ᐃᓕᓐᓂᐊᕐᕕᐊᕈᓰᑦ 
ᐊᑐᐃᓐᓇᐅᑐᐃᓐᓇᓚᐅᖅᐳᑦ ᐃᖅᑲᓇᐃᔭᕐᓇᐅᑎᓪᓗᒍ ᐅᓪᓗᓂᑦ ᐊᒻᒪᓗ ᓯᑎᐱᕆᒥ 
ᐊᐃᑉᕆᓕᒧᑐᐃᓐᓇᖅ; ᐃᓕᓐᓂᐊᕐᕕᐊᕈᓯᖃᓚᐅᙱᓚᑦ ᐅᓐᓄᒃᑯᑦ ᐱᓇᓱᐊᕈᓯᐅᓪᓗ 
ᓄᙳᐊᓂ, ᐅᕝᕙᓘᓐᓃᑦ ᒪᐃᒥ ᐋᒍᔅᑎᒧᑦ. ᑕᒪᓐᓇ ᑐᓂᓯᓂᖃᓚᐅᖅᐳᖅ ᐊᒡᕕᐊᕈᑕᐅᔪᓂ 
ᐃᓕᑦᑎᔨᐅᔪᓄᑦ ᐊᑐᐃᓐᓇᐅᓚᐅᙱᑦᑐᓄᑦ ᐅᓪᓗᒃᑯᑦ ᐃᖅᑲᓇᐃᔭᕆᐊᖃᕐᓂᕐᒧᑦ 
ᐅᕝᕙᓘᓐᓃᑦ ᐃᓚᒌᖑᔪᓄᑦ ᑲᒪᒋᔭᕆᐊᖃᕐᓂᐅᔪᓄᑦ ᐅᕝᕙᓘᓐᓃᑦ ᐃᓕᓐᓂᐊᕈᒪᓚᐅᖅᑐᓄᑦ 
ᐅᐱᕐᙶᒥ ᐊᒻᒪ ᐊᐅᔭᒃᑯᑦ. 

 ᖃᔅᓯᒐᓚᖕᓂ ᐱᔾᔪᑕᐅᔪᓄᑦ ᐊᒃᑐᐃᓂᖃᓚᐅᖅᐳᑦ ᓯᓚᑦᑐᖅᓴᕐᕕᒃᐅᑉ 
ᐱᔪᓐᓇᕐᓂᖓᓂ ᑐᓂᓯᓂᕐᒧᑦ ᐃᓕᓐᓂᐊᕐᓂᕐᒧᑦ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ−ᐃᓕᒃᑯᐊᖑᔪᓂ ᐱᓕᕆᐊᖑᔪᒥ ᓄᓇᓕᖕᓂ, ᐃᓚᖃᖅᑐᒥ:  

 ᐱᑕᖃᙱᓗᐊᕐᓂᖓᓂ ᐱᔭᕆᐊᓕᖕᓂ ᐊᔪᙱᓐᓂᐅᔪᓄᑦ ᐊᒻᒪ ᐊᑐᕐᓂᑯᓂ 
ᐃᓚᖏᓐᓄᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-ᐃᓕᒃᑯᐊᖑᔪᓂ 
ᐱᓕᕆᐊᖑᔪᒥᑦ,  



 

30 ᐅᓂᒃᑳᓕᐊᖅ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᑦ ᖃᓇᑕᒥ ᓄᓇᕗᒻᒧᑦ ᒪᓕᒐᓕᐅᖅᑎᒃᑯᖏᓐᓄᑦ ᓄᓇᕗᒻᒥ− 2019 
 

 ᑭᒡᓕᓕ̀ᖕᓄᑦ ᐃᓂᒃᓴᖃᕐᓂᐅᔪᓄᑦ ᐃᓚᖏᓐᓂ ᓄᓇᓕᖕᓂ ᐃᓕᑦᑎᕝᕕᐅᔪᓄᑦ, ᐊᒻᒪᓗ  

 ᑭᒡᓕᖃᖅᑐᒥ ᑮᓇᐅᔭᖃᖅᑎᑕᐅᓂᐅᔪᒥ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-
ᐃᓕᒃᑯᐊᖑᔪᒧᑦ ᐱᓕᕆᐊᖑᓂᐅᔪᓂ ᐊᒻᒪ ᐃᓕᓴᐃᔨᐅᔪᓄᑦ. 

 ᓇᓂᓯᓚᐅᖅᐳᒍᑦ ᐃᓐᓇᕐᓂ ᐱᓕᕆᔪᓂᒃ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-
ᐱᒻᒪᕆᐅᔪᓂ ᐊᔪᙱᓐᓂᐅᔪᓄᑦ ᐱᔪᓐᓇᓚᐅᖅᐳᑦ ᑮᓇᐅᔭᒧᑦ ᐃᑲᔪᖅᑕᐅᓂᕐᒥ ᐅᕘᓇ 
ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ. ᑭᓯᐊᓂ, ᑕᐃᒃᑯᐊ 
ᐱᓕᕆᔪᑦ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᒥ-ᐃᓕᒃᑯᐊᖓᓂ ᐱᔪᓐᓇᖅᑎᑕᐅᙱᓚᑦ 
ᐆᒧᖓ ᐃᑲᔪᖅᓯᖅᑕᐅᓂᐅᔪᒧᑦ. ᐅᖃᐅᓯᐅᓪᓗᓂ ᐃᓚᒌᓄᑦ ᐱᔨᑦᑎᕋᕐᓂᐅᔪᒥ ᐃᓐᓇᕐᓄᑦ 
ᐃᓕᓐᓂᐊᕐᓂᑐᐃᓐᓇᐅᔪᒥ ᖁᕝᕙᕆᐊᖅᑎᑦᑎᓂᐅᔪᒥ ᐱᓕᕆᐊᖑᔪᒥ 
ᐃᖅᑲᓇᐃᔮᒧᑦ−ᐱᔾᔪᑎᓕᖕᒥ ᐃᓚᖓᓐᓂ ᑮᓇᐅᔭᖃᖅᑎᑕᐅᔪᓐᓇᙱᓚᖅ ᐃᓐᓇᕐᓄᑦ 
ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ . 

 ᐊᑐᐃᓐᓇᖃᕐᓂᕐᒥ ᐱᓕᕆᐊᖑᔪᓄᑦ ᐃᓐᓇᕐᓄᑦ ᐱᔪᒪᔪᓄᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ. ᓇᓂᓯᓚᐅᖅᐳᒍᑦ ᐃᓐᓇᕐᓂ ᐃᓕᑦᑎᔨᐅᔪᑦ 
ᐃᓚᐅᖃᑕᐅᔪᓂ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ  
ᐱᓕᕆᔪᓐᓇᕐᓂᖏᓐᓂ ᑕᒪᒃᑭᓂ ᐃᓕᓐᓂᐊᕐᓂᐅᔪᓄᑦ ᐊᑐᐃᓐᓇᐅᑎᑕᐅᔪᓂ 
ᐱᓕᕆᐊᖑᔪᒃᑯᑦ ᐊᒻᒪ ᓱᓕ ᐱᔪᓐᓇᙱᓪᓗᑎᒃ ᐃᓱᓕᑦᑎᓂᕐᒧᑦ. ᑕᐃᒪᓐᓇᑎᑐᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑐᑦ, ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ  ᐃᓚᐅᖃᑕᐅᔪᑦ ᐱᖃᕆᐊᖃᖅᐳᑦ 100−ᓗᐊᓂ ᓇᐃᓴᐅᑎᓕᖕᓂ ᐱᓂᕐᒧᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᓄᑦ. ᐅᕘᓇ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ 
ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ , ᐃᓕᑦᑎᔨᐅᔪᑦ ᐱᓕᕆᔪᓐᓇᖅᐳᑦ ᑎᑭᐅᒪᔪᓄᑦ 7−ᓂ 
ᐃᓕᓐᓂᐊᒐᒃᓴᐅᔪᓄᑦ ᐊᒻᒪ ᐱᓗᑎᒃ ᑎᑭᐅᒪᔪᓄᑦ 35 ᓇᐃᓴᐅᑎᖃᕐᓂᐅᔪᓄᑦ. ᑭᓯᐊᓂ, 
ᑕᒪᕐᒥᒐᓚᑦ ᐃᓕᑦᑎᔨᐅᔪᓄᑦ (71%) ᐊᖏᖅᑕᐅᔪᓄᑦ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ 
ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ  (ᑕᐃᒃᑯᓄᖓ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᓇᐅᓴᐃᑎᖃᕐᓂᐅᔪᓄᑦ ᐅᖃᐅᓯᒃᓴᓂ ᑎᑎᕋᖅᑕᐅᓯᒪᓂᐅᔪᓄᑦ) ᕿᑎᐊᓂ ᐅᑭᐊᒃᓵᖅ 
2016−ᒥ ᐊᒻᒪ ᐅᑭᐊᒃᓵᖅ 2018−ᒥ ᐱᖃᓚᐅᖅᐳᑦ ᐅᓄᙱᓐᓂᖅᓴᐅᔪᓂ 65−ᓂ 
ᓇᐃᓴᐅᑎᖃᕐᓂᐅᔪᓄᑦ (ᑕᑯᒃᓴᐅᑎᑕᐅᓂᔪᖅ 4).  

 ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑎᑦᑎᓂᐊᓚᐅᖅᓯᒪᕗᑦ ᐊᑐᐊᒐᕐᒥ 
ᑐᓂᓯᓇᔭᖅᑐᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ ᐃᓐᓇᕐᓄᑦ ᐃᓕᑦᑎᔨᐅᔪᒧᑦ 
ᐱᔭᕇᖅᓯᓚᐅᖅᑐᒥ 7−ᖑᔪᓂ ᐃᓕᓴᒐᒃᓴᐅᔪᓂᑦ ᐊᑐᐃᓐᓇᐅᑎᑕᐅᔪᓂ ᐃᓐᓇᕐᓄᑦ 
ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ, ᐱᓯᒪᙱᒃᑲᓗᐊᖅᐸᑕ 100−ᓂ 
ᓇᐃᓴᐅᑎᖃᕐᓂᐅᔪᓄᑦ ᐱᔭᕆᐊᓕᖕᓂ. ᑭᓯᐊᓂ,ᓴᖅᑭᑎᑦᑎᓚᐅᙱᓚᑦ ᐆᒥᖓ ᐊᑐᐊᒐᐅᔪᒥ. 
ᓯᑎᐱᕆ 2018−ᒥ, 8 ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ  
ᐃᓕᑦᑎᔨᐅᔪᑦ ᑭᐅᓯᒪᕗᑦ ᓄᓇᕗᒻᒥ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᕐᓄᑦ 
ᐱᔭᕆᐊᖃᕐᓂᐅᔪᓄᑦ. 

 ᐅᖃᐅᓯᐅᓪᓗᓂ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖓᓂ ᑕᐃᒪᐃᒐᔪᖕᓂᐅᔪᒥ 
ᐱᓕᕆᑦᑎᐊᕐᓂᕐᒧᑦ ᐅᓄᕐᓂᖓ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ  ᐃᓕᓐᓂᐊᒐᒃᓴᐅᔪᓄᑦ 14%−ᖑᓚᐅᖅᐳᖅ. ᐃᓐᓇᕐᓄᑦ 
ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ  ᐊᑐᐃᓐᓇᖃᓚᐅᙱᓚᑦ 
ᐊᑕᐅᓯᐅᖃᑎᖃᕐᓂᒃᑯᑦ ᐃᓕᓐᓂᐊᕐᓂᐅᔪᒥ ᐃᑲᔪᖅᓱᐃᓂᐅᔪᒥ ᐃᓕᓐᓂᐊᖅᑎᓄᑦ 
ᓄᓇᓕᖏᓐᓂ. ᑭᓯᐊᓂ, ᐃᓕᑦᑎᔨᐅᔪᑦ ᐊᑐᐃᓐᓇᖃᕈᓐᓇᓚᐅᖅᐳᑦ ᐃᓕᓐᓂᐊᕐᓂᐅᔪᒥ 
ᐃᑲᔪᖅᓯᖅᑕᐅᓂᕐᒥ ᖃᕋᓴᐅᔭᑎᒍᑦ ᐅᕝᕙᓘᓐᓃᑦ ᐅᖃᓘᑎᒃᑯᑦ ᐃᓕᓴᐃᔨᓂᑦ ᐃᖃᓗᖕᓂ.  

ᑕᑯᒃᓴᐅᑎᑕᐅᓂᖅ 4  ᑕᒪᕐᒥᒐᓚᑦ ᐃᓐᓇᕐᓂ ᐃᓕᑦᑎᔨᐅᔪᑦ ᐊᖏᖅᑕᐅᔪᓄᑦ ᐊᖅᑯᑎ 
ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ (PASS) ᕿᑎᐊᓂ 
ᐅᑭᐊᒃᓵᖅ 2016-ᒥ ᐊᒻᒪ ᐅᑭᐊᒃᓵᖅ 2018-ᒧᑦ ᐱᖃᓚᐅᖅᐳᑦ ᐅᓄᙱᓐᓂᖅᓴᐅᔪᓂ 65-ᓂ 
ᓇᐃᓴᐅᑎᖃᕐᓂᐅᔪᓄᑦ—ᐅᓄᙱᓗᐊᖅᑐᓂ ᐃᓱᓕᑦᑎᓂᕐᒧᑦ ᐱᓕᕆᓚᐅᖅᑎᓪᓗᒋᑦ 
ᐱᓕᕆᐊᖑᔪᒥ 

 

ᓇᑭᙶᕐᓂᖓ: ᑐᙵᕕᖃᖅᑐᖅ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ ᑐᓂᔭᐅᔪᓂ ᓄᓇᕗᒻᒥ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ (ᖃᐅᔨᓴᖅᑕᐅᓂᑯᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓯᒪᙱᑦᑐᑦ) 

 ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᓯᓚᑦᑐᖅᓴᕐᕕᒃ 
ᐊᑐᐃᓐᓇᖃᖅᑎᑦᑎᓚᐅᙱᓚᑦ (ᐅᕘᓇ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ ᐊᓯᐊᒍᓪᓘᓐᓃᑦ) ᐃᓕᓐᓂᐊᒐᒃᓴᐅᔪᓂ ᖁᑦᑎᖕᓂᓕᒃ 12−ᒥ ᖃᐅᔨᓴᕐᓂᕐᒥ 
ᐅᕝᕙᓘᓐᓃᑦ ᐅᖓᕙᕆᐊᖅᓯᒪᔪᓄᑦ ᑭᒡᓕᐅᔪᓄᑦ ᖃᓪᓗᓈᑎᑐᑦ ᐅᕝᕙᓘᓐᓃᑦ 
ᓇᐃᓴᐅᓯᕆᓂᕐᒧᑦ ᐃᓐᓇᕐᓂ ᐃᓕᑦᑎᔨᐅᔪᓄᑦ  ᐃᓚᐅᖃᑕᐅᙱᑦᑐᓄᑦ ᓄᓇᓕᖕᓂ 
ᖁᑦᑎᒃᑐᒥ ᐃᓕᓐᓂᐊᕐᕕᖕᓂᑦ. ᑕᐃᒪᐃᑦᑐᑦ ᐃᓕᓐᓂᐊᕐᓂᐅᔪᑦ ᐱᔭᕆᐊᖃᖅᐳᑦ 
ᐃᓯᕈᓐᓇᕐᓂᕐᒧᑦ ᓯᓚᑦᑐᖅᓴᕐᕕᐅᑉ ᐃᓕᓴᕆᔭᐅᓂᐅᔪᓄᑦ ᐱᓕᕆᐊᖑᔪᓄᑦ, ᓲᕐᓗ 
ᐃᓗᐊᖅᓴᐃᔨᙳᕐᓂᕐᒧᑦ ᐃᓕᓴᐃᔨᙳᕐᓂᕐᒧᓪᓘᓐᓃᑦ, ᐊᒻᒪ ᐊᓯᖏᓐᓄᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ ᓄᓇᕘᑉ ᓯᓚᑖᓂ. 
ᐊᑐᐃᓐᓇᖃᖅᑎᑦᑎᓚᐅᙱᒃᑭᓪᓗᑎᒃ ᐱᓕᕆᐊᖑᔪᒥ ᐃᓐᓇᕐᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᖃᖅᑐᓂ ᐊᒻᒪᓗ ᖁᕝᕙᕆᐊᖅᓯᔪᒪᔪᓄᑦ ᓇᐅᓴᐅᑎᑖᖏᓐᓂ ᐅᕝᕙᓘᓐᓃᑦ 
ᐱᓕᕆᓗᑎᒃ ᓄᑖᓂᒃ ᐃᓕᓐᓂᐊᒐᒃᓴᐅᔪᓂᑦ. ᐃᓚᖏᑦ ᐃᓕᓐᓂᐊᒐᒃᓴᐅᔪᓂ ᐊᑭᖃᕈᓐᓇᖅᐳᑦ 
ᑎᑭᐅᒪᔪᓄᑦ $1,000−ᒥ ᐊᑐᓂ; ᑭᓯᐊᓂ, ᓇᓕᐊᑐᐃᓐᓇᐃᑦ ᑮᓇᐅᔭᑎᒍᑦ 
ᐃᑲᔪᖅᓱᐃᓂᐅᔪᒥ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᒻᒪᓗ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ 
ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ ᐅᑎᖅᑎᕆᓲᖑᙱᓚᑦ ᐅᑯᓂᖓ ᐃᓕᑦᑎᔨᐅᔪᓄᑦ. 
ᓱᓕᒃᑲᓐᓂᖅ, ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ 
ᑮᓇᐅᔭᖃᖅᑎᑦᑎᓲᖑᕗᑦ ᐅᓪᓗᓕᒫᖅᓯᐅᑎᓂᒃ ᐱᓕᕆᐊᖑᔪᓄᑦ−ᑕᐃᒃᑯᐊ ᒥᑭᓛᖑᔪᒥ 
ᐃᑲᕐᕋᓄᑦ 30−ᓄᑦ ᐃᓕᓐᓂᐊᕐᕕᐊᕈᓯᐅᑉ−ᐃᓗᐊᓂ ᐃᓕᓴᖅᑕᐅᓂᐅᔪᒥ ᐱᓇᓱᐊᕈᓯᑕᒫᒥ. 
ᑕᐃᒪᐃᓐᓂᖓᓄᑦ, ᐃᓐᓇᕐᓂ ᐃᓕᑦᑎᔨᐅᔪᓂ ᐅᓪᓘᑉ ᐃᓚᐃᓐᓇᖓᓂ ᐱᓕᕆᐊᖑᔪᑦ ᓲᕐᓗ 
ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᐅᑉ ᐅᖃᐅᓯᕐᒥ ᐅᑎᖅᑎᕆᓂᐅᔪᒥ ᐱᓕᕆᐊᖑᔪᖅ, 
ᐊᑐᐃᓐᓇᐅᑎᑕᐅᔪᒥ ᐃᖃᓗᒃᑑᑦᑎᐊᒥ, ᐱᔪᓐᓇᓚᐅᙱᓚᑦ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ 
ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ ᑮᓇᐅᔭᖃᖅᑎᑕᐅᓂᐅᔪᒥ.  

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᓪᓗᐊᖅᐳᑦ ᐱᔭᕆᐊᖃᕐᓂᐅᔪᓂ 
ᐱᔭᕆᐊᓕᖕᓂ ᐱᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ ᐅᕘᓇ ᐊᖅᑯᑎ 
ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᔨᓄᑦ ᐱᓕᕆᐊᖑᔪᒥ (PASS) ᐊᒻᒪ 
ᐃᓱᒪᓕᐅᕆᓗᑎᒃ ᐊᓯᐊᒎᖅᑐᒥ ᐱᔭᕆᐊᖃᕐᓂᐅᔪᓂ ᐱᓂᕐᒧᑦ ᓄᓇᕗᒻᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ ᓴᖅᑭᑎᑕᐅᓪᓗᐊᕐᒪᖔᑕ ᐃᓐᓇᕐᓄᑦ ᐃᓕᑦᑎᔨᐅᔪᓄᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᕿᒥᕐᕈᕙᓪᓕᐊᕗᑦ ᐱᔭᕆᐊᖃᕐᓂᐅᔪᓂ ᐱᔭᕆᐊᓕᖕᓂ ᐱᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᐅᔪᒥ ᐅᕘᓇ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ. 
ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᑐᐊᒐᒥ ᐃᓚᑰᓂᖃᕐᓂᖓᓂ ᐱᓕᕆᐊᖑᔪᒧᑦ 
ᑕᐃᑲᓂ ᒫᓐᓇᐅᔪᒥ ᑐᓂᓯᔪᓐᓇᙱᓐᓂᖏᓐᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ 
ᐃᓱᓕᑦᑎᓂᕐᒧᑦ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ ᑭᓯᐊᓂ 
ᐱᖃᕈᑎᒃ 100−ᓂ ᓇᐃᓴᐅᓯᖅᑕᐅᓯᒪᓂᐅᔪᓂ. 

ᑭᐅᓂᕐᒧᑦ ᐆᒥᖓ ᐊᑲᐅᙱᓕᐅᕈᑕᐅᔪᒥ, ᐃᓕᓐᓂᐊᕐᓂᓕᕆᔨᒃᑯᑦ ᑎᓕᐅᕆᓚᐅᖅᐳᑦ 
ᕿᒥᕐᕈᔭᐅᓂᐅᔪᒥ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ 
ᐊᐃᑉᕆᓕ 2018−ᒥ ᓇᓗᓇᐃᖅᓯᓂᕐᒥ ᐊᑐᐊᒐᕐᒧᑦ ᐃᓚᑰᓂᐅᔪᓂ ᐊᒻᒪ ᐊᑐᐃᓐᓇᖃᕐᓗᑎᒃ 
ᐊᑐᓕᖁᔭᐅᔪᓂᑦ ᑭᐅᓂᕐᒧᑦ. ᑖᓐᓇ ᖃᓄᐃᓐᓂᐅᔪᒥ ᐱᓕᕆᔭᐅᓚᐅᙱᑎᓪᓗᒍ ᓱᓕ 
(ᒫᓐᓇᒧᑦ ᑎᑭᖦᖢᒍ, ᑕᒪᕐᒥᒃ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ ᐃᓱᓕᑦᑎᓯᒪᔪᑦ ᑐᓂᔭᐅᓯᒪᕗᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᐅᔪᓄᑦ), ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ 
ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒧᖓ ᖃᓄᐃᓐᓂᐅᔪᒧᑦ ᐱᓕᕆᓂᐊᕐᓂᖓᓄᑦ ᐅᓇ 
ᐊᑐᐊᒐᕐᒧᑦ ᐃᓚᑰᓂᐅᔪᖅ ᐱᑕᖃᕐᓂᖓᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᒫᓐᓇᐅᔪᒥ ᐱᓕᕆᕗᑦ ᑭᐅᓂᕐᒧᑦ ᐆᒥᖓ ᐊᑐᐊᒐᕐᒧᑦ ᐃᓚᑰᓂᐅᔪᒥ 
ᑕᒪᒃᑭᑦ ᐃᓱᓕᑦᑎᓯᒪᔪᑦ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ 
ᑐᓂᔭᐅᔪᓐᓇᕐᓂᐊᕐᒪᑕ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᓄᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒃᐳᑦ ᐊᑐᐊᒐᕐᒥ ᐃᓚᑰᓂᐅᔪᒥ ᐋᖅᑭᒃᑕᐅᔪᒃᓴᐅᑕᐅᓗᓂ 
ᐅᐱᕐᙶᒥ 2019−ᒥ. 

 ᐃᑲᔪᖅᓱᐃᓂᖅ ᐃᓐᓇᕐᓂ ᐱᔪᒪᔪᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᐅᔪᓂᑦ ᐃᓚᐅᖃᑕᐅᓂᕐᒥ ᐃᓕᓐᓂᐊᕐᕕᖕᒥ ᓄᓇᓕᖏᓐᓂᑦ. ᐃᓕᑦᑎᔨᐅᔪᑦ 
ᐅᑭᐅᓕᑦ 21 ᐅᖓᑖᓄᑦ ᐃᓚᐅᖃᑕᐅᔪᓐᓇᖅᐳᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᓄᓇᓕᖏᓐᓂᑦ ᒪᓕᒃᑐᒥ ᐊᖏᖅᑕᐅᓂᐅᔪᒥ ᐃᓕᓐᓂᐊᖅᑐᓕᕆᔨᒃᑯᓐᓂ ᑲᑎᒪᔨᐅᔪᓄᑦ. 
ᑭᓯᐊᓂ, ᓇᓂᓯᓚᐅᖅᐳᒍᑦ ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᒪᔪᓂ ᐊᑐᐊᒐᖃᓚᐅᙱᓚᑦ 
ᐃᓕᓐᓂᐊᕐᕕᓄᑦ ᐱᓕᕆᐊᖑᓂᐅᔪᓄᑦ ᐃᑲᔪᖅᓱᐃᓂᕐᓂᓪᓗ ᐃᓐᓇᕐᓄᑦ 
ᐃᓕᓐᓂᐊᖅᑎᔨᐅᔪᓄᑦ ᐃᓚᐅᖃᑕᐅᔪᒪᔪᓄᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᓄᓇᓕᖏᓐᓂᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓂᖃᓚᐅᙱᓐᓂᕗᑦ ᐃᓕᓐᓂᐊᕐᕕᓂᑦ 
ᑮᓇᐅᔭᖃᖅᑎᑕᐅᒃᑲᓐᓂᕐᓂᐅᔪᓂ ᐃᑲᔪᖅᓱᐃᓂᕐᒧᑦ ᐱᔭᕆᐊᖃᕐᓂᐅᔪᓂ ᐃᓐᓇᕐᓂ 
ᐃᓕᑦᑎᔨᐅᔪᓄᑦ. ᐃᓕᓐᓂᐊᕐᕖᑦ ᑎᓕᓯᔭᕆᐊᖃᓚᐅᖅᐳᑦ ᐃᖅᑲᓇᐃᔭᖅᑎᓂ ᐃᓕᓴᐃᔨᐅᔪᓂ 
ᐱᓕᕆᔨᒋᔭᖏᓐᓂ ᐅᑯᓄᖓ ᐱᔾᔪᑕᐅᔪᓄᑦ. 

 ᐅᔾᔨᕆᓚᐅᖅᐸᕗᑦ ᒪᕐᕉᖕᓂ 7−ᖑᔪᓂ ᐃᓕᓐᓂᐊᕐᕕᓂᑦ ᖃᐅᔨᓴᓚᐅᖅᑕᑦᑎᓐᓂ 
ᑐᕌᖓᓂᖃᖅᑐᓂ ᐃᓕᓐᓂᐊᕐᕕᐊᕈᓯᖃᓚᐅᖅᐳᑦ ᐃᓂᒃᓴᐅᔪᓂ ᐃᓐᓇᕐᓂ ᐃᓕᑦᑎᔨᐅᔪᓄᑦ  
ᐊᒻᒪ ᐃᓱᒪᖅᓱᕐᓂᖃᓚᐅᖅᐳᑦ ᐅᐸᑦᑎᐊᖃᑦᑕᕐᓂᐅᔪᒧᑦ ᐊᒻᒪ ᐃᓕᓐᓂᐊᒐᒃᓴᓄᑦ 
ᐃᓱᓕᕝᕕᐅᔪᓄᑦ. ᐃᓐᓇᕐᓂ ᐃᓕᑦᑎᔨᐅᔪᑦ ᐱᓕᕆᔪᓐᓇᖅᐳᑦ ᐊᔾᔨᒌᙱᕈᓘᔭᖅᑐᓂ 
ᐃᓕᓐᓂᐊᒐᒃᓴᐅᔪᓂ ᐱᔭᕆᐊᖃᖅᑕᒥᓂ ᐃᓱᓕᑦᑎᓂᕐᒧᑦ, ᐃᓚᖃᖅᑐᒥ ᖃᓪᓗᓈᑎᑐᑦ, 
ᖃᐅᔨᓴᕐᓂᖅ, ᓇᐃᓴᐅᓯᕆᓂᕐᒧᑦ, ᐊᒻᒪ ᐃᓅᖃᑎᒌᖕᓂᕐᒧᑦ ᖃᐅᔨᓴᕐᓂᕐᒥ, ᐊᒻᒪᓗ ᐱᓗᑎᒃ 
ᐊᑕᐅᓯᐅᖃᑎᖃᕐᓂᕐᒥ ᐃᑲᔪᖅᓱᐃᓂᐅᔪᒥ ᐃᓕᓴᐃᔨᒥᒃ. ᐅᖃᐅᓯᐅᓪᓗᓂ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᖅᑎᐅᔪᓄᑦ, ᐃᓱᒪᖅᓱᕐᓂᐅᔪᒥ ᐊᒻᒪ ᓇᖕᒥᓂᖅᓱᖅᑐᒥ ᑲᒪᒋᔭᐅᓂᐅᔪᒥ 
ᐱᒻᒪᕆᐅᕗᑦ ᐱᓕᕆᑦᑎᐊᕐᓂᐅᔪᓄᑦ ᐃᓐᓇᕐᓂ ᐃᓕᑦᑎᔨᐅᔪᓄᑦ ᐱᓕᕆᑦᑎᐊᕈᓐᓇᕐᓂᐅᔪᒥ, 
ᐃᓚᖏᑦ ᐅᓪᓗᓕᒫᕐᒥ− ᐅᕝᕙᓘᓐᓃᑦ ᐅᓪᓘᑉ ᐃᓚᖓᓐᓂᓪᓘᓐᓃᑦ ᐃᖅᑲᓇᐃᔮᖃᖅᑐᓄᑦ 
ᐅᕝᕙᓘᓐᓃᑦ ᐃᓚᒌᓄᑦ ᑲᒪᒋᔭᖃᕆᐊᖃᕐᓂᓕᖕᓂ. ᐅᔾᔨᕈᓱᓚᐅᖅᐳᒍᑦ ᐊᑕᐅᓯᕐᒥ 
ᐃᓕᓐᓂᐊᕐᕕᐅᔪᓂ ᐃᓱᓕᑦᑎᔭᕆᐊᖃᓚᐅᖅᐳᑦ ᐊᓯᐊᒎᖅᑐᓂ ᐃᓕᓐᓂᐊᕐᕕᐊᕈᓯᕐᓂ 
ᐃᓐᓇᕐᓄᑦ ᐃᓕᓐᓂᐊᕐᓂᐅᔪᓄᑦ 2017–2018 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓂ ᐊᓯᐅᔨᒐᒥᒃ 
ᐃᓕᓴᐃᓂᕐᓄᑦ ᐃᓂᐅᔪᓂᑦ ᐊᒻᒪ ᓅᑎᕆᔭᕆᐊᖃᖅᖢᑎᒃ ᐃᓕᓴᐃᔨᓂᑦ ᐊᓯᐊᓄᑦ.  

 ᐊᑐᐃᓐᓇᖃᕐᓂᕐᒥ ᓯᓚᑦᑐᖅᓴᕐᕕᒃ ᐸᕐᓇᒃᐸᓪᓕᐊᓂᐅᔪᓄᑦ ᐱᓕᕆᐊᖑᔪᓂ 
ᐊᑐᐃᓐᓇᖃᖅᑎᑕᐅᔪᓄᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ. ᓇᓂᓯᓚᐅᖅᐳᒍᑦ 
ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᕐᓂᖓᓂ ᓯᓚᑦᑐᖅᓴᕐᕕᒃ 
ᑐᙵᕕᐅᔪᒥ ᐱᓕᕆᐊᕆᔭᒥᓂᑦ ᐃᖃᓗᖕᓂ ᑎᓴᒪᓂ ᑭᖑᓪᓕᐅᔪᓄᑦ ᐊᕐᒡᕋᒍᓄᑦ ᑕᓪᓕᒪᓄᑦ 
ᐊᒻᒪ ᒪᕐᕈᐃᓪᓗᐊᖅᑐᒥ ᐊᑐᓂ ᐊᕕᒃᑐᖅᓯᒪᓂᐅᔪᓂ ᖄᖏᖅᓯᒪᓕᖅᑐᓂ ᐊᕐᕌᒍᓄᑦ 
ᑕᓪᓕᒪᓄᑦ (ᑕᑯᒃᓴᐅᑎᑕᐅᓂᔪᖅ 5). ᓯᓚᑦᑐᖅᓴᕐᕕᒃ ᑭᒡᓕᖃᖅᑐᒥ ᑐᙵᕕᐅᔪᒥ 
ᑮᓇᐅᔭᖃᖅᑎᑕᐅᓚᐅᖅᐳᑦ ᐆᒧᖓ ᐱᓕᕆᐊᖑᔪᒥ ᐊᒻᒪ ᐱᔪᓐᓇᓚᐅᖅᐳᑦ 
ᐱᖓᔪᖓᓐᓂ−ᐱᓕᕆᖃᑕᐅᔪᓄᑦ ᑮᓇᐅᔭᖃᖅᑎᑕᐅᓂᐅᔪᒥ ᐊᑐᐃᓐᓇᖃᖅᑎᑦᑎᓂᕐᒧᑦ 
ᐆᒥᖓ ᐱᓕᕆᓂᐅᔪᒥ ᐃᖃᓗᐃᑦ ᓯᓚᑖᓂ.  

 ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᕆᕗᑦ ᓯᓚᑦᑐᖅᓴᕐᕕᖕᒥ ᑐᙵᕕᐅᔪᒥ 
ᐱᓕᕆᐊᖑᔪᒥ—ᑐᕌᖓᓗᐊᖅᑐᒥ ᐃᓕᑦᑎᔨᐅᔪᓄᑦ ᐃᓯᕈᒪᔪᓄᑦ ᓄᓇᕗᒻᒥ 
ᐃᓕᓴᐃᔨᙳᕐᓂᕐᒧᑦ ᐱᓕᕆᐊᖑᔪᒧᑦ—7−ᓂ ᓄᓇᓕᐅᔪᓂ ᐃᖃᓗᐃᑦ ᐊᓯᖓᓐᓂ 
ᖄᖏᖅᓯᒪᓕᖅᑐᓄᑦ ᐊᕐᕌᒍᓄᑦ ᑕᓪᓕᒪᓄᑦ. 2018−ᒥ, ᓯᓚᑦᑐᖅᓴᕐᕕᒃ ᐃᓱᒪᓕᐅᕆᓚᐅᖅᐳᑦ 
ᓄᖅᑲᕐᓂᐊᕐᓂᖏᓐᓂ ᐊᑐᐃᓐᓇᖃᖅᑎᑦᑎᓂᕐᒥ ᐆᒥᖓ ᓇᓗᓇᐃᖅᑕᐅᓯᒪᔪᒥ ᑐᙳᕕᐅᔪᒥ 
ᐱᓕᕆᐊᖑᔪᒥ. ᑕᐃᒪᐃᓐᓂᖓᓄᑦ, ᑕᒪᒃᑭᑦ ᐃᓕᑦᑎᔨᐅᔪᑦ, ᐃᓚᖃᖅᑐᓂ ᑕᐃᒃᑯᓂᖓ 
ᐃᓯᕈᒪᔪᓄᑦ ᐃᓕᓴᐃᔨᙴᕐᓂᕐᒧᑦ ᐱᓕᕆᐊᖑᔪᒥ, ᐱᓇᓱᒋᐊᖃᓕᖅᐳᑦ ᐊᑐᖅᑕᐅᒐᔪᒃᑐᒥ 
ᓯᓚᑦᑐᖅᓴᕐᕕᖕᒧᑦ ᑐᙵᕕᐅᔪᒥ ᐱᓕᕆᐊᖑᔪᒥ. ᓯᓚᑦᑐᖅᓴᕐᕕᒃ ᐅᕙᑦᑎᓐᓄᑦ ᐅᖃᓚᐅᖅᐳᑦ 
ᐊᑐᐃᓐᓇᖃᖅᑎᑦᑎᓂᕐᒥ ᓯᓚᑦᑐᖅᓴᕐᕕᐅᑉ ᑐᙵᕕᖓᓂ ᐱᓕᕆᐊᖑᔪᒥ ᐃᖃᓗᐃᑦ 
ᓯᓚᑖᓂ, ᐱᔭᕆᐊᖃᕋᔭᖅᐳᑦ ᐱᖓᔪᖓᓐᓂ−ᐱᓕᕆᖃᑕᐅᔪᓄᑦ ᑮᓇᐅᔭᖃᖅᑎᑕᐅᓂᐅᔪᒥ. 

ᑕᑯᒃᓴᐅᑎᑕᐅᓂᖅ 5  ᐃᖃᓗᐃᑦ ᐱᓇᒍ, ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 
ᐊᑐᐃᓐᓇᖃᖅᑎᑦᑎᓚᐅᖅᐳᑦ ᓯᓚᑦᑐᖅᓴᕐᕕᖕᒧᑦ ᑐᙵᕕᒋᔭᖓᓂ ᐱᓕᕆᐊᖑᔪᒥ 
ᒪᕐᕈᐃᖅᓱᑐᐃᓐᓇᖅᖢᑎᒃ ᐊᑐᓂ ᐊᕕᒃᓯᒪᓂᐅᔪᓄᑦ 2014-2015-ᒥ 2018-2019-ᒧᑦ 
ᐃᓕᓐᓂᐊᕐᓂᕐᒧᑦ ᐊᕐᕌᒎᔪᓄᑦ 

  

ᓇᑭᙶᕐᓂᖓ: ᑐᙵᕕᖃᖅᑐᖅ ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂ ᑐᓂᔭᐅᔪᓂ ᓄᓇᕗᒻᒥ 
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ (ᖃᐅᔨᓴᖅᑕᐅᓂᑯᑦ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓯᒪᙱᑦᑐᑦ) 

 ᐅᔾᔨᕈᓱᓚᐅᖅᐳᒍᑦ ᓯᓚᑦᑐᖅᓴᕐᕕᒃ ᐊᑐᐃᓐᓇᖃᖅᑎᑦᑎᓚᐅᖅᐳᖅ 
ᓯᕗᓂᐊᓂ−ᐃᓗᐊᖅᓴᐃᔨᙳᓛᕐᓂᕐᒧᑦ ᐃᖃᓗᖕᓂ ᐊᒻᒪ ᓯᕗᓂᐊᓂ-ᐃᓕᓐᓂᐊᖅᐸᓪᓕᐊᓗᓂ 
ᐃᖅᑲᓇᐃᔮᖅᑖᕋᓱᐊᕐᓗᑎᒃ, ᐱᓕᕆᐊᖑᔪᓂ ᑲᖏᖅᖠᓂᕐᒥ. ᓇᓂᓯᓚᐅᖅᐳᒍᑦ ᐃᓕᑦᑎᔨᐅᔪᑦ 
ᐱᓕᕆᔪᓂ ᐅᑯᓂᖓ ᐸᕐᓇᐃᕙᓪᓕᐊᓂᐅᔪᓄᑦ ᐱᓕᕆᐊᖑᔪᓂ, ᐊᒻᒪᓗᑦᑕᐅᖅ 
ᓯᓚᑦᑐᖅᓴᕐᕕᖕᒥ ᑐᙵᕕᐅᔪᓄᑦ ᐊᒻᒪ ᐃᓚᖏᓐᓄᑦ ᐸᕐᓇᐃᕙᓪᓕᐊᓂᐅᔪᓄᑦ 
ᐱᓕᕆᐊᖑᔪᓂ ᐊᓯᖏᓐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᕕᐅᔪᓄᑦ, 
ᐱᔪᓐᓇᓚᐅᖅᐳᑦ ᑮᓇᐅᔭᑎᒍᑦ ᐃᑲᔪᖅᓯᖅᑕᐅᓂᐅᔪᓂ ᐅᕘᓇᑐᐊᖅ ᐃᓐᓇᕐᓄᑦ 
ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ ᐱᓕᕆᐊᖑᔪᒥ. ᑮᓇᐅᔭᑎᒍᑦ 
ᐃᑲᔪᖅᓱᐃᓂᐅᔪᒥ ᓄᓇᕗᒻᒥ ᐃᓕᓐᓂᐊᖅᑎᓄᑦ ᑐᓂᓯᓲᖑᑎᓪᓗᒍ ᐃᓕᑦᑎᔨᐅᔪᓄᑦ 
ᐊᖏᒡᓕᒋᐊᖅᑐᒥ ᐆᒪᓂᕐᒧᑦ ᑮᓇᐅᔭᖃᖅᑎᑕᐅᓂᐅᔪᓂ ᐃᓚᖏᓐᓄᑦ (ᐃᓚᖃᖅᑐᒥ 
ᕿᑐᕐᙵᒥᓂᑦ ᐊᒻᒪ ᐃᖅᑲᓇᐃᔭᙱᑦᑐᒥ ᐊᐃᑉᐸᖓᓂ), ᐊᒻᒪ ᑮᓇᐅᔭᖃᖅᑎᑕᐅᓂᐅᔪᒥ 
ᐊᑭᓖᓂᕐᒧᑦ ᐊᐅᓪᓛᕐᓂᕐᒧᑦ ᐊᑭᖏᓐᓂ ᐸᖅᑭᔭᖏᓐᓄᑦ, ᐅᑯᐊ ᐱᕚᓪᓕᕈᑎᑦ 
ᐊᑐᐃᓐᓇᐅᙱᓚᑦ ᐅᕘᓇ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ ᐱᓕᒻᒪᒃᓴᕐᓂᐅᔪᒥ 

ᐊᑐᖅᑕᐅᒐᔪᒃᑐᒥ
ᐱᓕᕆᐊᖑᔪᒥ (ᒪᑐᐃᖓᔪᖅ
ᑕᒪᒃᑭᓄᑦ ᐃᓕᑦᑎᔨᐅᔪᓄᑦ)�

   ᑎᓴᒪᓂ ᑐᓂᓯᓂᐅᔪᑦ

ᒪᕐᕉᖕᓂ ᑐᓂᓯᓂᐅᔪᑦ

ᐊᑕᐅᓯᕐᒥ ᑐᓂᓯᓂᐅᔪᖅ ᑐᓂᔭᐅᓂᖃᙱᑦᑐᑦ

ᐱᓕᕆᐊᖑᔪᖅ
ᐃᓕᑦᑎᔨᐅᔪᓄᑦ
ᓯᓚᑦᑐᖅᓴᕐᕕᐅᑉ
ᐃᓕᓴᐃᔨᙳᕋᓱᐊᕐᓂᕐᒧᑦ
ᐃᓕᓐᓂᐊᕐᓂᐅᔪᒧᑦ
ᐱᓕᕆᐊᓄᙵᐅᔪᓄᑦ

ᐊᑕᐅᓯᕐᒥ ᑐᓂᓯᓂᐅᔪᖅ

ᐱᓕᕆᐊᖑᔪᒥ ᑐᓂᓯᓂᐅᔪᒥ

ᐊᐅᓱᐃᑦᑐᖅ

ᖃᐅᓱᐃᑦᑐᖅ

ᒥᑦᑎᒪᑕᓕᒃᐃᒃᐱᐊᕐᔪᒃ
ᑲᖏᖅᖢᒑᐱᒃ

ᕿᑭᖅᑕᕐᔪᐊᖅ

ᐸᖕᓂᖅᑑᖅ

ᐃᖃᓗᐃᑦ
ᑭᒻᒥᕈᑦ

ᑭᙵᐃᑦ

ᓴᓂᕋᔭᒃ

ᐃᒡᓗᓕᒃᐃᖃᓗᒃᑑᑦᑎᐊᖅ

ᐅᖅᓱᖅᑑᖅ ᖁᕐᓗᖅᑐᖅ
ᑰᒑᕐᔪᒃ

ᑕᓗᕐᔪᐊᖅ

ᐊᕐᕕᐊᑦ

ᖃᒪᓂᑦᑐᐊᖅ
ᐃᒡᓗᓕᒑᕐᔪᒃ

ᓴᓪᓖᑦ

ᑲᖏᖅᖠᓂᖅ

ᓇᐅᔮᑦ

ᓴᓂᑭᓗᐊᖅ

ᑎᑭᕋᕐᔪᐊᖅ

ᕿᑭᖅᑖᓗᒃ
ᕿᑎᕐᒥᐅᑦ
ᑭᕙᓪᓕᖅ

ᓄᓇᕗᒻᒥ ᐊᕕᒃᓯᒪᓂᐅᔪᑦᓄᓇᕗᑦ

ᐃᑲᔪᖅᓱᐃᓂᐅᔪᒥ. ᐅᖃᐅᓯᐅᓪᓗᓂ ᓯᓚᑦᑐᖅᓴᕐᕕᖕᒧᑦ, 55% ᐃᓕᓐᓂᐊᖅᑎᓂᑦ 
ᐱᓕᕆᐊᖏᓐᓂ ᕿᑐᕐᙵᖃᓚᐅᖅᐳᑦ. ᐱᑕᖃᙱᓗᐊᕐᓂᖓᓂ ᑮᓇᐅᔭᓂ 
ᐃᑲᔪᖅᓱᐃᓂᐅᔪᓄᑦ ᐃᓚᖏᓐᓄᑦ ᐅᕘᓇ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ ᐊᒻᒪ 
ᐱᓕᒻᒪᒃᓴᕐᓂᐅᔪᒥ ᐃᑲᔪᖅᓱᐃᓂᐅᔪᒥ ᐊᒡᕕᐊᕈᑕᐅᔪᓐᓇᖅᐳᖅ ᐃᓕᑦᑎᔨᐅᔪᓄᑦ 
ᐅᖓᕙᕆᐊᖅᓯᔪᒪᔪᓄᑦ ᐃᓕᓐᓂᐊᕐᓂᖓᓐᓂ. 

 ᐅᖃᐅᓯᒃᓴᐃᑦ ᐃᓱᒪᓕᐅᕆᓂᕐᓄᑦ. ᓇᓂᓯᓚᐅᖅᐳᒍᑦ ᓯᓚᑦᑐᖅᓴᕐᕕᒃ 
ᑕᐃᒪᐃᖏᓐᓇᖅᑐᒥ ᑲᑎᖅᓱᐃᓚᐅᙱᓚᑦ ᐅᖃᐅᓯᒃᓴᓂ ᐅᓄᕐᓂᐅᔪᓄᑦ ᐱᓕᕆᐊᖑᔪᓄᑦ 
ᑐᒃᓯᕋᖅᑎᓂᑦ ᐊᒻᒪ ᖃᓄᐃᓕᖓᓂᐅᔪᑦ ᐃᓯᕈᓐᓇᕐᓂᕐᒧᑦ ᖃᐅᔨᓴᕈᑎᖏᓐᓂᑦ ᐊᒻᒪ 
ᐅᖃᐅᓯᕆᔭᐅᓗᐊᕌᓗᙱᓚᑦ ᐅᑯᓇᓂ ᐅᖃᐅᓯᒃᓴᐅᔪᓄᑦ ᐃᓗᐊᓂ ᓯᓚᑦᑐᖅᓴᕐᕕᖕᒥ. 
ᑕᐃᒪᐃᖏᓐᓇᖅᑐᒥ ᑲᑎᖅᓱᐃᓂᕐᒥ ᐊᒻᒪ ᖃᐅᔨᓴᐃᓂᐅᔪᒥ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐊᑑᑎᖃᑦᑎᐊᕋᔭᖅᐳᖅ ᓯᓚᑦᑐᖅᓴᕐᕕᖕᒧᑦ ᐃᒪᐃᓐᓂᕐᒧᑦ  

 ᖃᐅᔨᓴᐃᓗᓂ ᑭᓱᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᐊᓯᖏᓐᓂ 
ᐃᓕᓐᓂᐊᕐᓂᐅᔪᓄᑦ ᖁᕝᕙᕆᐊᖅᓴᓂᐅᔪᓄᑦ ᐱᓕᕆᐊᖑᔪᓂ ᐃᓐᓇᕐᓂ 
ᐃᓕᑦᑎᔨᐅᔪᑦ ᐱᔭᕆᐊᖃᕐᓂᖏᓐᓂ,  

 ᐸᕐᓇᐃᓂᕐᒧᑦ ᐃᓕᓐᓂᐊᒐᒃᓴᐅᔪᓄᑦ ᑐᓂᓯᓂᐅᔪᓄᑦ, ᐊᒻᒪ 

 ᐃᓱᒪᓕᐅᕆᓂᕐᓂ ᐊᖏᓂᖓᓂ ᓇᓕᐊᑦ ᐱᓕᕆᐊᖑᔪᓄᑦ ᑐᓂᓯᓂᐅᔪᓂ 
ᓄᓇᓕᖕᓂ ᑭᐅᒪᓂᖏᓐᓂ ᓄᓇᕗᒻᒥ ᐃᓐᓇᕐᓄᑦ ᐃᓕᑦᑎᓂᐅᔪᒧᑦ 
ᐅᐸᓗᖓᐃᔭᐅᑎᖓᑕ ᐱᓕᕆᐊᒃᓴᖏᓐᓂ ᐃᓱᒪᖅᓲᑕᐅᓗᓂ ᐊᒻᒪ ᐊᑐᐃᓐᓇᐅᓗᓂ 
ᐃᓕᑦᑎᓂᕐᒧᑦ ᐱᓕᕆᔾᔪᓯᐅᔪᒥ.  

 ᐊᑐᓕᖁᔭᐅᔪᖅ. ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᓇᓗᓇᐃᖅᓯᓪᓗᐊᖅᐳᑦ 
ᑲᑎᖅᓱᐃᓂᖏᓐᓂ ᐅᖃᐅᓯᒃᓴᓂ ᐱᓕᕆᐊᖑᔪᓄᑦ ᑐᒃᓯᕋᖅᑐᓄᑦ ᑕᐃᒪᐃᖏᓐᓇᖅᑐᒥ ᐊᒻᒪ 
ᐊᑐᕐᓗᒍ ᐅᖃᐅᔾᔨᓂᕐᓄᑦ ᐃᓱᒪᓕᐊᖑᓂᐅᔪᓄᑦ ᓲᕐᓗ ᖃᖓ ᐊᒻᒪ ᓇᒥ 
ᐊᑐᐃᓐᓇᖃᖅᑎᑦᑎᓂᕐᒧᑦ ᐃᓐᓇᕐᓄᑦ ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ 
ᐃᓕᓐᓂᐊᕐᓂᕐᒧᑦ ᖁᕝᕙᕆᐊᖅᑎᑦᑎᓂᐅᔪᒥ ᐱᓕᕆᐊᖑᔪᓄᑦ. ᓯᓚᑦᑐᖅᓴᕐᕕᒃ 
ᓇᓗᓇᐃᖅᓯᓪᓗᐊᕆᕗᑦ ᐊᑑᑎᓖᑦ ᐅᖃᐅᓯᒃᓴᐃᑦ ᐅᖃᐅᓯᐅᓂᖏᓐᓂ ᐱᓕᕆᖃᑎᒋᔭᐅᔪᓄᑦ 
ᐃᓚᐅᖃᑕᐅᔪᓂ ᐃᑲᔪᖅᓱᐃᓂᕐᒧᑦ ᐃᓐᓇᕐᓂ ᐃᓕᑦᑎᔨᐅᔪᓂᑦ , ᓲᕐᓗ 
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ ᐃᓚᒌᖑᔪᓄᑦ ᐱᔨᑦᑎᕋᕐᓂᕐᒧᑦ. 

ᓯᓚᑦᑐᖅᓴᕐᕕᐅᑉ ᑭᐅᓂᖓ. ᐊᖏᖃᑎᖃᖅᐳᑦ. 2018-2019−ᒥ ᐃᓕᓐᓂᐊᕐᓂᕐᒧᑦ 
ᐊᕐᕌᒎᔪᒥ, ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᖃᓂᒡᓕᒋᐊᖅᓯᓚᐅᖅᐳᑦ 
ᐊᑐᖅᑕᐅᔪᒃᓴᒥ ᓄᓇᓕᖕᓂ ᖃᐅᔨᓴᐃᓂᐅᔪᓂᑦ ᐅᓂᒃᑳᓕᐊᖑᔪᑦ ᑲᑎᖅᓱᖅᑕᐅᕙᒃᑐᓂ 
ᐊᕐᕌᒍᑕᒫᒥ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᓂᑦ ᓄᓇᓕᖕᓂ ᐊᒻᒪ ᐊᑐᖅᑕᐅᓲᖑᕗᑦ 
ᐊᔭᐅᕆᓂᕐᒥ ᐊᒃᓱᕈᕐᓂᐅᔪᒥ ᐱᓕᕆᐊᖑᔪᓂ ᑐᓂᔭᐅᕙᖕᓂᖏᓐᓂ ᓇᓕᐊᖕᓄᑦ 
ᓄᓇᓕᐅᔪᓄᑦ. ᑕᒪᓐᓇ ᐱᔪᓐᓇᖅᑎᑦᑎᓚᐅᖅᐳᖅ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᓂᑦ 
ᐃᓱᒪᓕᐅᕆᓂᕐᒥ ᑎᑭᑉᐸᓪᓕᐊᔪᓄᑦ ᐱᓕᕆᐊᖑᓂᐊᖅᑐᓂ ᕿᓚᒻᒥᐅᓂᖅᓴᐅᔪᒥ 
ᐅᖃᐅᓯᒃᓴᐅᔪᑦ ᑐᓂᔭᐅᔪᓐᓇᕐᓂᐊᕐᒪᑕ ᐃᓄᓕᒫᓄᑦ ᕿᓚᒻᒥᐅᓂᖅᓴᒥ ᓯᕗᓂᐊᓂ 
ᐱᔪᓐᓇᓚᐅᕐᓂᖓᓂ. 

ᓯᓚᑦᑐᖅᓴᕐᕕᒃ ᐃᓕᓴᖅᓯᒋᕗᖅ ᐱᔭᕆᐊᖃᕐᓂᐅᔪᒥ ᐱᐅᓂᖅᓴᐅᑎᑦᑎᔪᒥᒃ ᐅᖃᐅᓯᒃᓴᓕᐊᓂ 
ᐱᓕᕆᓂᕐᒧᑦ ᐊᑐᕐᓂᖃᐅᑎᐅᔪᒥ ᐃᓱᒪᓕᐅᕆᓂᐅᔪᒧᑦ ᐱᓕᕆᐊᖑᔪᓂ ᑐᓂᓯᓂᐅᔪᒥ 
ᐃᓕᓐᓂᐊᕐᕕᖃᕐᕕᐅᔪᓄᑦ ᐊᒻᒪ ᓄᓇᓕᖕᓂ ᐃᓕᑦᑎᕝᕕᐅᔪᓂ.  ᓯᓚᑦᑐᖅᓴᕐᕕᒃ ᒫᓐᓇᐅᔪᒥ 
ᕿᑎᐊᓃᑉᐳᑦ ᐊᑐᓕᖅᑎᑦᑎᓂᕐᒥ ᓄᑖᖑᔪᒥ ᐃᓕᓐᓂᐊᖅᑎᓄᑦ ᐅᖃᐅᓯᒃᓴᓕᐊᓄᑦ 
ᐱᓕᕆᔾᔪᓯᐅᔪᒥ ᐱᔪᓐᓇᖅᑎᑦᑎᓂᐊᖅᑐᒥ ᓄᑖᖑᔪᒥ ᐃᓕᓐᓂᐊᖅᑎᒧᑦ ᐅᖃᐅᓯᒃᓴᐅᔪᓄᑦ 

ᐱᓕᕆᔾᔪᓯᐅᔪᒥ ᐱᔪᓐᓇᖅᑎᑦᑎᓂᐊᖅᑐᒥ ᓯᓚᑦᑐᖅᓴᕐᕕᖕᒥ ᐃᒍᑦᑎᖅᓯᓴᕋᐃᓐᓂᖅᓴᐅᓂᕐᒧᑦ 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐃᓗᐃᑦᑐᙳᖅᑎᑕᐅᓂᖓᓂ ᑲᑎᑎᕆᓗᓂ 
ᐅᓂᒃᑳᓕᐊᓂᑦ ᐅᖃᐅᔾᔨᓂᕐᒧᑦ ᐃᓱᒪᓕᐅᕆᓂᕐᓄᑦ. 

ᓯᓚᑦᑐᖅᓴᕐᕕᒃ ᐱᒋᐊᖅᑎᑦᑎᓂᐊᕆᕗᖅ, ᑎᑭᑉᐸᓪᓕᐊᔪᒥ ᐃᓕᓐᓂᐊᕐᓂᕐᒧᑦ ᐊᕐᕌᒎᔪᒥ, 
ᐅᖃᓪᓚᖕᓂᐅᔪᓂ ᐅᖓᕙᕆᐊᖅᓯᒪᔪᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᕕᒃᓯᒪᓂᐅᔪᒥ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᓄᖅ ᓯᓚᑦᑐᖅᓴᕐᕕᒃ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᑐᑭᓕᐊᖅᓯᒪᓕᕈᓐᓇᕐᓂᖓᓂ ᐊᑐᓂ ᑲᑐᔾᔨᖃᑎᒌᖑᔪᓂᑦ ᐅᖃᐅᓯᒃᓴᖏᓐᓂ ᐱᔾᔪᑎᖃᖅᑐᒥ 
ᐃᓱᒪᓕᐅᕆᓂᕐᓄᑦ ᖃᖓ ᐊᒻᒪ ᓇᒥ ᐊᑐᐃᓐᓇᖃᖅᑎᑦᑎᓂᕐᒧᑦ ᐃᓐᓇᕐᓄᑦ 
ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᖁᕝᕙᕆᐊᖅᓯᓂᐅᔪᓄᑦ ᐱᓕᕆᐊᖑᔪᓂ. 

ᓯᓚᑦᑐᖅᓴᕐᕕᒃ ᐊᒃᓱᕈᕐᓂᖃᕐᓂᐊᕆᕗᑦ ᐱᒋᐊᖅᑎᑦᑎᓂᕐᒧᑦ ᓴᖅᑭᑕᐅᓂᖓᓂ 
ᐃᖏᕐᕋᐃᓐᓇᖅᑐᒥ ᐱᓕᕆᓗᑎᒃ ᑲᑎᙵᓂᐅᔪᓂ ᐱᓕᕆᖃᑕᐅᔪᓄᑦ ᐱᓕᕆᕝᕕᐅᔪᓄᑦ 
ᐃᓚᐅᖃᑕᐅᔪᓂ ᐃᑲᔪᖅᓱᐃᓂᕐᒧᑦ ᐃᓐᓇᕐᓂ ᐃᓕᑦᑎᔨᐅᔪᓂᑦ  ᓲᕐᓗ 
ᐃᓕᓐᓂᐊᕐᓂᓕᕆᔨᒃᑯᓐᓂ , ᐃᓚᒌᓄᑦ ᐱᔨᑦᑎᕋᕐᓂᕐᒥ, ᐊᒻᒪ, ᐃᒻᒪᖄ, ᓄᑖᖑᔪᒥ 
ᐃᖅᑲᓇᐃᔭᖅᑎᓕᕆᔨᐅᔪᓄᑦ. 

 ᐊᑐᓕᖁᔭᐅᔪᖅ. ᐃᓕᓐᓂᐊᕐᓂᓕᕆᔨᒃᑯᑦ ᐃᓚᒌᓄᑦ ᐱᔨᑦᑎᕋᕐᓂᕐᒥ 
ᕿᒥᕐᕈᐊᓪᓗᐊᖅᐳᑦ ᑮᓇᐅᔭᓄᑦ ᐃᑲᔪᖅᓱᐃᓂᖓᓐᓂ ᐱᓕᕆᐊᖑᔪᓂ ᓇᓗᓇᐃᖅᓯᓂᕐᒧᑦ 
ᑐᕌᖓᓂᕆᓇᓱᐊᙱᑕᖏᓐᓂ ᐊᒡᕕᐊᕈᑕᐅᔪᓂ ᐃᓐᓇᕐᓄ ᐃᓕᑦᑎᔨᐅᔪᓄᑦ 
ᖁᕝᕙᕆᐊᖅᑎᑦᑎᔪᒪᔪᓄᑦ ᐃᓕᓐᓂᐊᕐᓂᖏᓐᓂ. 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐃᓚᒌᓄᑦ ᐱᔨᑦᑎᕋᕐᓂᐅᔪᒥ 
ᒫᓐᓇᐅᔪᒥ ᕿᒥᕐᕈᕗᑦ ᑮᓇᐅᔭᓄᑦ ᐃᑲᔪᖅᓱᐃᓂᐅᔪᓄᑦ ᐱᓕᕆᐊᖑᔪᓂ ᓇᓗᓇᐃᖅᓯᓂᕐᒧᑦ 
ᑭᐅᒪᓂᖏᓐᓂ ᐱᔭᕆᐊᖃᕐᓂᐅᔪᓄᑦ ᓄᓇᕗᒻᒥᐅᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒃᐳᑦ 
ᐊᑐᓕᖅᑎᑦᑎᓂᖏᓐᓂ ᒥᑭᑦᑐᓂ ᐊᓯᔾᔨᕐᓂᐅᔪᓂ ᓯᑎᐱᕆ 2019−ᒥ. ᐊᖏᔪᓂ 
ᐊᓯᔾᔨᕐᓂᐅᔪᓂ ᒪᓕᖕᓂᖃᖅᐳᑦ ᐊᖏᖅᑕᐅᓂᐅᔪᓂ ᒪᓕᒐᓕᐅᕐᕕᖕᒥ ᓄᓇᕗᒻᒥ. 

ᐃᓱᖓ 
 ᐃᓱᓕᑦᑎᓚᐅᖅᐳᒍᑦ ᓂᕈᐊᖅᑕᐅᓯᒪᔪᓂ ᓄᓇᕗᒻᒥ ᒐᕙᒪᒃᑯᑦ ᑲᑐᔾᔨᖃᑎᒌᖑᔪᓂ 

ᓈᒻᒪᒃᑐᒥ ᐃᑲᔪᖅᓱᐃᓂᖃᓚᐅᙱᓚᑦ ᒪᒃᑯᒃᑐᓂ ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ 
ᓅᓐᓂᖏᓐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᖅ ᐊᒻᒪ 
ᐃᖅᑲᓇᐃᔮᖃᕐᓂᕐᒧᑦ. 

ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓄᑦ ᒥᒃᓵᓄᑦ 
ᐅᓇ ᐃᒻᒥᒃᑰᖅᑐᒥ ᐱᐅᔪᒥ ᐅᖃᕐᓂᐅᔪᒧᑦ ᐅᓂᒃᑳᓕᐊᖅ ᐸᕐᓇᒃᑕᐅᓚᐅᖅᐳᖅ ᑎᑎᕋᕐᕕᖓᓂ ᑮᓇᐅᔭᓂᒃ 
ᖃᐅᔨᓴᖅᑎᒻᒪᕇᑦ ᑲᓇᑕᒥ ᐃᑲᔪᖅᓱᐃᓂᐅᔪᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ ᐊᒻᒪᓗ ᐃᓐᓇᕐᓄ 
ᐃᓕᓐᓂᐊᖅᑎᓄᑦ ᑐᓂᔭᐅᔪᒥ ᓂᕈᐊᖅᑕᐅᓯᒪᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖑᔪᓄᑦ. ᑲᒪᒋᔭᒃᓴᕆᔭᕗᑦ 
ᑐᓂᓯᓂᕐᒥ ᑐᕌᒐᒃᓴᐅᔪᓂ ᐅᖃᐅᓯᒃᓴᓂ, ᐅᖃᐅᔾᔨᓂᕐᒥ, ᐊᒻᒪ ᐱᐅᔪᓂ ᐅᖃᕐᓂᐅᔪᓄᑦ ᐃᑲᔪᖅᓱᐃᓂᕐᒧᑦ ᓄᓇᕗᒻᒥ 
ᒪᓕᒐᓕᐅᖅᑎᒃᑯᖏᓐᓂᑦ ᕿᒥᕐᕈᓇᖕᓂᖏᓐᓂ ᒐᕙᒪᒃᑯᑦ ᐊᐅᓚᑦᑎᓂᖏᓐᓂ ᐃᑲᔪᕈᑎᒃᓴᓄᑦ ᐊᒻᒪ ᐱᓕᕆᐊᖑᔪᓄᑦ, 
ᐊᒻᒪᓗ ᐃᓱᓕᑦᑎᓂᕐᒧᑦ ᐃᑲᔪᖅᓱᐃᓂᖅ ᑐᓂᔭᐅᓂᐅᔪᖅ ᓂᕈᐊᖅᑕᐅᓯᒪᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᑲᑐᔾᔨᖃᑎᒌᖑᔪᓂ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ ᐊᒻᒪ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᒪᓕᓚᐅᕐᒪᖔᑕ 
ᑕᒪᒃᑭᓂ ᐊᑑᑎᖃᕐᓂᐅᔪᓄᑦ ᐱᔾᔪᑎᖃᕐᓂᐅᔪᓄᑦ ᐊᑑᑎᖃᖅᑐᒥ ᓈᒻᒪᒋᔭᐅᔪᓄᑦ.  

ᑕᒪᕐᒥᕐ ᐱᓕᕆᓂᐅᔪᓂ ᐅᕙᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ ᐱᓕᕆᐊᖑᓚᐅᖅᐳᖅ ᓈᒻᒪᐸᓗᒃᑐᒥ ᑭᒡᓕᐅᔪᒥ 
ᐱᐅᔪᒥ ᐅᖃᕐᓂᐅᔪᒧᑦ ᒪᓕᒃᑐᒥ ᑲᓇᑕᒥ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑎᒍᑦ ᐱᐅᔪᓄᑦ ᐅᖃᕐᓂᐅᔪᓄᑦ 
ᐃᓚᐅᑎᑦᑎᓂᐅᔪᓄᑦ (CSAE) 3001—ᑐᕌᖓᔪᒥ ᐃᓚᐅᑎᑦᑎᓂᐅᔪᓂ ᐋᖅᑭᒃᑕᐅᓯᒪᓂᖏᑎᒍᑦ 
ᐃᓕᓐᓂᐊᖅᓯᒪᒻᒪᕆᒃᑐᓄᑦ ᑮᓇᐅᔭᓂᒃ ᖃᐅᔨᓴᖅᑎᓄᑦ ᑲᓇᑕᒥ (CPA ᑲᓇᑕᒥ) ᐃᓕᓐᓂᐊᖅᓯᒪᒻᒪᕆᒃᑐᓄᑦ ᑮᓇᐅᔭᓂᒃ 
ᖃᐅᔨᓴᖅᑎᓄᑦ ᑲᓇᑕᒥ ᒪᓕᒋᐊᖃᖅᑕᐅᔪᓄᑦ—ᐱᐅᔪᓄᑦ ᐅᖃᕐᓂᐅᔪᓄᑦ. 

ᑎᑎᕋᕐᕕᖓ ᐊᑐᖅᑎᑦᑎᕗᖅ ᑲᓇᑕᒥ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑎᒍᑦ ᐱᐅᓂᖓᓂ ᐊᐅᓚᑕᐅᓂᐅᔪᒥ 1−ᒥ ᐊᒻᒪ, 
ᒪᓕᒃᑐᒥ, ᐋᖅᑭᐅᒪᑎᑦᑏᓐᓇᖅᐳᑦ ᑕᒪᒃᑭᐅᒪᔪᒥ ᐱᓕᕆᔾᔪᓯᐅᔪᒥ ᐱᐅᓂᐅᔪᓄᑦ ᐊᐅᓚᑕᐅᓂᐅᔪᓄᑦ, ᐃᓚᖃᖅᑐᒥ 
ᑎᑎᕋᖅᓯᒪᔪᓂ ᐊᑐᐊᒐᓂᑦ ᐊᒻᒪ ᐱᓕᕆᔾᔪᓯᐅᔪᓄᑦ ᐱᔾᔪᑎᖃᖅᑐᒥ ᒪᓕᑦᑎᐊᕐᓂᐅᔪᒥ ᐃᓕᖅᑯᓯᖃᑦᑎᐊᕋᓱᖕᓇᕐᓂᕐᒧᑦ 
ᐱᔭᕆᐊᖃᕐᓂᐅᔪᓄᑦ, ᐱᓕᕆᔨᕐᔪᐊᖑᔪᓄᑦ ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑎᒍᑦ, ᐊᒻᒪ ᐊᑑᑎᖃᖅᑐᓄᑦ ᒪᓕᒐᑎᒍᑦ 
ᐊᒻᒪ ᐱᖁᔭᑎᒍᑦ ᐱᔭᕆᐊᖃᕐᓂᐅᔪᓄᑦ. 

ᐱᓕᕆᑎᓪᓗᑕ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ ᐱᓕᕆᓂᐅᔪᒥ, ᒪᓕᒃᓯᒪᕗᒍᑦ ᐃᒻᒥᒃᑰᖅᑐᒥ ᐊᒻᒪ ᐊᓯᖏᓐᓂ 
ᐃᓕᖅᑯᓯᖃᑦᑎᐊᕋᓱᖕᓇᕐᓂᕐᒧᑦ ᐱᔭᕆᐊᖃᕐᓂᐅᔪᓄᑦ ᐊᑐᖅᑐᓂ ᒪᓕᒐᐅᔪᓄᑦ ᐱᓕᕆᔨᒻᒪᕆᐅᔪᓄᑦ 
ᐱᓕᕆᑦᑎᐊᕐᓂᐅᔪᒥ ᐊᑑᑎᖃᖅᑐᒥ ᐱᓕᕆᓂᐅᔪᒥ ᐃᓄᓕᒫᓄᑦ ᑮᓇᐅᔭᓕᕆᓂᐅᔪᓄᑦ ᑲᓇᑕᒥ, ᐋᖅᑭᒃᓯᒪᔪᓂ 
ᑐᙵᕕᒋᔭᐅᔪᓄᑦ ᓱᓕᑦᑎᐊᕐᓂᐅᔪᒥ, ᓇᓕᒧᑎᑦᑎᓂᐅᔪᒥ, ᐱᓕᕆᔨᒻᒪᕆᖕᓄᑦ ᐱᓕᕆᑦᑎᐊᕐᓂᐅᔪᒥ ᐊᒻᒪ 
ᑲᒪᒋᔭᖃᑦᑎᐊᕐᓂᐅᔪᒥ, ᐊᓯᒧᑦ ᑕᑯᒃᓴᐅᑎᑦᑎᓂᖃᙱᑦᑐᒥ, ᐊᒻᒪ ᐱᓕᕆᔨᒻᒪᕆᐅᔪᓄᑦ ᐃᓕᖅᑯᓯᖃᕐᕕᒋᔭᖃᕐᓂᕐᒥ.  

ᒪᓕᒃᑐᒥ ᑕᐃᒪᐃᒐᔪᒃᑐᒥ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ ᐱᓕᕆᓂᐅᔪᒥ, ᐱᓚᐅᖅᐳᒍᑦ ᐅᑯᓂᖓ ᑲᑐᔾᔨᖃᑎᒌᖑᔪᓄᑦ 
ᐊᐅᓚᑦᑎᔨᐅᔪᓂ: 

• ᓇᓗᓇᐃᖅᓯᓂᐅᔪᒥ ᐊᐅᓚᑦᑎᔨᐅᔪᑦ ᑲᒪᒋᔭᕆᐊᖃᖅᑕᖏᓐᓂ ᐅᖃᐅᓯᐅᓂᐅᔪᓄᑦ ᑮᓇᐅᔭᓂᒃ 
ᖃᐅᔨᓴᖅᑕᐅᓂᖓᑎᒍᑦ; 

• ᓇᓗᓇᐃᖅᑕᐅᓂᖓᓂ ᓈᒻᒪᖕᓂᖓᓂ ᓈᒻᒪᒋᔭᐅᓂᐅᔪᓄᑦ ᐊᑐᖅᑕᐅᔪᓂ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ; 

• ᓇᓗᓇᐃᖅᓯᓂᐅᔪᒥ ᑕᒪᒃᑯᐊ ᑕᒪᒃᑭᓂ ᖃᐅᔨᒪᔭᐅᔪᓄᑦ ᐅᖃᐅᓯᒃᓴᖏᓐᓂ ᑐᒃᓯᕋᖅᑕᐅᓯᒪᔪᓄᑦ, ᐅᕝᕙᓘᓐᓃᑦ 
ᐊᒃᑐᐃᔪᓐᓇᖅᑐᒥ ᓇᓂᔭᐅᓯᒪᓂᐅᔪᓄᑦ ᐅᕝᕙᓘᓐᓃᑦ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓄᑦ ᐃᓱᖓᓂ, 
ᑐᓂᔭᐅᓯᒪᓂᖏᓐᓂ; ᐊᒻᒪᓗ 

• ᓇᓗᓇᐃᖅᓯᓂᐅᔪᒥ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᑕ ᐅᓂᒃᑳᓕᐊᖓ ᓱᓕᑦᑎᐊᕐᓗᓂ ᓈᒻᒪᑦᑎᐊᕐᓂᖓᓂ. 

ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᑐᕌᒐᒃᓴᖓ 

ᑐᕌᒐᒃᓴᕆᔭᐅᔪᖅ ᐆᒧᖓ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ ᐃᓱᒪᓕᐅᕆᓂᒨᓚᐅᖅᐳᖅ ᓂᕈᐊᖅᑕᐅᓯᒪᔪᓂ ᓄᓇᕗᒻᒥ 
ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖑᔪᓂ ᓈᒻᒪᒃᑐᒥ ᐃᑲᔪᖅᓱᐃᓚᐅᕐᒪᖔᑕ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪ 
ᐃᓐᓇᕐᓂ ᐃᓕᑦᑎᔨᐅᔪᓂᑦ ᓅᓐᓂᕐᒧᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 

ᐊᖏᓂᖓ ᐊᒻᒪ ᑐᕌᒐᕆᔭᖓ 

ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᕿᒥᕐᕈᐊᓚᐅᖅᐳᑦ ᐅᑯᓂᖓ ᐅᖃᐅᓯᐅᓂᐅᔪᓄᑦ: 

• ᐃᑲᔪᖅᓱᐃᓂᖅ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ ᓅᓐᓂᖏᓐᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᓄᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ, 

• ᐊᑐᐃᓐᓇᖃᕐᓂᕐᒥ ᓂᕈᐊᖅᑕᐅᓯᒪᔪᓄᑦ ᐃᓐᓇᕐᓄᑦ ᐃᓕᓐᓂᐊᕐᓂᐅᔪᓂ ᐱᓕᕆᐊᖑᔪᓄᑦ, 

• ᐊᑐᐃᓐᓇᖃᕐᓂᕐᒥ ᓯᓚᑦᑐᖅᓴᕐᕕᖕᒥ ᐸᕐᓇᐃᕙᓪᓕᐊᓂᕐᒧᑦ ᐱᓕᕆᐊᖑᔪᓄᑦ ᓲᕐᓗ ᓯᓚᑦᑐᖅᓴᕐᕕᖕᒧᑦ 
ᑐᙵᕕᒋᔭᖓᓂ ᐱᓕᕆᐊᖑᔪᒥ, ᐊᒻᒪᓗ 

• ᑮᓇᐅᔭᑎᒍᑦ ᐃᑲᔪᖅᓯᖅᑕᐅᓂᐅᔪᓄᑦ ᐃᓕᑦᑎᔨᐅᔪᓄᑦ. 
 
ᐅᑯᐊ ᐱᖓᓱᑦ ᑲᑐᔾᔨᖃᑎᒌᖑᔪᑦ ᐃᓚᓕᐅᔾᔭᐅᓚᐅᖅᐳᑦ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ: ᐃᓕᓐᓂᐊᕐᓂᓕᕆᔨᒃᑯᑦ, 
ᐃᓚᒌᓄᑦ ᐱᔨᑦᑎᕋᕐᓂᐅᔪᒥ, ᐊᒻᒪ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ.  

ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᐃᓚᖃᓚᐅᖅᐳᑦ ᓄᓇᓕᖕᓂ ᐳᓚᕋᕐᓂᐅᔪᓂ ᐊᑐᓂ ᓄᓇᕘᑉ ᐱᖓᓱᓂ 
ᐊᕕᒃᑐᖅᓯᒪᓂᐅᔪᓄᑦ, ᐊᒻᒪ ᐅᖃᓪᓚᖃᑎᖃᕐᓂᐅᔪᓂ ᐃᓕᓐᓂᐊᕐᕕᐅᑉ ᓯᕗᓕᐅᖅᑎᖏᓐᓂ (ᐃᓕᓴᐃᔨᓄᑦ 
ᐊᖓᔪᖅᑳᖑᔪᓄᑦ, ᐃᓕᓴᐃᔨᓄᑦ ᐊᖓᔪᖅᑳᖑᔪᓄᑦ ᑐᒡᓕᖏᓐᓂ), ᐃᓕᓴᐃᔨᓄᑦ, ᐃᓄᑐᐃᓐᓇᕐᓄᑦ ᑐᓂᓯᓲᓂᒃ 
ᐃᑲᔪᖅᓱᐃᓂᐅᔪᓂ ᐃᓕᓐᓂᐊᖅᑎᓄᑦ (ᓲᕐᓗ ᐊᔪᕆᖅᓱᐃᕙᓪᓕᐊᔪᓄᑦ ᐃᓅᓯᓕᕆᔨᐅᔪᓄᑦ ᐊᒻᒪ ᐃᓕᓐᓂᐊᕐᕕᖕᓄᑦ 
ᓄᓇᓕᖕᓂ ᐃᓅᓯᓕᕆᔨᐅᔪᓄᑦ), ᐃᓐᓇᕐᓄᑦ ᐃᓕᓴᐃᔨᐅᔪᓄᑦ, ᐊᓯᖏᓐᓂ ᐱᓕᕆᔨᒻᒪᕆᐅᔪᓄᑦ ᐱᖓᓱᓂ 
ᑲᑐᔾᔨᖃᑎᒌᖑᔪᓂ ᐃᓚᐅᖃᑕᐅᔪᓄᑦ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ, ᐃᓚᒋᔭᐅᔪᓂ ᓂᕈᐊᖅᑕᐅᓯᒪᔪᓄᑦ ᓄᓇᓕᖕᓂ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑲᑎᒪᔨᐅᔪᓄᑦ, ᐊᒻᒪ ᐱᖓᔪᖓᓐᓂ ᐱᓕᕆᖃᑕᐅᔪᓄᑦ. ᑮᓇᐅᔭᓂᒃ ᖃᐅᔨᓴᖅᑕᐅᓂᖓ 
ᐃᓚᖃᓚᐅᕆᕗᖅ ᕿᒥᕐᕈᓇᖕᓂᕐᒥ ᐊᒻᒪ ᖃᐅᔨᓴᐃᓂᐅᔪᒥ ᐱᒻᒪᕆᐅᔪᓂ ᑎᑎᖅᑲᖁᑕᐅᔪᓂ, ᐊᒻᒪ ᖃᐅᔨᓴᖅᓯᓂᕐᒥ 
ᐆᒃᑑᑎᐅᔪᓂ ᑐᖅᑯᖅᑕᐅᓯᒪᔪᓂ ᐱᔾᔪᑎᓕᖕᓂ ᐃᓕᓐᓂᐊᖅᑎᐅᑉ ᐃᖅᑲᓇᐃᔮᕆᔪᒪᔭᖓᓐᓂ ᐊᒻᒪ ᐱᓕᕆᐊᖑᔪᒧᑦ 
ᐸᕐᓇᐅᑎᓂᑦ. ᓂᕈᐊᖅᓯᒪᓂᐅᔪᓄᑦ ᖃᓄᐃᓐᓂᐅᔪᓄᑦ, ᖃᐅᔨᓴᐃᓚᐅᖅᐳᒍᑦ ᖃᐅᔨᓴᖅᑕᐅᓯᒪᙱᑦᑐᓂ 
ᖃᐅᔨᓴᖅᑕᐅᓂᑯᓂ ᑎᑎᕋᖅᓯᒪᔪᓂᑦ ᑐᓂᔭᐅᔪᓂ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪ ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖕᒥ. 

ᐅᓇ ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᐃᑲᔪᖅᓱᐃᓚᐅᖅᐳᖅ ᖃᓇᑕᐅᑉ ᖃᓄᐃᓕᐅᕐᓂᖏᓐᓂ ᐱᔾᔪᑎᖃᖅᑐᒥ 
ᓯᓚᕐᔪᐊᕐᒥᐅᓕᒫᓄᑦ ᒪᑭᒪᔾᔪᑕᐅᔪᓐᓇᖅᑐᓄᑦ ᐱᕙᓪᓕᐊᑎᑕᐅᓂᖓᓂ ᑐᕌᒐᒃᓴᖓᓂ 4−ᒥ, “ᓇᓗᓇᐃᖅᓯᓂᕐᒥ 
ᑕᒪᒃᑭᐅᒪᔪᒥ ᐊᒻᒪ ᓇᓕᒧᑦᑐᒥ ᐱᐅᓂᐅᔪᓂ ᐃᓕᓐᓂᐊᕐᓂᐅᔪᒥ ᐊᒻᒪ ᖁᕝᕙᖅᓴᐃᓂᕐᒧᑦ ᐃᓅᓯᓕᒫᒥ ᐃᓕᑦᑎᓂᐅᔪᓄᑦ 
ᐱᕕᒃᓴᖃᕐᓂᐅᔪᓄᑦ ᑕᒪᒃᑭᓕᒫᓄᑦ”. 

ᓈᒻᒪᒋᔭᐅᔪᓄᑦ 

ᓈᒻᒪᒋᔭᐅᔪᓄᑦ ᓇᑭᙶᕐᓂᖏᓐᓂᑦ 

ᐃᓱᒪᓕᐅᕆᓂᕐᒥ ᑖᒃᑯᐊ ᓂᕈᐊᖅᑕᐅᓯᒪᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖑᔪᑦ ᓈᒻᒪᒃᑐᒥ 
ᐃᑲᔪᖅᓱᐃᓚᐅᕐᒪᖔᑕ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ  

ᓅᓐᓂᖏᓐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ, ᐊᑐᓚᐅᖅᐳᒍᑦ 
ᐅᑯᓂᖓ ᓈᒻᒪᒋᔭᐅᔪᓄᑦ: 

ᐃᓕᓐᓂᐊᕐᓂᓕᕆᔨᒃᑯᑦ ᐊᑐᐊᒐᖃᖅᐳᑦ ᐃᓕᓯᒪᔪᓂ 
ᑎᓕᐅᕆᓂᕐᒧᑦ ᖃᓄᐃᓕᐅᕐᓂᖏᓐᓂ, ᐃᓚᖃᖅᑐᒥ 
ᐊᐅᓚᑕᐅᓂᖓᓂ, ᐃᑲᔪᖅᓱᐃᓂᕐᒧᑦ ᐃᓕᓐᓂᐊᖅᑎᐅᑉ 
ᓅᑉᐸᓪᓕᐊᓂᖏᓐᓂ. 

• ᐊᑐᐊᒐᖅ ᖃᓄᐃᓕᖓᓂᐅᔪᓄᑦ, 
ᑮᓇᐅᔭᓕᕆᔨᕐᔪᐊᖑᔪᓄᑦ, ᑲᓇᑕᒥ ᒐᕙᒪᒃᑯᓐᓄᑦ 

• ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 
• ᐱᓕᕆᐊᒃᓴᑦ, ᐃᓕᓐᓂᐊᕐᓂᓕᕆᔨᒃᑯᑦ 
• CMEC ᖃᐅᔨᒋᐊᕐᕕᒃᓴᖅ ᐋᖅᑭᒃᑕᐅᓯᒪᓂᖓᓂ 

ᐱᓕᕆᑦᑎᐊᖅᑐᒧᑦ ᐃᓕᓐᓂᐊᖅᑎᒧᑦ 
ᓅᓐᓂᕆᔭᖓᓄᑦ, ᑲᑎᒪᔨᐅᔪᑦ ᒥᓂᔅᑕᐅᔪᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᓇᑕᒥ, 2017 

ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓲᖑᕗᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐅᖃᐅᓯᒃᓴᓂ ᐊᒻᒪ 
ᐊᔪᕆᖅᓱᐃᓂᕐᒥ ᐊᔾᔨᒌᙱᑦᑐᓄᑦ 
ᐃᖅᑲᓇᐃᔮᕆᔭᐅᔪᒪᔪᓄᑦ ᐊᒻᒪ ᐃᓕᓐᓂᐊᕐᓂᕐᒧᑦ 
ᐊᖅᑯᑎᐅᔪᓄᑦ (ᐃᓚᖃᖅᑐᒥ ᐃᑲᔪᖅᓱᐃᓂᕐᒥ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ 
ᐱᕙᓪᓕᐊᑎᑦᑎᓂᖏᓐᓂ ᐃᖅᑲᓇᐃᔮᕆᔪᒪᔭᒥᓄᑦ ᐊᒻᒪ 
ᐱᓕᕆᐊᖑᔪᓄᑦ ᐸᕐᓇᐅᑎᖏᓐᓂ). 

• 2017–18 ᓄᓇᕗᒻᒥ ᖁᑦᑎᒃᑐᒥ ᐃᓕᓐᓂᐊᕐᕕᐅᔪᓄᑦ 
ᐊᓪᓚᕝᕕᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ, 
ᐃᓕᓐᓂᐊᕐᓂᓕᕆᔨᒃᑯᑦ 

• CMEC ᖃᐅᔨᒋᐊᕐᕕᒃᓴᖅ ᐋᖅᑭᒃᑕᐅᓯᒪᓂᖓᓂ 
ᐱᓕᕆᑦᑎᐊᖅᑐᒧᑦ ᐃᓕᓐᓂᐊᖅᑎᒧᑦ 
ᓅᓐᓂᕆᔭᖓᓄᑦ, ᑲᑎᒪᔨᐅᔪᑦ ᒥᓂᔅᑕᐅᔪᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᓇᑕᒥ, 2017  

• ᓇᖕᒥᓂᖃᕐᓂᕐᒧᑦ ᐸᕐᓇᐅᑎ: ᓄᓇᕗᒻᒥ ᒐᕙᒪᒃᑯᑦ 
ᐊᒻᒪ ᐅᑭᐅᖅᑕᖅᑐᒥ ᑎᒥᐅᖁᑕᐅᔪᓄᑦ,  2018–
2021 

ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᐃᓲᖑᕗᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᓅᓐᓂᖏᓐᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒧᑦ 
(ᑕᒪᓐᓇ ᐃᓚᖃᕈᓐᓇᖅᐳᖅ ᐃᑲᔪᖅᓱᐃᓂᐅᔪᒥ 
ᐃᓕᓐᓂᐊᖅᑎᓄᑦ ᑐᒃᓯᕋᖅᑎᓪᓗᒋᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ, 
ᐱᓂᕐᒧᑦ ᑮᓇᐅᔭᓄᑦ ᐃᑲᔪᖅᓱᐃᓂᐅᔪᓄᑦ, ᐊᒻᒪ 
ᑐᓂᓯᓂᕐᒥ ᐃᓕᓐᓂᐊᖅᑎᓂᑦ ᐃᓅᓯᕐᒧᑦ 
ᐊᔪᙱᓐᓂᐅᔪᓂ ᐊᒻᒪ ᑮᓇᐅᔭᓕᕆᓂᕐᒧᑦ 
ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ 
ᐱᓕᒻᒪᒃᓴᕐᓂᐅᔪᒥ ᐃᑲᔪᕐᓂᕐᒧᑦ ᐃᓕᓐᓂᐊᖅᑎᓂᑦ 
ᐸᕐᓇᒃᐸᓪᓕᐊᓂᕐᒧᑦ ᐃᓅᓯᐅᔪᒥ ᐊᖏᕐᕋᒥ 
ᕿᒪᒃᓯᓯᒪᓗᑎᒃ). 

• ᑐᕌᖅᑕᕗᑦ, ᓄᓇᕗᒻᒥ ᒐᕙᒪᒃᑯᓐᓄᑦ 
ᓯᕗᓪᓕᐅᔾᔭᐅᖁᔭᐅᔪᑦ, 5−ᖓᓂ ᒪᓕᒐᓕᐅᕐᕕᖕᒥ 
ᑲᑎᒪᓂᐅᔪᒥ, 2018 

• CMEC ᖃᐅᔨᒋᐊᕐᕕᒃᓴᖅ ᐋᖅᑭᒃᑕᐅᓯᒪᓂᖓᓂ 
ᐱᓕᕆᑦᑎᐊᖅᑐᒧᑦ ᐃᓕᓐᓂᐊᖅᑎᒧᑦ 
ᓅᓐᓂᕆᔭᖓᓄᑦ, ᑲᑎᒪᔨᐅᔪᑦ ᒥᓂᔅᑕᐅᔪᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᓇᑕᒥ, 2017 



 

40 ᐅᓂᒃᑳᓕᐊᖅ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᑦ ᖃᓇᑕᒥ ᓄᓇᕗᒻᒧᑦ ᒪᓕᒐᓕᐅᖅᑎᒃᑯᖏᓐᓄᑦ ᓄᓇᕗᒻᒥ− 2019 
 

ᓈᒻᒪᒋᔭᐅᔪᓄᑦ ᓇᑭᙶᕐᓂᖏᓐᓂᑦ 

ᐃᓱᒪᓕᐅᕆᓂᕐᒥ ᑖᒃᑯᐊ ᓂᕈᐊᖅᑕᐅᓯᒪᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖑᔪᑦ ᓈᒻᒪᒃᑐᒥ 
ᐃᑲᔪᖅᓱᐃᓚᐅᕐᒪᖔᑕ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ  

ᓅᓐᓂᖏᓐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ, ᐊᑐᓚᐅᖅᐳᒍᑦ 
ᐅᑯᓂᖓ ᓈᒻᒪᒋᔭᐅᔪᓄᑦ: 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᑐᓂᓯᓲᖑᕗᖅ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ 
ᐅᖃᐅᓯᒃᓴᓂ ᐊᒻᒪ ᐊᔪᕆᖅᓱᖅᑕᐅᓂᐅᔪᓂ 
ᐃᓕᓐᓂᐊᕐᓂᕐᓄᑦ ᐊᖅᑯᑎᐅᔪᓄᑦ ᐊᑐᐃᓐᓇᐅᔪᓂ 
ᓯᓚᑦᑐᖅᓴᕐᕕᒃᑯᑦ. 

• CMEC ᖃᐅᔨᒋᐊᕐᕕᒃᓴᖅ ᐋᖅᑭᒃᑕᐅᓯᒪᓂᖓᓂ 
ᐱᓕᕆᑦᑎᐊᖅᑐᒧᑦ ᐃᓕᓐᓂᐊᖅᑎᒧᑦ 
ᓅᓐᓂᕆᔭᖓᓄᑦ, ᑲᑎᒪᔨᐅᔪᑦ ᒥᓂᔅᑕᐅᔪᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᓇᑕᒥ, 2017  

• ᓇᖕᒥᓂᖃᕐᓂᕐᒧᑦ ᐸᕐᓇᐅᑎ, ᓄᓇᕗᒻᒥ ᒐᕙᒪᒃᑯᑦ 
ᐊᒻᒪ ᐅᑭᐅᖅᑕᖅᑐᒥ ᑎᒥᖁᑕᐅᔪᓄᑦ, 2018–2021 

ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓲᖑᕗᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ ᐱᕕᒃᓴᖃᕐᓂᐅᔪᓂ 
ᐊᑐᕐᓂᕐᒧᑦ ᓯᕗᓪᓕᖅᐹᖑᔪᒥ ᐊᔾᔨᒌᙱᑦᑐᓄᑦ 
ᐃᖅᑲᓇᐃᔮᖑᔪᓂ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᓂᕐᓄᑦ 
ᐊᕙᑎᐅᔪᓂ ᐊᒻᒪ ᐃᓕᖅᑯᓯᑎᒍᑦ/ᐱᖅᑯᓯᑐᖃᖅᑎᒍᑦ 
ᖃᓄᐃᓕᐅᕐᓂᐅᔪᓄᑦ. 

• ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᓐᓇᕆᔭᐅᔪᓂ  
(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), ᓄᓇᕗᒻᒥ 
ᒐᕙᒪᒃᑯᓐᓄᑦ, 

• ᒪᑭᒪᓂᖅ ᐸᕐᓇᐅᑎ 2: ᐅᖃᐅᓯᐅᔪᒥ ᑐᕌᒐᐅᔪᒥ 
ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ—2017–2022  

• 2017–18 ᓄᓇᕗᒻᒥ ᖁᑦᑎᒃᑐᒥ ᐃᓕᓐᓂᐊᕐᕕᐅᔪᓄᑦ 
ᐊᓪᓚᕝᕕᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ, 
ᐃᓕᓐᓂᐊᕐᓂᓕᕆᔨᒃᑯᑦ  

• ᐃᓄᐃᑦ ᖃᐅᔨᒪᔭᑐᖃᖏᑦ: ᐃᓕᓐᓂᐊᕐᓂᕐᒧᑦ 
ᐋᖅᑭᒃᓯᒪᓂᐅᔪᖅ ᓄᓇᕗᒻᒥ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ, 
ᐃᓕᓐᓂᐊᕐᓂᓕᕆᔨᒃᑯᑦ, 2007  

• CMEC ᖃᐅᔨᒋᐊᕐᕕᒃᓴᖅ ᐋᖅᑭᒃᑕᐅᓯᒪᓂᖓᓂ 
ᐱᓕᕆᑦᑎᐊᖅᑐᒧᑦ ᐃᓕᓐᓂᐊᖅᑎᒧᑦ 
ᓅᓐᓂᕆᔭᖓᓄᑦ, ᑲᑎᒪᔨᐅᔪᑦ ᒥᓂᔅᑕᐅᔪᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᓇᑕᒥ, 2017 

ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓲᖑᕗᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ 
ᐊᑐᐃᓐᓇᖃᕐᓂᖏᓐᓂ ᐊᔾᔨᒌᙱᕈᓘᔭᖅᑐᓂ 
ᐃᓕᓐᓂᐊᒐᒃᓴᐅᔪᓂ ᐱᓇᓱᒍᓐᓇᕐᓂᐊᕐᒪᑕ 
ᐃᓕᓐᓂᐊᕐᓂᕐᒧᑦ ᐊᖅᑯᑎᖓᓐᓂ ᓂᕈᐊᒐᕆᔭᖏᓐᓂᑦ. 

• 2017–18 ᓄᓇᕗᒻᒥ ᖁᑦᑎᒃᑐᒥ ᐃᓕᓐᓂᐊᕐᕕᐅᔪᓄᑦ 
ᐊᓪᓚᕝᕕᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ, 
ᐃᓕᓐᓂᐊᕐᓂᓕᕆᔨᒃᑯᑦ  

• CMEC ᖃᐅᔨᒋᐊᕐᕕᒃᓴᖅ ᐋᖅᑭᒃᑕᐅᓯᒪᓂᖓᓂ 
ᐱᓕᕆᑦᑎᐊᖅᑐᒧᑦ ᐃᓕᓐᓂᐊᖅᑎᒧᑦ 
ᓅᓐᓂᕆᔭᖓᓄᑦ, ᑲᑎᒪᔨᐅᔪᑦ ᒥᓂᔅᑕᐅᔪᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᑲᓇᑕᒥ, 2017 

ᓈᒻᒪᒋᔭᐅᔪᓄᑦ ᓇᑭᙶᕐᓂᖏᓐᓂᑦ 

ᐃᓱᒪᓕᐅᕆᓂᕐᒥ ᑖᒃᑯᐊ ᓂᕈᐊᖅᑕᐅᓯᒪᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖑᔪᑦ ᓈᒻᒪᒃᑐᒥ 
ᐃᑲᔪᖅᓱᐃᓚᐅᕐᒪᖔᑕ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ  

ᓅᓐᓂᖏᓐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ, ᐊᑐᓚᐅᖅᐳᒍᑦ 
ᐅᑯᓂᖓ ᓈᒻᒪᒋᔭᐅᔪᓄᑦ: 

ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᕗᑦ ᐃᓕᓐᓂᐊᖅᑏᑦ 
ᐃᓱᓕᑦᑎᓯᒪᔪᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᓄᓇᕗᒻᒥ 
ᐃᓕᓐᓂᐊᕐᓂᐅᔪᒧᑦ ᐊᔪᙱᓐᓂᖃᕐᓂᖏᓐᓂ ᐊᒻᒪ 
ᐱᔪᓐᓇᑦᑎᐊᕐᓂᐅᔪᓂ ᒪᓕᖕᓂᖃᖅᑐᒥ 
ᐃᓕᓐᓂᐊᕐᓂᓕᕆᔨᒃᑯᑦ ᐊᑐᒐᒃᓴᐃᑦ 
ᐋᖅᑭᒃᑕᐅᓯᒪᓂᖏᑎᒍᑦ ᑎᑭᐅᒪᓂᐅᔪᓄᑦ. 

• ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 
• 2017–18 ᓄᓇᕗᒻᒥ ᖁᑦᑎᒃᑐᒥ ᐃᓕᓐᓂᐊᕐᕕᐅᔪᓄᑦ 

ᐊᓪᓚᕝᕕᓕᕆᓂᕐᒧᑦ ᒪᓕᒃᑕᐅᔭᕆᐊᓖᑦ, 
ᐃᓕᓐᓂᐊᕐᓂᓕᕆᔨᒃᑯᑦ 

• ᑐᕌᖅᑕᕗᑦ, ᓄᓇᕗᒻᒥ ᒐᕙᒪᒃᑯᓐᓄᑦ, 5−ᖓᓂ 
ᒪᓕᒐᓕᐅᕐᕕᖕᒥ ᑲᑎᒪᓂᖓ 2018 

• ᓇᖕᒥᓂᖃᕐᓂᕐᒧᑦ ᐸᕐᓇᐅᑎ, ᓄᓇᕗᒻᒥ ᒐᕙᒪᒃᑯᑦ 
ᐊᒻᒪ ᐅᑭᐅᖅᑕᖅᑐᒥ ᑎᒥᖁᑕᐅᔪᓄᑦ,  2018–2021  

• ᒪᑭᒪᓂᖅ ᐸᕐᓇᐅᑎ 2: ᐅᖃᐅᓯᐅᔪᒥ ᑐᕌᒐᐅᔪᒥ 
ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ—2017–2022 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓂᖏᓐᓂ ᐃᓐᓇᕐᓂ 
ᐃᓕᑦᑎᔨᐅᔪᓂᑦ  [ᑕᒪᒃᑭᓂ ᓄᓇᓕᐅᔪᓂ] 
ᐊᑐᐃᓐᓇᖃᕐᓂᕐᒥ ᐃᓐᓇᕐᓄᑦ ᐃᓕᓐᓂᐊᕐᓂᑐᐃᓐᓇᐅᔪᓂ 
ᐊᒻᒪ ᐱᓕᕆᐊᖑᔪᓂ ᐱᔪᓐᓇᖅᑎᑦᑎᔪᒥ ᐱᔭᕇᖅᓯᓂᕐᒧᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ. 

• ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᒪᓕᒐᖅ  
• ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ  
• ᐱᓕᕆᐊᒃᓴᑦ, ᐃᓕᓐᓂᐊᕐᓂᓕᕆᔨᒃᑯᑦ  
• ᒪᑭᒪᓂᖅ ᐸᕐᓇᐅᑎ 2: ᐅᖃᐅᓯᐅᔪᒥ ᑐᕌᒐᐅᔪᒥ 

ᐊᔪᖅᓴᓗᐊᖅᑕᐃᓕᒪᑎᑦᑎᓂᕐᒧᑦ—2017–2022  
• ᓄᓇᕗᒻᒥ ᐃᓐᓇᕐᓄᑦ ᐃᓕᑦᑎᓂᐅᔪᑦ 

ᐅᐸᓗᖓᐃᔭᐅᑎᖓᓐᓂ, 2006  
• ᓇᖕᒥᓂᖃᕐᓂᕐᒧᑦ ᐸᕐᓇᐅᑎ, ᓄᓇᕗᒻᒥ ᒐᕙᒪᒃᑯᑦ  

ᐊᒻᒪ ᐅᑭᐅᖅᑕᖅᑐᒥ ᑎᒥᖁᑕᐅᔪᑦ,  2018–2021  
• ᑐᕌᖅᑕᕗᑦ, ᓄᓇᕗᒻᒥ ᒐᕙᒪᒃᑯᓐᓄᑦ, 5−ᖓᓂ 

ᒪᓕᒐᓕᐅᕐᕕᖕᒥ, 2018  
• ᐃᖏᕐᕋᐃᓐᓇᖅᑐᒥ ᐃᓕᓐᓂᐊᕐᓂᖅ ᐊᑐᐊᒐᖅ 

(ᐋᖅᑭᒋᐅᖅᑕᐅᕙᓪᓕᐊᔪᖅ), ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ, 2012 

ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓂᖏᓐᓂ ᐃᓕᑦᑎᔨᐅᔪᓄᑦ 
[ᑕᒪᒃᑭᓂ ᓄᓇᓕᐅᔪᓂᑦ] ᐊᑐᐃᓐᓇᖃᕐᓂᕐᒥ 
ᐃᓕᓐᓂᐊᕐᓂᐅᔪᒥ ᖁᕝᕙᖅᓴᐃᓂᐅᔪᓂ, ᓲᕐᓗ 
ᓯᓚᑦᑐᖅᓴᕐᕕᖕᒥ ᑐᙵᕕᖓᓐᓂ ᐱᓕᕆᐊᖑᔪᒧᑦ, 
ᐱᔪᓐᓇᖅᑎᑦᑎᓂᕐᒧᑦ ᐱᔪᓐᓇᕋᔭᕐᓂᖏᓐᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒧᑦ. 

• ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ ᒪᓕᒐᖅ  
• ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 

ᐱᓕᕆᐊᒃᓴᑦ, 2012 
• ᐃᖏᕐᕋᐃᓐᓇᖅᑐᒥ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᐊᒐᖅ 

(ᐋᖅᑭᒃᓱᖅᑕᐅᕙᓪᓕᐊᔪᖅ) ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ, 2012 

ᓈᒻᒪᒋᔭᐅᔪᓄᑦ ᓇᑭᙶᕐᓂᖏᓐᓂᑦ 

ᐃᓱᒪᓕᐅᕆᓂᕐᒥ ᑖᒃᑯᐊ ᓂᕈᐊᖅᑕᐅᓯᒪᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ ᑲᑐᔾᔨᖃᑎᒌᖑᔪᑦ ᓈᒻᒪᒃᑐᒥ 
ᐃᑲᔪᖅᓱᐃᓚᐅᕐᒪᖔᑕ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪ ᐃᓐᓇᕐᓂ ᐃᓕᑦᑎᔨᐅᔪᓂᑦ  

ᓅᓐᓂᖏᓐᓂ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᕐᒧᑦ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ, ᐊᑐᓚᐅᖅᐳᒍᑦ 
ᐅᑯᓂᖓ ᓈᒻᒪᒋᔭᐅᔪᓄᑦ: 

ᐃᓚᒌᓄᑦ ᐱᔨᑦᑎᕋᕐᓂᐅᔪᒥ ᑐᓂᓯᓲᖑᕗᑦ 
ᐊᑐᐃᓐᓇᖃᕐᓂᕐᒥ ᑮᓇᐅᔭᓄᑦ ᐃᑲᔪᖅᓱᐃᓂᐅᔪᓄᑦ 
ᐱᓕᕆᓂᐅᔪᒥ ᑐᓂᓯᙱᑦᑐᒥ ᐱᔭᕆᐊᖃᙱᓐᓂᐅᔪᓄᑦ 
ᐊᒡᕕᐊᕈᑎᒃᓴᐅᔪᓂᑦ ᐃᓕᑦᑎᔨᐅᔪᓄᑦ.  

• ᓄᓇᕗᒻᒥ ᐃᓐᓇᕐᓄᑦ ᐃᓕᑦᑎᓂᐅᔪᑦ  
ᐅᐸᓗᖓᐃᔭᐅᑎᖓᓐᓂ, 2006  

• ᓄᓇᕗᒻᒥ ᐃᓕᓐᓂᐊᖅᑎᓄᑦ 
ᑮᓇᐅᔭᖃᖅᑎᑕᐅᓂᐅᔪᓄᑦ ᒪᓕᒃᑕᐅᔭᕆᐊᓖᑦ  

• ᐃᓕᓐᓂᐊᖅᑎᓄᑦ ᑮᓇᐅᔭᖃᖅᑎᑕᐅᓂᕐᒧᑦ 
ᐃᑲᔪᖅᓯᖅᑕᐅᓂᕐᒧᑦ ᒪᓕᒐᖓ ᐊᒻᒪ ᐃᓕᓐᓂᐊᖅᑎᓄᑦ 
ᑮᓇᐅᔭᖃᖅᑎᑕᐅᓂᕐᒧᑦ ᐃᑲᔪᖅᓯᖅᑕᐅᓂᕐᒧᑦ ᐱᖁᔭᑦ 

ᐱᓕᕆᓂᖓᓂ ᐱᓕᕆᐊᖑᔪᖅ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ 

ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓄᑦ ᐱᓕᕆᓚᐅᖅᐳᖅ ᐱᓕᕆᓂᐅᔪᒥ ᕿᑎᐊᓂ 1 ᐊᐃᑉᕆᓕ 2015−ᒥ ᐊᒻᒪ 28 
ᓯᑎᐱᕆ 2018−ᒧᑦ. ᐅᓇ ᐱᓕᕆᓂᐅᕗᖅ ᑖᔅᓱᒧᖓ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓄᑦ ᐃᓱᖓ ᐊᑑᑎᖃᕐᓂᖓᓂ. 
ᑭᓯᐊᓂ, ᐱᒃᑲᓐᓂᕐᓂᕐᒧᑦ ᐱᔭᕇᖅᓯᒪᒃᑲᓐᓂᐅᔭᖅᑐᒥ ᑐᑭᓯᐅᒪᓂᕐᒧᑦ ᐱᓕᕆᐊᖑᔪᒥ ᐅᖃᐅᓯᐅᔪᒥᒃ ᑮᓇᐅᔭᓂᒃ 
ᖃᐅᔨᓴᖅᑕᐅᓂᖓᓂ, ᕿᒥᕐᕈᓚᐅᕆᕗᒍᑦ ᐃᓚᖏᓐᓂ ᐱᓕᕆᐊᖑᔪᓄᑦ ᓯᕗᓂᖓᓐᓂ ᐱᒋᐊᕈᑕᐅᔪᓄᑦ ᐅᓪᓗᖓᓂ 
ᐆᒪᙵᑦ ᐱᓕᕆᓂᐅᔪᒧᑦ. 

ᐅᓪᓗᖓ ᐅᓂᒃᑳᓕᐊᖑᔪᒧᑦ  

ᐱᓚᐅᖅᐳᒍᑦ ᓈᒻᒪᒃᑐᓂ ᐊᒻᒪ ᐊᑲᐅᔪᓂᑦ ᑮᓇᐅᔭᓂᒃ ᖃᐅᔨᓴᖅᑕᐅᓂᖓᓂ ᑕᑯᒃᓴᐅᑎᑕᐅᓂᐅᔪᓂ 
ᑐᙵᕕᖃᖅᑎᑦᑎᓂᕐᒧᑦ ᐃᓱᓕᑦᑎᓂᕐᒥ 2 ᐊᐃᑉᕆᓕ 2019−ᒥ, ᐋᑐᕚ, ᑲᓇᑕᒥ. 

ᑮᓇᐅᔭᓂᒃ ᖃᐅᔨᓴᖅᑕᐅᓂᖓ ᑲᑎᙵᓂᐅᔪᑦ 

ᐃᓕᓴᐃᔨᓄᑦ ᐊᖓᔪᖅᑳᖓ: ᔨᒻ ᒪᑲᓐᓯ 
ᑐᑭᒧᐊᒃᑎᑦᑎᔨ: ᓕᓕᐊᐃᓐ ᑲᑦᓄᐊᕐ 

ᐊᒦᓕ ᐱᐅᐳᕇ-ᒧᕉ 
ᕗᕌᓐᓱᐊ ᐱᓯᑦ 
ᓴᒥᐅᕋ ᑐᕋᐱᐅ 
ᑲᑕᕆ ᔪᕼᐋᓐᓴᓐ 
ᐊᐃᑐᕆᐊᓐ ᔅᑳᑦ 

ᑎᑎᕋᖅᓯᒪᔪᑦ ᐊᑐᓕᖁᔭᐅᔪᓄᑦ 
ᐅᑯᐊ ᓇᓗᓇᐃᖅᓯᒪᓂᐅᔪᑦ ᑎᑎᕋᖅᓯᓯᒪᕗᑦ ᐊᑐᓕᖁᔭᐅᔪᓂᑦ ᐊᒻᒪ ᑭᐅᓂᐅᔪᓂᑦ ᓇᓂᔭᐅᔪᓂ ᐅᕙᓂ 
ᐅᓂᒃᑳᓕᐊᖑᔪᒥ. ᑎᑎᕋᖅᓯᒪᓂᐅᔫᑉ ᓈᓴᐅᑎᖓ ᓯᕗᓂᐊᓂ ᐊᑐᓕᖁᔭᐅᔪᓄᑦ ᓇᓗᓇᐃᖅᓯᕗᖅ ᐃᓂᖓᓂ 
ᐊᑐᓕᖁᔭᐅᔪᒥᑦ ᐅᓂᒃᑳᓕᐊᒥ, ᐊᒻᒪ ᓇᐃᓴᐅᑎᖏᑦ ( )−ᓂ ᓇᓗᓇᐃᖅᓯᕗᑦ ᐃᓂᖓᓂ ᐱᔾᔪᑕᐅᔪᒧᑦ 
ᐅᖃᐅᓯᐅᓂᖓᓂ. 

ᐊᑐᓕᖁᔭᐅᔪᖅ ᑭᐅᓂᖓ 

ᖁᑦᑎᒃᑐᒥ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑏᑦ 

31. ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓪᓗᐊᖅᐳᑦ ᐊᒻᒪ 
ᐊᑐᓕᖅᑎᑦᑎᓗᑎᒃ 
ᐅᐸᓗᖓᐃᔭᐅᑎᖓᓐᓂ ᓇᓗᓇᐃᖅᓯᔪᒥ 
ᖃᓄᐃᓕᐅᕐᓂᐅᓂᐊᖅᑐᓄᑦ ᐃᒻᒥᖕᓂᒃ 
ᐊᒻᒪ ᐊᓯᖏᓐᓂ ᐱᓕᕆᖃᑎᒋᔭᖏᓐᓂ 
ᐱᓕᕆᓂᐊᖅᑐᓂᑦ ᐃᑲᔪᕐᓂᕐᒧᑦ 
ᐃᓕᓐᓂᐊᖅᑎᓂᑦ ᐃᓱᓕᑦᑎᓂᐊᕐᓂᖏᓐᓂ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐊᒻᒪ 
ᓅᓐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᐅᔪᒥ ᐅᕝᕙᓘᓐᓃᑦ 
ᐃᖅᑲᓇᐃᔮᖃᕐᓂᕐᒧᑦ. (26–30) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐊᑐᓕᖁᔭᐅᔪᓄᑦ. 
2019-20−ᒥ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓂᐊᖅᐳᑦ ᐊᕐᕌᒍᓄᑦ−10-ᓄᑦ ᐅᐸᓗᖓᐃᔭᐅᑎᖓᓐᓂ 
ᐸᕐᓇᐅᑎᒥᒃ. ᐊᑐᖅᑕᐅᔪᒃᓴᓂᑦ ᐃᑲᔪᕐᓂᐊᖅᑐᓂ ᐃᓕᓐᓂᐊᖅᑎᓂᑦ 
ᐱᓕᕆᑦᑎᐊᖅᑐᒥ ᐃᓱᓕᑦᑎᓂᕐᓂᑦ ᐊᒻᒪ ᓅᓐᓂᕐᒧᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓚᓕᐅᔾᔭᐅᓂᐊᖅᐳᑦ ᐆᒥᖓ ᐸᕐᓇᐅᑕᐅᔪᒥ. 
ᐱᓕᕆᐊᒃᓴᒧᑦ ᐸᕐᓇᐃᓂᖅ ᐆᒧᖓ ᐱᒋᐊᓚᐅᖅᐳᖅ ᐅᑭᐊᒃᓵᖅ 2018−ᒥ. 

ᐅᐱᕐᙶᖅ 2018−ᒥ, ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᑦᑎᓕᓚᐅᖅᐳᑦ ᓄᑖᖑᔪᒥ ᐃᓂᐅᔪᒥ ᐃᓗᐊᓂ 
ᐅᖓᕙᕆᐊᖅᓯᒪᔪᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᕕᒃᑐᖅᓯᒪᓂᐅᔪᒥ. 
ᑕᐅᑐᒃᑕᑐᐊᖃᑲᐃᓐᓇᕐᓂᖓ ᐆᒧᖓ ᐃᓂᐅᔪᒧᑦ ᐃᑲᔪᖅᓱᐃᓂᐅᔪᒥ 
ᓅᓐᓂᐅᔪᒥ ᐃᓐᓇᕐᓂ ᐃᓕᑦᑎᔨᐅᔪᓂᑦ  ᐅᕙᙵᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ, ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐃᓕᓐᓂᐊᕐᓂᐅᔪᒥ, 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᔪᓄᑦ. 

32. ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᓂᖃᓪᓗᐊᖅᐳᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐱᐅᓂᖓᓂ 
ᐅᐸᑦᑎᐊᖃᑦᑕᕐᓂᕐᒧᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ. (26–30) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 2012−ᒥ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓕᖅᑎᑦᑎᓚᐅᖅᐳᑦ ᐃᓕᓐᓂᐊᖅᑎᓄᑦ 
ᐅᖃᐅᓯᒃᓴᓕᐊᓄᑦ ᐱᓕᕆᔾᔪᓯᐅᔪᒥ (SIS) ᐊᔾᔨᒌᓕᖅᑎᑦᑎᓇᓱᖕᓂᕐᒧᑦ ᐊᒻᒪ 
ᐱᐅᓯᒋᐊᖅᑎᑦᑎᓂᕐᒧᑦ ᐱᐅᓂᖓᓂ ᐃᓕᓐᓂᐊᖅᑎᓄᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐃᓕᓐᓂᐊᕐᓂᓕᕆᔨᒃᑯᑦ ᐊᑐᐃᓐᓇᖃᕈᓐᓇᖅᑕᖓᓐᓂ. 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᖃᕋᓴᐅᔭᕐᒧᐊᖅᑕᐅᓂᖏᓐᓂ 
ᐱᓕᕆᐊᖑᒐᔪᒃᐳᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᓂᑦ 
ᐃᑲᔪᖅᓯᖅᑕᐅᒃᑲᓐᓂᖅᖢᑎᒃ ᑐᓂᔭᐅᓪᓗᓂ ᐅᖓᓯᒃᑐᒥ ᐊᕕᒃᑐᖅᓯᒪᓂᐅᔪᓄᑦ 
ᐃᖅᑲᓇᐃᔭᖅᑎᓄᑦ. ᑐᙵᕕᖃᑦᑎᐊᖅᑐᒥ ᐊᒻᒪ ᑕᒻᒪᖅᓯᒪᙱᑦᑎᐊᕐᓂᐅᔪᒥ 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᖃᕋᓴᐅᔭᕐᒧᐊᖅᑕᐅᓂᖏᓐᓂ 
ᐊᒃᑐᖅᑕᐅᓂᖃᖅᐳᖅ ᐃᖅᑲᓇᐃᔭᖅᑎᓂ ᐃᓄᖃᕈᓐᓃᕐᓂᐅᔪᓄᑦ ᐊᒻᒪ 
ᐃᓇᖏᖅᑕᐅᓂᐅᔪᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᕙᓪᓕᐊᑎᑦᑎᓯᒪᕗᑦ ᐊᒻᒪ ᐊᑐᓕᖅᑎᑦᑎᓂᕐᒧᑦ 
ᖃᕋᓴᐅᔭᑎᒍᑦ ᐱᓕᒻᒪᒃᓴᐃᓂᕐᒧᑦ ᐃᓕᓐᓂᐊᕈᑕᐅᔪᓂᑦ ᐊᒻᒪ ᐱᓕᕆᔾᔪᓯᓄᑦ 
ᒪᓕᒃᑕᐅᔭᕆᐊᓕᖕᓂ ᐃᓕᓐᓂᐊᕐᕕᖕᓄᑦ ᑎᑎᕋᕐᕕᖓᓂ 
ᐊᓪᓚᕝᕕᓕᕆᔨᐅᔪᓄᑦ, ᑎᑎᕋᖅᑎᓄᑦ ᐊᒻᒪ ᐃᓕᓴᐃᔨᓄᑦ, ᓇᓗᓇᐃᖅᓯᓂᕐᒥ 
ᑕᒪᒃᑭᓂ ᐱᒻᒪᕆᐅᔪᓂ ᐊᑐᖅᑎᓄᑦ ᐱᓕᒻᒪᒃᓴᕐᓂᕐᒥ ᐱᓂᖏᓐᓂ ᖃᓄᖅ 
ᐊᑐᖅᑕᐅᓲᖑᓂᖓᓐᓂ, ᐊᒻᒪ ᖃᕋᓴᐅᔭᕐᒧᐊᖅᑎᕆᓂᕐᒧᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐅᕗᖓ, ᐃᓕᓐᓂᐊᖅᑎᓄᑦ ᐅᖃᐅᓯᒃᓴᓕᐊᓄᑦ 

ᐊᑐᓕᖁᔭᐅᔪᖅ ᑭᐅᓂᖓ 

ᐱᓕᕆᔾᔪᓯᐅᔪᒧᑦ (SIS). ᑕᒪᓐᓇ ᐃᑲᔪᖅᓱᐃᓂᖅ ᐃᑲᔪᓲᖑᕗᖅ 
ᐃᖏᕐᕋᑦᑎᐊᕐᓂᐅᔪᒥ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᖃᕋᓴᐅᔭᕐᒧᐊᖅᑎᑦᑎᓂᕐᒧᑦ ᐱᓕᕆᓂᐅᔪᒥ ᐊᒻᒪ ᐱᕈᖅᓴᐃᓲᖑᕗᖅ 
ᐱᔪᓐᓇᕐᓂᐅᔪᓂ ᐃᖅᑲᓇᐃᔭᖅᑎᓄᑦ ᓇᓗᓇᐃᖅᓯᓂᕐᒧᑦ ᑕᒪᐃᑎᒍᑦ 
ᐱᐅᓂᖓᓂ ᐃᓕᓐᓂᐊᖅᑎᓄᑦ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ. 

38.  ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓪᓗᐊᖅᐳᑦ ᐊᒻᒪ 
ᐱᓕᕆᓗᑎᒃ ᐅᐸᓗᖓᐃᔭᐅᑎᖓᓐᓂ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐊᒻᒪ 
ᐸᐸᑦᑏᓐᓇᕐᓂᕐᒧᑦ ᐃᖅᑲᓇᐃᔭᖅᑎᓂᑦ 
ᐃᓕᓐᓂᐊᕐᕕᓂᑦ ᐊᒻᒪ ᑕᐃᑲᓂᓗᒃᑖᖅ 
ᐃᓕᓐᓂᐊᕐᓂᓕᕆᔨᒃᑯᓐᓂ. 
ᐊᑐᖅᑕᐅᔭᕆᐊᓕᑦ ᐃᒪᐃᓪᓗᐊᖅᐳᑦ:  

• ᑐᙵᕕᖃᕐᓗᓂ ᐱᔭᕆᐊᖃᕐᓂᕐᓄᑦ 
ᖃᐅᔨᓴᐃᓂᐅᔪᒥ,  

• ᓇᓗᓇᐃᖅᓯᓗᓂ ᐊᒻᒪ ᑭᐅᓗᓂ 
ᖃᓄᐃᓕᖓᓂᐅᔪᓄᑦ 
ᓄᖅᑲᖅᑎᑦᑎᕙᒃᑐᓂ ᐱᓕᕆᓂᕐᒧᑦ 
ᐃᓕᓴᐃᔨᐅᔪᒥ ᓄᓇᕗᒻᒥ, ᐊᒻᒪᓗ 

• ᓇᓗᓇᐃᖅᓯᓗᓂ ᑐᓂᔭᒃᓴᐅᑕᐅᔪᓂ 
ᐊᒻᒪ ᐱᔾᔪᑎᖃᖅᑐᓂ 
ᐊᑯᓂᐅᓂᕆᓂᐊᖅᑕᖓᓂ ᐊᒻᒪ 
ᐃᑲᔪᕈᑎᒃᓴᓂᑦ.  

 
ᐃᓕᓐᓂᐊᕐᓂᓕᕆᔨᒃᑯᑦ 
ᐃᓛᓐᓂᓚᐅᓱᖓᒃᑯᑦ ᖃᐅᔨᓴᐃᓪᓗᐊᖅᐳᑦ 
ᐊᑑᑎᕆᓂᕆᔭᖓᓂ 
ᐊᑐᖅᑕᐅᔭᕆᐊᓕᖏᓐᓂᑦ ᐊᒻᒪ 
ᐱᓕᕆᓗᑎᒃ ᐋᖅᑭᒍᑎᒃᓴᐅᔪᒥ 
ᖃᓄᐃᓕᐅᕐᓂᐅᔪᓂ ᐱᔭᕆᐊᖃᕌᖓᑦ. 
(33–37) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 2019-20−ᒥ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓂᐊᖅᐳᑦ ᐊᕐᕌᒍᓄᑦ−10-ᓄᑦ ᐃᓕᓴᐃᔨᓄᑦ 
ᐸᐸᑦᑏᓐᓇᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐸᕐᓇᒍᑎᒥᒃ. 
ᐱᓕᕆᐊᒃᓴᒧᑦ ᐸᕐᓇᐃᓂᖅ ᐆᒧᖓ ᐅᐸᓗᖓᐃᔭᐅᑎᖓᓐᓂ 
ᐱᕙᓪᓕᐊᑎᑕᐅᓂᖓᓂ ᐱᒋᐊᓚᐅᖅᐳᖅ ᐅᑭᐊᒃᓵᒥ 2018−ᒥ. 

39.  ᐃᓕᓐᓂᐊᕐᓂᓕᕆᔨᒃᑯᑦ 
ᐱᕙᓪᓕᐊᑎᑦᑎᓪᓗᐊᖅᐳᑦ 
ᓇᓗᓇᐃᖅᑕᐅᓯᒪᔪᓂ 
ᖃᓄᐃᓕᐅᕐᓂᐅᔪᓂᑦ ᐊᔭᐅᕆᓂᕐᒧᑦ 
ᐃᓕᓐᓂᐊᖅᑎᓂᑦ 
ᐃᓕᓐᓂᐊᓕᖃᑕᐅᓇᓱᐊᕐᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ 
ᐃᓕᓐᓂᐊᕐᓂᕐᓄᑦ ᐱᓕᕆᐊᖑᔪᓂ 
ᑐᕌᕈᓐᓇᖅᑐᓄᑦ ᐃᓂᐅᔪᓄᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ. (33–37) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐊᕐᕌᒍᓄᑦ−10-ᓄᑦ 
ᐃᓕᓴᐃᔨᓄᑦ ᐸᐸᑦᑏᓐᓇᕐᓂᕐᒧᑦ ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 
ᐸᕐᓇᒍᑎᒥᒃ ᐱᕙᓪᓕᐊᑎᑕᐅᓂᐅᔪᒥ 2019-20−ᒥ ᑮᓇᐅᔭᓕᕆᓂᕐᒧᑦ 
ᐊᕐᕌᒍᒥ ᐃᓚᓕᐅᔾᔨᓂᐊᖅᐳᖅ ᖃᓄᐃᓕᐅᕐᓂᐅᔪᓂ ᐊᔭᐅᕆᓂᕐᒧᑦ 
ᐃᓕᓐᓂᐊᖅᑎᓂᑦ ᐃᓕᓐᓂᐊᕋᓱᐊᕐᓂᖏᓐᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᕆᐊᖑᔪᓄᑦ ᑐᕌᕈᓐᓇᖅᑐᓄᑦ 
ᐃᖅᑲᓇᐃᔮᕆᔭᐅᓂᐊᖅᑐᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᓱᐃᓂᐊᖅᐳᑦ ᐃᓕᓐᓂᐊᖅᑎᓂᑦ 
ᕿᒥᕐᕈᓇᖕᓂᖏᓐᓂ ᐊᔾᔨᒌᙱᕈᓘᔭᖅᑐᓂ ᐱᕕᒃᓴᖃᕐᓂᐅᓇᔭᖅᑐᓂ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᕕᓄᑦ ᐱᓕᒻᒪᒃᓴᕐᓂᐅᔪᒥ ᐃᓯᖃᑎᖃᕐᓂᒃᑯᑦ 
ᐱᓕᕆᖃᑎᒌᖕᓂᐅᔪᒥ ᐃᓚᓕᐅᔾᔨᓂᐊᖅᑐᒥ ᐱᓕᕆᓗᑎᒃ ᐃᓕᑦᑎᓂᕐᓄᑦ 

ᐱᕕᒃᓴᖃᕐᓂᐅᔪᓂ ᐃᓕᓐᓂᐊᕐᓂᒃᑯᑦ ᐱᓕᕆᓕᒻᒪᒃᓴᕐᓂᐅᔪᒥ, ᐃᖅᑲᓇᐃᔮᒧᑦ 
ᐊᑐᓕᒪᓂᐅᔪᒥ, ᐃᖅᑲᓇᐃᔮᕆᔭᐅᔪᒥ ᐱᓕᕆᖃᑕᐅᓂᕐᒥ 
ᐃᓕᓐᓂᐊᖅᐸᓪᓕᐊᓗᓂ ᐊᒻᒪ ᑲᑐᔾᔨᖃᑎᒌᖑᔪᓄᑦ ᐃᓕᑦᑎᓂᐅᔪᒥ. 
ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᓱᐃᕗᑦ ᕿᑐᕐᙵᑎᑦ 
ᐃᖅᑲᓇᐃᔭᕐᕕᓕᐊᕈᑎᓗᒋᑦ ᐅᓪᓗᖓᓂ. 

44.  ᐃᓕᓐᓂᐊᕐᓂᓕᕆᔨᒃᑯᑦ 
ᐱᔭᕇᖅᓯᓪᓗᐊᖅᐳᑦ ᐊᑐᐊᒐᖏᓐᓂ ᐊᒻᒪ 
ᒪᓕᒋᐊᖃᖅᑕᒥᓂᑦ ᐃᓕᓐᓂᐊᖅᑎᓄᑦ 
ᖃᐅᔨᓴᐃᓂᐅᔪᓄᑦ ᐊᒻᒪ 
ᐊᑐᓕᖅᑎᑕᐅᓗᑎᒃ. ᐱᔭᕇᖅᓯᓪᓗᐊᕆᕗᑦ 
ᐊᒻᒪ ᐊᑐᓕᖅᑎᑦᑎᓗᑎᒃ 
ᑎᑎᕋᖅᑕᐅᒋᐊᙵᕈᒻᒥ ᐃᓕᓐᓂᐊᕐᕕᐅᑉ 
ᐃᖅᑲᓇᐃᔭᖅᑎᖏᓐᓄᑦ ᐱᓕᕆᓂᐅᔪᓂ 
ᐱᓕᕆᔪᓐᓇᕐᓂᖏᓐᓂ 
ᐱᐅᓯᒋᐊᖅᑎᑦᑎᓂᕐᒧᑦ ᐃᓕᓐᓂᐊᖅᑎᐅᑉ 
ᐱᓕᕆᑦᑎᐊᕈᓐᓇᕐᓂᖓᓂ ᐊᒻᒪ 
ᒥᒃᖠᒋᐊᖅᑎᑦᑎᒃᑲᓐᓂᕐᓗᓂ ᐃᓚᑰᓂᐅᔪᒥ 
ᐃᓕᓐᓂᐊᕐᕕᐊᕈᓯᕐᒥ ᓇᐃᓴᐅᑎᑖᖏᓐᓂ 
ᐊᒻᒪ ᐊᕐᕌᒎᑉ ᐃᓱᐊᓂ 
ᐊᔾᔨᒌᓕᖅᑎᓐᓇᓱᖕᓂᕐᒧᑦ 
ᖃᐅᔨᓴᕈᑕᐅᔪᓄᑦ. (40–43) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᐃᓕᓐᓂᐊᖅᑎᓄᑦ ᖃᐅᔨᓴᐃᓂᐅᔪᒥ ᐊᒻᒪ 
ᐅᓂᒃᑳᕆᓂᕐᒧᑦ ᐊᑐᐊᒐᖅ, ᐋᖅᑭᒃᓱᖅᑕᐅᓯᒪᓂᖓᓂ ᐊᒻᒪ ᒪᓕᒍᑎᒥᒃ 
ᑐᕌᒐᖃᖅᐳᖅ ᑐᓂᓯᓂᕐᒥ ᒪᓕᒐᒃᓴᐅᔪᓂ ᖃᓄᖅ ᖃᐅᔨᓴᐃᓂᕐᒧᑦ 
ᐃᓕᓐᓂᐊᖅᑎᓂᑦ ᐱᓕᕆᑦᑎᐊᕐᓂᐅᔪᒧᑦ ᐊᒻᒪ ᑎᑭᐅᑎᓗᑎᒃ 
ᑕᐃᒪᐃᓕᖓᐃᓐᓇᐅᔭᕐᓂᕐᒥ ᐊᒻᒪ ᑐᙵᕕᖃᑦᑎᐊᕐᓗᑎᒃ ᖃᐅᔨᓴᐃᓂᐅᔪᒧᑦ 
ᐊᑐᖅᑕᐅᕙᒃᑐᓂ ᓄᓇᕗᓕᒫᒥ ᐃᓕᓐᓂᐊᕐᕕᓂᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑎᑎᕋᖅᑕᐅᒋᐊᙵᕈᒻᒥ ᐃᓕᓐᓂᐊᖅᑎᒧᑦ 
ᖃᐅᔨᓴᐃᓂᐅᔪᒥ ᐊᒻᒪ ᐅᓂᒃᑳᕆᓂᕐᒧᑦ ᐊᑐᐊᒐᕐᒥ ᕿᒥᕐᕈᔭᐅᔪᓂ ᒪᓕᒃᑐᒥ 
ᐅᖃᐅᓯᒃᓴᓂ ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᓄᑦ. ᓄᓇᕗᒻᒥ 
ᐃᓕᓐᓂᐊᖅᑐᓕᕆᔨᑦ ᐃᒪᐃᖁᔭᐅᓚᐅᖅᐳᖅ ᐃᓕᓐᓂᐊᕐᓂᓕᕆᔨᒃᑯᑦ 
ᐋᖅᑭᒋᐊᖅᓯᓂᖏᓐᓂ ᐊᑐᐊᒐᖓᓐᓂ ᑕᑯᒃᓴᐅᑎᑦᑎᒃᑲᓐᓂᕐᓂᕐᒧᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ. ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᖅᓯᒪᕗᑦ 
ᕿᒥᕐᕈᔭᐅᓂᖓᓂ ᐱᓕᕆᓂᐅᔪᒥ ᐊᒻᒪ ᑎᑎᖅᑲᖁᑕᐅᔪᖅ 
ᐱᔭᕇᖅᓯᒪᓂᐊᖅᐳᖅ 2020-2021 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓄᑦ.  

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕇᓐᓇᕐᓂᐊᖅᐳᑦ ᐊᒃᓱᕈᕐᓂᖏᓐᓂ 
ᒥᒃᖠᒋᐊᖅᑎᑦᑎᓂᕐᒧᑦ ᐃᓚᑰᓂᐅᔪᓂ ᐅᑯᓇᓂ ᐊᕐᕌᒎᑉ−ᓄᙳᐊᓂ 
ᐊᔾᔨᒌᓕᖅᑎᓐᓇᓱᖕᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᐅᔨᓴᕈᑕᐅᔪᓂᑦ 
ᐊᒻᒪ ᐃᓕᓐᓂᐊᕐᕕᐊᕈᓯᕐᒥ ᓇᐃᓴᐅᑎᑖᖏᓐᓄᑦ ᖁᑦᑎᖕᓂᓕᒃ 12 
ᖃᓗᓈᑎᑐᒻᒥ. 

ᐃᓕᓴᖅᓯᓂᕐᒥ ᑲᑎᙵᓂᕆᔭᖓᓂ ᐅᑯᓇᓂ ᑭᐅᓂᖃᖅᑐᓂ, 
ᑐᙵᓱᒃᑎᑦᑎᓂᕐᒥ ᐊᒻᒪ ᐊᑦᑕᓇᙱᑦᑐᒥ ᐃᓕᑦᑎᓂᐅᔪᒥ ᐊᕙᑎᐅᔪᒥᒃ ᐊᒻᒪ 
ᐃᓕᓐᓂᐊᖅᑎᒧᑦ ᑎᑭᐅᑎᑦᑎᐊᕈᓐᓇᕐᓂᕐᒧᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐱᓕᕆᕙᓪᓕᐊᕗᑦ ᐅᓄᖅᓯᒋᐊᖅᓯᓂᕐᒧᑦ ᐱᓕᕆᑦᑎᐊᕈᓐᓇᕐᓂᕐᒧᑦ 
ᐅᓄᕐᓂᐅᔪᓂ ᐊᔾᔨᒌᓕᖅᑎᓐᓇᓱᖕᓂᕐᒧᑦ ᖃᐅᔨᓴᖅᑕᐅᓂᐅᔪᓄᑦ ᐅᕘᓇ 
ᐱᕙᓪᓕᐊᑎᑕᐅᓂᖓᓂ ᐊᑦᑕᓇᙱᑦᑐᓂ ᐊᒻᒪ ᓇᒡᓕᒍᓱᒃᑐᓂ 
ᐃᓕᓐᓂᐊᕐᕕᖕᒥ ᐋᖅᑭᒃᑕᐅᓯᒪᓂᐅᔪᒥ. ᑕᒪᓐᓇ ᐋᖅᑭᒃᑕᐅᓯᒪᓂᖓ 
ᓴᖅᑭᑎᑦᑎᓂᐅᕗᖅ ᐃᓕᓴᐃᓂᕐᒧᑦ ᐊᒻᒪ ᐃᓕᑦᑎᓂᕐᒧᑦ ᐊᕙᑎᐅᔪᒥ 
ᖁᕝᕙᖅᑎᑦᑎᔪᒥᒃ ᐃᒃᐱᒍᓱᖕᓂᐅᔪᒥ ᑎᑭᐅᑎᑦᑎᐊᕈᓐᓇᕐᓂᕐᒧᑦ 
ᐃᓕᓐᓂᐊᖅᑎᓂᑦ ᐊᒻᒪ ᐃᓕᓴᐃᔨᐅᔪᓄᑦ, ᑕᐃᒪᓐᓇ ᑐᕌᖅᑎᑦᑎᓗᓂ 
ᖁᑦᑎᖕᓂᖅᓴᐅᔪᒥ ᐱᓕᕆᑦᑎᐊᕐᓂᐅᔪᓄᑦ ᐅᓄᕐᓂᐅᔪᓄᑦ. 

ᑎᑭᑉᐸᓪᓕᐊᔪᓄᑦ ᐊᕐᕌᒍᓄᑦ ᒪᕐᕉᖕᓄᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᖃᐅᔨᓴᕐᓂᐅᔪᓂ ᐱᓕᕆᔾᔪᓯᖃᓛᕈᒪᕗᑦ 
ᐊᑐᐊᒐᓄᑦ ᐃᓱᒪᓕᐊᖑᔪᑦ  ᐅᖃᐅᔾᔨᓯᒪᓂᐊᕐᒪᑕ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂᑎᒍᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐱᒋᐊᕐᓂᐊᕆᕗᑦ ᕿᒥᕐᕈᔭᐅᓂᖓᓂ ᐱᓕᕆᓂᐅᔪᒥ 
ᐃᓕᓐᓂᐊᕐᕕᐅᑉ ᐊᐅᓚᑕᐅᓂᖓᓂ ᑎᓕᓯᒪᓂᐅᔪᒥ: ᕿᒥᕐᕈᓇᖕᓂᕐᒧᑦ 
ᓇᐃᓴᐅᑎᑖᕆᔭᐅᔪᓄᑦ ᐊᔾᔨᒌᙱᓐᓂᐅᔪᓄᑦ ᑎᓂᓯᓂᐅᔪᒥᑦ (2013). 

47. ᐃᓕᓐᓂᐊᕐᓂᓕᕆᔨᒃᑯᑦ 
ᐱᔭᕇᖅᓯᓪᓗᐊᖅᐳᑦ ᐊᒻᒪ 
ᐊᑐᓕᖅᑎᑦᑎᓗᑎᒃ ᑎᓕᐅᕈᑎᒋᔭᖓᓂ 
ᐊᒻᒪᓗ ᑐᓂᔭᐅᓂᖓᓂ ᐸᕐᓇᐅᑎᖓᓐᓂ 
ᐅᖓᓯᒃᑐᒧᑦ ᐃᓕᑦᑎᓂᐊᔪᒥᑦ. (45–46) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕇᖅᓯᕙᓪᓕᐊᕗᑦ ᐅᖓᓯᒃᑐᒥ ᐃᓕᑦᑎᓂᐅᔪᒥ 
ᑎᓕᐅᕈᑕᐅᔪᒥ ᐃᓕᓐᓂᐊᖅᑎᓄᑦ ᐊᑎᓕᐅᕆᓯᒪᔪᓄᑦ ᓄᓇᕗᒻᒥ 
ᐱᒋᐊᓕᓵᖅᑐᓂ ᖁᑦᑎᖕᓂᓕᖕᓄᑦ 12−ᒧᑦ ᐃᓕᓐᓂᐊᕐᕕᓂᑦ 2019-2020−ᒥ 
ᐃᓕᓐᓂᐊᕐᓂᕐᒧᑦ ᐊᕐᕌᒎᔪᒥ. ᐅᓇ ᑎᓕᐅᕈᑕᐅᔪᖅ ᓇᓗᓇᐃᖅᓯᕗᖅ 
ᐱᓕᕆᓂᐅᔪᒥ ᐃᓕᓐᓂᐊᖅᑎᓄᑦ, ᐊᖓᔪᖅᑳᓄᑦ, ᐃᓕᓴᐃᔨᓄᑦ 
ᐊᖓᔪᖅᑳᖏᓐᓄᑦ, ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 
ᐊᔪᕐᓇᕈᓐᓃᖅᑎᑦᑎᒃᑲᓐᓂᖅᓯᒪᕗᖅ ᐱᓕᕆᓂᐅᔪᒥ ᐊᑐᐃᓐᓇᖃᕐᓂᕐᒧᑦ 
ᐅᖓᓯᒃᑐᒥ ᐃᓕᑦᑎᓂᐅᔪᒥ ᐊᖓᔪᖅᑳᖑᔪᓄᑦ ᐊᒻᒪ ᐃᓕᓐᓂᐊᖅᑎᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᒃᓱᕈᕐᓂᐊᖅᐳᑦ ᐱᒋᐊᖅᑎᑦᑎᓂᕐᒧᑦ ᐱᓕᕆᓂᐅᔪᒥ 
ᐱᕙᓪᓕᐊᑎᑦᑎᓂᕐᒧᑦ ᑐᓂᓯᓂᐅᔪᒥ ᐸᕐᓇᐅᑎᒥᒃ ᐅᖓᓯᒃᑐᒥ ᐃᓕᑦᑎᓂᐅᔪᒥ 
ᑲᑐᔾᔨᓂᑎᒍᑦ ᐱᓕᕆᓂᐅᔪᒥ ᐃᓚᖃᖅᑐᒥ ᖃᔅᓯᒐᓚᖕᓂ 
ᐊᕕᒃᑐᖅᓯᒪᓂᐅᔪᓄᑦ. ᑐᓂᔭᐅᓂᖓᓂ ᐸᕐᓇᐅᑎ 
ᐃᑲᔪᖅᓱᐃᒃᑲᓐᓂᕐᓂᐊᖅᐳᖅ ᐊᑐᓕᖅᑎᑕᐅᓂᖓᓂ. 

52. ᐃᓕᓐᓂᐊᕐᓂᓕᕆᔨᒃᑯᑦ 
ᓇᓗᓇᐃᖅᓯᓪᓗᐊᖅᐳᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 
ᐅᖃᐅᔾᔨᓂᖅᑖᖅᐸᖕᓂᖏᓐᓂ 
ᐃᓕᓐᓂᐊᕐᓂᕐᒧᑦ ᐊᒻᒪ 
ᐃᖅᑲᓇᐃᔮᕆᔪᒪᔭᒥᓂᑦ ᓂᕈᐊᒐᒃᓴᐅᔪᓂᑦ, 
ᐊᒻᒪᓗ ᐃᓕᓐᓂᐊᖅᑎᑦ ᐱᔭᕇᖅᓯᓂᖏᓐᓂ 
ᐃᖅᑲᓇᐃᔮᕆᔪᒪᔭᖏᓐᓂ ᐊᒻᒪ 
ᐱᓕᕆᐊᖑᔪᓄᑦ ᐸᕐᓇᐅᑎᓂᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᑐᓂᓯᓪᓗᐊᕆᕗᑦ 
ᐱᓕᒻᒪᒃᓴᕐᓂᕐᒧᑦ ᐊᒻᒪ 
ᐃᑲᔪᖅᓯᖅᑕᐅᓂᕐᓄᑦ ᓱᓇᒃᑯᑖᓂᑦ 
ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᓐᓄᑦ 
ᖃᓄᖅ ᑐᓂᓯᓂᖏᓐᓂ ᐃᓕᓐᓂᐊᖅᑎᒧᑦ 
ᐃᖅᑲᓇᐃᔮᕆᔪᒪᔭᐅᔪᓄᑦ 
ᐅᖃᐅᔾᔨᓂᐅᔪᒥ. (48–51)  

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐱᔭᕇᖅᑕᐅᓂᖓ 
ᐃᖅᑲᓇᐃᔮᕆᔭᐅᔪᒪᔪᓄᑦ ᐊᒻᒪ ᐱᓕᕆᐊᖑᔪᒧᑦ ᐸᕐᓇᐃᓂᕐᒧᑦ 
ᐱᓕᕆᓂᐅᔪᒥ ᐱᔭᕆᐊᖃᖅᑑᕗᖅ ᖁᑦᑎᖕᓂᓕᒃ 9−ᒥ ᐊᒻᒪ 
ᐃᓚᓕᐅᔾᔭᐅᓯᒪᓪᓗᑎᒃ ᐊᐅᓚᔮᖅᑐᑦ ᐃᓕᓐᓂᐊᕐᓂᐅᔪᓂ ᖁᑦᑎᖕᓂᓕᖕᓂ 
10 ᐊᒻᒪ 11−ᒥᑦ. ᐃᓕᓐᓂᐊᕐᕖᑦ ᖁᑦᑎᒃᑐᒥ ᐃᖅᑲᓇᐃᔭᖅᑎᓂ ᐊᒻᒪ 
ᐊᓪᓚᕝᕕᖕᒥ ᓄᖅᑲᕐᕕᐅᒐᔪᒃᑐᓂ ᒪᓕᙱᑐᐃᓐᓇᕆᐊᖃᖅᐳᑦ ᑐᕌᒐᒃᓴᐅᔪᒥ. 
ᐃᑲᔪᖅᓯᐃᓂᕐᒧᑦ ᐃᓕᓐᓂᐊᖅᑎᓂᑦ ᐃᖅᑲᓇᐃᔮᕆᔪᒪᔭᖏᓐᓂ ᕿᓂᕐᓂᕐᒧᑦ, 
ᐃᓕᓐᓂᐊᒐᒃᓴᖏᓐᓂ ᓂᕈᐊᖅᓯᓂᖏᓐᓄᑦ, ᐊᒻᒪ ᐃᓚᐅᑎᑦᑎᓂᕐᒥ 
ᐊᖓᔪᖅᑳᖑᔪᓂᑦ ᐅᑯᓇᓂ ᐃᓅᓯᕐᒧᑦ ᓂᕈᐊᒐᒃᓴᐅᔪᓂ, 
ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᖃᑎᖃᕐᓂᐊᖅᐳᑦ ᐊᕕᒃᑐᖅᓯᒪᓂᐅᔪᓂ 
ᐃᓕᓐᓂᐊᕐᕕᓂᑦ ᐊᐅᓚᑕᐅᓂᐅᔪᓄᑦ ᐊᓪᓚᕝᕕᓕᕆᔨᖏᓐᓂ 
ᓇᓗᓇᐃᖅᓯᓂᕐᒧᑦ ᐃᓕᓐᓂᐊᕐᕕᖕᒥ ᐊᓪᓚᕝᕕᓕᕆᔨᐅᔪᑦ ᐊᒻᒪ 
ᐃᖅᑲᓇᐃᔭᖅᑎᐅᔪᑦ ᐅᔾᔨᕈᓱᖕᓂᖏᓐᓂ ᐃᖅᑲᓇᐃᔮᕆᔭᐅᔪᒪᔪᓄᑦ 
ᐱᓕᕆᐊᖑᔪᒥ ᐱᓕᕆᓂᖓᓂ; ᐊᒻᒪ ᐃᓚᓕᐅᔾᔨᓯᒪᓂᖏᓐᓂ ᐊᑯᓂᐅᔪᒥ / 
ᐊᕐᕌᒍᒧᑦ ᐸᕐᓇᐅᑎᖏᓐᓂ ᐱᓕᕆᖃᑎᖃᕐᓂᐊᕐᓗᑎᒃ ᐆᒥᖓ ᐱᓕᕆᓂᐅᔪᒥ 
ᐃᓕᓐᓂᐊᖅᑎᖁᑎᖏᓐᓄᑦ. ᐅᓇ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᐊᑐᖅᑕᐅᓂᐊᖅᐳᖅ ᐅᖃᐅᔾᔨᓂᕐᒧᑦ ᐃᓕᓐᓂᐊᕐᕕᓂᑦ 
ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᔪᒧᑦ ᐸᕐᓇᐅᑎᖓᓂ (EPP). 

ᐃᓕᓐᓂᐊᕐᓂᓕᕆᔨᒃᑯᑦ ᐱᔭᕇᖅᓯᓂᐊᖅᐳᑦ ᐃᖅᑲᓇᐃᔭᖅᑖᖅᑎᑦᑎᓂᐅᔪᒥ 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐱᕙᓪᓕᐊᑎᑦᑎᓂᐅᔪᒥ ᐊᕕᒃᓯᒪᓂᖓᓄᑦ 
ᓅᑎᕆᓂᕐᒧᑦ ᑲᑎᙵᓂᐅᔪᓄᑦ, ᐱᒋᐊᕈᑕᐅᔪᑦ ᓲᕐᓗ ᕿᑐᙵᑦᑎᑦ 
ᐃᖅᑲᓇᐃᔭᕐᕕᖕᒧᐊᖃᑎᖃᕐᓂᕐᒥ ᐅᓪᓗᕐᒥ, ᐃᖅᑲᓇᐃᔮᕆᔭᐅᔪᒪᔪᓄᑦ 
ᑕᑯᒃᓴᐅᑎᑕᐅᓂᐅᔪᑦ, ᐊᒻᒪ ᑲᓱᕐᕕᐅᔪᑦ ᐸᕐᓇᐃᑎᑦᑎᓂᕐᒧᑦ 
ᐃᓕᓐᓂᐊᖅᑎᓂᑦ ᐱᓕᕆᑦᑎᐊᖅᓯᒪᔪᒥ ᐃᓅᓯᖃᕐᓂᕐᒧᑦ ᖁᑦᑎᒃᑐᒥ 

ᐊᑐᓕᖁᔭᐅᔪᖅ ᑭᐅᓂᖓ 

ᐃᓕᓐᓂᐊᕐᕕᖕᒥ ᐱᔭᕇᖅᐸᑕ ᐊᑐᐃᓐᓇᐅᓂᖏᓐᓄᑦ ᑕᒪᒃᑭᓄᑦ 
ᐃᓕᓐᓂᐊᖅᑎᓄᑦ. 

55. ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ ᐅᖃᐅᔾᔨᓪᓗᐊᖅᐳᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓕᓐᓂᐊᖅᑎᓂᑦ ᐊᔾᔨᒌᙱᕈᓘᔭᖅᑐᓂ 
ᐃᓕᓐᓂᐊᕐᓂᕐᒧᑦ ᐱᓕᕆᐊᖑᔪᓂ 
ᐊᑐᐃᓐᓇᖃᕐᓂᖏᓐᓂ ᐊᒻᒪ 
ᓇᓗᓇᐃᖅᓯᓗᑎᒃ ᐅᖃᐅᓯᒃᓴᐅᔪᓂ 
ᐱᓕᕆᐊᕆᔭᖏᓐᓂ ᐊᒻᒪ ᐃᓯᕈᓐᓇᕐᓂᕐᒧᑦ 
ᐱᔭᕆᐊᖃᕐᓂᐅᔪᓂ ᑐᑭᓯᓇᑦᑎᐊᕐᓗᑎᒃ 
ᐊᒻᒪ ᒫᓐᓇᒨᓕᖓᓗᑎᒃ. (53–54) 

ᓯᓚᑦᑐᖅᓴᕐᕕᐅᑉ ᑭᐅᓂᖓ. ᐊᖏᖃᑎᖃᖅᐳᑦ. ᒥᓂᔅᑕ ᑲᒪᒋᔭᖃᖅᑐᒥ 
ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒧᑦ ᐊᒻᒪᓗ ᑲᑎᒪᔨᐅᔪᓄᑦ 
ᑎᓕᓯᓯᒪᕗᑦ ᓯᓚᑦᑐᖅᓴᕐᕕᖕᒥ ᖃᐅᔨᒋᐊᕐᓂᕐᒧᑦ ᖃᓄᖅ 
ᑭᐅᕙᓪᓕᐊᔪᓐᓇᕋᔭᕐᓂᖏᓐᓂ ᐅᑯᓂᖓ ᐃᓚᑰᓂᐅᔪᓄᑦ.  ᓯᓚᑦᑐᖅᓴᕐᕕᖓ 
ᓴᖅᑭᑎᑦᑎᓯᒪᕗᑦ ᓄᑖᙳᕆᐊᖅᑎᑕᐅᓯᒪᔪᒥ ᖃᕋᓴᐅᔭᑎᒍᑦ 
ᑐᑭᓯᒋᐊᖅᑕᕐᕕᖓᓐᓂ ᐊᒻᒪ ᒫᓐᓇᐅᔪᒥ ᓄᑖᙳᕆᐊᖅᓯᒪᔪᒥ ᐱᓕᕆᐊᖑᔪᒥ 
ᐊᑐᖅᑐᒃᓴᓕᐅᖅᓯᒪᕗᑦ 2019-2020 ᐃᓕᓐᓂᐊᕐᓂᕐᒧᑦ ᐊᕐᕌᒍᖓᓂ. 
ᐋᖅᑭᐅᒪᔭᐅᓂᖓᓂ ᖃᕋᓴᐅᔭᑎᒍᑦ ᐱᑕᖃᕐᓂᐅᔪᒥ ᐱᔾᔪᑎᖃᖅᑐᒧᑦ 
ᐋᔩᖃᑎᖃᕐᓂᕐᒧᑦ ᐅᖃᐅᓯᒃᓴᓂ ᐃᓄᓕᒫᓄᑦ ᑕᐃᒪᐃᒐᔪᒋᐊᖃᕐᓂᐅᔪᒥ 
ᐱᓕᕆᓂᐅᕗᖅ, ᐊᒻᒪ ᓯᓚᑦᑐᖅᓴᕐᕕᒃ ᓄᑖᙳᕆᐊᖅᑎᑦᑏᓐᓇᕐᓂᐊᖅᐳᑦ ᐊᒻᒪ 
ᐱᐅᓯᒋᐊᖅᑎᑦᑎᓗᑎᒃ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓂ ᐃᓗᓕᖏᓐᓂ 
ᐱᔾᔪᑎᖃᖅᑐᒧᑦ ᑐᓂᓯᓂᕐᒥ ᒫᓐᓇᓕᓴᐅᔪᓂ ᐊᒻᒪ ᑐᑭᓯᓇᑦᑎᐊᖅᑐᓂ 
ᐅᖃᐅᓯᖃᒃᓴᖃᖅᑐᓂ ᐃᓄᓕᒫᓄᑦ. ᓯᓚᑦᑐᖅᓴᕐᕕᒃ ᐱᓯᒪᕗᑦ ᖄᒃᑲᓐᓂᐊᒍᑦ 
ᑮᓇᐅᔭᖃᖅᑎᑕᐅᓂᕐᒥ ᐅᑯᓄᖓ ᖃᓄᐃᓕᐅᕐᓂᐅᔪᓄᑦ. 

ᐅᑭᐅᒃᑯᑦ ᐃᒃᓯᕚᕐᓂᐅᔪᒥ ᒪᓕᒐᓕᐅᕐᕕᖕᒥ (ᕕᕈᐊᕆᒥ – ᒫᔾᔨ 2019−ᒧᑦ), 
ᖄᒃᑲᓐᓂᐊᒍᑦ ᑐᙵᕕᒋᔭᐅᔪᓄᑦ ᑮᓇᐅᔭᖃᖅᑎᑕᐅᓂᐅᔪᒥ 
ᐊᑐᖅᑕᐅᔪᒃᓴᐅᑕᐅᔪᓂ ᓯᓚᑦᑐᖅᓴᕐᕕᖕᒧᑦ ᐱᔾᔪᑎᖃᓪᓗᐊᑕᕐᓂᐊᖅᑐᒥ 
ᓴᖅᑭᑎᑦᑎᓂᕐᒧᑦ ᖁᕝᕙᖅᓴᐃᓂᕐᒧᑦ, ᐋᔩᖃᑎᒌᖕᓂᕐᒧᑦ, ᐊᒻᒪ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑲᑎᙵᓂᐅᔪᓄᑦ.  ᐅᓇ ᑲᑎᙵᓂᐅᔪᖅ 
ᐃᓚᖃᕐᓂᐊᖅᐳᖅ ᐊᕕᒃᓯᒪᓂᐅᔪᒥ ᐊᐅᓚᑦᑎᔨᐅᔪᒥ, ᖁᕝᕙᖅᓴᐃᓂᕐᒧᑦ 
ᓱᓇᒃᑯᑖᓄᑦ ᐱᓕᕆᔨᒻᒪᕆᐅᔪᒥ, ᐊᒻᒪ ᒪᕐᕉᖕᓂ ᑕᒪᐃᑎᒍᑦ ᑐᕌᒐᒃᓴᐅᔪᓄᑦ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓕᕆᔨᐅᔪᓄᑦ.  ᐅᓇ 
ᑮᓇᐅᔭᖃᖅᑎᑕᐅᓂᐅᔪᖅ ᐊᑐᐃᓐᓇᐅᓕᕐᓂᐊᖅᐳᖅ ᓯᓚᑦᑐᖅᓴᕐᕕᖕᒧᑦ 1 
ᐊᐃᑉᕆᓕ, 2019−ᒥ, ᐊᒻᒪ ᓯᓚᑦᑐᖅᓴᕐᕕᒃ ᐸᕐᓇᒃᐸᓪᓕᐊᓕᕇᖅᐳᑦ 
ᐃᓐᓄᒃᓯᓂᖏᓐᓂ ᐅᑯᓂᖓ ᐃᓂᒃᓴᐅᔪᓂ ᐊᔪᕐᓇᕈᓐᓃᑐᐊᖅᐸᑦ 
ᕿᓚᒻᒥᐅᓛᒃᑯᑦ. 

ᓯᓚᑦᑐᖅᓴᕐᕕᒃ ᓇᓗᓇᐃᖅᓯᕗᑦ, ᐱᔾᔪᑎᖃᖅᑐᒥ ᐊᖏᓂᖓᓂ ᓄᓇᕘᔪᒥ, 
ᐃᓚᖏᓐᓂ ᖁᕝᕙᖅᓴᐃᓂᐅᔪᓂ ᖃᓄᐃᓕᐅᕐᓂᐅᔪᑦ 
ᐱᓕᕆᐊᖑᔭᕆᐊᖃᕐᓂᐊᖅᐳᑦ ᓇᖕᒥᓂᖅ ᐃᓕᓐᓂᐊᕐᕕᐅᔪᓄᑦ, 
ᐊᕕᒃᓯᒪᓂᐅᔪᓄᑦ, ᐅᕝᕙᓘᓐᓃᑦ ᓯᕗᓂᐊᓂ ᐱᓕᕆᕙᒃᑐᓄᑦ 
ᐃᖅᑲᓇᐃᔭᖅᑎᐅᔪᓄᑦ ᓄᓇᓕᐅᔪᓂ. ᑕᐃᒪᐃᓐᓂᖓᓄᑦ ᖄᒃᑲᓐᓂᐊᒍᑦ 
ᖃᐅᔨᒪᓂᕐᔪᐊᖑᔪᓂ ᐊᖓᔪᖅᑳᖃᕐᕕᖕᒥ ᐊᕕᒃᓯᒪᓂᐅᔪᒥ ᐃᓚᖃᖅᑐᒥ 
ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᓂᐅᔪᒥ ᖁᕝᕙᖅᓴᐃᓂᕐᓄᑦ ᓱᓇᒃᑯᑖᓄᑦ 
ᐊᒻᒪ ᖃᓄᐃᓕᐅᕐᓂᐅᔪᓄᑦ ᑐᕌᖓᓂᖃᖅᐳᖅ ᐃᓚᒋᐊᖅᓯᓂᐅᔪᒧᑦ 
ᐱᑕᖄᓂᒃᑐᓂ ᖃᓄᐃᓕᐅᕐᓂᐅᔪᓄᑦ ᐊᒻᒪ ᐃᑲᔪᕐᓂᕐᒧᑦ ᐱᕈᖅᓴᐃᓂᕐᒥ 
ᐱᔪᓐᓇᕐᓂᐅᔪᓄᑦ ᐱᔭᕆᐊᖃᖅᑐᓂ ᐅᓇᐅᙱᑦᑐᖅ 
ᕿᑎᖅᐸᓯᐊᓄᐊᖅᓯᑦᑎᐊᒻᒪᕆᖕᓂᐅᔪᒥ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 
ᐊᐅᓚᑕᐅᓂᐅᔪᓄᑦ.  

ᐊᑐᓕᖁᔭᐅᔪᖅ ᑭᐅᓂᖓ 

ᓯᓚᑦᑐᖅᓴᕐᕕᒃ ᐃᓕᓴᖅᓯᕗᖅ ᐱᔭᕆᐊᖃᕐᓂᐅᔪᒥ ᐅᖃᐅᔾᔨᓂᕐᓄᑦ 
ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓂᑦ ᐊᒻᒪᓗ ᐃᓐᓇᐅᓂᖅᓴᓄᑦ 
ᐃᓕᑦᑎᔨᐅᔪᓄᑦ ᐃᓕᓐᓂᐊᕐᓂᐅᔪᒥ ᐱᓕᕆᐊᖑᔪᓄᑦ ᐊᑐᐃᓐᓇᐅᔪᓂ 
ᑕᒪᒃᑭᓂ ᓯᓚᑦᑐᖅᓴᕐᕕᓂ ᐃᓕᓐᓂᐊᕐᕕᓕᖕᓂ ᓄᓇᓕᐅᔪᓂ ᐊᒻᒪᓗᑦᑕᐅᖅ 
ᓄᓇᓕᖕᓂ ᐃᓕᑦᑎᕕᖃᖅᑐᓄᑦ, ᐊᒻᒪ ᐊᖏᖅᓯᒪᕗᑦ ᐱᐅᓯᒋᐊᖅᑎᑦᑎᓂᕐᒧᑦ 
ᖃᓄᖅ ᐋᔩᖃᑎᖃᓲᖑᓂᖏᓐᓂ ᐊᒻᒪ ᖁᕝᕙᖅᓴᐃᓂᕐᒥ ᐱᓕᕆᐊᕆᔭᒥᓂᑦ 
ᐊᒻᒪ ᐃᓕᓐᓂᐊᒐᒃᓴᓂ ᐊᑐᐃᓐᓇᐅᔪᓄᑦ ᓄᓇᕗᒻᒥᐅᓄᑦ. 

59.  ᐃᓕᓐᓂᐊᕐᓂᓕᕆᔨᒃᑯᑦ, 
ᑲᑐᔾᔨᖃᑎᒌᒡᓗᑎᒃ ᐊᓯᖏᓐᓂ 
ᐱᓕᕆᕝᕕᐅᔪᓂ ᐊᒻᒪ 
ᐱᓕᕆᖃᑎᒋᔭᐅᔪᓂ, 
ᐊᖏᒡᓕᒋᐊᖅᑎᑦᑎᓗᑎᒃ ᐃᓕᓐᓂᐊᖅᑏᑦ 
ᐊᑐᐃᓐᓇᐅᓂᖏᓐᓂ ᐱᕕᒃᓴᖃᕐᓂᐅᔪᓄᑦ 
ᐱᓕᕆᓪᓗᑎᒃ ᐃᓕᑦᑎᓂᐅᔪᒥ, 
ᐃᓚᖃᖅᑐᒥ ᐃᖅᑲᓇᐃᔮᒧᑦ 
ᐃᓕᔭᐅᓚᐅᑲᖕᓂᐅᔪᓄᑦ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᔪᓄᑦ ᐃᓕᓐᓂᐊᕐᓂᕐᒧᑦ 
ᓂᕈᐊᒐᒃᓴᐅᔪᓄᑦ. (56–58) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 
ᐃᓕᓐᓂᐊᕈᑎᓕᐅᖅᑕᐅᓯᒪᔪᓄᑦ ᐱᕙᓪᓕᐊᑎᑕᐅᓂᖓᓂ ᐊᕕᒃᓯᒪᓂᐅᔪᑦ 
ᓅᑎᕆᓂᕐᓄᑦ ᑲᑎᙵᓂᐅᔪᑦ ᐃᓕᓐᓂᐊᕐᓂᓕᕆᔨᒃᑯᓐᓂ 
ᐱᓕᕆᐊᒃᓴᖃᖅᑎᑕᐅᔪᓄᑦ ᐊᖏᒡᓕᒋᐊᖅᓯᓂᕐᒥ ᐅᔾᔨᕈᓱᖕᓂᐅᔪᒥ 
ᐱᓕᕆᓪᓗᑎᒃ ᐃᓕᑦᑎᓂᐅᔪᒥ ᐱᕕᒃᓴᖃᕐᓂᐅᔪᓄᑦ ᐃᖅᑲᓇᐃᔭᖅᑎᓄᑦ, 
ᐃᓕᓐᓂᐊᖅᑎᓄᑦ ᐊᒻᒪ ᐊᖓᔪᖅᑳᖑᔪᓄᑦ. ᓅᑎᕆᓂᕐᓄᑦ ᑲᑎᙵᓂᐅᔪᑦ 
ᐃᓚᐅᑎᑦᑎᓂᐊᖅᐳᑦ ᐱᓕᕆᖃᑎᒋᔭᐅᔪᓂ ᓇᓗᓇᐃᖅᓯᓂᕐᒧᑦ 
ᐃᓕᓐᓂᐊᕐᓂᐅᔪᒥ ᐊᒻᒪ ᐊᑐᕐᓂᖃᖅᑐᒥ ᐃᓕᑦᑎᓂᐅᔪᒥ ᐱᕕᒃᓴᖃᕐᓂᐅᔪᓂ 
ᑲᑎᙵᓂᖃᖅᑎᑕᐅᓂᖏᓐᓂ ᐱᓕᕆᐊᖑᔪᒧᑦ ᐸᕐᓇᐃᓂᐅᔪᒥ, 
ᐃᓕᓐᓂᐊᒐᒃᓴᓂ ᓂᕈᐊᖅᓯᓂᐅᔪᓂ ᐊᒻᒪ ᐃᖅᑲᓇᐃᔮᕆᔪᒪᔭᖏᓐᓄᑦ 
ᐊᖅᑯᑎᒃᓴᐅᔪᓄᑦ. ᓅᑎᕆᓂᕐᓄᑦ ᑲᑎᙵᓂᐅᔪᑦ ᐊᒻᒪ ᐃᖅᑲᖅᑲᐅᒃᑲᕆᖏᖅ 
ᑲᑎᙵᓂᐅᔪᓂ ᕿᒥᕐᕈᓂᐊᖅᐳᑦ ᐅᓇᐅᓚᐅᖅᑐᒥ ᓄᓇᕗᒻᒥ 
ᓴᓇᔨᙳᓛᕐᓂᕐᒧᑦ ᐱᓕᒻᒪᒃᓴᕐᓂᐅᔪᒥ (NEAT) ᐱᓕᕆᐊᖑᔪᖅ ᑕᑯᓇᓱᖕᓂᕐᒥ 
ᓄᑖᙳᕆᐊᖅᑐᒥ ᐸᕐᓇᐅᑎᒥᒃ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑏᑦ 
ᐱᒋᐊᕐᓂᖏᓐᓄᑦ ᓴᓇᔨᐅᓂᙳᕐᓂᕐᒥ ᐱᓕᒻᒪᒃᓴᕐᓂᐅᔪᒥ ᓯᕗᓂᐊᒍᑦ 
ᐱᔪᓐᓇᕐᒪᖔᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᓪᓗᐊᕐᒪᖔᑕ. 

ᐃᓕᓐᓂᐊᕐᓂᓕᕆᔨᒃᑯᑦ ᐃᓱᒪᒃᓴᖅᓯᐅᕆᒋᕗᑦ ᖃᓄᖅ ᐊᖅᑯᑎ ᐃᓐᓇᕐᓄᑦ 
ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᖅ (PASS) 
ᐃᓚᓕᐅᔾᔨᔪᓐᓇᕐᒪᖔᑦ ᐃᖅᑲᓇᐃᔮᒧᑦ ᐃᓕᔭᐅᓚᐅᑲᖕᓂᐅᔪᒥ ᐊᒻᒪ 
ᑲᑐᔾᔨᖃᑎᒌᖑᔪᓄᑦ ᐃᓕᓐᓂᐊᕐᓂᐅᔪᒥ ᓂᕈᐊᒐᒃᓴᐅᔪᓄᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᒫᓐᓇᐅᔪᒥ ᐱᓕᕆᕗᑦ ᑭᐅᓂᕐᒧᑦ ᐆᒥᖓ ᐊᑐᐊᒐᕐᒧᑦ 
ᐃᓚᑰᓂᐅᔪᒥ ᑕᒪᒃᑭᑦ ᐃᓱᓕᑦᑎᓯᒪᔪᑦ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ 
ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ ᑐᓂᔭᐅᔪᓐᓇᕐᓂᐊᕐᒪᑕ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒃᐳᑦ 
ᐊᑐᐊᒐᕐᒥ ᐃᓚᑰᓂᐅᔪᒥ ᐋᖅᑭᒃᑕᐅᔪᒃᓴᐅᑕᐅᓗᓂ ᐅᐱᕐᙶᒥ 2019−ᒥ. 

ᐃᓐᓇᕐᓂ ᐃᓕᑦᑎᔨᐅᔪᑦ  

87.  ᐃᓕᓐᓂᐊᕐᓂᓕᕆᔨᒃᑯᑦ 
ᕿᒥᕐᕈᓪᓗᐊᖅᐳᑦ ᐱᔭᕆᐊᖃᕐᓂᐅᔪᓂ 
ᐱᔭᕆᐊᓕᖕᓂ ᐱᓂᕐᒧᑦ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ ᐅᕘᓇ 
ᐊᖅᑯᑎ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ 
ᐃᓱᓕᑦᑎᔨᓄᑦ ᐱᓕᕆᐊᖑᔪᒥ (PASS) 
ᐊᒻᒪ ᐃᓱᒪᓕᐅᕆᓗᑎᒃ ᐊᓯᐊᒎᖅᑐᒥ 
ᐱᔭᕆᐊᖃᕐᓂᐅᔪᓂ ᐱᓂᕐᒧᑦ ᓄᓇᕗᒻᒥ 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. 
ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᕙᓪᓕᐊᕗᑦ ᐱᔭᕆᐊᖃᕐᓂᐅᔪᓂ 
ᐱᔭᕆᐊᓕᖕᓂ ᐱᓂᕐᒧᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ 
ᐅᕘᓇ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ. 
ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᑐᐊᒐᒥ ᐃᓚᑰᓂᖃᕐᓂᖓᓂ 
ᐱᓕᕆᐊᖑᔪᒧᑦ ᑕᐃᑲᓂ ᒫᓐᓇᐅᔪᒥ ᑐᓂᓯᔪᓐᓇᙱᓐᓂᖏᓐᓂ ᖁᑦᑎᒃᑐᒥ 
ᐃᓕᓐᓂᐊᕐᕕᖕᒥ ᐃᓱᓕᑦᑎᓂᐅᔪᒥ ᐃᓱᓕᑦᑎᓂᕐᒧᑦ ᐃᓐᓇᕐᓄᑦ 

ᐊᑐᓕᖁᔭᐅᔪᖅ ᑭᐅᓂᖓ 

ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᐅᔪᒥ ᓴᖅᑭᑎᑕᐅᓪᓗᐊᕐᒪᖔᑕ 
ᐃᓐᓇᕐᓄᑦ ᐃᓕᓐᓂᐊᖅᑎᓄᑦ. (76–86) 

ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ ᑭᓯᐊᓂ ᐱᖃᕈᑎᒃ 
100−ᓂ ᓇᐃᓴᐅᓯᖅᑕᐅᓯᒪᓂᐅᔪᓂ. 

ᑭᐅᓂᕐᒧᑦ ᐆᒥᖓ ᐊᑲᐅᙱᓕᐅᕈᑕᐅᔪᒥ, ᐃᓕᓐᓂᐊᕐᓂᓕᕆᔨᒃᑯᑦ 
ᑎᓕᐅᕆᓚᐅᖅᐳᑦ ᕿᒥᕐᕈᔭᐅᓂᐅᔪᒥ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ 
ᐃᓱᓕᑦᑎᓂᕐᒧᑦ ᐱᓕᕆᐊᖑᔪᒥ ᐊᐃᑉᕆᓕ 2018−ᒥ ᓇᓗᓇᐃᖅᓯᓂᕐᒥ 
ᐊᑐᐊᒐᕐᒧᑦ ᐃᓚᑰᓂᐅᔪᓂ ᐊᒻᒪ ᐊᑐᐃᓐᓇᖃᕐᓗᑎᒃ ᐊᑐᓕᖁᔭᐅᔪᓂᑦ 
ᑭᐅᓂᕐᒧᑦ. ᑖᓐᓇ ᖃᓄᐃᓐᓂᐅᔪᒥ ᐱᓕᕆᔭᐅᓚᐅᙱᑎᓪᓗᒍ ᓱᓕ (ᒫᓐᓇᒧᑦ 
ᑎᑭᖦᖢᒍ, ᑕᒪᕐᒥᒃ ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ ᐃᓱᓕᑦᑎᓂᕐᒧᑦ 
ᐱᓕᕆᐊᖑᔪᒥ  ᐃᓱᓕᑦᑎᓯᒪᔪᑦ ᑐᓂᔭᐅᓯᒪᕗᑦ ᖁᑦᑎᒃᑐᒥ ᐃᓕᓐᓂᐊᕐᕕᖕᒥ 
ᐃᓱᓕᑦᑎᓂᐅᔪᓄᑦ), ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ 
ᐱᑕᖃᑐᐃᓐᓇᕆᐊᖃᕐᓂᖓᓂ ᐆᒧᖓ ᖃᓄᐃᓐᓂᐅᔪᒧᑦ 
ᐱᓕᕆᓂᐊᕐᓂᖓᓄᑦ ᐅᓇ ᐊᑐᐊᒐᕐᒧᑦ ᐃᓚᑰᓂᐅᔪᖅ ᐱᑕᖃᕐᓂᖓᓂ. 

94.  ᓄᓇᕗᒻᒥ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃ ᓇᓗᓇᐃᖅᓯᓪᓗᐊᖅᐳᑦ 
ᑲᑎᖅᓱᐃᓂᖏᓐᓂ ᐅᖃᐅᓯᒃᓴᓂ 
ᐱᓕᕆᐊᖑᔪᓄᑦ ᑐᒃᓯᕋᖅᑐᓄᑦ 
ᑕᐃᒪᐃᖏᓐᓇᖅᑐᒥ ᐊᒻᒪ ᐊᑐᕐᓗᒍ 
ᐅᖃᐅᔾᔨᓂᕐᓄᑦ ᐃᓱᒪᓕᐊᖑᓂᐅᔪᓄᑦ 
ᓲᕐᓗ ᖃᖓ ᐊᒻᒪ ᓇᒥ 
ᐊᑐᐃᓐᓇᖃᖅᑎᑦᑎᓂᕐᒧᑦ ᐃᓐᓇᕐᓄᑦ 
ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ 
ᐊᒻᒪ ᐃᓕᓐᓂᐊᕐᓂᕐᒧᑦ 
ᖁᕝᕙᕆᐊᖅᑎᑦᑎᓂᐅᔪᒥ ᐱᓕᕆᐊᖑᔪᓄᑦ. 
ᓯᓚᑦᑐᖅᓴᕐᕕᒃ ᓇᓗᓇᐃᖅᓯᓪᓗᐊᕆᕗᑦ 
ᐊᑑᑎᓖᑦ ᐅᖃᐅᓯᒃᓴᐃᑦ 
ᐅᖃᐅᓯᐅᓂᖏᓐᓂ ᐱᓕᕆᖃᑎᒋᔭᐅᔪᓄᑦ 
ᐃᓚᐅᖃᑕᐅᔪᓂ ᐃᑲᔪᖅᓱᐃᓂᕐᒧᑦ 
ᐃᓐᓇᕐᓂ ᐃᓕᑦᑎᔨᐅᔪᓂᑦ, ᓲᕐᓗ 
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ 
ᐃᓚᒌᖑᔪᓄᑦ ᐱᔨᑦᑎᕋᕐᓂᕐᒧᑦ. (93) 

ᓯᓚᑦᑐᖅᓴᕐᕕᐅᑉ ᑭᐅᓂᖓ. ᐊᖏᖃᑎᖃᖅᐳᑦ. 2018-2019−ᒥ 
ᐃᓕᓐᓂᐊᕐᓂᕐᒧᑦ ᐊᕐᕌᒎᔪᒥ, ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 
ᖃᓂᒡᓕᒋᐊᖅᓯᓚᐅᖅᐳᑦ ᐊᑐᖅᑕᐅᔪᒃᓴᒥ ᓄᓇᓕᖕᓂ ᖃᐅᔨᓴᐃᓂᐅᔪᓂᑦ 
ᐅᓂᒃᑳᓕᐊᖑᔪᑦ ᑲᑎᖅᓱᖅᑕᐅᕙᒃᑐᓂ ᐊᕐᕌᒍᑕᒫᒥ ᓯᓚᑦᑐᖅᓴᕐᕕᖕᒥ 
ᐃᖅᑲᓇᐃᔭᖅᑎᓂᑦ ᓄᓇᓕᖕᓂ ᐊᒻᒪ ᐊᑐᖅᑕᐅᓲᖑᕗᑦ ᐊᔭᐅᕆᓂᕐᒥ 
ᐊᒃᓱᕈᕐᓂᐅᔪᒥ ᐱᓕᕆᐊᖑᔪᓂ ᑐᓂᔭᐅᕙᖕᓂᖏᓐᓂ ᓇᓕᐊᖕᓄᑦ 
ᓄᓇᓕᐅᔪᓄᑦ. ᑕᒪᓐᓇ ᐱᔪᓐᓇᖅᑎᑦᑎᓚᐅᖅᐳᖅ ᓯᓚᑦᑐᖅᓴᕐᕕᖕᒥ 
ᐃᖅᑲᓇᐃᔭᖅᑎᓂᑦ ᐃᓱᒪᓕᐅᕆᓂᕐᒥ ᑎᑭᑉᐸᓪᓕᐊᔪᓄᑦ 
ᐱᓕᕆᐊᖑᓂᐊᖅᑐᓂ ᕿᓚᒻᒥᐅᓂᖅᓴᐅᔪᒥ ᐅᖃᐅᓯᒃᓴᐅᔪᑦ 
ᑐᓂᔭᐅᔪᓐᓇᕐᓂᐊᕐᒪᑕ ᐃᓄᓕᒫᓄᑦ ᕿᓚᒻᒥᐅᓂᖅᓴᒥ ᓯᕗᓂᐊᓂ 
ᐱᔪᓐᓇᓚᐅᕐᓂᖓᓂ. 

ᓯᓚᑦᑐᖅᓴᕐᕕᒃ ᐃᓕᓴᖅᓯᒋᕗᖅ ᐱᔭᕆᐊᖃᕐᓂᐅᔪᒥ ᐱᐅᓂᖅᓴᐅᑎᑦᑎᔪᒥᒃ 
ᐅᖃᐅᓯᕐᓴᓕᐊᓂ ᐱᓕᕆᓂᕐᒧᑦ ᐊᑐᕐᓂᖃᐅᑎᐅᔪᒥ ᐃᓱᒪᓕᐅᕆᓂᐅᔪᒧᑦ 
ᐱᓕᕆᐊᖑᔪᓂ ᑐᓂᓯᓂᐅᔪᒥ ᐃᓕᓐᓂᐊᕐᕕᖃᕐᕕᐅᔪᓄᑦ ᐊᒻᒪ ᓄᓇᓕᖕᓂ 
ᐃᓕᑦᑎᕝᕕᐅᔪᓂ.  ᓯᓚᑦᑐᖅᓴᕐᕕᒃ ᒫᓐᓇᐅᔪᒥ ᕿᑎᐊᓃᑉᐳᑦ 
ᐊᑐᓕᖅᑎᑦᑎᓂᕐᒥ ᓄᑖᖑᔪᒥ ᐃᓕᓐᓂᐊᖅᑎᓄᑦ ᐅᖃᐅᓯᒃᓴᓕᐊᓄᑦ 
ᐱᓕᕆᔾᔪᓯᐅᔪᒥ ᐱᔪᓐᓇᖅᑎᑦᑎᓂᐊᖅᑐᒥ ᓄᑖᖑᔪᒥ ᐃᓕᓐᓂᐊᖅᑎᒧᑦ 
ᐅᖃᐅᓯᒃᓴᐅᔪᓄᑦ ᐱᓕᕆᔾᔪᓯᐅᔪᒥ ᐱᔪᓐᓇᖅᑎᑦᑎᓂᐊᖅᑐᒥ 
ᓯᓚᑦᑐᖅᓴᕐᕕᖕᒥ ᐃᒍᑦᑎᖅᓯᓴᕋᐃᓐᓂᖅᓴᐅᓂᕐᒧᑦ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐃᓗᐃᑦᑐᙳᖅᑎᑕᐅᓂᖓᓂ ᑲᑎᑎᕆᓗᓂ 
ᐅᓂᒃᑳᓕᐊᓂᑦ ᐅᖃᐅᔾᔨᓂᕐᒧᑦ ᐃᓱᒪᓕᐅᕆᓂᕐᓄᑦ. 

ᓯᓚᑦᑐᖅᓴᕐᕕᒃ ᐱᒋᐊᖅᑎᑦᑎᓂᐊᕆᕗᖅ, ᑎᑭᑉᐸᓪᓕᐊᔪᒥ ᐃᓕᓐᓂᐊᕐᓂᕐᒧᑦ 
ᐊᕐᕌᒎᔪᒥ, ᐅᖃᓪᓚᖕᓂᐅᔪᓂ ᐅᖓᕙᕆᐊᖅᓯᒪᔪᓄᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐊᕕᒃᓯᒪᓂᐅᔪᒥ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᖃᓄᖅ ᓯᓚᑦᑐᖅᓴᕐᕕᒃ ᐊᒻᒪᓗ 
ᐃᓕᓐᓂᐊᕐᓂᓕᕆᔨᒃᑯᑦ ᑐᑭᓕᐊᖅᓯᒪᓕᕈᓐᓇᕐᓂᖓᓂ ᐊᑐᓂ 
ᑲᑐᔾᔨᖃᑎᒌᖑᔪᓂᑦ ᐊᑐᓂ ᐅᖃᐅᓯᒃᓴᖏᓐᓂ ᐱᔾᔪᑎᖃᖅᑐᒥ 
ᐃᓱᒪᓕᐅᕆᓂᕐᓄᑦ ᖃᖓ ᐊᒻᒪ ᓇᒥ ᐊᑐᐃᓐᓇᖃᖅᑎᑦᑎᓂᕐᒧᑦ ᐃᓐᓇᕐᓄᑦ 
ᑎᑎᕋᕈᓐᓇᕐᓂᕐᒧᑦ ᐅᖃᓕᒫᕈᓐᓇᕐᓂᕐᒧᑦ ᐊᒻᒪ ᖁᕝᕙᕆᐊᖅᓯᓂᐅᔪᓄᑦ 
ᐱᓕᕆᐊᖑᔪᓂ. 



 

50 ᐅᓂᒃᑳᓕᐊᖅ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᑦ ᖃᓇᑕᒥ ᓄᓇᕗᒻᒧᑦ ᒪᓕᒐᓕᐅᖅᑎᒃᑯᖏᓐᓄᑦ ᓄᓇᕗᒻᒥ− 2019 
 

ᐊᑐᓕᖁᔭᐅᔪᖅ ᑭᐅᓂᖓ 

ᓯᓚᑦᑐᖅᓴᕐᕕᒃ ᐊᒃᓱᕈᕐᓂᖃᕐᓂᐊᕆᕗᑦ ᐱᒋᐊᖅᑎᑦᑎᓂᕐᒧᑦ ᓴᖅᑭᑕᐅᓂᖓᓂ 
ᐃᖏᕐᕋᐃᓐᓇᖅᑐᒥ ᐱᓕᕆᓗᑎᒃ ᑲᑎᙵᓂᐅᔪᓂ ᐱᓕᕆᖃᑕᐅᔪᓄᑦ 
ᐱᓕᕆᕝᕕᐅᔪᓄᑦ ᐃᓚᐅᖃᑕᐅᔪᓂ ᐃᑲᔪᖅᓱᐃᓂᕐᒧᑦ ᐃᓐᓇᕐᓂ 
ᐃᓕᑦᑎᔨᐅᔪᓂᑦ  ᓲᕐᓗ ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓚᒌᓄᑦ 
ᐱᔨᑦᑎᕋᕐᓂᕐᒥ, ᐊᒻᒪ, ᐃᒻᒪᖄ, ᓄᑖᖑᔪᒥ ᐃᖅᑲᓇᐃᔭᖅᑎᓕᕆᔨᐅᔪᓄᑦ. 

95.  ᐃᓕᓐᓂᐊᕐᓂᓕᕆᔨᒃᑯᑦ ᐃᓚᒌᓄᑦ 
ᐱᔨᑦᑎᕋᕐᓂᕐᒥ ᕿᒥᕐᕈᐊᓪᓗᐊᖅᐳᑦ 
ᑮᓇᐅᔭᓄᑦ ᐃᑲᔪᖅᓱᐃᓂᖓᓐᓂ 
ᐱᓕᕆᐊᖑᔪᓂ ᓇᓗᓇᐃᖅᓯᓂᕐᒧᑦ 
ᑐᕌᖓᓂᕆᓇᓱᐊᙱᑕᖏᓐᓂ 
ᐊᒡᕕᐊᕈᑕᐅᔪᓂ ᐃᓐᓇᕐᓄ 
ᐃᓕᓐᓂᐊᖅᑎᓄᑦ 
ᖁᕝᕙᕆᐊᖅᑎᑦᑎᔪᒪᔪᓄᑦ 
ᐃᓕᓐᓂᐊᕐᓂᖏᓐᓂ. (90–92) 

ᐃᓕᓐᓂᐊᕐᓂᓕᕆᔨᒃᑯᑦ ᑭᐅᓂᖓ. ᐊᖏᖃᑎᖃᖅᐳᑦ. ᐃᓚᒌᓄᑦ 
ᐱᔨᑦᑎᕋᕐᓂᐅᔪᒥ ᒫᓐᓇᐅᔪᒥ ᕿᒥᕐᕈᕗᑦ ᑮᓇᐅᔭᓄᑦ ᐃᑲᔪᖅᓱᐃᓂᐅᔪᓄᑦ 
ᐱᓕᕆᐊᖑᔪᓂ ᓇᓗᓇᐃᖅᓯᓂᕐᒧᑦ ᑭᐅᒪᓂᖏᓐᓂ ᐱᔭᕆᐊᖃᕐᓂᐅᔪᓄᑦ 
ᓄᓇᕗᒻᒥᐅᓄᑦ. ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒃᐳᑦ ᐊᑐᓕᖅᑎᑦᑎᓂᖏᓐᓂ 
ᒥᑭᑦᑐᓂ ᐊᓯᔾᔨᕐᓂᐅᔪᓂ ᓯᑎᐱᕆ 2019−ᒥ. ᐊᖏᔪᓂ ᐊᓯᔾᔨᕐᓂᐅᔪᓂ 
ᒪᓕᖕᓂᖃᖅᐳᑦ ᐊᖏᖅᑕᐅᓂᐅᔪᓂ ᒪᓕᒐᓕᐅᕐᕕᖕᒥ ᓄᓇᕗᒻᒥ. 

